
VOORWOORD

Dit is met groot vreugde dat ek aan die versoek voldoen om 'n
woordjie vooraf te skryf.

Wyle dr J D Odendaal was aan my goed bekend. Trouens, ons was
in die stadium van samesprekings oor die moontlikheid van verdere
studie onder my leiding, toe hy skielik deur die Here opgeroep is tot
hoér diens. Hy het beoog om nog 'n doktorale studie—en wel in die
Kerkgeskiedenis én by name oor die onderwerp: die ontstaan en
groei van die Afrikaanse Baptiste Kerk—aan te pak. Dit sou egter
vanweé sy dood nooit realiseer nie,

Die materiaal vir sy studie was reeds bymekaar gemaak en selfs in
geskrewe vorm verwerk. Wat in hierdie publikasie aangebied word,
is deel daarvan. En alhoewel dr Odendaal alleen verantwoordelik is
vir die menings wat hierin vitgespreek word, bly Sy navorsing en
ander akademiese arbeid in hierdie verband werklik verdienstelik.
Hierdie boek sal beslis 'n nuttige bydrae tot die Suid-Afrikaanse
Kerkgeskiedenis wees.

Ek wil hulde bring aan ’'n fyn, netjies en beskaafde mens. Sy
vriendelikheid en innemendheid het opgeval en die diepe godsdiens-
sin was 'n kenmerkende eienskap van sy lewe. Sy optrede het voor-
waar die indruk gelaat van 'n opregte heer.

Prof P B van der Watt

DEPARTMENT KERKGESKIEDENIS
UNIVERSITEIT VAN PRETORIA
PRETORIA

1 Maart 1982

INLEIDING

Wat hier volg, is die resultaat van ’n uitnodiging van die voor-
sitter van the Baptist Historical Society, S Hudson-Reed M.A., om
'n beknopte geskiedenis van die Afrikaanse Baptiste Kerk daar te
stel. Met die versameling van gegewens, het dit spoedig duidelik ge-
word dat die oorspronklike beperking hiervan tot slegs 60 bladsye,
geen reg aan die verloop van historiese gebeure sou kon laat geskied
nie,

Die feit dat geen ten volle gedokumenteerde werk oor die ontstaan
en ontwikkeling van die Afrikaanse Baptiste Kerk in Afrikaans
bestaan nie, het as basiese motief gedien om 'n historiese werk van
meer verbreide omvang daar te stel.

Die vraag mag ontstaan waarom J M Botha se M.A.-verhande-
ling, A History of the Afrikaans Baptist Church—from its inception
to the present, wat in 1965 aan Wheaton College, VSA, voorgelé is,
nie verwerk, of verbrei is nie. Daar bestaan geen twyfel oor die feit
dat Botha verdienstelike werk gelewer het nie. Die redes waarom
hierdie prosedure nie gevolg is nie, kan as volg opgesom word:
Botha se verhandeling is beperk in omvang (101 pp.); dit bly getrou
aan sy basiese uitgangspunt wat hy as volg gestel het:

“The Afrikaans Baptist Church has been in association
with the Baptist Union almost since the inception of the
latter, In a sense, the history of the Afrikaans Church is
the history of Baptist life in general. It is unavoidable
that the Baptist Union, or, as it has come to be called in
some Afrikaans circles—‘‘The English Churches’’ —will
figure prominently in this dissertation.’”

Botha het op uitnemende wyse daarin geslaag om te bewys dat die
Baptiste-Unie nie die groeipotensiaal by die Afrikaanssprekende
benut het nie.

Die uiteensetting van die verloop van die Baptiste-Unie se beleid
het gelei tot 'n redelike oppervlakkige uiteensetting van die gevolge
daarvan, soos dit weerklank in die Afrikaanse Baptiste Kerk gevind
het.

Hierbenewens moet dit ook genoem word dat Botha se gegewens,
tot die vroeé sestigerjare beperk is. Sedertdien het soveel reeds ge-
beur dat dit 'n werk van meer verbreide formaat, met 'n gewysigde
benadering, regverdig.

Terwyl daar met groot waardering van die baanbrekerswerk van
die skrywer se vader en van Botha se verhandeling kennis geneem
is, is daar diep uit corspronklike bronne van notules, memoranda,
konstitusies, rapporte en korrespondensie geput. Persoonlike mede-
delings van diegene wat die verloop van gebeure meegemaak het,
het in baie opsigte lig op onduidelikhede gewerp.

Dit is moontlik waar dat die meelewing van historiese gebeure die
ter boekstawing daarvan 'n mate van objektiwiteit beroof. Die vroes
geskiedenis is aan die hand van bronne daargestel en ge-evalueer.
Persoonlike vertolking van gegewens is onvermydelik. Ten opsigte
van die meelewing van die gebeure is daar ernstig getrag om die
grootste mate van objektiwiteit te handhaaf, en waar moontlik, in
die lig van die bronne tot beskikking te vertolk. Sommige gebeure is
egter 36 onlangs van aard dat vertolking of waardering daarvan on-
moontlik sou wees. Dat daarna verwys moes word, is noodsaaklik
vir 'n geheelbeeld van die historiese verloop. Dit is gedoen, met ver-.
wysing na beskikbare bronne vir wat dit werd is.

Twee probleme verdien vermelding.

Die een is 'n spelprobleem. Die benaming behoort, volgens spel-
reéls Baptistekerk, in plaas van Baptiste Kerk, te gelees het. As ge-
volg van die feit dat alle offisiéle dokumente en -registrasies volgens
die foutiewe spelwyse genoteer is, en die verandering daarvan onge-
kende kostes sal meebring, word die spelling gehandhaaf.

Die ander is 'n teologiese probleem: Volgens aanvaarde Baptiste-
beginsels is die benaming Afrikaanse Baptiste Kerk ontoelaatbaar.
In die verband word twee besware ge-opper: Die eerste gaan om die
onaanvaarbaarheid van enige kwalifisering van 'n Baptistekerk; in
dié geval ‘‘Afrikaanse’. Hierop word geantwoord dat dit tog nie 56
onaanvaarbaar is nie. Selfs in Baptiste-Uniegeledere dui kwalifise-
ring op die sfeer van aktiwiteit, bv Bantu Baptist Convention. In
die sterk Baptistevesting, die VSA, bestaan daar 'n bonte ver-
skeidenheid van Baptistegroepe met kwalifiserende benamings scos
bv Southern Baptist Convention, Conservative Baptist Convention,
General Association of Regular Baptists, ens.

Die tweede beswaar betrek die benaming ‘‘kerk”. Die Baptiste se
opvatting ten opsigte van die outonomie van die plaaslike gemeente
duld nie die daarstelling van 'n liggaam met hoér kerklike gesag as
die plaaslike gemeente nie. Enige hiérargiese stelsel is onaanvaar-
baar. Net om die begrip in perspektief te plaas, kan daarop gewys
word dat die “‘onafhanklikheid van gemeentes” nie ten koste van die
“interaanhanklikheid van gemeentes’’ beklemtoon kan word nie.
Die een moet gehandhaaf word sonder om die ander te versaak. Die
benaming “‘kerk” is aanvaar in vroeér jare na analogie van een van
die skeppings van die Baptiste-Unie, naamlik ‘‘The Bantu Baptist

Church”. In daardie dae is daar nie s6 op die fynere eksegetiese en
teologiese beklemtoning ag geslaan nie. Weer, as gevolg van die feit
dat alle offisi€le dokumente en -registrasie in die naam van die Afri-
kaanse Baptiste Kerk gedoen is, en enige verandering ongekende
kostes sal meebring, is die naam onveranderd behou. Die benaming
“kerk’’ dui dus op die vrywillige vereniging van onafhanklike Bap-
tistegemeentes.

Innige dank word hiermee teenoor almal betuig wat die daarstel-
ling van die werk moontlik gemaak het. In besonder geld dit veral
vir persone in gemeentes wat die skrywer met die tweede deel van
die werk behulpsaam was, asook mev A de Vos en die skrywer se
gade wat soveel geduld met die tik van die manuskrip aan die dag
gelé het.

Indien die foute van die verlede tot groter versigtigheid, voor-
beelde van die verlede tot groter besieling, lesse van die verlede tot
groter wysheid en die beskikkinge van God tot groter athanklikheid
van en dieper dank teenoor Hom sou lei, sal die ter boekstawing van
hierdie geskiedenis nie 'n tevergeefse dissipline gewees het nie.

J D Odendaal
Kempton Park

Mei 1978

HOOFSTUK 1

Die Oorsprong van die Afrikaanse
Baptistegetuienis

ODENDAAL—'N SOEKER NA WAARHEID
Baptisme moet, teen die verwagting in, by die Afrikaansspre-
kende deel van die bevolking van Suid-Afrika, as 'n produk vanuit
eie bodem gesien word. Dit is die gevolge van die volhardende soeke
na die Bybelse waarheid ten opsigte van die doop van gelowiges
deur Jacobus Daniel Odendaal.

OORTUIGING EN BEKERING

Hy is op 5 Mei 1838 op die plaas Slangrivier in die distrik Swellen-
dam gebore en was die tiende van dertien kinders van Dirk Cornelis
Odendaal (28/7/1801—23/12/1843) en Maria Elisabeth de Bruin
(15/5/1806—11/4/1861).!

As gevolg van die vrome invloed van sy weduwee-moeder het hy
as jong man na Stellenbosch gegaan om hom vir die bediening van
die Evangelie voor te berei. Gewetensbesware teen besprinkeling
van babas, het hom genoop om na die eerste jaar studies te Stellen-
bosch te staak.?

In 1859 is hy met Susanna Johanna Smalberger (8/9/1842
—17/2/1879) getroud. Uit hierdie huwelik is dertien kinders gebore.?
Sy moedige geloofsoortuigings, het hom veragting en vervolging
van sy familie op die hals gehaal. Hulle het hom as 'n wederdoper
verag. Sy moeder, egter, was hom goedgesind en het hom in sy oor-
tuiging gesteun. Die gesindheid van sy familie het hom op 25 Janua-
rie 1861 laat besluit om hom uit die omgewing te onttrek en hy en sy
vrou het hulle op die plaas Witkop, in die distrik Burgersdorp, gaan
vestig, Van sy verblyf alhier het hy later getuienis gelewer dat dit
die plek was waar hy tot bekering gekom en die wedergeboorte
ondervind het. As onderskraging hiervan het hy na Lk 15:18 en Jes
43:1 en 2 verwys.

Dit wil voorkom asof sy bekering 'n konfrontasie met die plaaslike
gemeente van die Nederduitse Gereformeerde Kerk op die spits ge-

dryf het.* Nou was hy nog meer as ooit tevore, cortuig van die Skrif-
gebondenheid van die deop van gelowiges volgens die Nuwe Testa-
mentiese metode deur onderdompeling en hy het volgehou dat hy
sou aanhou bid en soek totdat hy diesulkes sou vind wat Nuwe
Testamentiese beginsels onderskryf en geloofspraktyke beoefen.®

DOOP

Met verloop van tyd is sy gebede beantwoord. 'n Perdekoper het
een nag by huile herberg gevind. Na die gebruiklike boekevat met
verduideliking, gebed, sang en gesprek oor geestelike sake wat
gevolg het, het die besoeker navraag gedoen of Odendaal 'n Baptis
was, omdat hy, volgens die besoeker, soos hierdie mense gepraat en
gehandel het. Hy was nie. Gretig het hy na besonderhede—hulle
geloof en geloofspraktyke en waar hulle hulself bevind —verneem.
Daarna het hy alleen die lang tog van ongeveer 300 kilometers vanaf
Burgersdorp na King William's Town, waar Baptiste hulle bevind
het, aangedurf.

In die huidige omgewing van Cathcart het hy sy kar en perde®
uitgespan en in die koelte van *n doringboom skuiling teen die hitte
van die middag gesoek. Twee manne in 'n verbygaande kar het
opgemerk dat hy besig was om sy Bybel te lees. Na die ontmoeting
is navraag na sy bestemming gedoen. Hierop het hy hulle sy geloof
meegedeel en vertel dat hy op soek na Baptiste was. Hulle was
Baptiste, lede van die gemeente van King William’s Town.” Hulle
het hom beduie om na Stutterheim te gaan waar hy Baptiste sou
vind. Hy is aangeséd om na die meule by “R” te gaan. Dit het hy
gedoen en “R” het boodskappers na een van die Baptiste gestuur,
wat hom gevind het, besig om sy Bybel te lees “‘soos die Kamerling
van Ethiopié van weleer'.8

Sy uiteindelike bestemming was Frankfort, K.P. waar hy die
nuwe Baptisteleraar, pastoor H Gutsche, wat 14 dae vantevore in
die land gearriveer het, ontmoet het. Gutsche is deur die bekende
Baptistebaanbreker van Duitsland, pastor Oncken, na Suid-Afrika
gestuur.® Odendaal is op 22 Desember 1867 deur pastor Gutsche in
die Dongabarivier naby die Baptistekerk ven Frankfort, gedoop.

Die volgende betekenisvolle inskrywing is in die notuleboek van
die Duitse Baptistekerk van Kafraria gemaak:!0

“Jacob Daniel Odendaal, boer van Witkop naby Burgers-
dorp—ondersoek deur broeders Langheim, Sandow en
Grunewald—wat hom vir opname in die gemeente aan-
beveel. Hy erken voor die gemeente dat hy 'n arme ver-
lore sondaar is, wat alleen deur die bloed van Christus
gered kon word. Sy hoop is op Jesus alleen gevestig. Vir
die laaste agt jaar weet en ondervind hy reeds wat dit be-
teken om wedergebore te wees. Hy verlang om by ons aan
te sluit en gedoop te word. Hy is eenparig aangeneem en
gedoop.” (Vrye verwerking).

Odendaal was die eerste doopskandidaat van H Gutsche in Suid-
Afrika.

GETUIENIS TUIS

Soos die kamerling het hy die terugreis met groot blydskap
onderneem, Omstandighede tuis, was ingestel om sy geesdrif te
demp. Tydens sy afwesigheid het sy vrou uit vrees dat hy nie sou
toelaat dat hulle jongste spruit, sy naamgenoot, besprinkel sou
word nie, hom geneem en laat besprinkel. Hierdie daad sou ook dan
haar gesindheid teenocor sy eie ondervinding kenskets. Dit wil egter
uit briewewisseling voorkom asof sy nie onmiddellik 'n ongenaak-
bare houding teenoor hom ingeneem het nie, want, in 'n brief aan sy
nuwe gemeente, gedateer 16/2/1868, het hy gerapporteer dat hy by
verskillende geleenthede, teenoor baie, van die Here getuig het.
Vervolging en skande was egter sy loon en sy vrou is besig om die
Here te soek.'* Later moes sy, op advies van haar eie predikant, 'n
meer ongenaakbare houding ingeneem het. Of die verhouding
tussen Odendaal en sy vrou in die mate versleg het dat ‘“sy vir sewe
jaar lank nie met hom gepraat het nie, net hom mére en nag gegroet
het, vir hom kos berei het en hom verder heeltemal vermy!® het, is
egter sterk te betwyfel, want, in dié tydperk is 'n verdere vyf
kinders vir hulle gebore.

Nietemin, Odendaal het ernstig vir die bekering van sy vrou
gebid. Op ’'n dag terwyl hy met die Bybel in sy hande in ernstige
gebed vir die verandering van sy huislike omstandighede was, het
hy meteens sy vrou in uiterste nood na hom hoor reep: “Kom help
my!” Hy het haar vreesbevange op 'n stoel in die hoek van die
kombuis gevind. Naby haar was 'n swart rinkhals, gereed om te pik.
Hy het haastig die slang van kant gemaak. Sy het van die stoel in sy
arms geval, om vergifnis gesmeek, haar sonde bely en die Here
Jesus as Saligmaker aangeneem.'® Op haar eie versoek is sy op 5
Oktober 1874 gedoop en daarna het sy haar man getrou tot haar
dood bygestaan.

ORDENING

Sedert sy bekering was Odendaal 'n ywerige persoonlike werker.
Nadat hy gedoop is, het hy hom beywer vir die totstandkoming van
'n gemeente in sy eie omgewing. Hierdie was beslis nie 'n maklike
taak nie, maar tog was daar tekens van seén. Die eerste bekeerling,
Daniél Jacobus Steyn, is op 10 April 1869 te Stutterheim, en die
tweede, Steyn se suster Nellie, is op 2 Maart 1873 te Witkop deur
Hugo Gutsche gedoop.' Later is meer tot hierdie groepie gevoeg.
Hulle het in 1874 by hul gemeente aansoek gedoen om Odendaal as
ouderling te orden. Die konferensie van Duitse Baptistegemeentes
wat op 26 en 27 September 1874 te Berlin byeengekom het, het
hierdie versoek geinterpreteer as 'n begeerte, aan die kant van die
lede te Witkop, om 'n onafhanklike gemeente te stig. In die lig van
die feit dat daar slegs 7 lidmate, met 4 mans, was, is die groep

aangeraai om nog verder op die leiding van die Here te wag en hulle
vir die bekering van nog siele te beywer. Die groep is verseker dat
die konferensie hoegenaamd niks teen die persoon van Odendaal het
nie. Die Duitse gemeente is ook by die geleentheid opdrag gegee om
voorbereidings te tref vir die ordening van Odendaal “as diaken’"”
en vir die magtiging dat hy die ‘‘sakramente’” sal kan bedien. By
dieselfde vergadering is C Pape afgevaardig om na Witkop te gaan
om Odendaal se vrou te doop.

Die ordening van Odendaal is by 'n soortgelyke konferensie te
Breidbach op 27 Maart 1875 deur E P Riemer, waargeneem. Laasge-
noemde het vanaf die VSA gekom om Gutsche in sy werk by te
staan,

Op grond van meegaande fotostatiese kopie van die Ordenings-
getuigskrif bestaan daar geen twyfel dat hierdie ordening tot die
Evangeliebediening was nie.!?

GEESTELIKE WERKSAAMHEDE TE SUGARLOAF

As gevolg van uiters moeilike boerdery-omstandighede het
Odendaal en Steyn, met nog vier Baptistegesinne, na veel gebed,
besluit om na die Noord-Oos Vrystaat te verhuis. Die geselskap het
op 6 Junie vertrek en op 4 September 1876 het hulle op die plaas
Mooiheid (die huidige dorpie Cornelia), wat deur Steyn aangekoop
is, gearriveer. Odendaal sou die plaas Sugarloaf, ongeveer 10 km
van Cornelia, aankoop sodra Witkop verkoop is. Weens die feit dat
hy niks van die verkoop van sy grond verneem het nie, het hy reeds
voorbereidings getref om na Witkop terug te keer, toe hy van die
nuus van die verkoop van sy grond verneem het. Op 6 Desember
1876 het hy en sy gesin hulle op Sugarloaf gaan vestig.

Die Baptiste het gereeld, onder die geestelike leiding van
Odendaal, van huis tot huis, saam gebid. Hulle het ook voortaan as
“Die gemeente ven Sugarloaf”’ bekend gestaan.? By die algemene
vergadering van die Baptiste-Unie van 1884 het E P Riemer in die
volgende woorde verslag gelewer van die goeie nuus wat hy van
Odendaal ontvang het: ‘““the houses are crowded on the Lord’s Day
with people eager to listen to the preaching of the Gospel in its
simplicity and purity. The people of God rejoice, but the enemies of
truth are greatly embittered.’’!

Beproewings was daar. Met verloop van tyd is twee lede van die
groep oorlede en op 17 Februarie 1879 het Odendaal se vrou, met die
geboorte van hul jongste baba, hom ontval. Op 29 Desember 1879 is
hy weer met mej Wilhelmina Maria Zeppernick, te Cradock, in die
huwelik bevestig. Uit hierdie huwelik is 7 kinders gebore.2?

Dit kan hier genoem word dat sy op 13 Maart 1892 oorlede is. Op3
April 1898 is Odendaal met Dorothea Grubel getroud. Sy is
ongeveer ses maande na die huwelik oorlede. In 1894 is hy met S M
Odendaal (voorheen le Grange) getroud. Sy het hom oorleef.?

Aanvanklik was die Baptistegetuienis in die nuwe omgewing
sonder enige sukses. In 1884 is die eerste twee bekeerlinge gedoop

en volgens 'n later verslag blyk dit asof die daaropvolgende jaar
geseénd was. Nou het die groep alreeds 27 lidmate getel. Hulle het
Odendaal as ouderling * gekies en hom £150 (R300) per jaar vir 8y
dienste aangebied. J W Kockjeu is as eerste diaken gekies, terwyl
F F Birkholtz* en J W Odendaal (2de seun van J D) as “Sondag-
skoolleraars’’ gekies is.?

Die gemeente was inderdaad 'n werklikheid. Toestemming van die
moedergemeente te Berlin moes nog verkry word. In 1886 is hierdie
toestemming verkry. E P Riemer het in Junie, vir die geleentheid
van die offisiéle stigting vanaf Berlin na Sugarloaf, gereis. Die
gemeente het bekend gestaan as die Baptistegemeente van Sugar-
loaf, distrik Harrismith OVS.>”

HOOFSTUK 2

Die Gemeente te Cornelia onder die
bediening van J D Odendaal

NAAMSVERANDERING

Verdere ontwikkelings het in die gemeente van Sugarloaf gevolg.
In November 1886 is Steyn as evangelis! georden, en op 1 Februarie
1887 het hy ongeveer 4 hektaar grond aan die gemeente geskenk.
Sodoende het die gemeente sy eerste vaste eiendom verkry. Volgens
gemeentelike notule is gemeente-vergaderings op Sugarloeaf en ook
Mooiheid (die plaas van Steyn) gehou. Die notule bevat geen ver-
wysing na ‘n besluit van naamsverandering nie, maar die aanhef
van die notule vanaf 9 Oktober 1887 lees, vir 'n aantal vergaderings
“Mooiheid Ebenhaezer” of net “M. Ebenhaezer’’.? Nog later is die
naam verander na ‘“Ebenhaezer Baptistegemeente van Cornelia’ 3

Daar is nog in dieselfde jaar met die bou van 'n “versamelhuis”’,
ook “kapel”’ genoem, begin. Die gebou, wat sitplek aan ongeveer 150
mense kon bied en wat geen plankvloere of plafon gehad het nie, is
sonder skuld voltooi.*

BEDIENING
Die naamsverandering van die gemeente het nie 'n verandering in
geestelike leierskap meegebring nie. Odendaal sou tot die einde van
die eeu leraar van die gemeente bly.
Daar kan na die volgende fasette van die opset van gemeentelike
aangeleenthede tydens sy bediening verwys word:

Beleid

Organisasie van die gemeente was heel eenvoudig. Odendaal was
die leraar, er as sulks moet dit ook afgelei word dat hy voorsitter by
vergaderings was, Daar is geen aanduiding oor wie die eerste sekre-
taris was nie. Dan was daar twee diakens.

'n Gemeentelike regeringstelsel is van meet af aan beoefen.
Gemeentevergaderings is gereeld gehou. Die vroegste beskikbare
notule dui op weeklikse vergaderings.® Vergaderings is blykbaar

belé soos die behoefte daarvoor ontstaan het. Alle sake was in die
hande van die gemeente. Telkens het hulle 'n persoon aangewys wat
op 'n buitepos dienste sou gaan hou en wie hom sou vergesel.

Mag om persone vir doop en lidmaatskap te ondersoek, of om
persone weens versuiming van plig, of wangedrag te gaan teregwys,
is aan 'n kommissie van twee lede—nie noodwendig diakens nie—
gedelegeer.

Finansies. Leraar se salaris, is deur die gemeente bepaal. Daar is
reeds verwys na die feit dat hy na die stigting van die gemeente
£150 (R300) per jaar aangebied is.®* Op 18 November 1888 het die
gemeente besluit om die salaris van die ouderling na ses maande
weer in oorweging te neem. Op Junie 1889 is die saak uitgestel na 21
Julie. By die vergadering is sy salaris na £200 (R400) per jaar
verhoog. Op 8/8/1892 het die saak van die leraar se salaris weer ter
sprake gekom. Hierdie was moeilike jare. Eers op 6/1/1895 is besluit
om sy salaris na £150 (R300) per jaar te verminder. By dieselfde
vergadering het Odendaal die bedrag van £50 (R100) aan die
gemeente geskenk,”

Ander finansiéle aangeleenthede is ook deur die gemeente
behartig. Vir die instandhouding van die werksaamhede van die
gemeente, is die beginsel van 'n vrywillige bydrae aanvaar. Van tyd
tot tyd is twee persone aangestel vir invordering van bydraes. Vir
die jaar 1888 was D J Steyn en D C Odendaal daarvoor verant-
woordelik.® Uitgawes is deur die gemeente beheer. So het die
gemeente toestemming gegee vir die aankoop van ’'n ‘“‘huisklok’’ om
in “die versamelhuis’ te bly, asook vir 'n sakhorlosie® en 'n mane]'°
vir die ouderling. Die gemeente het ook van tyd tot tyd besluit om
bydraes vir die Baptiste-Unie en vir die Duitsebond te maak.! By 'n
geleentheid is 'n bydrae aan die kweekskool in Duitsland gemaak.'?
Die gemeente het onder andere, ook toestemming verleen om die
“kapel’’ as skoollokaal en, blykbaar, 'n huis van die gemeente as
“Bordinghuis” aan die staat vir die som van £40 (R80) per jaar te
verhuur. '

Affiliasie. Die gemeente se verbondheid aan die ‘‘Deutsche Bund”
in die Oos-Kaap is nooit bevraagteken nie. Dink in dié verband aan
(Odendaal se noue kontak met H Gutsche en E P Riemer, sy
ordening tot die bediening deur laasgenoemde en cok die toestern-
ming van die Duitsegemeentes tot die stigting van 'n Baptiste-
gemeente in die Noordoos-Vrystaat,'

Verbondenheid aan die Duitse Baptistewerk spreek ook duidelik
uit die feit dat die gemeente genader is om 'n bydrae vir die bou van
'n kapel in Duitsland te maak’s en hul besluit om tydens 'n Sondag
in Maart 1889 geld vir die bou van 'n kapel in Berlin in te samel.!
Odendaal het van tyd tot tyd die Duitsebond se byeenkomste
bygewoon.!”

Op 6 November 1887, tien jaar na die stigting van die Baptiste-
Unie, het die gemeente besluit om ook by die Unie aan te sluit.'?

Grense. Die invloed van die gemeente het geleidelik tot so 'n mate
uitgekring dat Odendaal se pastorale aktiwiteit ontsaglike af-
metings aangeneem het. In die verband word nie soseer aan lidmaat-
tal gedink nie, maar eerder aan die geografiese omvang van die
werk. Die notule bring aan die lig dat hy verantwoordelik was vir be-
soeke en dienste in plekke soos Amsterdam, Pieter Francois, ('n
plaas in die distrik van Standerton) Vrede, Kalkoenkrans ('n plaas in
die distrik van Harrismith), Tweeling, Reitz, Senekal, Kroonstad,
Heilbron, Koolmyn en selfs Hoopstad. Alhoewel hy nie altyd deur
die gemeente afgevaardig is om dienste by die buiteposte te gaan
hou nie, is dit tog opmerklik hoe dikwels die lot op hom geval het om
dié verantwoordelikheid na te kom. Dit is duidelik dat hy 'n besige
bediening moes gehad het.

Sendingaksie. Die geestelike lotgevalle van die nie-blankes het
Odendaal ook aangegryp; hy het hulle ook binne die sfeer van sy
bediening betrek. Spoedig het van hulle, onder sy bearbeiding, tot
bekering gekom, is gedoop en as lidmate van die gemeente opge-
neem.”® Ander blanke lidmate het 'n lewende aandeel in die bear-
beiding van die nie-blankes gehad. So moes D S de Wit (de Wet) en
Z M Lootz in 1887 na Koolmyn gaan waar Jacob Tweewana (Tewana,
Twana Dedwana Tebana ens.) en sy volgelinge was, om hul “‘geloofs
inzigten te beproef.?® Hierna word die volgende besluit aangaande
die groep genotuleer: “De Kafoeren bij de Koolmijn aan Jacob
Teewana toebehoren onder de zorg van de gemeent ingenomen. Den
doop bij de kafferen in de Koolmijn bepaald door de gemeent . . .”"2

In die notule word ook na ‘‘Johannes Mooipoeli”’ {(dit is Mopheli)
verwys. Hy het in die Heilbronse distrik by 'n godsdienstige boer
gewerk wat gereeld tydens die middaguur uit die Hollandse Bybel
gelees en dan gebid het. Johannes het aandagtig na hom geluister en
die boer versoek om hom te leer lees. By 'n geleentheid is hy saam
met die boer kerk toe. Volgens sy eie vertelling het hy by die kerk-
deur gesit. Nagmaal en die doop van babas is bedien. Daarna, het
die boer se antwoord op sy navrae waarom hulle nie soos Johannes
en die ander apostels doop nie, hom nie bevredig nie. Hy het die
Skrifte bestudeer, tot bekering gekom en ander ook gehelp om
Christus as Verlosser aan te neem. By hierdie groep het die begeerte
om gedoop te word sterk na vore getree. Op hulle versoek dat hy
hulle moes doop het hy gereageer dat hyself nie gedoop was nie.
Hulle het gebid dat hulle na mense gelei sou word wat die Nuwe
Testamentiese metode van doop beoefen. Eindelik het hulle op
Sugarloaf uitgekom. In sy vertelling was sy reaksie op hierdie ont-
moeting as volg: ‘‘toe ons op Sugarloaf kom en die baas sien, het ons
in ons harte geweet: hier is die man wat ons soek.’’ Van hul verblyf
daar het hy gesé: “dit was 'n wonderlike tyd. Ons het saam gepraat,
gebid en geleer . . . Ons het saamgestem met die leer en het verlang

om aan die kerk te behoort.”” Reélings is vir die doop van Johannes
en sy groep getref. Met die sending hiervoor was Odendaal vergesel
van 'n onbekeerde skoonseun J H Raubenheimer. Op pad daarheen
het Raubenheimer tot bekering gekom. Die hartlike ontvangs wat
hulle by die nie-blanke groep te beurt geval het, het hom so beindruk
dat hy versoek het om saam met die bantoes gedoop te word. Selfs
die aanbeveling dat hy saam met sy vrou Mina gedoop moes word,
het hom nie van plan laat verander nie. Hy was een van die 35
persone wat die dag gedoop is.22

Lidmaatskap van die gemeente het dus uit blankes en nie-blankes
bestaan. Laasgenoemde was welkom om die kerk te besoek waar die
agterste vier banke vir hulle gereserveer is.® Die gemeente het
nietemin 'n beleid gevolg waarin die bearbeiding van die nie-blankes
aan persone van hul eie ras opgedra was. So byvoorbeeld is besluit
dat die gemeente ‘‘ou br Jakob (Tewana—17/5/91) kan uit stuur om
te werk onder de bruin naatsie’’.2* En op 16 November 1890 is “twee
Bruin Broeders Sevas de Beer en Danster Bodes'’ gekies om 'n saak
in eie geledere verder te ondersoek. Die feit dat die blankes nie hul-
self op die nie-blankes wou af forseer nie,?® spreek duidelik uit 'n
gemeentelike besluit dat aan D C Odendaal en D J Steyn volmag
verleen is om “‘als de Bruin gemeent alle te vrede is met hun afond-
maal te vier’.?

Lidmaatskap. Die samestelling van die gemeente uit blank en nie-
blanke lede was dus ’'n voldonge feit. Dit wil voorkom asof daar
tydens die bediening van Odendaal geen ernstige probleem in die
verband ondervind is nie. 'n Interessante besluit wat lig op die
situasie werp, moet tog aangehaal word: *‘Br D S de Wet word in die
achterste banke geplaas om te zien dat het alles ordelik gaan’.?” (Dit
was in die banke waar die nie-blankes gesit het.)

Die feit dat ondersoekkommissies soms uit nie-blanke lede be-
staan het,?® gee aanleiding tot die vermoede dat hulle ook by ge-
meentevergaderings teenwoordig was. Terwyl geen negatiewe ge-
tuienis in die verband ingewin kon word nie, kon geen bevestiging
hiervan uit die notule of uit gesprekke met ander verkry word nie.

Naas werklike lidmaatskap, is later voorsiening gemaak vir soge-
naamde ‘‘vriende en huisgenote van die gemeente”’. Die voorvereiste
vir s0 'n erkenning was dat, ‘‘sodanige geheel afstant doet van kin-
derdoop en Besprenkeling van water.?? Die eerste erkenning van 'n
huisgenoot en vriend van die gemeente is op 12 September 1897
gemaak . Geen sittingsreg is op gemeentevergaderings aan hierdie
persone toegeken nie en hul getalle is 0ok nie in die statistiese ver-
slae ingesluit nie.

Die volgende statistiese gegewens verstrek 'n beeld van ge-
meentelike omstandighede.®!

Preek Persome Blanke Bruin Sondag Inkomste

JAAR plekke gedoop lidmate lidmate skool

£
1886 6
1887 28
5/1888-5/1889 6 47 63 73 34 350
1890 5 8 63 72 b6
1891 7 6 58 70 44
1892/93 6 6 128 44 644
1893/94 6 2 128 58
1894/95 6 2 129 51
1895/96 5 35 160 59
1896/97 7 = 155 152
1897/98 7 5 156 153
1899/1900 GEEN VERSLAG

Tug. Streng gemeentelike dissipline en tug is oor 'n wye spektrum
van aangeleenthede toegepas. Die toepassing van tug het afgehang
van die aard van die aangeleentheid. Soms is 'n persoon tyd gegun
om oor die saak na te dink en dan op positiewe wyse daarop te
reageer.’” In ander gevalle wil dit voorkom asof die drastiese
toepassing van die uitsluiting van lede sonder meer toegepas is.
Hierdeur word nie te kenne gegee dat die gemeente nie deeglik op so
‘n saak ingegaan het nie. Die notule voorsien genoegsame rede vir J
M Botha, om met betrekking tot gemeentelike tug tot die gevolg-
trekking te kom dat dit toegepas is om as basis vir hernieude
gemeenskap te dien.33

Enkele voorbeelde ten opsigte van die volgende aangeleenthede
word kortliks aangestip.

Persoonlike verhoudings. Maria J van Rensburg is daarvan aan-
gekla dat sy die ouderling tot leuenaar gemaak het. Sy is aangesé
om voor die gemeente te verskyn en hierdie aantyging terug te
trek.3 Sy is later uitgesluit omdat sy deur 'n leuen die ouderling tot
lenenaar gemaak het en ontken het dat sy dit gedoen het.® J P
Geldenhuys is uitgesluit vanweé 'n onversoenlike houding teenoor
sy broers en susters.3¢

Benjamin Twana is uitgesluit “‘omdat hij een vrouw met een
sambok geslagen heeft, en omdat hij ongehoorsaam was aan den
gemeente, hy was opgeroept om te verschyn voor den gemeente en
is niet gekomen™.%
Verhouding tot die gemeente. Sekere aspekte ten opsigte van

lidmaatskap word duidelik in vroegste beskikbare notule van die
gemeente uitgestippel.

“Gemeente besluit

No. 1 Dat geene personen zal opgenomen worden als lede
der gemeente die den middelen verwerp als afgoden en
drekgoden en die daarin volhard namelijk in die lastering
en ketterij die zal niet opgenomen en gedoop word in des
Heeren gemeente.

ten 2de. En den Broeder en Suster die sich aan uitdruk-
king en lastering schuldig maakt en dat leer en predikt en
anderen soekt daartoe om te halen die zal volgens Gods
Heilig Woord een en twee maal vermaan worden en als hij
geen gehoor geeft daarna uitgesluit worden’’.38

Naas hierdie prinsipiéle verklaring het bepaalde gesindhede ge-

meentelike optrede genocdsaak:
J Lourens is vermaan omdat hy hom teen die gemeente verset het.?
J Geldenhuys, J Raubenheimer (skoonseun van J D Odendaal) en D
Herholdt (jongste dogter van J D Q) is vermaan omdat hulle hul plig
teenoor die gemeente versuim het, deurdat hulle nie dienste
bygewoon het nie.*° Laasgenoemde is later geskors omdat sy aan die
gemeente ongehoorsaam was en die gemeente verag het.* Drie lede
van ‘n van der Merwe gesin is uitgesluit “omdat zij God en zijn
woord verlaten heef gekeerd naar de wereld kerk,*? en vader en
moeder liever gekregen heef als God.”*® Steyn (die hulpprediker) se
lidmaatskap van die gemeente is beéindig ook vanweé ongehoor-
saamheid en veragting van die gemeente.** Kort hierna is nog 5
Steyns geskors.*’ En in die tydperk tot 25/4/97 het dieselfde lot nog
'n verdere 4 Steyns getref.® Met hul skorsing het die Steyns 'n
mededingende gemeente probeer stig. 'n Engelse leraar, Edwards,
het ongeveer drie keer dienste kom hou, en 'n onderwyser, mnr van
Niekerk, het as tolk opgetree.*” Die poging was egter 'n mislukking
en vanaf 9/1/1898 is almal van hulle weer geleidelik as lidmate ver-
welkom. Op die skriftelike bedanking van sommige van boge-
noemde het die gemeente besluit dat geen kommissie hulle sal be-
soek nie, maar om hulle skriftelik te verwittig dat 'n tydperk van na-
denke oor hul optrede aan hulle gegun sal word.*® Die gemeente het
ook verwag dat lede nie met persone wat uitgesluit is nagmaal sou
vier nie.*® Ongelukkig word geen motivering of agtergrond van die
omstandighede met betrekking tot die verbod op gemeentelede om
vyande van God en sy gemeente nie vir 'n nag te ontvang of tot
godsdiens (huis-altaar) toe te laat, gegee nie.’

Dit kan ook genoem word dat gemeentelike sake en besprekinge
as konfidensieél beskou is. By 'n geleentheid is 'n kommissie be-
noem om ondersoek in te stel oor wie van die lede hul skuldig
gemaak het om ‘‘uit de gemeente achter klap en gemeente zake over
te draag aan W Herholdt”, die skoonseun van Odendaal, wat nie 'n
lidmaat van die gemeente was nie.5

Gemeentelike tug ‘“‘volgens het Woord" is ook toegepas op ouers
wat ‘‘vrije toestemming geef dat onmondige kindere hen laat aan-
neem bij de werld.”’s

Voorsiening en gebruik van drank het lidmaatskap ook geafiek-
teer want die gemeente het besluit dat “de lede in de gemeente die
dronkmakende bier maak of drink die zal uitgesluit word.’’5*

Geen konserte is in die kapel toegelaat nie.>

Teologiese dwaling. Streng dissipline is toegepas waar persone
‘“verkeerde uitdrukkingen’’ ten opsigte van Gods Woord kwyt ge-
raak het. M J van Rensburg is oor so 'n geval deur 'n kommissie ver-
maan.’ Dieselfde was waar in die geval waar persone sonder die toe-
stemming van die gemeente sekere geestelike praktyke beoefen het.
So byvoorbeeld is C J van Rensburg se optrede om ’'n kranke die
hande op te 1& as veragting van die gemeente en as ‘‘verwaan., ., ver-
meteldheid”” beskou. Hy is as lidmaat “uitgesloten”. Tereg wys J M
Botha daarop dat die gemeente nie teen die handoplegging gekant
was nie, maar dat die gemeente van sienswyse was dat hy gesag,
wat hy nie van die gemeente verkry het nie, aangematig het.’

Dit is ook interessant dat die gemeente twis oor die gebruik van
medisyne ten strengste belet het. Die wat dit gebruik het, moes
diegene wat dit nie gebruik het nie, met rus laat en cok omgekeerd,
“opdat er stilte en rus en vrede zij in de gemeente”’.5’

Sterk invloed van Sewendedag Adventisme is op die gemeente
uitgeoefen. Pieter de Jager en sy vrou Gesiena se lidmaatskap is
ontneem ‘‘omdat hulle beide de goddelose dwaalleer der heden-
daagse nuwe Sabatsbinders aangenomen heef”’.58

In 'n ander geval is twee persone {C J T Janse van Rensburg en
Maria Jacomina van Schalkwyk) se lidmaatskap hulle ontsé, weens
*dat zoeken om ketterij en muiterij aan te rigten en te stigten in de
reik van God en zeine gemeente.?

Willem Jelleman® het die persoonlikheid van die Heilige Gees en
die bestaan van ewige straf geloén. Hy het geglo dat heidene wat nie
die evangelie gehoor het nie ook almal veilig en salig is, dat daar na
die dood nog genade en vrede te vinde is, en vanuit die Ou Tes-
tament het hy probeer bewys dat 'n man op meer as een vrou gereg-
tig is. Hiercor is hy geskors.%!

Morele vergrype. Tug is op verskillende soorte van morele vergrype
toegepas. Martha du Toit is geskors “omdat zij door een Leugen
geest een smet op de gemeente wilde leggen”.%? Steyn is vermaan
weens agterstallige skuld aan die gemeente.5® Enkele nie-blankes is
weens egbreek en hoerery as lede van die gemeente geskors.®
Terloops, met die oog op die vermyding van enige vorm van kwaad,
is besluit dat mans en vroue mekaar nie moet scen nie.%

Private persooniike aangeleenthede. Sekere aangeleenthede wat
werklik meer privaat van aard beskou kan word, is ook as van
gemeentelike belang gesien. So byvoorbeeld het ¥ Birkholtz kennis
gegee dat hy vir 'n tyd lank afwesig sal wees, waarna die gemeente
hom toestemming verleen het.%¢
Interessant egter is die feit dat huwelike as gemeentelike aan-
geleentheid beskou is. Selfs waar beide huwelikspare lede van die
gemeente was, is gemeentelike toestemming verkry.s? Mei Petrus ('n
ruin man} se huwelik het hom sy lidmaatskap gekos.%® Die huwelik
tussen W Herholdt, prinsipaal van die plaaslike skool en die jongste
dogter van Odendaal was 'n interessante geval. Alhoewel Herholdt

nie 'n lid van die gemeente was nie, is ‘“‘consent tot het huwelijk”
verleen “‘daar de gemeente Herholdt bekeerd heef bevonden’’.6?

Teen die einde van Odendaal se bediening is besluit dat indien 'n
lid van die gemeente met ““’n gelovige perzoon die noch niet weder-
geboore is” wil trou, sal so 'n lid nie sy lidmaatskap mag verbeur
nie. 'n ““Gelovige perzoon" is dan ook as volg omskrywe:

“l1. Die den leer van God en zij gemeente geheel toe-

gedaan is.

2. Die afstant gedoen heeft van de zonde en den wereld
en wandel en Christelijk.

3. Die afstand gedaan heeft van het ongoddelijk
stelling van kinderdoop en besprenging met water.

4. Die naar de overtuiging der gemeente eene ware
zoekende ziel is . . .’

Hierdie besluit getuig van 'n meer toeskietlike gesindheid wat die
gemeente later teenoor die huwelik van lidmate ingeneem het.

Met betrekking tot gemeentelike tug, dien dit daarop gewys te
word dat 'n persoon se status—hetsy hulpprediker soos D J Steyn,
of sekretaris soos J Louwrens, of sy verwantskap—hetsy n familie-
lid al dan nie—geen verskil gemaak het nie indien hy of sy volgens
die gemeente 'n oortreding begaan het. Die gemeente het hom nie
aan voortrekkery skuldig gemaak nie.”

Maatskaplike verantwoordelikheid

Daar is na die lotgevalle van die weduwee, wees en arme omge-
sien. So is daar besluit om vir die weduwee, suster Dirkie de J ager,
'n huis te bou.” Om haar verder in haar finansiéle nood te onder-
steun, is die skoonmaak van die versamelhuis— 'n verantwoordelik-
heid wat aanvanklik deur al die lede gedeel is"*—aan haar opgedra
vir vergoeding van £4-10-0 (R9) per jaar.™® By 'n geleentheid is
besluit dat 15 lammers vir armes gehou sal word.™

'n Kommissie bestaande uit D S de Wet en J P Geldenhuys, moes
die behoefte aan 'n skool ondersoek.™ Die stigting van 'n skool, met
die naam Ebenhaezer, het met die konferensie op 28 Desember 1889
'n werklikheid geword. Die Baptistekerk het as klaskamer gedien,
D J Odendaal, wed. de Jager en wed. Louwrens het as leerkragte
gedien. Die skool is later deur die regering oorgeneem en mej Smal-
berger is as eerste onderwyseres aangestel.”

Oorlogsjare

Die Engelse oorlog van 1899 tot 1902 het die gemeente met lanfer
bedek. Ontbering, konsentrasiekampe, smart en dood was aan die
orde van die dag. Feitlik al die mans en selfs penkopseuns van die
gemeente is na Ceylon of Bermuda verban. Die vee van die boere is
geroof, landerye verniel en die kapel is verbrand. Odendaal se kragte
was tanend; geestelike smart oor die lotgevalle van sy volk is ver-
diep deur fisiese lyding as gevolg van kanker in die gesig, wat deur

die skop van 'n perd veroorsaak is. Hy het op die 12de Augustus
1900 ontslaap.”

Waardering

Ten opsigte van sy karakter is die getuienis van oorlewering dat
hy 'n ernstige en toegewyde lewe gelei het, dat hy daarop gesteld
was om die Woord van God as rigsnoer vir godsdienstige praktyke
en algemene Christelike wandel te neem. Hy was blykbaar 'n goeie
prediker en altyd lojaal aan die gemeente.™

Uit die pen van J D Odendaal het 'n kort geskrif “Den Kinder-
doop” en drie liede “Bij het Avondmaal”, “Uitnodiging” en
“Basuine God der Engelen heit” in bewaring gebly.®

Dit wil ook voorkom asof hy getrag het om goeie verhoudings met
sy medemens te handhaaf. Met sy aanstelling as huweliksbeves-
tiger in 1889%! moes sy invloed in die omgewing toegeneem het. Dat
hy 'n man van aansien was, spreek ook uit die feit dat hy genader is
om hom as volksraadslid vir die Republiek van die Oranje Vrystaat
verkiesbaar te stel. Dit het hy van die hand gewys.

Selfs die owerhede het Odendaal met agting bejeen. By 'n geleent-
heid het president F W Reitz van die Vrystaat teenoor Batts ver-
klaar dat hy die Baptiste van Vrede goed ken en dat huile waardige
mense is.* In 'n presidensiéle rede het Cross hierdie verslag
bevestig.®?

In dieselfde verband word na 'n opmerking in die *“South African
Handbook”, nadat van sy dood verneem is, verwys: “His sterling
character won him the esteem and respect of his own people as well
as of the Powers that be! "84

Uit getuienis en by 'n bestudering van die notule van die ge-
meente is dit duidelik dat hy 'n stil lewe gelei het en 'n sterk invloed
op die gemeente uitgeoefen het.

HOOFSTUK 3

Die Gemeente van Cornelia onder
die Bediening van J W Odendaal

AANWYSING TOT DIE BEDIENING

Dit lei geen twyfel dat J D Odendaal 'n kerngesonde en stabiele
werk opgebou het nie.! Die notule van die gemeente behels geen
reaksie ten opsigte van sy versoek om ontslag reeds in Julie 1898
nie, behalwe dat sy seun D C Odendaal aangewys is om die doop te
bedien.? Teen hierdie tyd moes daar reeds bespiegelinge in die
gemeente gewees het oor wie Odendaal se opvolger sou wees. Sou
die besluit van die Baptiste-Unie in 1899 om 'n predikant van
Holland vir die “Dutch” te kry,?® dalk die oplossing wees? Die
gemeente was geheel-en-al onbewus hiervan. Die feit dat hierdie
besluit nooit geimplimenteer is nie, moet aan die uitbreek van die
oorlog toegeskryf word. Die vraag kan egter gevra word: waarom is
dit nie na die oorlog opgevolg nie?

Tydens, en na die verwoestende oorlog, was die groot vraag of die
gemeente die rampe sou kon oorleef en of daar enigsins 'n moontlik-
heid vir die voortbestaan van die gemeente sou wees.

Die vergadering van 9 November 1902—die eerste na die oorlog
—het 'n beslissende antwoord op die vrae verstrek. Die drie diakens
en sewe lede teenwoordig, het J W Odendaal (oudste seun van J D)
“voorlopig as voorsitter” aangewys en aan hom volmag gegee om
met werksaamhede voort te gaan. Die notule van dieselfde vergade-
ring behels ook 'n besluit ten opsigte van gemeentelike affiliasie,
naamlik, dat hulle hulself as takgemeente van die gemeente, waar
E P Riemer leraar in Oos London was, beskou het.*

In 'n vergadering, ongeveer vier maande later, wys J W Odendaal
daarop dat sy verkiesing as voorsitter, slegs ‘‘voorlopig” was. Hy is
in die hoedanigheid herkies.® In sy vertellings wys J D Steyn®
daarop dat J W Odendaal onverbiddelik daarop ingestel was om die
aanwysing van 'n voorganger by die spesifieke vergadering af te
dwing. F F Birkholtz het die gemeente gemaan om nie inderhaas op

te tree nie, maar om op die uitkyk te wees vir 'n verantwoordelike
persoon met die nodige geleerdheid.” Die voorstel vir J W Odendaal
is as't ware deur-gestoomroller met 21 stemme teen 7. Die onmidde-
like gevolg hiervan: “Broeder F F Birkholtz bedank de gemeente
ogenblikkelijk zonder rede en verlaat de gemeente vergadering
buiten order”.®

Die goedkeuring van ‘‘de oude gemeente” is onmiddelik gesoek en
H Gutsche het die nuwe leraar op die 24ste Mei 1903 te Sugarloaf
georden.?

VESTIGING EN VERBREIDING

Armoede was die nalatenskap van die oorlog. Wat kon die leraar
vir sy dienste verwag? Die notule maak geen melding van 'n diens-
ooreenkoms nie. Met £70 (R140) wat van pastor Ratter van King
William’s Town ontvang is, is twee perde vir hom aangekoop™ en
het hy die som van £3.11.6 {(R7.15) die eerste jaar ontvang. In 1904 is
£38.14.6 (R77.45) aan hom toegeken en in 1206 £100.5.31 (R200.57).
Hierbenewens het hy dieselfde jaar ses sakke mielies ontvang en is
die hoop uitgespreek dat hy in die daaropvolgende jaar meer sou
ontvang.'? Volgens 'n besluit in 1903 het hy al die gelde wat deur
tiendebydraes ingekom het, ontvang. In 1917 is die besluit herroep
en is daar oor 'n vaste onderhoud vir die leraar begin; 'n salaris van
£150 (R300) per jaar met 'n toelaag van £50 (R100), mits die in-
komste dit regverdig, is hom toe aangebied.® In 1920 het die
gemeente hom £100 (R200), {seker bykomstig) op sy versoek,
geskenk' en eers in 1927 is hy van karperde en 'n spider voorsien.!s
Soos in die geval van sy vader, het hy hierdie karige inkomste uit 'n
voltydse boerdery aangevul,

Ten spyte van armoede en finansiéle ontberings, het J W
Odendaal en die gemeente met entoesiasme die werk aangedurf.

Die herbou van die plek van aanbidding het hog prioriteit geniet.
Gutshe was behulpsaam met die insameling van gelde by verskil-
lende gemeentes en kon £86 (R172) vir die doel aanstuur.’® Deur
bemiddeling van die leraar van Bloemfontein, E T C Holmes, is £450
(R900) van die regering as vergoeding verkry.!” Bydraes is plaaslik
ook met groot opoffering gelewer. So byvoorbeeld het 'n weduwee
wat £200 (R400) na die oorlog, op wonderbaarlike wyse te lene gekry
het, £50 (R100) vir die bou van die kerk gegee.’* Met die voltooiing
van die aanbiddingsplek, nou met 'n grasdak, en die pastorie, kon
onverdeelde aandag aan die verbreiding van die werk gewy word.

Die grense van die gemeente is verder verbrei. J W Odendaal
moes dikwels dieselfde vermoeiende ritte as sy vader onderneem en
hierbenewens het enkele sterk groeipunte te voorskyn gekom. Dik-
wels is besoek afgelé by nuwe plekke soos Johannesburg, Pretoria,
Frankfort, Woutzicht, Brakspruit, Goedeverwachting (soms
Leydenburg of Machadodorp genoem) Warden en Brakpan, Dije
ontwikkeling van die Baptistegetuienis te Goedeverwachting was 'n
geseénde resultaat van die oorlog. J W Odendaal het as banneling in

Bermuda, twee broers, W F en D J G Coetzee en laasgenoemde se
seun, D J G Coetzee jnr., ontmoet. Reeds voor die oorlog het W F
Coetzee en sy vrou besef dat die besprenkeling van babas nie
Skriftuurlik verantwoord is nie. Gesprekke en Bybelstudie met J W
Odendaal het hierdie manne volkome oortuig. Met hul tuiskoms is
die familie ten opsigte van hul oortuiging ingelig. Die gemeente van
Cornelia is daarna versoek om hulle leraar vir 'n besoek daarheen te
laat gaan en so het dit gebeur dat hy die eerste tien persone, in
daardie omgewing, op 11 Oktober 1903, op die plaas Houtboschfon-
tein gedoop het.!®

Die konstitusionele ontwikkeling van die gemeente alhier, was 'n
langsame proses. Op 12 Oktober 1905 is W F Coetzee as diaken
gekies en deur J W Odendaal georden en D J G Coetzee is as die
eerste sekretaris gekies.” 'n Kerk is skuldvry op 11 Oktober 1914
ingewy, op 'n terrein van twee morg, wat deur W F Coetzee en sy
vrou vir die doel, bewillig is.2 Op 31 Desember 1916, het die
gemeente van Cornelia die afstigting van hierdie gemeente
bespreek, en op 5 April 1917 is die volgende besluit geneem: ““dat de
gemeente Betel-Goedeverwagting sal bevestig wort als een
gemeente die zig zelfs regeert onder toesig van de gemeente
Cornelia.?? Die gemeentelike notule van Goedeverwagting getuig
van dieselfde sentiment.” W F Coetzee is by die afstigting van die
gemeente op 7 Julie 1917 as eerste leraar gekies en deur J W
Odendaal georden.?* Hy het die gemeente tot sy dood op 16 Junie
1923 getrou gedien.?

Met betrekking tot die groei van die gemeente van Cornelia, kan
dit net hier genoem word dat die moontlikhede in Warden en
Brakpan belowend was. So byvoorbeeld het die broeder W Pypers in
1927 'n ernstige pleidooi tot die gemeente gerig om ’n evangelie-
werker na Brakpan te stuur.?

Die groei van die gemeente tydens die bediening van J W Oden-
daal word deur die volgende statistiese gegewens gereflekteer,2?

VOORBEELDE UIT DIE VERLEDE

Gementelike affilliasie

Met betrekking tot gemeentelike affilliasie is gebondenheid aan
die Duitsebond op die eerste vergadering na die oorlog bevestig.?s
Met die keuse van “Br Giitsche en gemeente Emmanuel King-
william'stown als konsulente”? is hierdie bande verder verstewig.
In die lig van J M Botha se kommentaar ten opsigte van die
verbranding van die kerk en pastorie deur vyandelike magte tydens
die oorlog ‘‘bear in mind that the boers even ‘Baptist Boers’ have
long memories”,* is dit tog interessant dat die gemeente so vroeg as
Junie 1903 besluit het om weer om lidmaatskap by die Baptiste-
Unie aansoek te doen.® Of, is dit dalk hier 'n geval van herinneringe
van die nageslag?

Op 6 April 1907 het die gemeente besluit om sy lidmaatskap met
die Duitsebond op te sé.? In 1926 is sterk oorweging aan die moont-
likheid geskenk om weer om lidmaatskap by die Duitsebond aan-
soek te doen, Die gemeente het egter daarteen besluit.®* Hierdie
besluit is later bekragtig.’

Lidmaatskap van die ‘““Union” {die Baptiste-Unie) het ook nie
onbevraagteken gebly nie. By 'n geleentheid het die leraar n
ernstige pleidooi tot die gemeente gerig om deur gebed, vas te stel of
hul lidmaatskap by die Baptiste-Unie in die wil van die Here is.?

In 1923 het verteenwoordigers van die gemeente, in die persoon
van die leraar en Willie Grové, vir die eerste keer die jaarver-
gadering van die Baptiste-Unie bygewoon. Vir die volgende drie
jaar is afgevaardigdes gereeld gestuur.®® Donasies is ook van tyd tot
tyd aan die Baptiste-Unie gemaak.3”

Gemeentelike tug

Met betrekking tot gemeentelike tug is die tradisies van die
verlede gehandhaaf. Daar is talle voorbeelde van gevalle waar die
huwelik van lede van die gemeente met nie-lede, en selfs met lede,
ter sprake was. Slegs enkele voorbeelde kan hier genoem word: Die
van Koos Geldenhuys met mej Pieterse.?® Jacoba Raubenheimer, 'n
kleindogter van J D Odendaal moes 'n kommissie te woord staan
oor haar huwelik met Durandt Botha.*® Sy is, as gevolg van die feit
dat sy haar van die gemeente onttrek het, geskors.® Dit wil egter
voorkom asof die saak van huwelike later 'n blote vorm van
kennisgewing by die gemeentevergadering geword het. Dit was in
elk geval waar van die huwelike van Willie Odendaal (seun van J W)
met Sannie J van Rensburg; J D Odendaal II met mej
Leibbrandt,*? en dié van Johan Odendaal (seun van J D) met mej
Nettie Strydom.** J W Odendaal was as't ware onverbiddelik teen
huwelike van lede met nie-lede gekant. Hy moes dit teésinnig
aanvaar—totdat een van sy eié dogters so 'n huwelik aangegaan
het.#4

Nog heel dikwels het dit gebeur dat lede hul lidmaatskap ontneem
is. In meeste gevalle is dieselfde redes vir hierdie radikale
dissiplinére maatreéls aangevoer as onder die bediening van die
eerste leraar. In gevalle waar persone sonder rede die gemeente
bedank het,* of getoon het dat daar onwilligheid is om 'n lidmaat
van die gemeente te wees,* of weiering om saam met die gemeente
te werk,*’ is persone se lidmaatskap hulle ontneem. Persone wat met
“'n wéreldsman”# of 'n ongelowige® getroud is, is ook as lede
geskors. Ander is as lidmate “‘vitgesluit” omdat hulle by "’'n wé-
reldskerk’”*® aangesluit het. Twee lidmate, J Kytel*! en C Jelleman,52
is uitgesluit omdat hulle hul belangeloos teen die gemeente gedra
het en by ““die Apostoliese Kerk”’ aangesluit het. Susanna Swart, 'n
dogter van J D Odendaal, is as lidmaat uitgesluit “omdat sy onder
de wet ingegaan het en Christus geskend het.”™ M van Zyl se
lidmaatskap is haar vanwes egskeiding ontneem.’* Dit moes 'n
groot slag vir die gemeente gewees het toe Johannes Mopheli
{Mooipoeli} die geestelike leier onder die nie-blankes hom aan
onsedelikheid skuldig gemaak het en gevolglik geskors moes word.
Ander nie-blankes is om dieselfde rede as lede uitgesluit®® en selfs
blankes is om dieselfde wanpraktyk geskors.”” 'n Broeder W de
Jongh, se lidmaatskap is hom ontneem, omdat hy hom aan
“‘oneerlikheid en valsheid”’ skuldig gemaak het.’® 'n Suster Hannie
Geldenhuys moes met haar lidmaatskap vanwes ““'n onregvaardige
testament’’ boet." Broeder D C Odendaal, 'n broer van die leraar, se
“lidmaatskap en alle voorechte in de gemeente’’ is hom ontsé omdat
hy vyandig teen die gemeente was en die woord van God verag het.%0

Soos in die vorige bediening, moes hierdie drastiese maatreéls as
grondslag vir die vernuwing van die gemeenskap dien. In die meeste
gevalle wat hierbo genoem is, was daar mettertyd berou en bely-
denis en is die persone se lidmaatskap in ere herstel. Dit was die
geval met Jakob Roets,® Johannes Mopheli,*? en D C Odendaal
OIn maar net 'n paar te noem.

Dit is duidelik dat 'n wakende oog oor die handel en wandel van
die gemeente gehou is. Kommissies is soms aangestel om diegene
wat nalatig was om dienste by te woon,* of andersins pligte ver-
suim het —soos byvoorbeeld die betaling van skuld,® te gaan besoek
en hulle op hul verantwoordelikheid te gaan wys. By 'n geleentheid
het s0 'n kommissie Z M Loots en sy seun L, M gaan besoek “omdat
zij beide hul toevlug geneem het naar toorhekse met hul zieke' .56

J W Odendaal was self baie streng. So byvoorbeeld het hy by 'n
konferensie in 1910 'n besluit laat deurloods dat “dje niet wil zaam-
werk zal niet gedoop wort”’.5” Hierdie besluit is seker geneem met
die oog op diegene wat die Skrifgebondenheid van die doop van
gelowiges ingesien het, hulle daarom graag wou laat doop, sonder
om hulle met die gemeente as lidmate te verenig. Tydens die kon-
ferensie in 1927 het hy geweier om nagmaal te bedien “‘omdat som-
mige lede hulle aan wéreldse dinge skuldig gemaak het om naar die
Konsert te gaan’.¢ Hierdie het in 'n heel onsmaaklike aangeleent-

heid ontwikkel waardeur hy homself genoodsaak gevoel het om te
bedank.®

Maatskaplike verantwoordelikhede

Met betrekking tot maatskaplike verantwoordelikhede het die
gemeente gehelp waar dit moontlik was. So het suster Woutrina
Lourens agt sakke mielies in 1905 ontvang.” Dieselfde jaar is 'n
kommissie bestaande uit suster Aletta Grove en brs P Odendaal en
P van Wyk aangestel om na die belange van behoeftiges in die
gemeente om te sien.™ Dit het meermale gebeur dat behoeftiges van
mielies voorsien is,” of geld ontvang het.” In gevalle van siekte het
die gemeente ook 'n helpende hand uitgesteek. So is aan J Lootz £20
{R40) geleen™ en £15 (R30) is aan Z Loots voorsien, waarvan £10
(R20) as ’n lening beskou is.™ J de Wet is geldelik ondersteun om na
'n warmwaterbron te gaan.”® 'n Interessante geval van geldelike
ondersteuning is dié, waar die £5 (R10) wat deur P Steyn aan
tiendebydrae geskuld is, uit erbarming aan hom geskenk is.”” Daar
was slegs een geval waar die gemeente ondersteuning aan iemand
verleen het om 'n kind te laat leer.” Gemeentelike steun is ook aan
teologiese studente J D Odendaal II"® en J W Grove® toegesé.
(Eersgenoemde het in die loop van studies £104 (R208) ontvang
terwyl £35 (R70) aan laasgenoemde toegeken was. Hy was 'n lid van
die Betel-Goedeverwagting se gemeente}.

VERANDERINGE MET DIE OOG OP DIE HEDE EN
DIE TOEKOMS

Verandering van tyd bring noodwendig veranderinge in uitkyk.
Stereotipe navolging van tradisies sou verstarring en uiteindelik
uitwissing in die hand werk. Verandering, verbreiding van visie, en
groei, is noodsaaklik vir voortbestaan. Die goeie van die verlede
moet as die fondament vir die voortbouing van die toekoms dien;
daarenteen moet loutering en kerngesonde groei deur die versaking
van die ongewensde, die menslik gewaande en die onskriftuurlike, in
die hand gewerk word.

Daar kan slegs op veranderinge wat op een of ander wyse 'n
radikale invloed op die bediening van die gemeente uitgeoefen het,
gewys word.

Die sendingaksie

Met betrekking tot die sendingaksie is die status quo vir 'n tyd
deur die gemeente gehandhaaf. Nie-blanke lidmate is nog opgeneem
en was vry om dienste in die kerk by te woon. Waar die gemeente
egter 'n effektiewe bediening onder die blankes wou uitoefen, was
dit nodig dat kennis geneem sou word van die algemene publieke
denkwyse ten opsigte van rasseverhoudings. So word byvoorbeeld
vertel dat waar buitestaanders dienste wou bywoon en gevind het
dat bruinmense saam met blankes aanbid, hulle onmiddellik die

kerkgebou verlaat het.®! Die proses van skeiding het blykbaar lang-
samerhand plaasvind. Die gemeentelike notule voorsien nie 'n
duidelike beeld van wat eintlik gebeur het nie. Aan die einde van
1908 is sendingwerk te Koolmyn gestaak.®?

Aan die begin van die daaropvolgende jaar is Johannes Mopheli
oor die werk onder bruinmense aangestel en het 'n kommissie die
saak van die moontlikheid van die verkryging van 'n erf vir die
“bruingemeente’’ te Frankfort ondersoek.

In 1919 het die gemeente die saak van 'n Evangelis wat onder die
“wit en gekleurdes” sou kon arbei, bespreek. P J Raubenheimer, 'n
kleinseun van J D Odendaal is vir die doel gekies. Met behulp van 'n
kommissie sou hy mense kon doop en as lede opneem mits hulle hul
aan Gods Woord onderwerp. Hy sou ook aan nie-blankes die
nagmaal kon bedien. Daar is ooreengekom dat hy £25 (R50) per jaar
sou ontvang.* Hierdie moet as een van die belangrikste besluite van
die gemeente tydens die bediening van J W Odendaal beskou word.
Raubenheimer kon Zoeloe vlot praat. Later het die gemeente hom
finansieél ondersteun om die Basoetoetaal 0ok aan te leer.t

P J Raubenheimer

Die finale breuk met die ou opset word op kriptiese wyse deur die
notule weergegee: “Gemeente stem overeen om nie meer verder met
die bruin gemeente saam te deel en Godsdienst te hou vir bruin
gemeente op Ebenhaezer’’.%¢ Hierdie besluit het nie die einde van die
sendingaksie van die gemeente beteken nie, ook het dit nie op totale
verbreking van bande met die bruingemeente gedui nie. Die
belangstelling en ondersteuning was nog daar en Raubenheimer het
'n effektiewe bediening vervul. Hierdie verandering van beleid ten
opsigte van nie-blankes was 'n weerspieéling van die algemene
sienswyse van die tyd. Die besluit om die regering te vra om “die
kleurlynwet te handhaaf®’ en die verslag van afgevaardigdes na die
jaarvergadering van die Baptiste-Unie dat hulle teen 'n voorstel
gestem het dat die Baptiste-Unie 'n protes sou indien teen die
regering se handelswyse met die ‘‘naturelle’,® onderskryf die
verandering van die gemeente se verhouding tot die nie-blankes.

Daar bestaan geen sekerheid tot wanneer nie-blankes nog as lede
van die gemeente opgeneem is nie. Botha se verwysing na Sem en
Janetta Wielijams (Williams) moet gekorrigeer word, omdat albei
blankes was.?® Die reg aan P J Raubenheimer verleen om 'n kleur-
ling as lid op te neem ‘‘omdat hy vroeér aan Mnr Jackson se
gemeente behoort het en daar gedoop is”, is baie interessant. Die
omstandighede wys egter daarop dat hy nie as lid by die blanke
gemeente opgeneem is nie®®

Liturgie

'n Verandering, met bykans rampspoedige gevolge, waarna ver-
wys kan word, is dié ten opsigte ven die liturgie en spesifiek die ver-
andering in die sang van die gemeente.

Laat dit eers genoem word dat, met die gebrek aan musiekinstru-
mente, dit nodig was om 'n voorsanger aan te stel. Daar kan verwys
word na Maria Steyn® en na Pieter Steyn wat in 1906% as voor-
sanger gekies is en in hierdie hoedanigheid tot 1924 gedien het.*®

Om egter tot die punt te kom: Met hul Gereformeerde agtergrond
was die Baptiste te Goedeverwagting sterk voorstaanders van die
sing van Psalms. Onder hierdie invloed besluit die gemeente volgens
'n inskrywing van J W Odendaal op 13 Februarie 1915 as volg:

“dat de gemeente gaan derek zing uit die Bijbel en alleen
uit de Bijbel en laat de Boeke druk in Holland 400 Boeke.
De Boeke zal de naam draag Bijbelsche Psalmen en Liede
cude en Neuwe Testament ™%

'n Jaar later is 'n kommissie van 7 lede gekies ‘““om die Psalmen en
Liede te onderzoek.”’?> Aanvanklik is 'n keuse van sulke Psalms en
Liede gemasak, daarna is 'n wysie uit die gewone Psalm- en
Gesangeboek, wat min of meer daarby gepas het, gekies en die
musick met die Psalm of Lied, wat net so uit die Bybel geneem is, in
n oefeningboek aangebring en daaruit is, tot groot vermaak van

36



buitestaanders, gesing. Die saak is egter met soveel erns aangedurf
dat die twee gemeentes £800 (R1600) gespandeer het om ™
Psalmboek te laat druk. Reeds in die notule van 8/12/1917 word
gewag gemaak van die feit dat die verandering in gemeentesang tot
groot onenigheid gelei het. Die gemeente het egter hard probeer om
hierin te volhard. Psalmboekies is vir 'n halfkroon (25c) verkoop.*®
In 1927 is 'n kommissie van 18 lede® aangestel om die hele
aangeleentheid van gemeentelike sang te ondersoek. Hierdie
kommissie het na ernstige bespreking en ondersoek van die Skrifte
eenparig aanbeveel dat van hierdie wyse van sang afgesien moes
word.? Hierdie aanbeveling is deur die gemeente aanvaar (blykbaar
sonder teenstem). Die inhoud van die notule wat hierdie besluit
voorafgegaan het is veelseggend:

“Br P Odendaal zeg dat die gemeente moed belydenis
doen wand ons het ons skuldig gemaak omdat ons nie met
liefde te werk gegaan het nie, ons het mekaar verag en
vercordeel. Die gemeente erken skild.”’#

Dit is opmerklik dat die gemeente eers na die bedanking!®® van J
W Odendaal tot hierdie besluit gekom het.

Prakties-teologiese implikasies

Daar kan ook na enkele besluite met meer prakties-teclogiese
implikasies verwys word. Tydens die bediening is 'n praktyk wat
van die Duitsers oorgeneem is, gereeld toegepas. Nadat m
doopdiens gehou is, het die viering van die nagmaal gevolg. By
hierdie geleentheid is die persone wat gedoop is, by die gemeente
verwelkom is, die hande opgelé.” Ten spyte van die feit dat die
gemeente reeds in die eerste jaar van die bediening van J W
Odendaal besluit het om dié gebruik, weens gebrek aan Skrif-
tuuronderskraging, te staak, is dit nogtans deur die gemeente
weer bekragtig.’? Dit moes steeds 'n kontensieuse saak gebly het.
Eers in 1923 is dit geheel en al gestaak, 4

Ten opsigte van die doop is “‘die driemaaldoop” as onbybels
afgewys.!” By 'n geleentheid is daarna as die “verdwaalde doop”
verwys.!® By die nagmaal is “‘gewone wyn’’ gebruik.1o?

Op grond van 11 Kor 6:14-16 en 1 Joh 5:8 het die gemeente
ooreenstemming bereik teen die viering van die nagmaal met
Engelse Baptiste.'®® Hierdeur is die sogenaamde geslote nagmaals-
viering, teen die ope beleid van die Engelse gemeentes, bevestig.
1Slegs bekeerde en gedoopte lede is tot die nagmaalsviering toege-
aat.

Persoonlike gebruike en verhoudings

Met betrekking tot persoonlike gebruike en verhoudings kan net
enkele opmerkings gemaak word:

Daar kan melding gemaak word van die soengroet onder mans.
Volgens Steyn'® was hierdie 'n letterlike toepassing van die apostel

Paulus se verwysing na ‘‘groet mekaar met 'n heilige kus”, wat
tydens die bediening van J W Odendaal in die omgewing van 1910
begin is. Hierdie gebruik was beslis nie bevorderlik vir die werk nie.
Dit het spoedig in onbruik verval.

Om en by 1920 het baie van die broeders van die gemeente die
gedagte gehuldig dat dit verkeerd was om baard af te skeer. Dit het
daartoe gelei dat almal, met uitsondering van ongeveer vier mans,
hul baarde laat groei het. Vir buitestaanders was hierdie niks anders
as 'n koddigheid nie, wat die beeld van die gemeente na buite
onnodige skade berokken het.

Die grootste skade aan die werk is egter op die terrein van
persoonlike verhoudings berokken. Uit die aard van die saak sal
verskille voorkom waar 'n groep mense hulle bevind. Sulke geskille
het in die dae van J D Odendaal te voorskyn getree. Maar, tydens
die bediening van J W Odendaal skyn daar 'n intensifikasie van
sporadiese broedertwiste, selfs met 'n gepaardgaande gevoel van
bitterheid, te wees. Steyn vertel van 'n nagmaalsondag waartydens
s0 'n bitter broedertwis tussen J W Odendaal en sy broer D C
Odendaal gewoed het, dat nagmaal nie bedien is nie. Hierdie was
seker 'n uitsonderlik ongeluklkige geval. Tog was dit daar. Die erns
van die situasie word duidelik in die volgende inskrywing
onderstreep: ‘‘Gemeente van Goedeverwachting geef kennis dat zij
een komiessie stuur om die Gemeente te vraag of zij nog Liefde,
Eengsgezindheid en Vrede bezit.””° Die gemeente het ingestem om
die kommissie te ontmoet. Daar is geen sekerheid of die ontmoeting
ooit plaasgevind het nie, maar J W Odendaal motiveer sy bedanking
op 2 April 1926 as volg: “omdat dit vir hem cndraaglik is wegens
onverdraagzaamheid in die Gemeente . Hierdie toestand het tot
die aftakeling van die beeld van die gemeente gelei. Sommige van
die ‘“bebaarde broeders’ het die mooi beskrywing van broederliefde
deur die Psalmis vergeet: “Kyk hoe goed en hoe lieflik is dit dat
broers ook saamwoon! Dit is soos die kosbare olie op die hoof, wat
afloop op die baard, die baard van Aéron . . .”” Ps 133:1, 2. Die
situasie was egter nie hopeloos nie, want daar was nog diegene wat
die gesindheid van Christus geopenbaar en sy Naam hoog gehou
het.

Maatskaplike euwels

Die gemeente was ook begaan oor maatskaplike euwels. Hulle het,
by tye, hul sterk uitgedruk teen ‘‘Sabbatscntheiliging”’, dobbelary
en die drankeuwel.2

VERGESIGTE VIR DIE TOEKOMS
Hulle geloof was hul erns. Tereg kan egter gevra word: is daar met
betrekking tot die toekoms drome gedroom en ideale gekoester? Of,
was J W Odendaal so besig met die bediening en boerdery dat hy nie
aandag hieraan kon skenk nie? Is daar ten opsigte van uitbreiding
en groei beplan, of is dit afgewag om, indien dit gebeur, dan die

nodige aanpassings te maak? Uit die notule van die gemeente word
'n mens min wys. Dit wil egter voorkom asof die laaste vraag 'n aan-
duiding van die denkrigting van daardie tyd gee. Daar is nietemin,
enkele interessante verwysings wat vir die gemeente nuwe moont-
likhede sou kon open.

Op 17 Januarie 1926 vra J D Odendaal 11 raad en toestemming
van die gemeente om na die Baptistebybelskool ter voorbereiding
van die evangeliebediening te gaan. Op 7 Februarie, 1926 word toe-
stemming hiertoe, met die belofte van finansiéle ondersteuning,
verleen. In April 1926 het hy en W Grove vir studies aan die inrig-
ting ingeskryf.!13 Hierdeur kon die leemte wat deur die dood van W
F Coetzee, leraar te Goedeverwagting, in 1923!4 gelaat is, gevul
word, en daar 'n pionierswerk begin kon word.

Nadat J W Odendaal in April 1926 bedank het en sy bedanking
teruggetrek het, besluit die gemeente om F J Létz as Evangeliedie-
naar te kies en te orden en volle reg word aan hom verleen om die
evangelie “‘buite en in die kring van die gemeente’’ te verkondig en
“om buite die kring van die gemeente te doop en maal uit te deel
maar in die gemeente met toestemming van die gemeente.” In hier-
die bediening sou hy in elk geval onder die toesig van die gemeente
verkeer."> Deur hierdie besluit is die voortsetting van die bediening
in die gemeente, ongeag van omstandighede, verseker.

In 1927 word die eerste poging tot 'n oorkoepelende vereniging
tussen die twee bestaande gemeentes Ebenhaezer-Cornelia en Betel-
Goedeverwagting daargestel.

Op voorstel van W Grove, die man wat later die leraar van laas-
genoemde gemeente sou word, word besluit ‘‘om een algemene voor-
lopige sekretaris” vir die twee gemeentes te kies. Die keuse het op F
J Lotz geval."® Daar is geen aanduiding dat hierdie besluit die goed-
keuring van die gemeente Betel-Goedeverwagting geniet het nie.
Dit is moontlik as gevolg hiervan dat die besluit nooit tot reg gekom
het nie. Die moontlikheid van gemeentelike samewerking is egter
deur die besluit onderstreep.

VERYDELING VAN BEDIENING EN

VERBITTERING TEEN DIE BROEDERS
J W Odendaal was 'n harde werker en kragtige prediker. Ge-
durende die tyd wat hy aan die spits van sake in die gemeente was,
is die kerk, wat tydens die oorlog afgebrand is, herbou en bewys
statistiese verslae,"” dat die gemeente in so 'n mate gegroei het dat
dit die bou van die nuwe kerk in 1923 geregverdig het.!® Daar is
vandeg nog 'n hele aantal kenners van die omstandighede tydens sy
bediening wat saam met Steyn!® sal stem, dat hierdie man onge-
kende hoogtes in die bediening en prediking sou bereik, en dat sy
gelyke, sover dit prediking aanbetref, moeilik te vinde sou wees as
dit nie vir sy persoonlikheid was nie. Onbuigbare hardkoppigheid, 'n

onbeteuelde humeur en taktloosheid was sy grootste vyande.

Hy het 'n aandeel gehad in die versuring van verhoudings binne
die gemeente. Vir hom het die situasie vanweé die “‘onverdraag-
zaamheid in die Gemeente” ondraaglik geword. Vandaar sy be-
danking op 2 April 1926.'%° Twee dae later word die saak gered want
die ‘““Gemeente erken schuld en doet belijdenis ervan en zoo ook de
Voorganger'’.'?! Op voorstel van J D Odendaal IT en W Grove, word
die bedanking teruggetrek en neem hy sy verantwoordelikheid weer
gewilliglik op. Die verhoudinge was egter versteur en onderlinge
verdagmakery en wantroue het geheers. Met die konferensie van
1927 weier die leraar om nagmaal te bedien omdat sommige lede
hulle aan “wéreldse dinge skuldig gemaak het om naar die Konsert
te gaan.”’?> Hierop volg die dramatiese gebeure van 7 Mei 1927.
Volgens die notule van die vergadering het die diakens tevergeefs
vir J W Odendaal probeer oorreed om ’n gemeentevergadering te
belé. Hy het aan hulle ‘‘die reg gegee” om dit te doen. So 'n ver-
gadering is belé met die doel “om alleenlik volle vrede te maak”. Tot
groot onsteltenis van die leraar is F J Létz vir die vergadering as
voorsitter gekies en daarna het 7 lede “‘belydenis gedoen’ en hul
“misdade erken”. (Hierdie is seker die lede wat die konsert byge-
woon het.) J W Odendaal het daarop versoek dat 'n spreekbeurt aan
hom gegun sou word sonder dat enigiemand hom hinder of in die
rede val. Hy het belydenis gedoen dat hy die diakens verkeerd be-
handel het en dat hy kwaad geword het. Dan lees die notule:

“Verder zeg J W Odendaal ouderling, dat die gemeente
vol Bedrog is en Vyandig is en die grondbedoeling is . . .
dat hy als ouderling moet van zyn plek af, zoo geef als
ouderling zyn werk neer leg . . . op verandwoording van
die Voormanen en gedeelte van leede, maar niet als
ouderling en Evangeliedienaar en dat hy en gemeente
gaan stig al is het met 5 leede . . . Verder geef J W
Odendaal ouderling kennis dat hy in geen godsdiens van
die gemeente zal deel neem en wil geen duim met die
gemeente zaam gaan nie en J W QOdendaal vra die
gemeente om zyn naam met Rooi ink te skraap en skryf
onderaan geestelik ver . . . (onleesbaar) deur mense van
die Voormanne en gedeelte van die lede en zeg dat
zommige lede zal Beledig voel als hy hun met die hand zal
groet zoo groet J W Odendaal ouderling die gemeente

mondeling en verlaat die vergadering met nog 5 lede
11123

Met 42 stemme teen 9 word F J Létz as tydelike voorsitter van die
gemeente en verantwoordelike persoon van gemeente eiendomme
gekies, en W Odendaal (Bloemhof) word as sekretaris van die ge-
meente aangestel, 24

Twee weke na die ongelukkige episode, is 'n kommissieverslag
ingedien, waarin gerapporteer is dat hulle J W Odendaal gaan sien
het, om die nodige reélings in verband met sy verblyf, uitbetaling

ten opsigte van verbeterings by die pastorie en die rytuig te tref.
Hulle is vriendelik ontvang en het onderling tot 'n vergelyk
gekom.'” 'n Gedeelte van die kerkboeke en dokumente is verkry en
by die bank in bewaring geplaas. Die res is later onwillig en met
groot moeite en gevolglike harde gevoelens, deur hom afgestaan. 26

Dit is geregverdig om die verloop van sake in die verband 'n
bietjie vooruit te loop. Hy het nog vir 'n geruime tyd op Cornelia
gebly en het konsekwent 'n uiters vyandige houding teenoor sy
opvolger en die gemeente geopenbaar ten spyte van herhaalde
pogings om hom te herwin. By 'n gemeentevergadering wat op 6
Maart 1932 gehou is, word 'n brief van die gewese leraar voorgelees
waarin hy die gemeente versoek om hulle toe te spreek “om sake reg
te maak asook om . . . die gemeente se Geestelike toestand aan te
sé”. Vrye geleentheid is aan hom gegun om “sake reg te maak”,
maar die gemeente het nie kans gesien dat hy hulle cor hul
geestelike toestand sou aanspreek nie.’?” In dieselfde jaar doen hy
uansoek om affiliasie met die Baptiste-Unie vir die “gemeente’”
waarvan hy 'n leraar is. Dit is egter van die hand gewys.!® In 1935
rapporteer 'n komitee wat afgevaardig was om hom te gaan sien, en
word aanbeveel dat die gemeente belydenis moet doen en erken dat
sy die Gewese Leraar se versoek moes toegestaan het en gee hom
verder 'n vrye beurt om belydenis te doen.!?® Daar is geen
aanduiding hoe sake uitgesorteer is nie. Hy het intussen na
Standerton verhuis en op 2 Junie 1935 is toestemming aan die lede
aldaar verleen “‘om Gewese Leraar af en toe te vra om dienste te
hou."’130

Dit ly geen twyfel dat hy sy laaste jare, geheel en al vervreemd
van sy eie, as 'n verbitterde man, deurgebring het nie. Hy is deur 'n
pastoor van die Apostoliese Geloofsending begrawe.

Teen 1930, is feitlik al sy kinders wat saam met hom na sy
bedanking uit die gemeentevergadering gestap het, weer as lede
opgeneem. In Mei 1941 is aan die gemeente gerapporteer “‘dat Sus
Elsie Odendaal, Gewese Leraar se vrou, sé dat sy nog nooit bedank
het as lid nie en sy as sulks erken wil word”. Hiertoe het die
gemeente gewilliglik ingestem, 1%

HOOFSTUK 4

Die Gemeente van Cornelia onder
die bediening van J D Odendaal I1

tot met die stigting van die
Afrikaanse Baptiste Kerk.

Na die bedanking van J W Odendaal is gemeentelike bedrywig-
hede voortgesit. F J Lotz was reeds georden tot die bediening van
die evangelie! en hy was vir die hou van dienste te Cornelia verant-
woordelik. Die ““gemeente uur’ is soos gewoonlik waargeneem. By
dié geleentheid was hy die voorsitter en W Odendaal (Bloemhof) het
as sekretaris opgetree. Reélings vir dienste op buiteposte is getref,
die “‘gemeentelike sangkwessie” is uit die weg geruim en gewone
roetine aangeleenthede is behartig.? Die tydperk van. ‘‘storm en
drang’’ in die gemeente was verby en op die cog af het gemeentelike
werksaamhede onversteurd voortgegaan.

BEROEP EN AGTERGROND

Dit was egter duidelik dat die gemeente nie op hierdie trant sou
kon voortgaan nie. Reeds op 16 Oktober 1927, is die 8ste Januarie
1928 as beroepsdatum vasgestel. By hierdie geleentheid is J D
Odendaal IT met 'n corweldigende meerderheid as leraar beroep.
(Van die 59 lede teenwoordig het 5 lede buite stemming gebly.}?

Hierdie man was 'n seun van die gemeente en as sulks goed aan
die lede bekend. Die feit dat hy 'n kleinseun en naamgenoot van die
eerste leraar was, het seker ook in sy guns getel. Hy is op 21
September, 1896 te Kalkoenkrans, uit die huwelik van Jacobus
Daniel Odendaal en Cornelia Johanna Maria Smalberger, gebore.
Sy vader het op 6 Januarie 1200 met die slag van Ladysmith ge-
sneuwel.?

Deur voortdurend vir die Engelse magte te vlug het sy moeder en
haar drie kinders die verskrikking van die konsentrasiekampe vry-
gespring. Sy skoolopleiding het hy in die distrik Reitz en op
Harrismith geniet.

As jong seun het hy diep bewus van sy eie sondige toestand
geraak. In die getuienis van sy bekering verwys hy na “die vier
wrede jare van stryd’’. Dan vertel hy:

J D Odendaal IT

“Op 'n Sondagmére, die 17de Augustus 1910 het ek onder
die hewige stryd, 30 myl te perd afgelé na ons gewone
plaasbyeenkoms op Kalkoenkrans . . . Die diens het begin
met Gesang 43:1, die Skriflesing was Ef 1; vers 4 het my
getref, maar ek het daar niks van verstaan nie. . . Ek weet
ons het gekniel en ek het in my hart sag, benoud en ver-
lore gebid: ‘O God! as U my nie nou red nie is ek vir ewig
verlore!’ Vir 'n oomblik was ek stil en wagtend en 'n stem
. . . het duidelik in my ore geklink: ‘Ek het jou uitverkies
voor die grondlegging van die wéreld.” Ek het geglo . . .
Ek was so vol vreugde dat ek dit nooit kan vergeet nie.’"

Na afloop van die diens, wat deur D C Odendaal gelei is,” het hy sy
vreugde met die aanwesiges gedeel. As gevolg hiervan het 'n hele
aantal persone mettertyd tot bekering gekom, en het 'n herlewings-
atmosfeer onder die geledere van die gemeente aldaar geheers.? Hy
is op 21 Januarie 1911 in die Wilgerivier deur J W Odendaal gedoop.?

As jong man het hy met die uitbreek van die rebellie, by die
rebelse magte aangesluit. Sy optrede na sy gevangeneming getuig
van 'n bykans onverskillige onverskrokkenheid. Saam met sy mak-
kers moes hy 'n tyd lank as 'n gevangene in die kamp te Kimberley
deurbring.

Op 1 Mei 1918 is hy met Gladys Joan Leibbrandt te Kestell in die
huwelik bevestig.

Sy belangstelling in die gemeente spreek duidelik uit die feit dat
hy in 1924 en die daaropvolgende jaar as een van die afgevaardigdes
na die jaarvergadering van die Baptiste-Unie gekies is.1?

'n Bewustheid van ’'n roeping tot die Evangeliebediening het so
sterk geword, dat hy in 1926 die gemeente “om raad en toestem-
ming” gevra het om in die Kaap te gaan studeer." Toestemming is
gegee en steun is aan hom belowe.'? So het dit gebeur dat hy in April
1926, saam met J W Grové, as student aan die pasgestigde Bap-
tistebybelskool ingeskryf het en onder E Baker, 'n student van die
beroemde C H Spurgeon, en C Garratt, gaan studeer het. In die lig
van sy beperkte geleerdheid—standerd 7—en die feit dat hy vir ‘n
vrou en twee kinders moes sorg, was hierdie 'n moedige stap. In sy
tweede jaarverslag van die inrigting rapporteer Baker:

“Our first group of students are just completing the
course of two years training . . .

“Mr J D Odendaal will leave in March and will take up
work in connection with the Dutch Baptist Church at
Cornelia OFS . . . These three (J W Grové, J D Odendaal
and W Skinner) have been accepted by the Executive of
the Baptist Union of South Africa as probationers. They
will continue their studies under the direction of the
Ministerial Education Committee, for a further period of
two years, at the end of which time, provided of course,
that they successfully pass their examinations, they will

be recognized as fully accredited ministers of the Baptist
Union of South Africa,’”?

Op 30 Maart 1928 is J D Odendaal 11 deur E Baker, president van
die Baptiste-Unie tot die Evangeliebediening georden.14

BEDIENING

Aanvang van sy Bediening

Odendaal se bediening het op 'n hoé noot begin: Dit was die jaar-
likse gemeentelike konferensie; saam met die nuwe leraar het 'n
splinternuwe traporrel van £112 (R224)—die eerste musiekinstru-
ment wat die gemeente gehad het—van Kaapstad gekom;!s E Baker,
sy prinsipaal en president van die Baptiste-Unie, was daar om sy
ordening waar te neem en saam met hom in die vreugde van die aan-
vang van sy bediening te deel; daar was 'n gees van afwagting in die
hele gemeente; ses jong manne het aansoek gedoen om gedoop en as
lidmate opgeneem te word.’® Ten spyte van hulle konserwatisme en
die ingewortelde tradisies van die verlede, is die indruk geskep dat
die hele gemeente uitgesien het na die bediening van die nuwe leraar
en dat hulle gereed was vir moontlike veranderings wat sou kom.
Hy was ook gereed. Sy leermeesters, Baker en Garratt het diep
spore in sy gemoed getrap; hy het hulle altyd met die grootste
agting bejeén en hy was diep dankbaar vir die bydrae wat hulle tot
verryking van sy lewe gelewer het. Hy het sy Godgegewe taak met
entoesiasme aangedurf.




Terme van diens

Op eie koste het hy intrek in die pastorie geneem. Net voor sy
ordening is daar oor die terme van diens besluit. Hy sou £200 (R400)
per jaar as salaris ontvang ‘‘en indien geld genoeg £250 (R500)—met
dekking van reiskoste vir Evangeliediens.”"'” Behalwe vir die depres-
siejare het die gemeente nie probleme ondervind om hierdie verplig-
ting na te kom nie. Die volgende notule word in die verband aan-
gehaal:

“Die Finansiéle verslag van die Kassier is voorgelees
waaruit blyk dat die Brs Leraar Odendaal en Sendeling
nie volle salarisse ontvang het nie. Die Genoemde Brs is
gewillig om die Gem. tegemoet te kom en is te vrede met
wat hulle gekry het vir die jaar, Br Johan Odendaal meen
ons moet die verslag voor die Gem. bring en wys op ons
pligte, maar Die Br Sekr bedank die Brs vir die tegemoet-
koming en meen dat die Gem. die Finans. verslag sal hoor
met ons Konferensie . , "8

Met die Konferensie in 1933 is die finansiéle verslag, sonder enige
aanpassing of verwysing na bogenoemde notule, aangeneem.!?

Die terme van hierdie ooreenkoms is gehandhaaf tot Odendaal in
1949 die beroep as spesiale prediker aanvaar het. Soos in die geval
van sy voorgangers was hy in die gelukkige posisie dat hy deur
middel van boerdery sy salaris kon aanvul.

Verhouding tot die vorige leraar

Sy aanvaarding van diens het hom, ten opsigte van die verhoud-
ing tot die vorige leraar, in 'n onbenydenswaardige posisie geplaas.
Hy het, nietemin, getrag om verhoudinge in die reine te stel. Hierdie
feit spreek uit sake soos die moontlikheid van 'n pensioen vir, en
geskenk van 50 sangboekies aan J W Odendaal. Vir eersgenoemde
het die gemeenteraad nie kans gesien nie.?® Sosiale besoeke, oor en
weer, het ook nie agterweé gebly nie—soms met onaangename
nagevolge. Die feit dat J W Odendaal geweier het om die gemeente
se huweliksregister terug te gee,? het nie enigsins tot die normali-
sering van verhoudings bygedra nie. In 1934 is 'n daadwerklike
poging aangewend om ou geskille uit die weg te ruim. 'n Kommissie
is aangestel om met die gewese leraar te gaan praat en toestemming
tot belydenis is verleen.?? Geen melding word egter van versoening
in enige van die notules gemaak nie. Verhoudinge moes egter in 'n
mate verbeter het, want in 1935 is toestemming verleen dat J W
Odendaal gevra kan word om dienste te Meyerville te hou.? Met sy
afsterwe op 4/12/1942 moes die gemeente met 'n herdenkingsdiens
tevrede wees.*

Verhouding tot die Baptiste-Unie
Tydens J D Odendaal IT se bediening het die gemeente nader aan
die Baptiste-Unie beweeg. Daar is nog melding van die Duitsebond

gemaak. So byvoorbeeld, is Baker versoek om die gemeente by die
Duitsebond te verteenwoordig en het die bond in 1938 'n bydrae van
£25 (R50) gemaak vir die studies van J C Smith aan Spurgeon’s Col-
lege in Londen. Ten opsigte van die Baptiste-Unie getuig die notule
van 'n gunstige atmosfeer wat geskep is. Die gemeente het gereeld
afgevaardigdes na die jaarvergaderings gestuur. Baptiste-Unie
presidente, soos J C Stern, (1929) A B Jack, (1931) dr J C Ennals,
(1933) A H Chapman, {1938) en M A Cross (1941) het die gemeente
besoek.” Die gemeente het die Unie ondersteun en ondersteuning
vir nuwe werke is ook van die Unie ontvang (in beide gevalle kan
hier nie van groot bedrae gepraat word nie).? In so ver as wat
vasgestel kon word, het die gemeente net in een saak, en dit in die
begin van Odendaal se bediening, die Baptiste-Unie teégestaan:
hulle het die plasing van leraars van sogenaamde ‘‘uniegemeentes”,
dit is gemeentes met 'n ope lidmaatskap, op die leraarsrol van die
Baptiste-Unie, sterk teégestaan.”’” Die jaarvergadering het hierdie
saak egter deurgestem en die gemeente se demokratiese houding
hiercor word met die volgende notule afgemaak: “Omtrent die
hersieningsrol van leraars is ons oér stem met Unie Vergadering
maar geen gevaar,’ '8

'n Verdere tasbare bewys van die klimaatsverandering in die
gemeente ten opsigte van die Baptiste-Unie, is dat die gemeente-
raad op die eerste genotuleerde gemeenteraadsvergadering die
besluit om nie nagmaal “met die Unie Baptiste’ saam te vier nie,
terug getrek het. Met die daaropvolgende gemeentevergadering is
die besluit sonder enige teéstem bekragtig.®

Veranderinge
Interne veranderinge ten opsigte van die gemeentelike opset is as
noodsaaklik beskou.

Gemeentelike organisasie. Ten opsigte van gemeentelike
organisasie is daar reeds in die eerste jaar van Odendaal se
bediening besluit om die gemeenteraad, deur die verkiesing van 'n
bykomstige drie diakens, te vergroot.®! Gewigtige finansiéle be-
sluite is aan die gemeenteraad gedelegeer, maar die raad het nog al-
tyd die gemeente se goedkeuring vir hul besluite gesoek en volledige
verslag van finansiéle sake aan die gemeente gelewer. Die gemeente-
raad se werksaamhede het ook georganiseerde patroon gevolg: ver-
gaderings is gereeld met tussenposes van ongeveer twee maande
gehou; netjiese notules van sulke vergaderings is gehou en notules
is by elke daaropvolgende vergadering gelees en deur die voorsitter
en die sekretaris onderteken. Dieselfde was ook waar van die
gemeentevergadering se notule. Vanaf 7 Junie 1930 is beide notules
voorsien van kantaantekeninge oor die verskillende sake wat onder
bespreking was, en vanaf genoemde datum is daar ook gereeld aan-
gestip hoeveel lede die gemeentevergadering bygewoon het. Dit wil
voorkom asof Odendaal die volle steun van die gemeenteraad en
gemeente geniet het.

Gemeentelike tug. Ten opsigte van gemeentelike tug is in sekere
opsigte ‘n meer diplomatiese benadering gevolg. Sommige van die
lede wat onder die ou stelsel geskors is, is besoek, na die dienste en
konferensie uitgenooi en mettertyd weer as volwaardige lede by die
gemeente ingeskakel. Twee gevalle word hier genoem: Martina
Simmons (van Zyl) wat vroeér weens egskeiding geskors is* en F F
Brikholtz* wat met die verkiesing van J W Odendaal as leraar in
1903 die gemeente verlaat het en gevolglik geskors is.

Waar enige wangedrag gerapporteer is of selfs waar daar by die
gemeenteraad die gedagte was dat sekere lede se geestelike lewe
veel te wense oorgelaat het, is 'n kommissie gekies om met diesulkes
te onderhandel, te bid en 'n poging aan te wend om hulle te wen.* In
die meeste gevalle is groot geduld aan die dag gelé, Dit was waar in
ten minste twee gevalle van drankmisbruik.? In een geval lees die
verslag van die kommissie en die besluit van die gemeenteraad as
volg:

“Hy het ons baie goed ontvang, die Geestelike lewe is
baie treurig maar tog bid hy nog baie en sé verder dat as
hy tot skade van die werk van die Here in die Gem. is, die
Gem. hom dan maar moet uitsluit . . . dit is algemeen
besluit om nog ses maande te wag en sien of die lewe nie
verander nie’’%

Die persoon is nooit uitgesluit nie.

In gevelle van morele vergrype is, na gelang van die aard van die
oortreding, 'n drastieser benadering gevolg. In gevalle van oneerlik-
heid en diefstal is die skorsing van lidmaatskap na berouvolle
belydenis teruggetrek. Dit was ook waar in enkele gevalle van
seksuele vergrype van ongetroude jongmense. In gevalle van
egbreek het herstelling van lidmaatskap nie summier op berouvolle
belydenis gevolg nie. Die volgende aanhaling is "n sprekende bewys
van die gesindheid wat in sulke gevalle geopenbaar is:

“. .. die Raad (neem) die brief in gunstige oorweging maar
siet nie haar weg oop om nou die broer op te neem. Die
Raad bly heelhartig by die vorige besluit dat alles die
aansoeker vergewe is en dat hy onder volle toesig en
bearbeiding van die Gem. geneem word. Die Raad spreek
haar hoop uit dat Sy in die toekoms sal kan terug kyk op
die aansoeker se loopbaan en hom dan daarop vrymoedig
sal kan opneem as lid van die Gem.%”

Slegs enkele gevalle van skorsing het in hierdie tydperk voor-
gekom: een vir ongereelde wandel,® 'n ander vir “egskeiding sonder
Bybelse gronde’.?

Die leraar en die gemeente het sterk gewaak oor die geestelike heil
van die lidmate. Die gemeente was 'n eenheid. Sonde, geestelike af-
wykinge, ontrou aan die gemeente en bedankings as lidmate van die
gemeente, het die geestelike leiers diep geraak. Daarom het bely-

denis van sonde, die begeerte om ‘“‘onder die toesig en arbeid van die
gemeente te staan’’ diepe dankbaarheid ontlok,

Die onaangenaamhede van die verlede het ook daartoe bygedra
dat daar bykans op jaloerse wyse oor die eenheid van die gemeente
gewaak is. Dit wat onderlinge verhoudinge kon versteur, of selfs
moontlik 'n verkeerde indruk na buite kon skep, moes vermy word.
So het dit gebeur dat die gemeenteraad 'n ernstige pleidooi tot die
gemeente gerig het dat daar nie oor politiek by die godsdienssame-
komste gesels word nie.®

Teologiese beklemtooninge. Enkele voorbeelde van 'n verskuiwing
ten opsigte van 'n prakties-teologiese of bloot teologiese beklem-
toning kan hier vermeld word.

In verband met die bediening van nagmaal kan net genoem word
dat met die terugtrekking van die besluit om nie met die Baptiste-
Unie nagmaal te vier nie, 'n verdere besluit ten gunste van 'n
“‘opemaalsviering”’ geneem is. Hierdie moes egter 'n teer geskilpunt
gewees het, want in 1933 is besluit dat “Baptiste Lede alleen die reg
sal hé om saam met ons Maal te vier.# In later jare is weer tot die
openagmaalsviering corgegaan.*?

Net na sy diensaanvaarding het Odendaal dit reggekry om die
gemeente te laat besluit om meer as een beker by nagmaalsgeleent-
hede te gebruik* en daarna is besluit om ongegiste wyn by die nag-
maal te gebruil.

Die toewyding van babas was een van die nuwe praktyke wat deur
die leraar ingevoer is. Daar is nooit die gedagte gekoester dat dit
van enige heilswaarde was nie; dit is bloot as 'n daad van diepe af-
hanklikheid van die Here vir die sorg en opvoeding van die baba
beskou.

Met die koms van die nuwe leraar was daar 'n klemverskuiwing op
teologiese gebied ten opsigte van die weerkoms van Christus.
Odendaal maak self melding van sy voorgangers se standpunt in die
verband: “Hulle het geglo en gepreek dat die weerkoms van
Christus na die verdrukking sou wees. Hierdie was in ooreen-
stemming met historiese premillenialistiese standpunt.®® E Baker
het groot belangstelling in 'n studie van die profesieé gestel. Hier-
van getuig twee van sy werke The Prophetic Lamp*" en The Return
of the Lord*® en ook die feit dat hy vir etlike jare op eie koste die tyd-
skrif ‘“The Midnight Cry’*** maandeliks laat verskyn het. Hierdie
tydskrif was feitlik in sy geheel aan profetiese studies gewy.

Die dispensasionalistiese standpunt van Darby (ong. 1829) soos
gepopulariseer deur Clarence Larkin se Dispensational Truth® het
groot inslag gevind. Laasgenoemde is dan ook as een van die voor-
geskrewe werke by die Baptist Bible School gebruik.?! Odendaal het
dan ook hierdie standpunt gehandhaaf en in teenstelling met sy
voorgangers, die wegraping van die bruid van Christus—die
Kerk—voor die groot verdrukking verkondig. Interessantheids-
halwe kan net genoem word dat daar sommige lidmate was wat
geglo het dat slegs die gedoopte gelowiges voor die verdrukking

weggeraap sou word, terwyl alle ander gelowiges eers na die ver-
drukking met die Here verenig sou word.5?

Gemeentelike sendingaksie. Ten opsigte van die gemeentelike
sendingaksie is die program van werksaamhede gehandhaaf. Met
verloop van tyd het daar onsekerheid bestaan oor die bediening van
P J Raubenheimer wat oorspronklik as “‘evangelis en sendeling”’
gekies was. Na goeie bespreking is uitsluitsel hieroor in die volgende
woorde gegee: ‘. . . die bedoeling van die Kiesing was Sendeling

..”% P J Raubenheimer het tydens die bediening van Odendaal
hom met groot ywer tot hierdie Godgegewe roeping gewend en die
hele oostelike Transvaal, Noordelike Natal en die Noord-oostelike
Vrystaat met sy kar en perde deurkruis om die Evangelie aan die
swartmense te verkondig. As gevolg van sy aktiwiteite het 'n hele
aantal Baptistegemeentes onder hierdie bepaalde bevolkingsgroep
tot stand gekom. Naas sy sendingwerksaamhede het hy ook dikwels
met geseénde gevolge dienste vir blankes waargeneem. Sodoende
het hy in werklikheid cok nog 'n evangelistiese bediening gehand-
haaf,

Odendaal, wat Zoeloe magtig was, het self dikwels dienste vir die
nie-blankes gehou.

Soos in die verlede is daar ook gesorg dat die gemeente sy verant-
woordelikhede teenoor die minderbevoorregte nakom.

Vakansie. 'n Verdere interessante nuwigheid wat met die koms van
Odendaal in die notule bespeur word, is dat, anders as in die geval
van sy voorgangers, hy gereeld die gemeente versoek het om 'n
vakansie aan hom toe te staan. Dit is hom nooit geweier nie. Omdat
hy so lief vir jag was, het hy altyd sy vakansie in die winter geneem.
Die feit dat 'n predikant ook 'n vakansie nodig het, het gaandeweg
inslag by die gemeente gevind en met die beroep van leraars in later
tye, het die voorreg van 'n vakansie vir die predikant een van die
items van dienscoreenkoms geword.

Program van dienste. Dit is egter nie vir die gemeentelike
organisasie, gemeentelike tug of vir die enkele aspekte van
teologiese of praktiese nuwighede waaroor hy onthou sal word nie.
Odendaal het 'n besondere voorliefde vir prediking geopenbaar,
Hierdie feit het daartoe bygedra dat daar mettertyd veranderinge
ten opsigte van die program van dienste gevolg het. Reeds op 30
Maart 1929 verkry hy toestemming ‘‘om Pinkster bidure te hou om
te bid vir vervulling van H Geest en vir 'n verloregaanende
wéreld.”’* Hierdie dienste is gereeld gehou en is op effektiewe wyse
deur Odendaal in evangeliseringspogings gebruik. Op 19 Julie 1930
gee die gemeente toestemming dat daar 'n Jongelingsbiduur elke
eerste Sondag in die maand . . . en 'n kinderbiduur die eerste Woens-
dag in elke maand gehou sou word.’® Maandelikse bidure vir die
gemeente, op m Woensdagaand is in November 1931 begin,% en
vanaf September 1934 is 'n Bybelklas elke 15 dae in die Kerk
gehou.’” Vanaf ongeveer 1936 is elke Maandagaand 'n biduur deur

die broeders wat in die dorp gewoon het, gehou. Die meeste van hier-
die reélings was van redelike kortstondige duur, behalwe die
maandelikse gemeentelike biduur en die weeklikse biduur vir die
broeders, wat gehou is tot nadat hy die beroep as spesiale prediker
in 1949 aanvaar het.

Nuwe reélings is ook vir die Sondagprogram getref. Odendaal het
elke Sondagoggend die dienste op Cornelia waargeneem; dit was ook
waar van dienste op die eerste Sondagaand van elke maand. Die
ander Sondagaande het hy dienste in rotasie in die stadsale van
Villiers, Frankfort en Standerton waargeneem.

Grense van gemeente. Hierbenewens kan dit net genoem word dat
die grense van die gemeente nog verder verbrei is. Gereelde besoeke
is aan buiteposte van die gemeente gebring. Die groei van die
gemeente het daartoe bygedra dat, behalwe plekke wat reeds voor-
heen genoem is, dienste en besoeke ook te Vryheid, Barnardskop,
Rooikrans, Cloverdene Halt en Birchleigh ens, waargeneem moes
word.

Hy het 'n intensiewe besoekprogram gevolg en het sy bes probeer
om al die lede van die gemeente ten minste twee keer per jaar te
besoek, behalwe vir die wat baie ver was, vir wie hy een maal 'n jaar
'n besoek gebring het. Anders as voorheen het die gemeente nie
meer besluit wie die leraar op sy reise sal vergesel nie. Die verslae
van besoeke soos in die notule gereflekteer, toon egter dat hy baie
dikwels deur 'n verantwoordelike persoon in die gemeente op sy
reise vergesel is.

Dit sou vir hom onmoontlik gewees het om 'n redelik intensiewe
program, wat met so ’'n uitgestrekte bediening gegaan het, te kon
behartig, as dit nie was dat die gemeente reeds tydens die eerste
jaar van sy bediening besluit het om vir hom 'n motor aan te skaf
nie‘58

Odendaal was in sy bediening nie tevrede om die grense van die
gemeente te handhaaf of selfs verder uit te brei nie. Hy was op'n
dinamiese evangelisasiebediening ingestel. Die Paasnaweekion-
ferensies te Cornelia, die Pinksterdienste, dienste op verskillende
plekke—of dit in 'n stad, *n dorp of 'n plaas was—en selfs sy geeste-
like gesprekke met mense, was doelgerigte pogings om mense met
die eise van Christus op hulle lewes te konfronteer. Sy preke, het
welliswaar nie van hoogstaande homiletiese vernuf getuig nie, maar
met 'n bykans natuurlike redenaarsinstink het hy getrag om die
waarheid van die evangelie reg te sny en om homself as instrument
van die Heilige Gees daar te stel om sy hoorders op boeiende wyse
van Skrifwaarhede te oortuig. Die gevolge was talle bekerings en
talle persone wat hulle op eie versoek wou laat doop het. Talle
lidmate is tot die geledere van die gemeente bygevoeg.

Te midde van sy besige preekprogram het F J Lotz, D C Odendaal
en ander hom getrou gehelp deur vir hom op Cornelia en elders in die
bresse te tree.

Vroeé Pastorale hulp

Die gemeentelike werksaamhede het spoedig sulke afmetings aan-
geneem dat voltydse hulp dringend noodsasklik was. Ook hierin het
die Here voorsien.

“Prof” van Qosten. Reeds so vroeg as 1929 doen “‘prof’’ van Oosten
en sy vrou van Warden aansoek om as lede van die gemeente opge-
neem en in Evangeliewerk gebruik te word.’® Van Oosten wat orrelis
van die N G Kerk en musiekonderwyser te Warden was, was reeds,
volgens sy getuienis 25 jaar gelede met die drie-maal onder-
dompeling gedoop. Met die konferensie is beide as lede van die ge-
meente verwelkom en is besluit ‘“dat ons mnr van Qosten sal neem
als Evangeliedienaar vir die tyd van een jaar maar hoop dat dit vir
altyd sal wees.® Hier was nou 'n gulde geleentheid tot verdeling van
die werk. Gemeentelike werksaamhede op Warden is dan ook aan
hom toegesé en op 14 April 1929 is besluit om hom as hulpprediker
te orden en om aan hom die reg te gee om kandidate, wat by hom
aansoek doen, te doop en as lidmate van die gemeente op te neem en
om nagmaal te bedien.® Met dieselfde vergadering is daar ook be-
sluit om op daadwerklike wyse met insameling van fondse vir die
bou van 'n kerk op Warden te begin.

Vir die begin van Van Qosten se werksaamhede op Warden is die
stadsaal vir drie maande vir die hou van dienste gehuur.t2 Daarna is
huisdienste gehou. In Oktober is Van Oosten £5 (R10) per maand vir
sy dienste aangebied.® Hy het hom heelhartig aan die werk gewy en
het spoedig 'n plek van eer en aansien in die gemeente verkry. Daar
was nie genoeg musiekleerlinge in Warden om hierdie uiters karige
salaris aan te vul nie. Dit het die professor genoodsaak om van
Warden af te verhuis en om die gemeente te bedank. Daar bestaan
geen twyfel dat die onverskilligheid van die gemeente teenoor hier-
die man se finansiéle nood, die sterkste faktor vir sy bedanking was
nie.®

Met die aansoek van Van Qosten was die gemeente reeds bewus
dat hulle vir die nodige groei op die hulp van ander aangewese sou
wees. Daarom word 'n fonds vir studente van Afrikaanssprekende
gemeentes vir die Baptiste Bybelskool in SA in die lewe geroep.
Hierdie fonds is met £50 (R100} wat die leraar van sy salaris terug-
gegee het, geopen.®® Op daardie stadium was daar nog geen student,
wat van so 'n fonds gebruik kon maak nie.

Danje Kiinz. In 1930 besoek Danie Kiinz ('m kleinseun van D J
Steyn) Cornelia. Hy was destyds 'n bankklerk in Suidwes-Afrika.
Op 2 Maart 1930 is hy deur Odendaal gedoop en op die 29 Maart
1930 word hy as student vir die Bybelskool aangeneem.* In die dae
voor die voltooiing van sy studies het die gemeente moeilike tye
belewe. Daar is gevrees dat hulle hom nie sou kon onderhou nie en
daarom sou J C Sternt van Pretoria genader word, met die versoek of
hy nie moontlik vir Kiinz in Pretoria sou kon gebruik nie. Dit het
misluk. Met hierdie deur geslote, het die gemeente besluit om van sy

Danie Kiinz

dienste gebruik te maak indien hy ‘‘sonder 'n vaste salaris” tevrede
sou wees.” Hy het hom dit laat welgeval.®® Hy het aanvanklik as
hulp vir Odendaal op Cornelia gedien, maar is later vir 'n tydperk na
Warden gestuur om lede daar te besoek en dienste daar te hou. Hy
het op 3 Februarie 1934 toestemming verkry om in die huwelik te
tree met mej H Rautenbach en op 2 Desember 1934 is sy salaris tot
£10 (R20) per maand verhoog. Hy het die gemeente op Warden tot
met sy dood in 1956 gedien. Kiinz was vir Odendaal van onskatbare
hulp in ’'n aggresiewe evangeliseringsbenadering.

Verhoudings na buite

Sosiale gebied. Op sosiale gebied is Odendaal spoedig deur die
omgewing aanvaar en is goeie verhoudinge gehandhaaf. Hy het by-
voorbeeld vir jare as lid op die plaaslike skoolkommissie en ook op
die dorpsraad gedien. Sy liefde vir jag het hom telkens, wanneer die
geleentheid hom voorgedoen het, na die skietbaan gelei, en hy het
die plaaslike skietklub in vele kompetisies verteenwoordig.

Interkerklike gebied. Op die vlak van interkerklike verhoudings,
was daar ‘n broederlike gesindheid en tegemoetkoming van
sommige. So byvoorbeeld kon daar gerapporteer word dat hy vir
reekse spesialedienste te Tweeling® en Vryheid,” van die N G Kerk
en die Hervormde Kerk, onderskeidelik, gebruik kon maak. Hierdie
was twee uitsonderlike gevalle. Hy getuig: “N G Predikante te
Vrede, Villiers, Frankfort, Tweeling, Warden, Standerton en Grey-
lingstad was broederlik vriendelik en hulpvaardig”.”

Op die tuisfront, egter, was dit minder voorspoedig.” Verhou-
dinge is blykbaar vroeg na die koms van Odendaal vertroebel. Op n
gewone kerkraadsvergadering van die N G Kerk wat op 23/1/1929
gehou is, rapporteer die voorsitter, ds N J Louw, dat daar nie aan
die versoek van die plaaslike Baptistegemeente voldoen is om hul
dienste af te kondig nie.” Op dieselfde vergadering word besluit om
‘“’n Kommissie van 5 lede te benoem, om gemeente raad van die
Baptiste te ontmoet en vriendskaplik te onderhandel met hul oor die
verhouding van die twee gemeentes teencor mekaar”. Hierdie kom-
missie moes die volgende besluit van die kerkraad aan die
gemeenteraad van die Baptiste oordra: “Die Kerkraad van die N G
Kerk betreur die handelswyse van die Baptiste Gemeente om per-
sone van ons op te neem sonder toestemming van die N G Kerk".™

Vir hierdie ontmoeting het die gemeenteraad van die Baptiste ook
'n kommissie van 5 man gekies.” Die Kerkraadsnotule van die N G
Kerk voorsien besonderhede aangaande die ontmoeting. Daar is
gerapporteer ‘‘dat hulle taamlik ooreengekom het’’ en dat ooreen-
stemming daarin bereik is dat een gemeente nie lede van die ander
sonder 'n lidmaatsertifikaat sal opneem nie en dat een leraar nie in
die Werkkring van die ander sal tree nie ‘““alvorens hom eers daar-
voor gesien het nie.”

Dit op91gself het egter nie die lug van intergemeentelike verhou-
dings gesuiwer nie, want volgens die notule het die voorsitter gesé
“‘hier gaan valse gerigte rond en dit lijk of die Baptiste vriende die
saak in 'n verkeerde lig versprei.’” Om dit die hoof te bied is ds
Louw deur sy kerkraad versoek dat hy ‘‘mnr Odendaal oor die valse
gerigte sal ontmoet en dat die Voorsitter met die dienste Sondag
mdre aan die Gemeente van die Preekstoel af sal duidelik maak wat
die ooreenkomste was tussen die twee plaaslike gemeentes.””"®

In die daaropvolgende jaar het sake blykbaar redelik vlat verloop,
Die leraar van die Baptistegemeente, tesame met sy gade, is uit-
genooi na die opening van die ‘“‘Hoog Eerw Ring” wat op 7 Mei 1930
te Cornelia gehou is.”® Vanweé ernstige droogte was daar toe-
nadering van die Baptiste se kant vir 'n verenigde biduur van die
twee gemeentes. Gebrek aan 'n kworum het die Kerkraad verhinder
om hieroor te besluit.®

Vroeg in 1932 is die skriba aangesé om 'n brief aan die Baptiste-
gemeente te skryf om hulle aan die onderlinge ooreenkoms van 'n
paar jaar gelede te herinner.®! Insake hierdie brief en die besluit van
die Baptistekerk se gemeenteraad lees die notule as volg:

“'n Brief van die Ned. Ger. Kerk Raad word voorgelees
waar in die Leraar beskuldig word die Oéreenkoms te
oértree het. Die Raad stem oéreen dat die Br. Leraar en
Sekr. die Ned. Geref. Kerk Raad versoek om voor hulle te
verskijn en Hulle kennis te gee dat deur hulle Handels-
wijse die verhouding wat daar is tussen die twee
Gemeentes behalwe die oér die Assestate van die Ned.

Geref. Kerk se lede wat oér kom na ons Kerk terug te trek
tot handelwijse teen oér ons verander. %2

Meer as ’n jaar het verloop toe daar weer by die N G Kerkraad
gerapporteer is dat die ““verhouding tussen ons Kerk en die Baptiste
kerk is nie wat dit behoort te wees nie. Dis tyd om weer te onder-
handel”.®* Weer het verteenwoordigers van vyf man van elke van die
twee gemeentes vir onderhandeling byeen gekom.

Van Baptistekant het hierdie byeenkoms gelei tot 'n bevestiging
van die oorspronklike ooreenkoms van 22 Februarie 1929 wat,
volgens hul notule as volg lui:

“Die Baptiste Komiesie beloof om te voldoen aan die
plaaslike Ned. Geref. Kerk se versoek dat Lede van
genoemde Kerk eers hulle Kerk moet bedank voor ons
hulle opneem as Lede . . 7’8

Van die N G Kerk se kant af het hierdie ontmoeting net verdere
probleme geskep, want aan die Kerkraad is as volg verslag gedoen:
“Dit word gevoel dat volgens die leer van die N G Kerk daar nie
samewerking kan wees nie, want sekere leerstellings word deur hulle
verwerp byvoorbeeld hul leer dat 'n weergeborene kan verlore
gaan.’’® Die kerkraad het dit daarom noodsaaklik gevoel dat
skrywe aan “‘die Kerkbode™ oor die doen en late van die plaaslike
Baptistegemeente gerig sou word® en in die lig van die stelling dat
die plaaslike Baptiste die leer van die volharding van die Heiliges
verwerp, sou skrywe aan beide die Ring en die Sinode gerig word om
uitsluitsel te verkry of die Baptistegemeente as 'n sustergemeente
beskou kon word.?

Die kommissie van die Ring van Harrismith wat 'n antwoord op
bogenoemde vraag moes verstrek, het erken dat hy ‘‘nie heeltemal
volle lig op die saak” het nie, maar was ook van mening dat daar
genoegsame grond vir die volgende bevinding was:

“Indien daardie Baptiste Gennotskap ook 'n uitspruitsel
mag wees van die historiese Baptistiese Kerk, dan kom
dit u komm. voor dat die Afrikaans sprekende tak te
Cornelia deur isolasie in die van onkunde en dwepery
geval is, sodat hulle in praktiese beskouinge en uitlatings
sodanig as 'n sekte vertoon; dat hulle doop nie deur ons
Kerk behoor erken te word nie, en dit nog minder hulle as
'n susterskerk kan gereken word. %

Voordat die Sinode uitsluitsel oor die saak kon gee, is weer aan die
N G Kerkraad gerapporteer ‘‘dat Baptiste 'n seun van ons Kerk
gedoop het nl. A Kunz en ook is hulle weer besig om te konkel.’"#®

Ten tyde van die aansoek deur A Kiinz om gedoop te word, was
Odendaal afwesig en het die versoek voor ’n spesiale gemeentever-

gadering gedien waar D Kunz as voorsitier ageer het. Enkele van
die gemeenteraadslede was, vanweé die afwesigheid van Odendaal,
huiwerig om die saak te bespreek. In elk geval, na ’n lang bespre-
king is die nodige toestemming verleen.*®

Hierdie gebeure het gelei tot 'n brief van die N G Kerkraad *‘waar-
in hulle sterk eksepsie neem teen die handelswyse van Mnr Danie
Kiinz insake die doop van Mnr Albertus Kiinz.”” Verhoudinge is nog
verder vertroebel want in dieselfde skrywe word ook beswaar
gemaak teen ‘‘die Brief wat Eerw Odendaal aan mejj A Draper en
Cornelia van Wik geskryf het.””® Volgens 'n verslag aan die N G
Kerkraad was die strekking van die brief om die dames van hul eie
kerk afvallig te maak.®?

Met die oog op 'n bespreking van hierdie twee sake het die Bap-
tiste vir 'n ontmoeting van 'n kommissie van vyf lede van elk van
die twee gemeentes aangevra. Hierdie versoek is toegestaan en by
die bespreking, het Odendaal 'n besluit ingelewer wat alle same-
werking en coreenkomste laat verval het, voordat die tweede punt
bespreek kon w. rd. Dit is deur die N G Kerkkommissie aanvaar.®

Reeds voor hierdie byeenkoms is A Kiinz met mej A Draper
getroud. Toe sy voor die kerkraad verskyn het en gevra is of sy van
voornemens was om in haar kerk te bly, het sy geantwoord *‘dat sy
nog nooit so 'n gedagte gehad het om haar kerk te verlaat nie, en dat
haar eggenoot of iemand anders nog nooit probeer het om haar oor
te haal na 'n ander Kerk nie.””* Wat in so 'n kort bestek van tyd ge-
beur het, is nie bekend nie, maar op 29/3/1934—slegs ses dae
later —doen sy by die Baptiste aansoek om gedoop te word.?

Vanweé ‘‘baie wolhaarstories” wat die rondte gedoen het, het die
Kerkraad dit gerade geag om die gemeente oor die ontwikkelinge
tussen die N G Kerk en die Baptistekerk in te lig. Na die inleiding
vat die notule die mededeling by 'n gemeentevergadering as volg
saam:

“Daar bestaan nie meer 'n coreenkoms tussen ons en die
Baptiste nie. Die verbreking van die ooreenkoms het van
hulle kant gekom.

“‘Ons verfoei hulle nie—inteendeel ons wil met hulle saam-
werk sover dit stryk met ons belydenisse.

‘“Hulle verwerp die kinderdoop en besprenkeling, en ook
die volharding van die heiliges.

“Op hul jongs gehoue konferensie het geblyk dat hul die
opstanding van die vlees ook verwerp.’'%

In antwoord op die navrae of die plaaslike Baptistegemeente as 'n
sustersgemeente beskou kan word, het die H E Sinode die Kerkraad
van Cornelia na die definisie van 'n ‘“‘susterskerk’, soos by hul
jongste vergadering bepaal, verwys nl. ‘‘Susterskerke is alleen dié
wat binne die federasie staan.”’®” Hier word in die algemeen aan die
sogenaamde drie Afrikaanse susterskerke gedink.

56



Die saak is nie hier gelaat nie, maar volgens die notule van die N G
Kerkraad van Cornelia is by ten minste twee geleenthede beskuldi-
gings teen Odendaal bv die Baptiste-Unie aanhangig gemaak, Beide
was klagtes van lidmate steel aan die kant van die Baptiste. Die
eerste is onderskraag met 'n skrywe van die scriba van die Sinodale
kommissie van die N G Kerk van die Oranje Vrystaat.®® In 'n onder-
houd met die Uitvoerende Komitee van die Baptiste-Unie, het
Odendaal die hele aangeleentheid verduidelik en gekonstateer dat
hy die nodige hoflikheid ten opsigte van intergemeentelike ver-
houdinge gehandhaaf het. Dr Ennals is aangestel om 'n gepaste ant-
woord op die skrywe op te stel en dit het onder die handtekening van
die sekretaris, Aitken, uitgegaan. Die notule by die vergadering in
Maart lees as volg:

*“The letter, which clearly stated our Baptist position and
repudiated allegations of discourtesy, was heartily
approved ...

In 1938 kom korrespondensie oor hierdie aangeleentheid tussen
die Sinode en die Baptiste-Unie weer ter sprake. Met verwysing na
die antwoord van die scriba van die sinode op die vorige skrywe,
word met waardering na die vriendeliker gesindheid in die brief
verwys.!0

In November 1939 het die voorsitter van die N G Kerkraad van
Cornelia dit weer nodig geag om aan die sekretaris van die Baptiste-
Unie te skrywe!® en in Maart 1940 het hy gerapporteer dat hy ook 'n
onderhoud met die sekretaris van die Baptiste-Unie gehad het.10?
Daar word afgelei dat die klag weer dieselfde as die vorige was.
Besonderhede van die korrespondensie en die onderhoud kon egter
hie opgespoor word nie.

Dit is duidelik dat ten spyte van die hartlike samewerking van
Baptiste tydens die simboliese ossewatrek in 1938,19 en die feit dat
die twee leraars, by die geleentheid as touleiers opgetree het, 't ver-
houdinge maar net nie wou laat vlot nie.

Ten opsigte van interkerklike verhoudings openbaar die Hande-
linge van die Sinode OVS van 1934 dat die Baptiste by Cornelia nie
die enigste was van wie las ondervind is nie. In een geval is 'n skerp
aanval geloods teen een van die ‘“‘susterskerke’” wat ‘“‘wanneer dit . .
. geleé is om van ons Kerk gehelp te word in een of ander groot saak
dan maak hy gebruik daarvan. Andersins erken genoemde Kerk ons
nie as 'n Susterskerk nie.””'% Dan is daar ook die geval waar 'n
“susterskerk’’ beskuldig is dat ‘‘die Kerk bedrywig is om in troebel
tye sy gemeentelede op te neem.’’1%

In die geval van die Baptiste by Cornelia was dit Odendaal se
benadering tot die bediening van die Evangelie wat die “ver-
houding”’ tussen die twee gemeentes tot breekpunt gelei het. Die
teologiese verskille wat daar was, het slegs 'n ondergeskikte bydrae
tot die skepping van die situasie gelewer. Hierdie stelling is
geensins 'n poging om teologiese verskille tussen die twee

gemeentes te verkleineer nie. Dat daar diepgaande verskille was, is
geensins te betwyfel nie, maar dit is wel te betwyfel of daar ooit 'n
situasie geskep was, waar in kalme atmosfeer, dialoog oor teologiese
standpunte gevoer kon word. Met die eerste ontmoeting het die
bespreking slegs oor reélings van die opneem en pastorale besoek
van lidmate gegaan. Die metode van die doop was so 'n ooglopende
verskil dat 'n bespreking, onder die omstandighede, ten opsigte van
die onderliggende Bybels-teologiese en/of filosofiese motivering van
die verskillende standpunte geen nuttige doel sou dien nie.
Hierbenewens is met loop van tyd van twee verdere teologiese
verskilpunte gewag gemaak, nl. dié¢ van die volharding van die
gelowiges'”” en dié ten opsigte van “die opstanding van die vlees”.
Eersgenocemde het seker by die tweede ontmoeting ter sprake
gekom. Hoe bevorderlik die atmosfeer vir so 'n bespreking was en
hoe duidelik terme gedefinieer was, is nie bekend nie. Qok moet daar
onthou word dat hierdie saak die teologiese waterskeiding tussen
Arminianisme en Calvinisme verteenwoordig. Met E Baker, 'n
student van C H Spurgeon, as sy leermeester, was Odendaal 'n
gretige navolger van hierdie groot Baptis. Of was dit dalk hier 'n
geval s00s sommige wat, teen Spurgeon se uitdruklike konstatering,
tog van hom, op grond van sy geskrifte, 'n voorstaander van hul eie
standpunt wou maak ?

In verband met die opstanding van die vlees vervul die woordjie
“blyk’1% 'n belangrike rol. Indien die verwysing na hierdie
geskilpunt enigsins sou insinueer dat die Baptiste van Cornelia nie
in die opstanding van die dode geglo het nie, moet dit kategories
gestel word dat hulle die leerstelling soos in 1 Kor 15 en ander
Skrifgedeeltes uitgebeeld, nooit bevraagteken het nie.

Die verskille was daar en die gemeentes het dit mettertyd aanvaar
dat hulle met mekaar en met die verskille, in dieselfde omgewing,
moet saamleef. Op kerklike gebied het hulle voortaan bymekaar
verby gelewe.

Verbreiding

Nuwe uitdagings. Die gemeente van Cornelia en sy leraar het hul op
begeesterde wyse vir groei en uitbreiding beywer. Nuwe moontlik-
hede en uitdagings is met gretigheid ondersoek en elke onderneming
is as 'n nuwe avontuur in die verkondiging van die Evangelie gesien.
Dit ten spyt, word daar tog geglo dat 'n taktiese fout in die uitbrei-
dingsprogram van die gemeente, verantwoordelik was vir onnodige
vertraging in groei. Anders as in die geval van die apostel Paulus,
was die gemeente se 0é op uitbreiding in die platteland, wat die
vesting van Afrikanerdom was, gerig, in plaas van op die snelgroei-
ende stede. Met die depressie van die vroeér dertigjare, die knel-
lende droogte van 1933 en die ongelooflike mynbou- en industrialise-
ringsprogram, was die skrif aan die muur wat die ontvolking van die
platteland aangekondig het. Hierdie skrif is of nie raakgesien nie, of
verkeerd vertolk. Daar is nooit besef watter moontlikhede die stede
vir uitbreiding ingehou het nie. Hierbenewens was die hele

gemeente, met die leraar en al, aan die bodem verknog. Die boere-
plaas met sy bewoners is met arbeidadel vereenselwig. Dit was hulle
strewe om hierdie adel te bereik, en om dan met hulle hulp na die
“ontredderde’’ in die stede uit te reik. Dit is die rede waarom platte-
landse dorpe so prominent in die vroeé program van uitbreiding
vertoon.

Dienste op buiteposte in die gemeente is bykans met roetine
gereeldheid waargeneem, maar in 1928 reeds word die moontlikheid
van 'n nuwe werk te Wakkerstroom aan die gemeente voorgehou.!®®
Hier was in vroeér dae blykbaar 'n florerende Engelse Baptiste-
gemeente,’* wat nou as 'n moontlike vrugbare Afrikaanse arbeids-
veld gesien is. Ten spyte van herhaalde besoeke, hulp van £50 (R100)
van die Baptiste-Unie en 'n moedige poging om vanaf 1/2/1934 daar
met die werk te begin, was pogings nie suksesvol nie en is die werk
gestaak. !

Reeds so vroeg as 1917 is D H Joubert van Kalkoenkrans {onge-
veer 30 km van Warden) deur die gemeente as die verantwoordelike
voorganger van die ‘“‘bybeluur’” en as die tesourier van die “‘tiende-
kas’’ aangewys.!2 Met Baptiste in hierdie omgewing en 'n groeiende
aantal Baptistehuisgesinne wat na Warden verhuis het, moes daar
in hul geledere die gevoel ontstaan het, dat die stigting van n
Baptistegemeente aldaar heeltemal geregverdig sou wees. Die kort-
stondige hulp wat van Van Qosten verkry is en die implementering
van 'n gemeentelike besluit wat reeds in 1928 geneem is om 'n plek
van aanbidding te Warden op te rig,"? moes tot groot bemoediging
vir hierdie mense in hul aspirasies gedien het.

Met die inwyding van die Kerksaal, wat wye belangstelling geniet
het, en deur 'n groot aantal lede van Cornelia bygewoon is, is 'n ge-
meentevergadering gehou. By hierdie geleentheid was vyf-en-tagtig
lede teenwoordig. (Dit is onseker hoeveel hiervan onder Warden sou
sorteer). Die lede is deur beide Odendaal en Kiinz gemaan om nie
oorhaastig met die stigting van 'n nuwe gemeente te wees nie.
Versekering is gegee dat die nodige reélings vir dienste te Warden
en omgewing getref sou word. Dit het algemene byval gevind.™ Na
die inwydingsverrigtinge het Kiinz agtergebly om dienste waar te
neem, en by 'n daaropvolgende gemeentevergadering te Cornelial®
is 'n bemoedigende verslag ten opsigte van die werksaamhede te
Warden voorgelees. Reeds in dieselfde jaar is dit aan lede van
Warden oorgelaat om hul eie sake te behandel,' eie notules goed te
keur en om slegs aan Cornelia verslag van hul werksaamhede te
doen."'® Dit is stiptelik, tot met die afstigting van die gemeente in
1943 gedoen.v?

Ten spyte van veel ontberinge, en ’'n lae besoldiging £5 (R10} per
maand met indiensneming in 1932 wat op 22/7/1934 na £9 (R18) op
1/2/1935 na £10 (R20) op 4/10/1936 na £12 (R24) en op 1/2/1942 na
£15 (R30) verhoog is, plus vry inwoning en vergoeding van reis-
koste; (eers op 11/4/1936 is besluit om hom van 'n motor te voorsien),
het Kiinz met toegewyde doelgerigtheid, in 'n ware pioniersgees sy

kragte vir die uitbreiding van die koningkryk van God aangewend.
Die feit dat hy vir bykans 'm dekade gewillig was om in 'n onder-
skikte posisie, met Warden as 'n ‘‘takgemeente’” van Cornelia te
dien, spreek van 'n voortreflike gesindheid wat deur hierdie diens-
kneg van God geopenbaar is.

Dienste is van tyd tot tyd te Meyerviile, Standerton gehou, waar
'n aantal lede hulle bevind het. In 1934 is besluit dat Odendaal
gereeld die vierde Sondagaand van elke maand 'n diens in die stad-
saal van Standerton sou hou en by dieselfde vergadering is ook be-
sluit om 'n erf vir die som van £20 (R40) vir die bou van 'n plek van
aanbidding, in Meyerville aan te koop.'? In 1935 is so 'n kerkie
gebou en in gebruik geneem,'? en hierna is die eerste diaken gekies
om die “‘wyk” op die gemeenteraad van Cornelia te verteenwoordig.
Intussen is die dienste in die stadsaal met 'n redelike mate van suk-
ses deur Odendaal waargeneem totdat 'n voltydse leraar in 1945
daar geplaas ig,122

‘n Bykomstige leraar het ‘n mate van verligting in die drukte van
werksaamhede gebring. Dit was net tydelik, want in 1935 word baie
sterk oor verdere uitbreiding besin.'?® Eers is by 'n gemeentever-
gadering'** melding gemaak van 'n uitnodiging van die Bloemfon-
teinse gemeente om 'n Afrikaanse werk in die Vrystaatse hoofstad
te begin en van hul bereidwilligheid om hul eie Kerk op Sondag-
middae vir so 'n onderneming tot beskikking te stel. Die moontlik-
heid van 'n nuwe werk op Excelsior is by dieselfde vergadering
geopper.

Hierna is Kiinz na Excelsior gestuur en op 1/12/1935 kon gerap-
porteer word dat ses persone op die 17de November deur hom aldaar
gedoop is en as lede van die takgemeente te Warden opgeneem is.
Hierdie mense het in 1930 tydens dienste wat 'n AEB werker, Mnr
Hans Von Staden (tans van die Dorothea Sending) in Excelsior
gehou het, tot bekering gekom. Nadat hulle onder oortuiging van
die Skrifgebondenheid van die doop van gelowiges geraak het, is
hulle deur mnr L Sheasby (later 'n Baptistepredikant) aangeraai om
met die Afrikaanse Baptiste in aanraking te kom.1%

So het die Baptistegetuienis hier begin. In die daaropvolgende
jaar is toestemming vir die aankoop van 'n saal verleen. 'n Klein
woonhuisie is vir £50 (R100) aangekoop!® en in 'n saaltjie, wat sit-
plek vir skaars 50 mense gebied het, omskep.’?” J C Bornman is as
die eerste diaken vir Excelsior gekies,

Beide leraars het hulle hande vol gehad, en benewens genocemde
dorpe was daar ook nog ander plekke wat, as gevolg van die dienste
wat gehou en belangstelling wat gewek is, sterk aansprask op
groter aandag van hierdie manne gemaak het. Fisiese beperkinge
het hulle egter aan bande gelé, Hierdie was 'n hindernis wat die Here
deur die voorsiening van nuwe werkers oorbrug het.

Nuwe werkers. Op 2 Desember 1934 neem die gemeente n besluit
om J D Herholdt'*® (kleinseun van J D O I} en J H G Raubenheimer

60



(seun van die sendeling en agterklein seun van J D O I) as “werkers”
by die Baptiste-Unie aan te beveel.'®

Hiermee word 'n nuwe fase in die bediening van Odendaal en van
die Afrikaanse Baptiste betree. Ten spyte van veelvuldige pleidooie
om hulp wat tot die Baptiste-Unie vir die voortbestaan van die
Bybelskool van Baker gerig is, was daar so 'n patetiese gebrek aan
belangstelling dat die skool gesluit moes word. Voortaan was voor-
nemende studente op die tuisstudiekursus van die Ministerial Edu-
cation Committee van die Baptiste-Unie of op oorsese studies, aan-
gewys. Beide Herholdt en Raubenheimer het hul intrek by Odendaal
geneem sodat hy hulle met die Baptiste-Unie se studies behulpsaam
kon wees. Terselfdertyd sou hulle met die hou van dienste behulp-
saam kon wees, om sodoende teoretiese kennis met die praktiese,
ten opsigte van die bediening aan te vul. Mettertyd het beide hul eie
plekkie in die hart van die gemeente verower. Die karakterverskille
tussen die twee was egter ooglopend. Herholdt was 'n dinamiese
redenaar wat met voortreflike welsprekendheid, realistiese woord-
beelding en deur die toepassing van sy mensekennis sy gehoor kon
beweeg. Later in sy bediening het hy getoon dat hy met die teatrale
op bykans onuitwisbare wyse kon beindruk. Sy gehoor het aan sy
lippe gehang. Raubenheimer, daarenteen, was meer beskeie en het
sy prediking van 'n meer pleitende eienskap voorsien. Dit het by
hom die sterk gevoel laat ontstaan dat hy liewer in die sendingsfeer
die Here moes dien. Sy grondige kennis van Zoeloe en Sotho het veel
tot hierdie gewaarwording bygedra. Hy het hom in sy studiejaar
ook dan meer op die sendingarbeid toegespits. So was dit dan ook
geen wonder dat die gemeente op 3/5/1936 besluit het om by die
Baptiste-Unie aansoek te doen om sy aanstelling as sendingwerker
goed te keur nie.!*® Hy het onverdeelde aandag aan die sendingsaak
gewy.

Uit gegewens wil dit voorkom asof daar nie op baie suksesvolle
wyse, deur Herholdt met die studies gevorder is nie. Dit blyk duide-
lik uvit die mededeling van Herholdt aan die gemeente dat hy die
studies van die Baptiste-Unie “nie wenslik ag vir Afrikaanse
Evangelie werk nie”. By dieselfde vergadering het hy aansoek
gedoen om as Evangeliewerker erken te word en het hy die raad ook
versoek om verder oor die opleiding van studente te besin. Dit het
aanleiding gegee tot die benoeming van die eerste opleidings-
komitee van die Afrikaanssprekende Baptiste, in die persone van,
Odendaal, Kiinz, Grové en Lotz, W S Steyn en J W S Odendaal.'®

By die daaropvolgende gemeenteraadsvergadering!®? het die oplei-
dingskomitee met 'n aanbeveling gekom dat Herholdt as Evangelie-
dienaar georden moet word en dat hy en Raubenheimer voortaan £5
(R10) per maand vir hul dienste sou ontvang. Albei hierdie besluite
is deur die gemeente bekragtig.12

Die stigting van 'n eie opleidingskomitee het sy weerklank in die
Uitvoerende Komitee van die Baptiste-Unie gehad. In Maart het die
Ministerial Education Committee van die Baptiste-Unie gerappor-

teer dat Herholdt, nadat hy in 'n aantal vakke goed gevaar het,
onverwags sterk beswaar teen die kursus aangeteken het. Die
komitee het Cornelia om die nodige samewerking versoek en ook
gevra dat die gemeente nie sommer sake in eie hande sal neem nie. 13
In 'n lang onderhoud wat die Uitvoerende Komitee met Odendaal
gehad het en waarin 'n hele reeks van aangeleenthede rakende die
toekoms van die Afrikaanse werk bespreek is, het Odendaal volle
samewerking met die Opleidingskomitee van die Baptiste-Unie
belowe indien daar tot 'n ooreenkoms ten opsigte van 'n aanvaar-
bare kursus geraak kon word. Terwyl hierdie onderhoud tot die op-
klaring van sekere misverstande en gevolglik tot verwesenliking
van groter samewerking aan die Afrikaanse kant gelei het, het dit
aan die Engelse broeders ook die keersy, soos die notule dit so goed
stel, geopenbaar:

“The interview revealed the danger of our Afrikaans
friends becoming to some extent alienated unless matters
of difference or misunderstanding are faced frankly and
fully as they may arise’’135

Navrae het openbaar dat Herholdt dit eintlik teen die eksamen-
stelsel van die Ministerial Education Committee gehad het.1

Op die tweede Sondag van Mei 1937 is gemeentelike werk te Brak-
pan onder leiding van Herholdt, formeel begin, By die geleentheid
was 17 persone teenwoordig en is een gedoop.’®” Reeds in Junie, het
Cornelia se gemeenteraad 'm besluit geneem wat “aan Leraar
Herholdt met die Lede op Brakpan’’ die reg gegun het om “onder
toesig van die Gemeente, op die Rand te handel as 'n gemeente. 3

Teen hierdie tyd het Raubenheimer wat die Ministerial Education
Committee se voorgeskrewe studies voltooi het, ook ten volle aan-
dag aan sendingwerk gegee, en het hy ook wanneer dit nodig was,
uitgehelp met dienste vir blankes.

Intussen het P J Raubenheimer'® (die broer van J H G) en J C
Smith, hul ook vir die bediening bereidwillig verklaar. Eers-
genoemde het in 1936 en 1937 aan die Bible Training Institute te
Glasgow gestudeer en laasgenoemde het in 1938 en 1939 studies aan
Spurgeon’s College in London gevolg. As gevolg van die oorlog
moes hy voor die voltooiing van sy studies na Suid-Afrika terug-
keer. Beide moes met hul terugkeer hul studies voortsit vir toelating
tot die bediening, en dit is ook van hulle verwag om 'n tyd lank met
'n leraar saam te werk. Ook in die gevalle was Odendaal behulpsaam
gewees. Die Here het meer werkers voorsien wat tot verdere ver-
deling en uitbreiding van die werk kon lei. Sodoende kon die nuwe
uitdagings met nuwe mannekrag die hoof gebied word.

Nuwe organisasie—Die stigting van die Afrikaanse Baptiste
Vereniging.

Gocie intergemeentelike verhoudings. Die moreel van die manne
was hoog, die lidmate se verwagting was groot en die onderlinge

verhoudinge gesond. Dit was 'n weerspieéling van die goeie ver-
houding wat altyd tussen Cornelia en Bethel-Belfast geheers het.
Hierdie twee gemeentes het mekaar in alles geken en as’t ware op
spontane wyse mekaar se ondersteuning gesoek. So byvoorbeeld,
het die leraars, Odendaal en Grové mekaar getrou met die
gemeentes se jaarlikse konferensies gehelp en hulle het ock van die
begin van hul bedienings hartlike samewerking aan mekaar
belowe.** Daar was ock tye dat hulle mekaar op finansiéle gebied
ondersteun het.!* Waar daar verskille was—net een verskilpunt
word in die notule na verwys, en dit in verband met die “‘opemaals-
viering’’—is daar op broederlike wyse deur samesprekinge tot '
vergelyk geraak.!4

Met die bedanking van Bethel-Belfast se leraar in 1939, is die
gemeente van Cornelia nie net alleen van die gebeure in kennis
gestel nie, maar is advies oor die toekoms aangevra. Nadat n
kommissie afgevaardig is om die gemeente te gaan besoek en kom
rapporteer het dat die bedanking 'n afgehandelde saak was, het
Bethel-Belfast 'n vriendelike' versoek tot Cornelia gerig om hul
leraar toe te laat om hulle ten minste drie keer 'n jaar te kom bedien.
Onderhandelinge het so ontwikkel dat Bethel-Belfast Cornelia se
konstitusie onderskryf het en dat daar by 'n gemeentevergadering
genoem is dat Bethel-Belfast hiermee ‘“’n takgemeente van
Cornelia” geword het.** Hierdie goeie gees het met die toename in
leraars bly voortbestaan: tydens konferensies is die preekverant-
woordelikhede deur almal gedeel, by tye het hulle selfs kansels#
geruil en met die hou van spesiale dienste was hulle mekaar behulp-
saam,!5

Daar was hartlike samewerking en geen probleme is met die in-
handiging van verslae ondervind nie. So byvoorbeeld is op 15 Julie
1937 'n breedvoerige verslag van werksaamhede van die Baptiste op
Brakpan opgestel.1*® Dit behels verwysings na die historiese aan-
vang van die werk, plek van samekoms ‘‘wat deur die goedgunstig-
heid van die Engelse Baptiste Gemeente, Brakpan” vir gebruik op
Sondagmiddae tot hul beskikking gestel is: van gemeentevergade-
rings wat gehou is; van die kiesing van ampsdraers (A Kiinz as
sekretaris en D Botha as tesourier); van verskillende lede uit die
twee gemeentes wat nou binne hul arbeidsfeer sorteer; van die belo-
wende geestelike toestand van lede; van bekerings, vernuwings, en
van persone wat gedoop is; van die opkomste by die dienste; van hul
behoeftes en ook van finansiéle omstandighede—besonderhede in
verband met inkomstes, uitgawes en 'n motorfonds wat gestig is
wat reeds £52 beloop het. Die voorlaaste paragraaf spreek van diepe
dankbaarheid in die volgende woorde:

“Ons innige dank aan die Here wil ons hiermee kinderlik
getuig, asook ons opregte waardering teencor ons
gemeente te Cornelia vir gebede en ondersteuning en aan
leraar Odendaal en broers Lotz en Odendaal vir hulle
persoonlike hulp om die werk hier te begin’'17

Die eerste maande van Herholdt se bediening het met groot op-
offering gepaard gegaan. Hy het geen voertuig tot sy beskikking
gehad nie en vir hom “om van 6-10 myl (ongeveer 10-15 km) in een
agtermiddag af te loop, was geen uitsondering nie.”’148

In 'n kriptiese verslag van een bladsy, sestien maande later, word
op die merkwaardige groei van die werk in Brakpan gewys: 24
gelowiges is gedoop en ‘‘die ledetal van gedoopte bekeerde
gelowiges . . . 74”. Omdat hy nou 'n motor tot sy beskikking gehad
het, kon dienste “so gereeld moontlik op Brakpan, Selection Park,
Vlakfontein, Brentwood Park, Birchleigh, Booysens, Modderbee,
State Mines en Rayton gehou word. In die proses het hy in 12
maande se tyd 10 000 my! afgeléd.!t?

Verslae soos hierdie moes vertroue ingeboesem het. Die toekoms
was so belowend s00s die beloftes van God.

Stigting. Op Uitvoerende Komiteevlak, het die Baptiste-Unie reeds
ten opsigte van sekere knelpunte met Odendaal 'n onderhoud ge-
voer. Hierdie onderhoud het gelei tot die aanstelling van 'n komitee
bestaande uit die president en die algemene sekretaris (Chapman en
Garratt, onderskeidelik) om verdere samesprekinge met Odendaal
ten opsigte van toekomstige verhoudings tussen die Baptiste-Unie
en die Baptistewerk onder Afrikaanssprekendes te voer. Aan hulle
is ook opdrag gegee om die stigting van 'n Afrikaanse Baptistever-
eniging aan te moedig.!5"

Die gedagte ten opsigte van die stigting van so 'n vereniging het
dan ook by die gemeentevergadering van 2 Oktober 1937 gestalte
gevind. Daar is gevoel dat verhoudinge met die Baptiste-Unie op
hierdie manier op offisiéle vlak genormaliseer kon word, terwyl dit
ook die nodige eenheid tussen die verskillende groepe kon bevorder.
Hierdie proposisie het dan ook algemene byval gevind en Odendaal,
Kiinz, Herholdt, die sekretaris F J Létz en Johan Odendaal {seun
van J D O I) is as kommissie vir die opstel van 'n konstitusie aan-
gewys.!s! By die gemeentevergadering wat daarop gevolg het, is die
stigting van die vereniging goedgekeur.'*? Met verloop van tyd, het
die verantwoordelike komitee 'n heel eenvoudige konstitusie van
een folioblad aan die twee gemeentes en sg. ‘“‘takgemeentes’” van
Cornelia (Warden, Excelsior en Brakpan) vir goedkeuring gesirku-
leer. Die doelstelling is as volg geformuleer:

1. Tot vereering van die Here as Hoof.

2. Vir die bestendiging van die liefde en eenheid van die
vereniging.

3. Asdie sentrum van Raad en Hulp vir die opbouing en
uitbreiding van die gemeentes en/of groepe
behorende tot die vereniging.

4. Teenoor die wéreld: om te voldoen aan die opdrag van
Christus aan ons gegee in Mat 28:19,’'153

Bestaande gemeentes “wat vrywillig hierdie konstitusie onder-
skryf, en daarna enige ander gemeente wat deur die vereniging
erken word as 'n Baptiste Gemeente op suiwer bybelse grond”, kon
lidmaatskap verkry. Vergaderings sou jaarliks gehou word. Geor-
dende leraars, insluitende die sendelinge en twee afgevaardigdes
van elke Baptistegroep, wat deur 'n leraar bedien word, sou sitting
op die vergaderings kon hé,!5

Werksaamhede van die vereniging. Ten opsigte van werksaamhede
is gekonstateer dat 'n voorsitter met die eerste vergadering aan-
gewys sou word en met die daaropvolgende vergaderings sou ’n
vise-voorsitter gekies word, wat dan vanaf die opening van die derde
vergadering, vir 'n jaar as voorsitter sou dien. 'n Sekretaris sou by
die eerste vergadering gekies word. %5

Die konstitusie maak voorsiening vir 'n ‘‘Adviserende Raad’’ wat
uit die drie ampsdraers—voorsitter, vise-voorsitter en sekreta-
ris—sou bestaan, vereistes met betrekking tot besprekingspunte, 'n
kworum en verandering van die konstitusie. !

Odendaal is as eerste voorsitter en Herholdt as sekretaris gekies.
Daar is onmiddelik by die Baptiste-Unie om lidmaatskap van die
vereniging aansoek gedoen. In verband met die ontwikkeling lees
die Uitvoerende Komitee se verslag van 1938 as volg:

“The Executive announces, with pleasure, the formation
of Die Afrikaanse Baptiste Vereniging, and the appoint-
ment of the Rev J D Odendaal as the new Association’s
representative on the Executive. This step is heartily
welcomed in the hope that it will foster the development
of the work amongst the Afrikaans speaking people and
make for a fuller understanding of one another’s view
points amongst the various sections of our denomina-
tion’ 57 )

Ongelukkig het die notule van die ABV soek geraak,'®® met die
gevolg dat dit feitlik 'n onmoontlikheid is om 'n geheelbeeld van
werksaamhede van die vereniging te verkry. Daar word aangeneem
dat die eerste vergadering met die konferensie van April 1938 plaas-
gevind het.”*® Uit 'n verslag van die tweede vergadering wat aan die
gemeente van Cornelia gelewer is, blyk dit dat oor die volgende
belangrike sake besin en besluite geneem is: %

1. Die verskyning van "“’n Maandelikse Gemeente blad’’ teen 'n
abonnement van 4s. {40c) per jaar.

2. Die sortering van lede “by die naaste groep of plek wat die
maklikste bekombaar is’’.

3. Die daarstelling van 'n opleidingskomitee bestaande uit leraars J
D Odendaal, D J Kiinz, J D Herholdt en broeder F J Ltz

4. Herholdt is as redakteur van die blad en Kiinz is as kassier van
die vereniging gekies. '

Die Bybel Tyding—maandblad van die vereniging. Die eerste uit-
gawe van die maandblad “BLYE TYDING” het reeds in Januarie
1939 verskyn. Tot met die staking hiervan, twee jaar later, het dit
uit agt bladsye (ingeslote die titelblad —met 'n duifmotief) bestaan.
In elke uitgawe is ruimte vir 'n redaksicnele kolom, ‘‘die Jongspan
se Kampvuur”, ‘‘Moeders en Dogters", twee oordenkings en nuus-
brokkies gelaat.

Ten opsigte van die titelblad het die redakfeur in die eerste uit-
gawe verduidelik:

“Die afbeelding op die buiteblad is 'n wit duif wat met 'n
olyftakkie in sy bekkie vanaf die hemelse Blink Mére-ster
deur die bewolkte uitspansel van die nag na die aarde
vlieg. Die tema daarvan weerspieé! die Heilige Gees Wie
met sy ‘Blye Tyding’ van troos en vrede vanuit die hemel
na die aarde gestuur is op daardie heuglike ‘Pinksterdag’.
Die skaduwee van die duif wat op die aarde val herinner
ons dat, wat ons het en wat ons weet, maar 'n skaduwee is
van die heerlike dinge wat kom. 16!

In die blad self is daar, behalwe vir die gemeentelike nuusberigte
selde of ooit na die algemene tendensie in die Afrikaanse Baptiste
Vereniging verwys. Slegs by uitsondering is gepoog om direkte
leiding in verband met sekere probleme of vraagstukke te gee.!e
Optrede van persone of gemeentes in die Afrikaanse Baptiste Ver-
eniging is ook nie gekritiseer nie. Met ander woorde, die redakteur
het deurgaans 'n neutrale benadering gehandhaaf.

In die eerste uitgawe het die redakteur die volgende betekenis-
volle verwysing na die Afrikaanse Baptiste Vereniging gemaak:

“Ons beweging het nou daardie stadium van groei bereik
wat beskryf kan word as ‘te groot vir 'n servet en te klein
vir 'n tafeldoek’. Mog van die servet tog net nie 'n sweet-
doek gemaak word nie! Ons is nou daar waar op die peil-
vlak van Lewe en Dood met alle mag geloop moet word.
Die toekoms troon oor ons met sy duistere groot vraag-
stukke en sy magtige uitdaging van: ‘Waag om te wen?’
Goddank nog groter dan die nag verrys die vreeslike God,
geweldig in die stryd, Wie ons toeroep: “Toets My ! '"163

'n Wye reeks van teologiese en praktiese onderwerpe is onder die
oordenkings in die blad aangesny.

Verdere Groei in mannekrag. Intussen was daar verdere ver-
breiding van die Afrikaanse Baptistegetuienis. Die eerste wat
melding verdien, is die stigting van 'n Afrikaanse Baptistegemeente
te Parow, onder die leiding van J F van der Colff, hul eerste leraar,
'n eertydse AEB-werker. Na 'n besoek in Oktober 1938 aldaar, ge-
tuig Odendaal van “die groot voorreg’ wat hom te beurt geval het
om die gemeente, wat destyds 37 lidmate getel het, te kon besoek, 64
Hierdie gemeente is in Oktober 1938 deur die Baptiste-Unie
opgeneem. Parow se gemeente was egter nooit lid van die Afri-
kaanse Baptiste Vereniging nie. Dan maak die Blye Tydings ook
melding van die feit dat die Brakpanse gemeente vir I} J Rauben-
heimer (jongste broer van J H G en P J) sou uitnooi om vir 'n tyd die
leraar aldaar behulpsaam te wees. Hy het teen hierdie tyd so pas

studies in Kaapstad, aan die destydse gekombineerde AEB inrig-
ting en Bible Institute voltooi, maar was nog nie as werker deur die
Afrikaanse Baptiste vereniging erken nie.

Bedreiging ten opsigte van eenheid. In 1939 is n tweede ver-
gadering, na die jaarlikse konferensie van die Wardense gemeente
gehou.'® Nog voor hierdie vergadering bedank Herholdt as lid van
die Opleidingskomitee. Sy reaksie op 'n brief (met bylaes) wat van
Kiinz ontvang is, was as volg:

“Hiermee handig ek my bedanking as lid van die
studiekomitee van die ABV in as 'n baie besliste protes
teen die wyse waarop daar te werk gegaan word met die
daarstelling van 'n standaard basis vir studies. Ek
beweer en sal my bewering staaf dat daar geensins te
werk gegaan is soos deur die ABV aanbeveel nie. Ek
weiler om my hoflikheidsgevoel te verkrag en om enige
oorsig te versterk van die gemelde basis wat Br Kiinz sé
‘wat ons opgetrek het’. ¢’

Saam met hierdie onverwagte ontwikkeling van sake, wat vir
Odendaal *'n baie swaar tyd’'"® besorg het, het besprekingspunte'®
wat vir die vergadering ingestuur is, sekerlik nie veel hoop vir 'n
gemoedelike en voorspoedige vergadering ingehou nie.

In dieselfde maande het Odendaal nog 'n lang en dringende brief
van Herholdt!™ ontvang waarin laasgenoemde sy “vrees vir ons toe-
koms en eenheid’’ uitgespreek het, en waarin hy die begeerte uitge-
spreek het om gerusgestel te word. Sonder enige besonderhede ver-
wys hy na 'n insident:

“. .. nie baie jare gelede nie dat die Afr. Bapt. gemeente
geskok was tot byna by sy fondasie. Dit het byna tot niet
gegaan. Jy het die wee daarvan ondervind en ek het die
naverwyt daarvan gehoor”.

Om hierdie rede was hy seker daarvan dat daar genoeg uit die
verlede te leer is om hul albei tot groter versigtigheid in die toekoms
aan te spoor. Dan skryf hy:

“Ek hoop die Here sal jou help om my te help. Ek hoop
tog so; want anders sal daar dalk noods-beskrywings-
punte ingehandig moet word wat ek graag in liefde wil

th}

vermy ...".

Dan stel hy 'n reeks van 14 vrae ‘‘wat vir ons van groot belang is"
en waarop hy graag antwoorde sou wou kry. Dit gaan eerstens, om
die belangrikheid van reéling van sake in die toekoms op 'n wyse
wat ‘‘die volle beraadslaging, eenstemmigheid en ocorlegging van
alle gemeentes” insluitende enige groep of groepe wat onder die

bediening van 'n leraar staan, sal wegdra, sodat ‘‘dit in alles 'n
reéling VAN die hele beweging sal wees”. (Vrae 1 en 2). Tweedens,
dui die vrae op indringende wyse na die onderlinge verhoudings van
die leraars.

(Vrae 3 tot 7 en 11 tot 14). Dit gaan om die noodsaaklikheid van
“vertroulike en liefdevolle eenheid en openlikheid tussen leraars’”
om Skrifregverdiging vir die oorheersing “‘van een gemeente oor 'n
ander of van een leraar oor 'n ander”; om die gelykheid in benaming
en bediening van alle leraars wat deur die Here geroep en voor Hom
behoorlik georden is. Derdens gaan dit om die noodsaaklikheid van
die daarstelling van 'n eenheidsfront in die Baptiste-Unie ten op-
sigte van “‘geloofsopvattings” waarin die Afrikaanse Baptiste van
die Engelse Baptiste verskil”, Hy het die vraag so gestel:

“Aangesien jy bewus is van leerstellings in geloofs-
opvatting waarin die Afrikaanse Baptiste van die Engel-
se Baptiste verskil wat wel van lewensbelang is . . . stem
jy saam dat ons sekere geloofspunte het om te handhaaf
(tenspyte van ons engelse broers) en dat ons in die Baptis-
te Unie 'n eenheid (van Afrikaanse Baptiste) moet ver-
toon, want alhoewel ons in liefde kan saamwerk kan ons,
so lank die groot verskille bestaan, nooit 'n absolute een-
heid met ons Engelse broers in absolute coreenstemming
vorm nie?"”’

Die indruk dat die vrae 'n ernstige bevraagtekening en kritisering
van die optrede van Odendaal ten opsigte van reélings, verhoudings
met die leraars en met die Baptiste-Unie was, kan net nie vermy
word nie. In die lig hiervan, tesame met die waarskuwing dat hy
dalk “‘noods-beskrywingspunte”” sal moet inhandig, indien hy nie
ten opsigte van die vrae gerusgestel word nie, doen die voorlaaste
paragraaf ietwat verwarrend voor.

‘“Hier kom ek nou vertroulik na jou my ouere broer in die
bediening om my te help omdat ek jou onderdanig wil
wees en omdat ek nie op myself te werk wil gaan nie, Nee
in die saak stel ek myself onder jou onderrigting en ek
doen dit in liefde . . . Ek is eerlik as ek sé dat ek glo dat
onder die leraars (maar nie ten opsigte van die verskeie
gemeentes nie) ek van opinie is (¢k weet nie of ek nou
Bybels is nie) maar ek dink eerlik so dat daar onder die
leraars deur die Gees van God ’'n ouere broer aangewys
sal word wie juis deur die vrugte van die Gees as die
oudste aangeneem sal word deur die leraars vrywillig op
grond van agting en liefde maar nie op grond van enige
stemming of benaming of spesiale verordinering tot enige
spesiale bediening nie. Omdat ek jou also ag en respek-
teer daarom wil ek bid dat die Here jou die mantel van 1
Kor 13 sal omhang en jou versier met die vrugte van Gal
57,

In antwoorde op hierdie skrywe is Herholdt die versekering gegee
dat sy vrae ‘‘met die grootste eerbied en liefde’’ opgeneem is. Die
kort antwoorde daarop moes seker tot gerusstelling gelei het. Met
betrekking tot die vertroulike aangeleentheid ten opsigte van 'n
leraar, wat, ‘‘deur die vrugte van die Gees’ aangewys sal word en
deur die ander leraars vrywillig as oudste aangeneem sal word, was
die antwoord: ‘“‘ek het vir so-iets nie grond in die Bybel nie, maar as
die Gees van die Here so lei, dan hoop ek om dit nog te verstaan.””

Die vergadering is toe op 7 Oktober 1939"? gehou en dit word
aangeneem dat die verwysing in die notule van die Bethel-Belfast se
gemeente'” na “‘besluite wat deur die afgevaardigdes van die Ge-
meentes op die Afrikaanse Baptiste Vereniging'’ aangeneem is, 'n
woordelikse weergawe is van besluite, wat aan die gemeentes, vir
goedkeuring, gesirkuleer is. Vanweé die ingrypende en verreikende
aard hiervan, word dit woordeliks aangehaal:

‘1. Die bestendiging van die absolute eenheid van alle
Afrikaanse Baptiste Gemeentes en Groepe tot een
liggaam in Christus en wel:

(a) Dat alle gelde van alle Gemeente Groepe en
Gemeentes in een sentrale Fonds gestort sal word
om te dien vir die hele Afrikaanse Baptiste Be-
weging,

(b) Dat die fonds onder die verantwoordelike beheer
sal wees van 'n Gesamentlike Raad van Diakens
(gekies uit en verteenwoordigend van alle Ge-
meentes) wat volgens Hand! 6 die nodige verant-
woording moet doen aan die Here en aan die
ABYV.

(c) Dat die sentrale Fonds by die begin van elke
boekjaar in beraming bestee word aan die node
van die hele beweging soos deur die Raad van
Diakens saam en in oorleg met al die leraars van
die ABV (Sendeling leraars ingeslote) bereken en
bepaal, en dat die Raad van Diakens dan volgens
die bepalings en beraming die sentrale Fonds sal
bestee, en dat geen gelde in die beweging anders
bestee mag word as deur die Raad van Diakens en
volgens die beraming-bepalings nie.

{d) Dat die ABV onverwyld die nodige reélings tref
vir die ‘Boekhou’, ‘Ouditering’ ens, van die
sentrale Fonds.

2. Dat alle publieke sake in die toekoms in die naam van
die Afrikaanse Baptiste Vereniging gedryf sal word,
en dat alle eiendomme in die toekoms ook in die naam
geregistreer sal word.

3. Dat die ABYV insluitende alle Gemeentes en Groepe as
'n eenheids-liggaam in Christus gelei en bestendig sal
word in die Gees van God deur 'n Raad scos in Handl
15:6. Hierdie Raad sal oor alle sake van geloof en
geloofs-beleid leiding gee op suiwere Bybelse grond-
slag en bewyse. Die leiding van die Raad mag nérens
gegee word waar geen Bybelse grond aangevoer kan
word nie. Alle Gemeentes en Gemeentegroepe sal hulle
aan die leiding van die Raad onderwerp.

4. Dat die ABV in die toekoms alle sake met betrekking
tot die opname van Leraar-Studente en Leraars sal
berus.

5. Susters mag nie vir Sendelinge gaan leer of
Evangeliese Dienste hou nie. 1 Tim 2:12; 1 Kor 14:34; 1
Pet 3:1; Tit 2:3-5. Susters mag vir die Here getuig en
werk. Luk 8:47; Joh 4:39; 1 Pet 3:2; Tit 2:3-5.

6. Dat die ABV 'n argief sal aanhou”’.

Hierdie besluite is deur beide Bethel-Belfast en
Cornelia aangeneem.!™

In baie optimistiese trant het Herholdt van hierdie
vergadering in die Biye T'yding gewag gemaak:

““Die broederlike samesprekings op grond van die Bybel
oor geloof en geloofsbeleid het 'n pragtige gees openbaar
van Eenheid en Strewe. Opinies is gekruisig geword en
die Ewige Woord het gespreek deur die Heilige Gees. Bly
kan ons uitroep: ‘Dit is een liggaam en een Gees, soos
julle geroep is in een hoop van julle roeping; een Here, een
geloof, een doop, een God en Vader van almal wat oor
almal en deur almal is’. Ef 4,717

Na aanleiding van hierdie stelling is dit ook duidelik dat oor
sekere teologiese vraagstukke besin en konsensus bereik is. Dit
moes die leerstellige verskille met die Baptiste-Unie ook ingesluit
het. Een van die vraagstukke waaraan sekerlik aandag geskenk is,
is die doop.

Uit latere skrywe word dit duidelik dat dit die saak van die doop
was, waarin daar so sterk verskil met die Engelse broeders was.!"

In die redaksionele kolomme van die Blye Tyding van Augustus
1939 het Herholdt, in 'n artikel onder die opskrif “Die Hele Raad
van God” sterk ten gunste van 'n standpunt betoog wat op weer-
geboorte deur die doop (baptismal regeneration) neerkom. Die
artikel is met die volgende uitdaging afgesluit:

“Nou vra ons aan die, wie sé dat doop nie 'n voorwaarde
is van redding of saligheid nie: stuur asseblief aan ons vir
publikasie u teks (sonder u eie uitleg) wat duidelik sé dat
doop nie 'n voorwaarde van redding is nie.’""

Niemand het hierdie uitdaging aangeneem nie, en talle verwy-
sings uit briewe dui daarop dat selfs Odendaal destyds hierdie
standpunt gehuldig het.'” Hierdie standpunt was gewis vreemd aan
dit wat hom geleer was, Dit word vandag deur Afrikaanse Baptiste
verwerp.

Intussen het die gemeente verdere aandag, aan die derde besluit
hierbo geneem, geskenk. Hulle was tevrede met die daarstelling van
'n “Raad van Quderlinge’’ bestaande uit al die leraars van die ABV
wat in sake van geloof en geloofsbeleid, “‘op suiwere Bybelse grond-
slag en bewyse'’ leiding aan gemeentes sou kon gee. Hierbenewens
het hulle vir die goedkeuring van die algemene vergadering van die
ABYV aanbeveel dat:

“Twee derdes van die totale ledetal van die liggaam vir
die saak voldoende is om dit in die liggaam as aangeneem
en bindend te beskou. Gemeentes en Gemeente-groepe sal
hulle aan sodanige besluite en leiding onderwerp s0 soos
dit van die Nuwe Testamentse Gemeentes verwag was in
Hand 15 en 16: 4,5 sodat ons Liggaam 'n absolute eenheid
mag wees in Jesus Christus.”"""

Die prosedure wat gevolg moes word ten opsigte van gemeente-
like goedkeuring van sulke aangeleenthede van leiding in geloof wat
van die Raad van Quderlinge sou uitgaan, is as volg aangestip:

“Die Leraar van elke gemeente en/of groep sal elke bevin-
ding van die Raad van Ouderlinge skriftelik en outentiek
aan sy gemeente en/of groepe meedeel vir erkenning. Die
erkenning sal geskied by wyse van stemming. Enige
vraag om enige inligting in die saak kan by hierdie ge-
leentheid gestel word aan die Leraar, Indien enige lid nie
duidelik is op enige punt nie, en gevolglik nie kan saam-
stem nie, so 'n lid onmiddellik na die afloop van die stem-
mingsvergadering 'n persconlike bespreking met sy
leraar in Liefde voer op suiwere bybelse grondslag. Die
saak van verskil moet dan opgelos word so gou as moont-
lik; indien nie dan het die lid of lede wat verskil die reg tot
verdere uiteensetting op suiwere bybelse grondslag van
gy saak voor verteenwoordigers uit die Raad van Quder-
ling. Geheime propaganda word nie toegelaat nie. Matt
6:14-16; Joh 3:20, 21; Ef 5:9-16.'"#0

Volgens 'n verslag wat van die daaropvolgende ABV vergadering
aan die gemeente van Cornelia gegee is, is hierdie aanbeveling ten
opsigte van die Raad van ouderlinge, met al die ander besluite, aan-
geheem.

'n Nuwe probleem het egter opgeduik. Dit het gegaan om Skrif-
regverdiging vir die bestaansreg van 'n vrouevereniging in die

gemeente en hul gelde. So 'n onaangename gees is by die ABV ver-
gadering geopenbaar, dat die voorsitter, met die toestemming van
die afgevaardigdes, die vergadering ontbind het. Omdat “‘die laaste
drie vergaderings” deur so 'n gees oorheers was, het die
gemeenteraad ernstige bedenkings oor die toekoms van die ABV
gehad, en het hul met 'n aanbeveling van die ontbinding van die
ABYV na die gemeente, gekom.!8! Nietemin het hulle hierdie saak
onderscek en het hulle Skrifregverdiging vir die bestaan van 'n
sustersvereniging in Lk 8:3; Hd 9:36 Rm 186; 1 Tim 2:10 en Tt 3:14,
gevind.!82

By dieselfde vergadering is die wenslikheid van voortbestaan
weer bespreek en is besluit om ’'n besprekingspunt oor die ont-
binding daarvan by die volgende vergadering in te dien, ‘“‘omdat
eenheid nie in organisagie is nie maar in die Gees van die Here, "% en
dat alle gemeentelike werk deur die gemeente voortgesit sal word.
Hd 6:1-7; 11:1-8; 13:1-12 en Hd 15.%

Dit het duidelik geword dat eenheid en liefde nie deur besluite op
vergaderings, hoe goed ookal bedoel, afgedwing kan word nie. Die
voortbestaan van die ABV, was in die weegskaal.

In 'n brief aan Odendaal het die leraar en gemeente van Brakpan
die versekering gegee dat hulle “‘nog van harte uitsien na 'n absolute
eenheid op suiwer bybelse grondslag” en het hulle gevra dat “’n
definitiewe leidraad gegee sal word met die oog op die toekoms™ '8

Odendaal, wat “‘ernstige oorweging’’ hieraan geskenk het, het as
volg gereageer:

. ..die leidraad wat ek kon gee is gegee, en ek het my bes
gedoen om 'n eenheid op Bybelse grondslag deur die
genade van die Opper-Herder met die medewerking van al
die dele van die Gemeente te weeg te bring, maar ek moet
sé dat ek besef in plaas van eenheid is daar deur die Gees
van ons ABV. Vergaderings die vrugte van die teenoor-
gestelde. Ek het niks om aan te beveel behalwe Jesus en
Sy Gees, en as ons dit almal het, is daar geen organisasie
nodig nie. Ons toestand vereis verocotmoediging en
oorgawe aan ons Heer en Meester vir Sy genade vir die
toekoms'’,188 \

Die beklemtening van beide kante op die basiese begrip van “op
suiwere bybelse grondslag’’ doen interessant voor. Ten spyte van 'n
gemeenskaplike norm, was dit nogtans onmoontlik om konsensus te
bereik, of om begrip vir botsende standpunte te openbaar. Die
geheim om soos broers te verskil, is nog nie ontdek nie. Dit wil
voorkom asof opinies nie werklik gekruisig was nie en dat 'n
stadium bereik is waar 'n breuk onafwendbaar was.

Die teerling is gewerp.

Ontbinding van die vereniging. By die vergadering wat op 5
Oktober 1940 te Warden gehou is, was Brakpan nie verteenwoordig

nie, F J Lotz is as sekretaris gekies en die besprekingspunt van
Cornelia se gemeente ten opsigte van die ontbinding van die ABV is
“na rype bespreking . . . eenparig aangeneem'’.!s? Brakpan se
“‘(gemeente) groep” sou 'n afskrif van die notule ontvang, die Blye
Tyding sou nog tot met die einde van Maart 1941 bestaan; die
opleidingskomitee sou die bestaande kursus vir die studente
gebruik, maar sou onder die toesig van die gemeente sy werksaam-
hede moes voortsit en die vorige sekretaris sou gevra word om die
notuleboek, vir bewaring aan die gemeente van Cornelia te stuur.1®

Na die ontbinding van die ABV is toestemming ook van die
Baptiste te Brakpan gevra ten opsigte van die staking van die
publikasie van die Blye Tyding.’® Die gemeente van Cornelia het
ook besluit om 'n brief tot die Brakpanse gemeente ten opsigte van
toekomstige samewerking te rig. Cornelia wou weet of die leraar van
Brakpan, met die lede aldaar, gewillig was om die konstitusie van
Cornelia te onderskryf en onder toesig van die gemeente te werk en
die verlange rapporte in te stuur en of hulle ook gewillig sou wees
om susters toe te laat om bidure te hou en in die Sondagskool onder-
rig te gee. Indien dit nie onderskryf kon word nie, was hulle versoek
om 'n gemeentevergadering te belé wat onder leiding van 'n gekose
kommissie van Cornelia gehou sou word.

Uit die antwoord op hierdie versoek is dit duidelik dat die ““groep”’
te Brakpan hulself as 'n onafhanklike en outonome gemeente
beskou het, wat hulle vryheid in Christus hoog geag het en wat
gewillig was om alleen aan dit wat deur die Skrif vereis word,
gehoorsaamheid te bewys. Hulle het 'n vergadering vir 9 Maart
1941, om 9.30 vm te Brakpan belé en die komitee hartlik daarheen
uitgenooi. Die vergadering sou onder die beheer van die Brakpanse
gemeente gehou word.'® Cornelia se gemeente was deur Odendaal,
Lotz en W J Odendaal {Johan) verteenwoordig. By die vergadering
was 32 lidmate van Brakpan (ook genocem die Witwatersrandse
Baptistegemeente) teenwoordig. Die vergadering het Herholdt as
voorsitter verkies en hy het, op sy beurt, twee broeders een as sekre-
taris en een as vise-voorsitter aangestel. Die kommissie is kans
gegun om hulle saak te stel. Hulle wou die antwoord van die
gemeente verneem ten opsigte van die vrae wat in die brief aan hulle
gestel was, Hierop is die vergadering geleentheid gegun om vrae aan
die kommissie te stel. Dit het op 'n marathonbyeenkoms uitgeloop.
Toe die voorsitter op die vraag of die gemeente by hulle skrywe
—wat op 'n onwilligheid ten opsigte van die vrae wat die kommissie
gestel het, neerkom—*‘ja”, antwoord, is op 'n antwoord van die
vergadering aangebring. Die voorsitter het weer bevestigend
geantwoord. Op hierdie stadium het vyf persone die vergadering
verlaat. Op verdere navrae het dit aan die lig gekom dat 27 lede ten
gunste van die brief was, wat na Cornelia uitgegaan het. Op die
vraag oor hoeveel lede daar op die Witwatersrand hulself bevind
het, was die antwoord: ‘‘dit sal niemand weet nie’’. Uit die verslag is
dit duidelik dat spanning teen hierdie tyd hoog geloop het. Die

voorsitter is op die stadium, volgens die verslag, meegedeel dat
indien hy die vergadering op daardie stadium wou afsluit, die kom-
missie graag daarvoor sou wou bly, maar as daar nog sake was wat
hy met die lede sou wou bespreek, hulle verskoon moes word.'® Dit
was 'n diep ongelukkige gebeure.

Na aanleiding van 'n gemeentelike besluit het Litz die volgende
brief aan die leraar en gemeente van Brakpan geskryf:

“Tlie Cornelia Baptiste Gemeente is diep teleurgesteld
oor die Witwatersrand se Evangelie Dienaar en Lede van
hierdie gemeente, se verhouding teencor hulle gemeente
te Cornelia, deurdat hulle die Gemeente al haar regte en
voorregte ontneem het as verantwoordelike liggaam vir
die Afrikaanse Baptiste werk vir haar Heer en Meester op
die Witwatersrand wat gencemde Evangelie Dienaar en
Lede betref, en wie alles op hulle eie doen. Ons kan
daarmee nie saam stem nie, en dus sal ons tot daar 'n
regte verhouding geskep word geen samewerking met
hulle kan hé nie, en geen verantwoording vir hulle kan dra
nie”’192

Hierdie ontwikkeling van sake het Herholdt en sy gemeente
genoop om die geskrif Waarom 79, die lig te laat sien. Die hele
geskrif gaan om die tragiese gebeure en gesindhede wat tot die
“‘onnodige skeuring in die Afrikaanse Baptiste Beweging” gelei het.
Die motivering daarvan is as volg geformuleer:

1. Dat die Here ons in alles sal help om die feite in Sy
Gees aan u te gee; en
2. dat u deur Sy Gees alles sal toets aan die onfeilbare
grond van Sy Heilige Woord"'.19¢

In hoofsaak gaan WAARQOM? om Odendaal en die eise wat die
gemeente van Cornelia gestel het. Naas die publisering van brief-
wisseling tussen Cornelia en Brakpan met kritiek ten opsigte van
die koudheid van sommige hiervan—'‘net soos geregtelike briewe
van die wéreld”—-word in groot besonderheid oor die knelpunte
uitgewy.

Die hooftrekke van die geskrif kan as volg aangewys word.

Brakpan se gemeente was nie vir die verbreking van samewerking
verantwoordelik nie. Omdat “die ABV nie 'n sukses was nie”, was
die ontbinding daarvan as onvermydelik beskou. Die gemeente was
nog gewillig ‘‘om op suiwere bybelse grond . . . met enige gemeente
of persoon saam te werk”, maar die stigting van 'n ander
crganisasie in die plek van die ABV, kan Brakpan “‘op bybelse
grond’’ nie goedkeur nie.®® In die verband is daarop aanspraak
gemaak dat die aanbeveling van Odendaal, dat as almal Jesus en sy
Gees het””. . .DAN. . .IS.. .DAAR...GEEN. . .ORGANISASIE. ..
NODIG. . .NIE"”, aangeneem is, maar dat met die ontbinding van

die ABV, teenstrydig met die aanbeveling, oorgegaan is tot die
daarstelling van 'n ander organisasie, “‘namelik dat Cornelia die
beheer oorneem oor alle mindere gemeentes’’ ¢ Deur Cornelia se
optrede is die lede op die Rand uitgesluit. Die vervreemding wat dit
meebring is as volg uitgebeeld:

“’n Moeder van Cornelia se gemeente moet nou same-
werking verbreek met haar liefling seun (in hierdie
gemeente) wat sy self met smart en wee in die wéreld
gebring het. Moeder, sien u kans daarvoor? Twee eie-
bloed broers word in die harnas teen mekaar gejaag! Julle
wat op een skoot verpleeg geword is, sien julle kans daar-
voor? ... "%

Die feit dat Cornelia ‘‘diep teleurgesteld met die Evangeliedienaar
en die Lede op die Witwatersrand” was, kon beslis nie as genoeg-
same motivering vir die verbreking van verhoudinge dien nie, en
met betrekking tot die beskuldiging dat hul “regte en voorregte’” as
verantwoordelike liggaam hul ontneem is, is daarop gewys dat die
Bybel nie praat van ‘““‘die regte van 'n gemeente’’ nie, en is dit
onomwonde gestel dat ‘‘die gemeente van die Rand bly by die
Baptiste standpunt dan om niks aan te neem wat nie uit die Bybel
bewys kan word nie.’'198

As verdere motivering van die stelling dat Brakpan nie vir die
verbreking van die verhoudinge verantwoordelik was nie, is daar op
breedvoerige wyse oor die vergadering van 9 Maart 1941 uitgewei.

In 'n brief het Herholdt die besoek van die komitee as volg be-
skryf:

“Toe die gemeente hulle uit die bybel begin te vra het
dinge vir hulle te nou begin te word en hulle het woedend
die vergadering verlaat omdat hulle nie hul sin kon kry
om te hiet en gebied en te regeer nie.’ "%

Net by wyse van 'n balans moet genoem word dat, volgens een
van die lede van die Brakpanse gemeente wat die vergadering
bygewoon het, dit eerder 'n geval van teleurstelling as woede was.200

Die geskilpunte tussen Herholdt en die Randse gemeente aan die
een kant, met Odendaal en die gemeente van Cornelia aan die ander
kant, word breedvoerig in die geskrif Waarom ? en in 'n brief aan br
en str W Odendaal, Gravelotte, bespreek. Basies kom dit op die
volgende neer:

Cornelia se weiering om die Brakpanse gemeente as gemeente te
erken. Cornelia het, volgens die geskrif en die brief, aangevoer dat
hulle teencor die ander gemeentes staan soos ‘“‘Jerusalem teenoor
die gemeentes in die Bybel’’ gestaan het. Cornelia het op sy uit-
breidingswerke as ‘‘takgemeentes” neergesien en hulle as onbevoeg
beskou om besluite ten opsigte van ‘“‘geloofsbeleidsake’ te neem.

Van hierdie ““‘takgemeentes” is verwag om hulle neer te 1é by dit wat
Cornelia” (ala ‘Jerusalem’)”’ besluit het om Cornelia van statistieke,
finansiéle en geestelike verslae te voorsien. Waarom ? voorsien 'n
gedetailleerde relaas van die vrae wat by die vergadering van 9
Maart 1941 aan die kommissie van Cornelia gevra is en ook van die
onvermoé van die kommissie om die eise van Cornelia van grondige
Skriffundering te voorsien. Volgens Waarom ? word die indruk ver-
kry dat Odendaal onder die druk van die spervuur van vrae verward
voorgekom het. Die verduidelikings en verklarings van Odendaal en
die eise van Cornelia is as onskriftuurlik verwerp.2%

Cornelia se eis dat die Brakpanse gemeente hul konstitusie moet
onderskryf. Sterk eksepsie is teen die gemeente van Cornelia se
optrede geneem omdat daar nie aan die versoek voldoen is om die
konstitusie tot die beskikking van die Brakpanse lede te stel nie. Die
gedagte dat die leraar op hoogte met die konstitusie moet wees, is as
onbillik verwerp. Daar is betoog dat die konstitusie . . .

“vir die lede duister gehou word omdat dit een klousule
na die ander mens gemaakte wette is, wat geen Bybelse
grond het nie, 202

Met betrekking tot die ondervraging van die kommissie ten
opsigte van die konstitusie is geskryf:

“Ek het br K Odendaal maar net hier en daar ondervra
oor die konstitusie en elke keer moes hy erken dat daar
nie so iets in die bybel staan nie . . . tog moet ons so 'n
onbybelse konstitusie onderskryf. Niemand wat by die
Baptiste aansluit word gevra om so 'n konstitusie te
onderskryf nie . . . nee dan word ewe heilig gesé: ‘sal jy
jou onderwerp aan die gemeente solank hulle binne die
bybel handel 7' 7203

Enkele konstitusionele punte word dan bespreek, en omdat “die
hele konstitusie van Cornelia . . . nérens op Bybelse grond”’ berus
nie, word dit verwerp.2%¢

Cornelia se eise dat sustersbidure en sondagskoolonderwyseresse
toegelaat moes word, is op ondubbelsinnige wyse verwerp. Die
eerste is verwerp omdat Cornelia die eis, op die aanklag van een
persoon teen die leraar van Brakpan stel en omdat ‘‘geen suster
belet is om bidure te hou nie”’. Hiervan is die geval van 'n suster wat
met goeie getuienis, ongehinderd sustersbidure op Rayton gehou
het, as goeie voorbeeld aangevoer. Op grond van 1 Kor 4:34; 1 Tm
2:11-15 en 1 Pet 3:1-4 het Brakpan aanvaar dat 'n suster nie in die
gemeente mag leer nie en “‘daarom mag sy nie aan al die kinders in
die gemeente onderrig gee nie”’. Sy mag wel getuig, profeteer en tuis
haar kinders geestelik regeer en leer. (Tt 2:3-5}. Oor die saak van die
Sendagskocl is daar verder as volg uitgewei:

“Br Odendaal het self erken dat Sondagskool nie in die
bybel staan nie; nog minder dat 'n suster in die bybel
sondagskool gehou het nie. Tog eis hulle dat ons dit moet
doen. Ons sé ons hou nie sondagskool nie—ons gee
onderrig aan die kinders in die gemeente en die man of
manne deur God aangewys moet in die gemeente onderrig
gee’’ 205
Verder, is in die geskrif Waarom ? daarop gewys dat daar in baie
opsigte ooreenstemming in geloofsoortuigings en prediking is en
dat verskil, liefde, samewerking en eenheid nie behoort te belemmer
nie. Hierop sou die antwoord wees: ‘“Dit sal nie verskil in liefde wees
nie . . . EN ONS SAL DAAROOR UITMEKAAR GEHAAL
WORD |08

“Dus oor so 'n nietige sakie soos Sondagskool moet ons
uitmekaar gejaag word . . . Waar het die woord Sondag-
skool wat van die Engelse Baptiste vanaf Kaapstad
ingevoer is ons beland:

(1) Ons het 'n onbybelse woord ‘‘sondagskool”’

{2) Ons het onbybelse sondagskoolonderwyseresse
{3) Ons het onbybelse sondagskooleksamens

(4) Ons het onbybelse sondagskoolsertifikate’’.207

Herholdt se afkeur aan die hele Sondagskoolgedagte spreek
onmisbaar duidelik uit hierdie aanhaling.

Dit is in verband met die eis dat Brakpan susters sal toelaat om
onderrig in die sondagskool te gee dat die saak van verskil met
Engelse leraars geopper is. Dit het hier gegaan om die doop, wat,
“‘die meeste van die Engelse leraars”, nie as 'n noodsaaklikheid vir
die saligheid sien nie.2%® Vir Cornelia en Brakpan was hierdie stand-
punt onaanvaarbaar. In die lig hiervan word geargumenteer

“Alhoewel Cornelia in die groot saak van die Engelse
broers verskil, is hulle nog bereid om EEN saam met
hulle te wees en te werk.”

Dan word gevra:

“MAAR . .. waarom is Cornelia bereid om een te wees
met die engelse gemeentes terwyl hulle cor so 'n GROOT
saak soos doop verskil . . . en met ons, hulle eie vlees en
bloed, is Cornelia nie bereid om saam te werk oor so 'n
verskilletjie soos 'n ‘sondagskool’ nie,’ 209

En verder:

“Waarom? Bére Cornelia dan hulle liefde en verdraag-
saamheid vir ander en hulle harde onverdraagsaamheid
vir ons,’"410

Die blaam hiervoor word toegeskryf aan die ‘‘ongelukkige leiding
wat in die saak gegee is”".

Odendaal het oor *‘die nietige sakie” van die sondagskool “‘sy eie
bloed-afrikaner in die gesig gestamp’’ en tog nog, ten spyte van die
groot verskil met die engelse, kans gesien om met hulle saam te
werk.2

Daar word dan tot die volgende gevolgtrekking geraak:

“‘Al die punte saam waaroor ons en Cornelia verskil weeg
nie op teen die groot punt van doop nie! Dit is seker!
Handel Cornelia dan hierin Christelik regverdig? Ons sé
uitdruklik: Nee!’212

Benewens die voorbeelde wat reeds genoem is, moes Odendaal,
ten opsigte van bepaalde reaksies, in die ontwikkeling van die hele
aangeleentheid, skerp kritieck verduur. Hier word net na enkele
voorbeelde verwys:

Odendaal en ander lede van die kommissie was beslis nog van
gedagte dat die Brakpanse gemeente as 'n ‘“‘takgemeente’”’ van
Cornelia fungeer het en onbewus van die feit dat daar van hulle kant
‘n eensydige onafhanklikheidsverklaring was. Cornelia is immers
nooit van hierdie konstitusionele ontwikkeling in kennis gestel nie.
Hier moet ook genoem word dat groepe wat vir aanbidding
byeengekom het en selfs huisgesinne “‘op suiwer bybelse grond” as
‘“gemeentes’’ deur Brakpan beskou is. Toe die saak van die stigting
van ‘n gemeente by die vergadering van 9@ Maart 1941 ter sprake
kom, het Odendaal daarop gewys dat die volgende prosedure hierin
gevolg moet word:

“Deur aansoek te doen by die oudste gemeente; hulle
toestemming te kry; en deur 'n leraar te kies deur die
opsteking van hande’.2'8

Op navraag of hierdie prosedure in die Bybel aangewys word,
moes weer ontkennend geantwoord word. Op hierdie ontkenning is
om Odendaal se reaksie gevra indien hy meegedeel sou word “dat
hierdie gemeente op die Rand my {Herholdt} eenparig deur
opsteking van hande as leraar gekies het”’, Odendaal se reaksie: “As
ek nie daarvan weet nie, dan is dit nie waar nie!” Deur hierdie
reaksie “‘het die afgevaardigde van Cornelia hierdie gemeente
woordig in hulle gesig (ge} sé dat hulle almal leuenaars is.”"* En as
verduideliking verklaar Herholdt:

**Op behoorlike gereelde vergaderings van die gemeentes
(L.W. Gemeentes) te Brakpan; te Selection Park en Nigel;
te Birchleigh; te Germiston; te Johannesburg; te Rayton
en te Avondson . . . is ek eenparig deur die opsteking van
hande gekies as leraar.”'25

Omdat die notuleboek van Brakpan se gemeente nie opgespoor
kon word nie, bestaan daar geen sekerheid met betrekking tot die
datum van hierdie gemeentevergaderings nie. Indien dit voor die
ontbinding van die ABV plaasgevind het, dan is die ABV ook nie
van hierdie ontwikkeling in kennis gestel nie.?*

Die reaksie aan die kant van Odendaal was beslis 'n ongelukkige
een.

Nog 'n geval waarin Odendaal hom blykbaar nie genoegsaam op
hoogte met die feit gebring het nie, gaan om twee erwe te Dalview
wat van die “engelse” bekom kon word. Odendaal het te kenne
gegee dat Herholdt weens sy “hardkoppigheid”’ om nie met die
engelse saam te werk nie, ‘‘die erwe nie van die engelse (wou) neem
nie.”?7 Die engelse het 'n poging aangewend om erwe vir die
Brakpanse gemeente te bekom, maar dit was onsuksesvol. Daar was
geen sprake daarvan dat Herholdt sulke erwe van die hand gewys
het nie, 8

Die laaste voorbeeld waarvan hier melding gemaak kan word,
word deur Herholdt as ‘‘die treurigste van alle treurighede”
bestempel. Die “ongelukkige leiding’’ vanaf Cornelia was nie net
alleen tevrede om bande met Brakpan te verbreek nie, maar het die
hele aangeleentheid by die Uitvoerende Komitee van die Baptiste-
Unie as 'n saak tussen die gemeente van Cornelia en Herholdt (nie
as 'n saak van gemeente teen gemeente nie) aanhangig gemaak, met
die gevolg, soos hy dit stel dat

“Die ‘Executive of the Baptist Union’ my fen gevolglik
meer as ek) uit die Baptiste Beweging verban. "%

‘“Karige eensydige bevoordeelde getuienis’’ kon nie meebring dat
hy van enigiets meer skuldig bevind kon word nie as

“that you no longer recognise the authority of the
Cornelia Church and that you desire to work altogether
independently,’ 22

'n Uitnodiging is aan hom gerig om sy saak by die gencemde
komitee te gaan stel. Op hierdie uitnodiging was sy reaksie:

“Dit meen dat ek nou van dieselfde hof wat my
onverhoord en ongesiens veroordeel het op eensydige
getuienis . . . dat ek van dieselfde hof vir my 'n appelhof
moet maak en skep.’'#

Die optrede “deur die Executive en my eie mede-afrikaanse-
baptiste leraar” is as ‘‘die verfynste vorm van vervolging’’ gesien,
Hy en sy gemeente het hul *‘op die Appelhof in die Hoogste Hemele
beroep’’ en so “‘is dit nie meer 'n saak tussen Cornelia en hierdie

gemeente nie, maar wel 'n saak tussen die KONING van die
KONINGS en elkeen wat sulke dade goedkeur”’. (Dit is dade, soos in
Waarom ? uiteengesit).?2?

Die blaam, vir ‘‘die treurige saak”, is ter laste van Odendaal gelé.
Die “Uiters ongelukkig leiding” wat gegee is, was vir hierdie diepe
smarte van die gewonde ‘“Manne van smarte’’ verantwoordelik.??

Dit was gelukkig nie die einde van hierdie ‘‘uiters treurige saak”’
nie. Die ope brief waarom 2 het in Julie 1941 verskyn. In September
bring Herholdt besoek aan Odendaal maar vind hom ongelukkig nie
tuis nie. Daarna skryf hy 'n brief as volg:

*“. .. die Here verlang dat ek en jy—ek met jou en jy met
my—dinge tussen ons as mensies moet regmaak.

“My broer, ek wil jou van harte om vergifnis vra vir enige
gedagte, woord of daad waarmee ek teen die Here en jou
gesondig het. Ek erken dat die gevoelens in my hart nie
altyd liefde was nie—somtyds was dit die teenoorgestelde
namelik 'n gevoel van wrok. My houding teenoor jou was
ook somtyds verkeerd. So was my gedagtes ook somtyds
nie gedagtes van liefde nie. Daar is woorde wat ek liewer
moes verswyg het (alhoewel ek nooit jou karakter in ver-
denking gestel het nie.) Broer, in enige iets waarin ek jou
persoonlike leed aangedoen het vra ek jou om vergifnis
... en ek doen dit van harte.

“Vir my geloofsstandpunte kan ek nie vergifnis vra
nie—maar, my broer, al verskil ons—laat ons tog mekaar
vergewe en liefhé vir die ontwil van ons Here Jesus Chris-
tus, Sy gemeente en die koshare siele wat verlore
gaan.’'22

Ongelukkig het Odendaal nie 'n duplikaat van sy skrywe aan
Herholdt gehou nie, maar die belydenis is aanvaar en die vergifnis
was van harte.?®

So is hierdie saak afgemaak, Wie sal die ongekende skade wat
hierdeur aan die Baptistegetuienis berokken is kan bepaal ? Die let-
sels sou vir lank nog bly.

Dit is nodig om Herholdt se verwysings na die Uitvoerende Komi-
tee van die Baptiste-Unie in perspektief te stel. As verteenwoor-
diger van die Afrikaanse Baptistegemeentes op die Uitvoerende
Komitee van die Baptiste-Unie, het Odendaal by die vergadering in
Junie 1941 'n verslag van die probleme in die ABV gegee. As gevolg
hiervan is slegs besluit dat aansoek vir die terugtrekking van
Herholdt se Spoorwegkonsessiebewys gedoen sou word.??¢ Teen
Maart 1942 is hierdie besluit nog nie uitgevoer nie en is 'n kommis-
sie bestaande uit die president van die Baptiste-Unie (M.A. Cross)
en die Uitvoerende Komiteelede op die Rand, benoem, om 'n byeen-
koms te belé, met die 0og op 'n versoening tussen die twee groepe.2?’

By die daaropvolgende vergadering in Junie 1942, is gerapporteer
dat die komitee nie daarin geslaag het om Herholdt te beweeg om sy
onbuigbare houding ten opsigte van Cornelia en van die Uitvoer-
ende Komitee van die Baptiste-Unie, te verander nie. In die lig hier-
van het die Uitvoerende Komitee met leedwyse beshiit om by die
jaarvergadering (Assembly) aan te beveel om Herholdt se naam, as
studentleraar van die leraarsrol, te skraap en om die registrateur
van Geboortes, Huwelike en Sterfgevalle ten opsigte van Herholdt
se huweliksaanstelling en die spoorweé ten opsigte van die konses-
siesertifikaat, dienooreenkomstig in kennis te stel.228

Die notule van die Oktober vergadering lees as volg:

... as pastor Herholdt had withdrawn from the Baptist
Fellowship and had started an independent work under
the name ‘““The Church of God”, his name be now
removed from the list of ministers in association with the
Baptist Union of South Africa.’’22®

Hierdie besluit is deur die algemene vergadering bekragtig.?*
Volgens die regulasies het sy naam egter nog vir 'n verdere twee
jaar in die SAB jaarboek verskyn.23!

Oorsake van die ontbinding van die vereniging. By 'n naspeuring
van die onderliggende oorsake van hierdie ongelukkige gebeure, kan
die volgende gedagtes nie uit die oog verloor word nie.

Persoonlikheidsbotsings. Hierdie kon die gevolge gewees het van
'n onnodige twisgierigheid. Waar Odendaal en Herholdt in gesprek
oor verskille geraak het, was daar nooit sprake van rustige dialoog
nie.

Gebrek aan kommunikasie. Cornelia het aan Brakpan vergunning
verleen om ‘‘soos 'n gemeente onder die toesig van Cornelia se
gemeente” te fungeer. Die ABV-vergaderings moes die plek wees
waar besluite van die verskillende gemeentes en “‘takgemeentes’’
meegedeel en goedgekeur moes word, maar dit het nie gebeur nie.
Sake is so behartig dat die “‘takgemeentes’’ nie waarlik 'n integrale
deel van die gemeente uitgemaak het nie. Dit is ook waar dat
Brakpan die begrip van 'n ‘‘takgemeente’’ verfoei het. Weens hul
afwesigheid by die gemeentevergaderings te Cornelia het die lede
van takgemeentes geen deel gehad aan besluite wat geneem is nie,
en die besluite van die gemeente is ook nooit aan hulle meegedeel
nie. Cornelia het na die ontbinding van die ABV tot 'n besef van
hierdie leemte geraak en daarom besluit om gemeentelike notule aan
die leraars te stuur wat nie die gemeentevergaderings kon bywoon
nie.?*? Van die leraars is verwag om hul lede dan op hoogte met die
besluite van die gemeente te hou.

'n Traagheid aan die kant van Cornelia om die ‘““kuikens uit die nes
te skop”’. Hierdie was moontlik 'n aanduiding van die sorg waarmee
Cornelia die verskillende werke bejeén het. Dit moet gesien word in

die lig van die waarskuwing aan Warden om nie oorhaastig met
afstigting te wees nie. Met die fisiese probleme van distansie is daar
egter nie rekening gehou nie. Dit is egter interessant om op te merk
dat Warden en Excelsior heeltemal gelukkig was om die tyd af te
wag.

Daar was prakties-teologiese verskille. In die verband kan daar
sprake wees van 'n onbuigbaarheid en van oorvereenvoudiging en 'n
bykans emosionele oordrywing. Ware begrip en eerbiediging van
verskille het ontbreek. Dit word ook gevoel dat die ontplooiing
hiervan in sommige opsigte tot 'n polarisering van die Afrikaner
teen die ‘“‘engelse’” aangewend is en ook om Odendaal as’t ware
onder verdenking by die Afrikaner te bring.

By beide was daar werklik 'n gebrek aan kennis van die fynere
beginsels van Skrifverklaring. Dit het daar toe bygedra dat hulle
net nie op dieselfde golflengte ingestel was nie.

Dit wil voorkom asof Herholdt sy beeld met Waarom? nie
bevorder het nie. Dat dit 'n mate van eensydigheid betoon, lei geen
twyfel nie. Sy vernuf om te argumenteer en die indruk dat hy sonder
enige twyfel die Skrif aan sy kant het en dat Odendaal en Cornelia
geen Skrifgronde ter verdediging gehad het nie, het geen indruk op
sy medeleraars, die lede van die ander gemeentes of op die
afgevaardigdes na die ABV vergaderings gemaak nie. Die verhou-
ding tussen Bethel-Belfast, Cornelia, Warden en Excelsior was die
van hegte solidariteit.

Herholdt se bediening te Brakpan

Herholdt kon deurgaans op die lojaliteit van 'n groot deel van sy
gemeente staatmaak. Daar was diegene wat met hom verskil het.
Toe hy een Sondagmiddag sy diens, in sak gekleed, gehou het, is 'n
groot deel van die gehoor, net by die aanskouing daarvan tot trane
beweeg. Daar was diegene vir wie dit vreemd voorgekom het en wat
nie hierin die beeld van, of 'n profeet, of selfs die openbaring van
ware needrigheid gesien het nie.?® Sy credo “‘op suiwer bybelse
grondslag™ het hom na aanleiding van Jh 13 tot die toepassing van
'n voetewasritueel by nagmaalsgeleenthede gelei. Die reaksie hierop
was ook verskillend. Een dame wat daarby betrokke was, het dit be-
skrywe as ‘‘van die diepste en genotvolste geestelike tye wat ek in
my hele lewe as Christen beleef het’; vir 'n ander was dit “hoogs
ontstellend en ongemaklik.””?** Daar was lede wat hierdie ritueel
nooit becefen het nie?s

Herheldt het sy pastorale pligte met toegewydheid volbring en
hy het met groot aanvaarbaarheid gepreek. Hy was vir meer as een
'n toring van sterkte in tye van diepe beproewing. So byvoorbeeld
het hy vir 'n lang tyd elke dag hospitaalbesoek by 'n baba, wat baie
ernstig siek was, gaan doen en die ouers bemoedig.?%

Na die stigting van die Ossewa Brandwag—beweging in die
vroeér veertigerjare het Herholdt op toenemende wyse daarby

betrokke geraak. Herdelike pligte is op ander gemeentelede, veral
H Loots afgeskuif. Belangstelling het gekwyn en die werk het
verbrokkel. Herholdt het bedank en hom op boerdery toegelé.?®”

Herorganisering

Cornelia se konstitusie die grondslag van toekomstige samewerk-
mg Na die ontbinding van die ABV het 'n kommissie wat ““’n Plan
vir die bou van ons Gemeentes’ moes opstel, gerapporteer dat die
konstitusie van Cornelia voldoende vir toekomstige werksaamhede
en uitbreidings is. 'n Klousule ‘dat die Gemeente sal bestaan uit die
plaaslike Gemeente en al die Tak Gemeentes' en 'n definisie van 'n
“takgemeente’’ en die prosedure ten opsigte van die onafhanklik-
wording daarvan, is bygevoeg. Laasgenoemde lees as volg:

‘n Tak-Gemeente sal so 'n klompie lede wees wie daartoe
toestem, en waar die Gemeente 'n Leraar plaas onder
volle toesig van die Gemeente. Al sulke Tak-Gemeentes
bly onder die volle toesig van die Gemeente tot tyd en wyl
sulke Tak-Gemeentes met die toestemming van die Ge-
meente as ‘n onafhanklike Gemeente verklaar word, cp
hulle versoek, en of op aanbeveling van die Gemeente. "

F J Litz en Gesin

Ontwikkeling ten opsigte van personeel. Reeds voor die ontbinding
van die ABV het Odendaal die gemeenteraad versoek om Létz as
Evangeliedienaar af te sonder.?*? Raadpleging van die gemeentelike
notule het toe aan die lig gebring dat so 'n ordening reeds op
25/4/1926 plaasgevind het. Die gemeenteraad was innig jammer dat
hierdie aangeleentheid vergeet is en dat Létz vir soveel jare geen
erkenning in die hoedanigheid geniet het nie.?** Die grootheid en die
beskeidenheid van hierdie man van God, word so duidelik hierin ge-
openbaar. Hier was 'n man wat die belange van die werk van die
Here op die hart gedra het en wat nie vir eie gewin gewerk het nie.
Op 27 April 1941 is hy as leraar van die Bethel-Belfastse gemeente
beroep.?! Hy het die beroep aanvaar en op 10 Januarie 1942 met sy
diens aldaar begin.

Na die ontbinding van die ABV was daar die volgende interes-
sante ontwikkeling ten opsigte van die personeel in die bediening
van die Afrikaanse Baptistegemeentes:

Odendaal is deur die gemeentes van Parow versoek om in die
ordening van J F van der Colff, die plaaslike leraar, te deel.22

Johan Smith het in die huwelik met mej van der Watt getree en is
vir die opbou van 'n gemeente na Durban gestuur.2*® Smith is in
1942 tot die bediening georden en in Desember 1943 het hy 'n beroep
na die Engelse Baptistegemeente Sydenham, Port Elizabeth aan-
geneein.

Nadat D J Raubenheimer vir 'n tydlank te Brakpan behulpsaam
was, is hy terug na Cornelia. In 1942 is hy as werker opgeneem?!‘ en
is die gemeentelike werksaamhede op Meyerville en die Rand aan
hom toevertrou.?# Hy is met die konferensie te Warden in 1942 tot
die evangeliebediening georden®# en op 5 Desember 1943 het hy
pastorale werksaamhede in die ‘“‘takgemeente’” te Germiston
begin.2+”

Aan die einde van 1942 is W .J Venter as student opgeneem, en in
1943 het die Baptiste-Unie goedkeuring aan die besluit verleen.?4

In Desember 1942 word 'n verdere mylpaal in die geskiedenis van
die Afrikaanse Baptistegetuienis bereik:

Warden verkry op 5/12/1942 volle gemeentelike status??—25 jaar
nadat die Bethel-Belfast se gemeente onafhanklikheid toegestaan is.

Die tekort aan genoegsame werkers is nog steeds aangevoel. Op 7
Februarie 1943 is besluit om W S Steyn, 'n swaer van Létz wat hom
as sekretaris van die gemeente te Cornelia opgevolg het, vir evange-
liebediening af te sonder. Hierdie plegtigheid het op 24 April 1943
plaasgevind.

Intussen is P J Raubenheimer van Excelsior na Durban beroep.
Na sy vertrek daarheen, het die groep te Excelsior vir Steyn as
leraar beroep. Hy is in Februarie 1944 te Excelsior bevestig. Hier
moet genoem word dat Steyn reeds sedert 1937, na die aankoop van
'n saal te Frankfort, vir dienste daar verantwoordelik was.

Sendingaksie. Op die sendingfront, het sake 'n roetinegang gevolg.
Beide P J Raubenheimer {snr) en sy seun J H G Raubenheimer het

hulle met groot toewyding vir die bearbeiding van die Bantoes en
die totstandkoming van Bantoe Baptistegemeentes beywer. By die
jaarvergadering van die Baptiste-Unie in 1940, is J H G
Raubenheimer as sendeling van die Baptiste-Unie opgeneem. Die
gemeente van Cornelia sou nog vir die helfte van sy salaris
verantwoordelik wees.?!

Enkele teologiese vraagstukke. Ten opsigte van teologiese vraag-
stukke in hierdie tydperk—onmiddelik na die ontbinding van die
ABV—kan net verwys word na die feit dat die probleem van
geslote—of openagmaalsviering weer ernstige aandag geniet het.
Daar is oor die volgende vrae besin: “Wie is 'n kind van die Here?
Wanneer mag iemand maal gebruik? Wat staan die Gemeente se
verantwoordelike manne te doen wanneer 'n bekeerde ‘ongedoopte’
persoon vra om saam met die Gemeente maal te gebruik??2 Die
gevolg was dat die gemeente besluit het om in die verband die kon-
stitusie as volg te verander:

“Die Avondmaal sal bedien word aan alle ware kinders
van die Here, ooreenkomstig Joh 1:12,13, Kol 1:13,14
{(diesulkes word erken as ware kinders van die Here) en 1
Kor 11:25. 253

Goedkeuring vir hierdie verandering is by die takgemeentes
gesoek.2%! Vir Excelsior was hierdie verandering onaanvaarbaar,25

Die breuk geheel. Ten opsigte van gemeentelike samewerking het
daar niks gehaper nie. Die geskille met Brakpan was verby en dit
het finaliteit bereik toe H Loots, een van die mede-ondertekenaars
van die ope brief “Waarom?" die gemeente om vergifnis kom vra
het vir die leed wat die brief die gemeente aangedoen het.?6

Daar is geen aanduiding dat daar enige vorm van georganiseerde
byeenkomste van afgevaardigdes van gemeentes en “‘takgemeen-
tes” tot op hierdie stadium gereél was nie.?”” Eers in Julie 1943 word
verwys na afgevaardigdes wat 'n vergadering van Afrikaanse Bap-
tistegemeentes moes bywoon.?*® Hierdie vergadering is op 30
September 1943 gehou.?® Die drie gemeentes Cornelia, Bethel-Bel-
fast en Warden was verteenwoordig. Die besprekinge het hoofsaak-
lik oor studente, hul opname, opleiding en ordening gegaan. Daar is
ook ‘“‘besluit om by die Baptiste-Unie aan te beveel dat hulle 'n
‘“Baptiste Bybel Skool” oprig.2¢®* By die tweede vergadering is be-
sluit om al die leraars en studente by 'n pensioenskema in te skryf.26!

Intussen is 'n kommissie benoem om 'n konstitusie vir die byeen-
komste en werksaamhede van ' Afrikaanse Baptiste Gemeentes” op
te stel. Hierdie is aan die verskillende gemeentes voorgelé en die
vergadering wat op 29 September 1944 te Warden gehou is, is
genoem ‘‘Vergadering van afgevaardigdes van die Afrikaanse
Baptiste Kerk, '

HOOFSTUK 5
Die Afrikaanse Baptiste Kerk.

Die daarstelling van die Afrikaanse Baptiste Kerk was in beginsel
werklik niks anders as 'n voortsetting van die Afrikaanse Baptiste
Vereniging nie. Hiervan was die noue verbintenis met die Baptiste-
Unie 'n duidelike bewys.? Met verloop van tyd is bepaalde beleids-
rigtings gevolg wat die indruk gelaat het dat die organisasie gelei-
delik besig was om in 'n aparte en ongebonde denominasie te ont-
wikkel. Daar was selfs geleenthede waar daar sterk uiting aan die
gedagte gegee is dat die Afrikaanse Baptiste Kerk, kerk in sy eiereg
met regsvoegdheid is.> Meer dikwels egter is die noue verbintenis
met die Baptiste-Unie bekiemtoon. Die Afrikaanse Baptiste Kerk is
as 'n taal-vereniging in die Baptiste-Unie beskou. Dit is aanvaar dat
die Afrikaanse Baptiste Kerk vanweé die taal- en kultuurverskille
bepaalde voorsienings, met die oog op die uitbreiding van eie ge-
ledere, moes maak.

Uit die aard van die saak sal dit feitlik onmoontlik wees om in
hierdie hoofstuk die gebeure in die organisasie van die Afrikaanse
Baptiste Kerk en in lidgemeentes op kronologiese wyse te volg. Die
werksaamhede in die organisasie het spoedig 'n redelike vaste
patroon gevolg. Dit word daarom beoog om slegs op oppervlakkige
wyse aandag op enkele fasette van die organisasie en werksaamhede
van die Kerk te vestig.

KONSTITUSIONELE EVOLUSIE
Met die historiese geleentheid van die stigting van die Afrikaanse
Baptiste Kerk op 6 April 1944 was die drie bestaande Afrikaanse
Baptistegemeentes as volg verteenwoordig:

“Cornelia: Ler J D Odendaal en sendl J H G
Raubenheimer.
Bethel-Belfast: Ler F J Lotz en br E Keller.
Warden: Ler D J Kiinz en P A Grové.”

Verder was sendl P J Raubenheimer, die leraars W S Steynen D J
Raubenheimer en studente J A Smith, J Myburgh en W J Venter
ook teenwoordig.*

Die konstitusie van 1944

Die konstitusie wat by hierdie geleentheid aangeneem is, toon 'n
basiese ooreenkoms met dié wat vroeér vir die Afrikaanse Baptiste
Vereniging aanvaar is. Die konstitusie omskryf ‘“‘definisies’’ van 'n
gemeente, 'n afgevaardigde, 'n leraar, 'n student en trustees.

Met betrekking tot “die basis van die Kerk” word op die
volstrekte gesag van Jesus Christus ons God en Saligmaker in sake
van geloof en geloofsbeoefening, die betekenis van die doop en die
plig van elke dissipel om op aktiewe wyse in die evangelisering van
die wéreld in ocoreenstemming met Mt 28:19, 20 mee te doen, gewys.

In die klousule oor ‘‘die doel’”’ gaan dit om die verering van
Christus as Hoof van die Kerk, die bestendiging van eenheid en
liefde binne die Kerk, die opbou van die Kerk, die opleiding van
studente, die kontrole van die leraarsrol, die bemiddeling ten
opsigte van verskille en twis tussen broeders en die aankoop van
roerende en vaste eiendomme vir die Kerk. Dit is ook besluit ‘‘dat
alle eiendomme en ander bates van die Kerk” deur die trustees
gehou en in hulle naam vir die Kerk geregistreer sou word.

Gemeentes sou deur hul leraar en een afgevaardigde by vergade-
rings, wat vir twee keer per jaar beplan is, verteenwoordig kon
word. Die voorsitter en sekretaris sou jaarliks gekies en herkies kon
word en alle besprekingspunte moes die sekretaris twee weke voor
elke vergadering bereik.?

Ten opsigte van die doel van die Kerk is enkele belangrike byvoeg-
ings in September 1944 gemaak. Hiervolgens sou die Kerk die
onderlinge belange van gemeentes behartig en as orgaan dien
waardeur ‘‘die Gemeentes as Genootskap funksioneer’. Die
gemeentes sou die reg hé om hul eie belange en besigheidstransak-
sies te behartig terwyl nuwe gemeentes of tak-gemeentes of Sen-
dingwerk, wat deur die Kerk begin is, ‘‘so gou as moontlik, in oor-
eenstemming met die beleid en beginsels van die Nuwe Testament,
selfstandige bestuur in samewerking met ander Gemeentes of Tak-
gemeentes, gegee word’. Hierbenewens sou die Kerk ock jaloers
waak teen die daarstelling van 'n hiérargiese stelsel of van kerklike
oorheersing.®

Nadat J D Odendaal 11 in April, 1949 die beroep as voltydse
spesiale prediker aanvaar het? en F J Lotz by dieselfde vergadering
as voorgitter gekies is,® moes die afgevaardigdes tot ontsteltenis
ontdek dat die konstitusie geen voorsiening vir verteenwoordiging
en stemreg van voltydse amptenare van die Kerk maak nie. Hierdie
ongerymdheid is met die algemene vergadering in September 1950
reggestel.®

In Januarie 1951 word die begrip ‘“Uitvoerende Komitee'’ tot die
konstitusie bygevoeg en as volg gedefinieér: ‘“Uitvoerende Komitee
sal beteken die afgevaardigdes teenwoordig op 'n Vergadering''
Met betrekking tot die werksaamhede van die Uitvoerende Komitee
is besluit dat

“die Uitvoerende Komitee sal diens doen van die een ver-

gadering tot die ander en enige besluit of besluite deur

hulle per brief geneem sal net so van krag wees asof dit op

'n behoorlike gekonstitueerde Vergadering geneem

was.’’10

By dieselfde vergadering is verdere artikels bygevoeg waardeur

algemene volmag ten gunste van die trustees uitgereik is en dit by
die aktekantore vir die vier provinsies geregistreer sou word, om die
trustees sodoende te magtig om met die koop en verkoop van eien-
domme en alle verwante aangeleenthede volgens normale besig-
heidsprosedures voort te gaan, Die sekretaris is ook gemagtig om
gesertifiseerde afskrifte van dokumente uit te reik.

Hersiene konstitusie van 1957

By die vergadering van Januarie 1956 is 'n kommissie aangestel
om die konstitusie met die cog op meer duidelikheid te hersien. Die
konstitusie was in baie opsigte ontoereikend. Hierdie besluit was
deur twee verdere oorwegings gemotiveer: aan die een kant was
daar, veral by die jonger garde, 'n mate van ongeduld oor vertraag-
de vordering, wat aan die ouer garde se gebondenheid aan die kon-
stitusie toegeskryf was. Hulle was oortuig dat 'n verandering hier
nuwe stukrag aan vooruitgang van kerklike werksaamhede kon
voorsien. Dan was daar aan die ander kant die gevoel dat Odendaal
reeds vir byna drie dekades die kerklike toneel met ferme hand
oorheers het en dat die tyd vir verandering in leierskap aangebreek
het. By sommige was daar 'n bedekte ontevredenheid met die leier-
skap. Ander was tevrede, maar het gevoel dat die “opleiding” van
nuwe leiers alleen deur opleiding in diens kon geskied. Daar was ook
die oortuiging dat die tyd vir verandering ryp was. D J Kiinz wat
sedert die totstandkoming van die Afrikaanse Baptiste Kerk in
April 1944 uitnemende diens as sekretaris gedoen het, se gesond-
heidstoestand het soveel te wense oorgelaat dat W J Venter gevra is
om as sekretaris te ageer. Hy is ook gekies om die Kerk op die Uit-
voerende Komitee van die Baptiste-Unie en op die Kollegeraad te
verteenwoordig.? W J Venter en die skrywer het ten opsigte van die
konstitusionele hersiening die leiding geneem. Tydens 'n ontmoet-
ing met J D Odendaal II oor konstitusionele wysigings het hy, ter
aanvang, in geen onscker terme nie, sy misnoceé oor die nuwe
wending van sake uitgespreek. Hy het nie 'n moordkuil van sy hart
gemaak nie. Na aanvanklike ongemaklike oomblikke het hy op heel-
hartige wyse saamgewerk en het hy die kommissie met waardevolle
raadgewing bedien. Sy praktiese benadering van sake het sy leiding
ook hierin onontbeerlik gemaak.

Die hersiene konstitusie is by wyse van 'n bondige uiteensetting
van basiese Baptistebeginsels ingelui.’® Dit sou dan ook as grond-
slag vir die begeerte van die daarstelling van 'n eenheidsband tus-
sen die gemeentes dien. Terselfdertyd sou dit ook as motivering vir

die onderwerping, in broederlike gemeenskap, aan die konstitusio-
nele reéls dien.

In hoofsaak is die basiese elemente van die oorspronklike
konstitusie van die Afrikaanse Baptiste Kerk in die hersiene uit-
gawe opgeneem. Die verskil tussen die twee is in die ordelike en
meer breedvoerige viteensetting van die hersiene konstitusie geles.
Spesiale aandag is aan die samestelling en werksaamhede van die al-
gemene vergadering gewy; die kenstituering met magte en pligte
van beide die Uitvoerende Komitee en die trustees is behoorlik om-
skrywe. Behalwe vir enkele byvoegings, het die doelstelling van die
uitvoerende komitee en die ampsdraers wat ex officio lede hiervan
was, is die amp van ondervoorsitter ingestel. Voortaan sou die voor-
sitter net 'n dienstermyn van een jaar hé en hy sou outomaties deur
die ondervoorsitter opgevolg word. Hierdie amp van ondervoorsit-
ter moes dus jaarliks deur verkiesing gevul word.

Hierdie hersiene konstitusie is op 7 Februarie 1957 met 'n ver-
gadering wat te Durban gehou is, aanvaar. Met die voorlegging
hiervan is geen probleme ondervind nie en op 'n spesiale ver-
gadering is die volgende ampsdraers aangewys:!

“Voorsitter —Ds J D Odendaal
Ondervoorsitter —ds J H G Raubenheimer
Algemene Sekretaris —ds W J Venter
Tesourier —Mnr H Venter, CA (SA)

Lid UK —dr J D Odendaal” (die skrywer

enseun vanJ D O II)

Hersiene konstitusie van 1972

Met verloop van tyd is gevoel dat die Uitvoerende Komitee verder
aangevul moes word en daarom is 'n klousule tot die konstitusie by-
gevoeg dat die algemene vergadering tot drie persone kon kies, om,
naas die ampsdraers, op die Uitvoerende Komitee te dien.’® Die
grootste konsentrasie van Baptiste was in Transvaal en die gedagte
is uitgespreek dat met vergrote verteenwoordiging op die Uitvoer-
ende komitee, die ander provinsies ook op die liggaam verteenwoor-
dig kon word en dat daar sodoende op meer intelligente wyse na hul
belange omgesien kon word. In die praktyk het dit egter nie altyd so
uitgewerk nie. Finansiéle oorwegings ten opsigte van reiskoste het
meer dikwels daartoe bygedra dat manne in die onmiddelike om-
gewing van die Rand vir hierdie vakatures bencem is. Alhoewel
groot begrip vir die probleme getoon is en daar geen onmin as
gevolg hiervan ontstaan het nie, is die leemte van die verteenwoor-
diging van gemeentes uit verskillende provinsies tog sterk aan-
gevoel. Om die probleem die hoof te bied is die beginsel van ko-
optasie aanvaar.'” 'n Tweérlei doel kon hiermee gedien word: die Uit-
voerende Komitee kon sodoende manne uit die verskillende provin-
sies kotpteer en hul kon ook 'n man of manne met die nodige saak-
kundigheid ten opsigte van bepaalde ondernemings as lede op die

Uitvoerende Komitee verkry. In die praktyk egter het finansiéle
oorwegings dikwels 'n deurslaggewende rol gespeel.

Aanvanklik het die konstitusionele veranderings van 1957 'n op-
flikkering in werksaamhede van die Kerk en entoesiasme van die
manne meegebring. Die stigting van die Seminarium in 1961 het
nuwe stukrag daaraan verleen, maar, kort daarna het die een terug-
slag na die ander die hele kerk as’t ware in die moeras van mismoe-
digheid gedompel. Aan die einde van die sestiger- en die begin van
die sewentigerjare is 'n laagwatermerk in entoesiasme bereik. Hier-
die was as gevolg van die bedanking van 'n hele aantal van leraars
en ook as gevolg van die feit dat die toevloei van studente tot die
Seminarium as’t ware opgedroog het.

Kommer in die geledere van die Uitvoerende Komitee het gelei tot
die aankondiging van 'n gemeentelike kongres waarop indringende
bespreking oor gemeentelike aanbidding, kerklike administrasie,
opleiding en strategie gevoer sou word.'

Hierdie kongres het aan die begin van November 1971 te Aloe
Fjord plaasgevind. Deur referate en openhartige bespreking is ver-
skillende aspekte van gemeentelike en kerklike werksaamhede tot
op die been oopgevlek. Ten spyte van teologiese verskille wat met
die kongres na die oppervlakte gekom het, het 'n gees van onder-
linge begrip en waardering geheers. 'n Groot mate van konsensus is
oor werksaamhede en beleid bereik en die kongres het 'n
stimulerende unitwerking op die entoesiasme van die grootste deel
van afgevaardigdes gehad.

Die kongres was in volle ooreenstemming oor die noodsaaklikheid
van veranderinge in die konstitusie. Sommige van die gedagtes ten
opsigte van sulke wysigings is reeds met besprekinge by die
kongres uitgekristalliseer. Die sogenaamde Alce-Fjord kommissie
is opdrag gegee om aandag hieraan te skenk en om beoogde verande-
rings in konsepvorm reeds voor die volgende algemene vergadering
onder gemeentes te sirkuleer, sodat dit vir finale goedkeuring aan
die algemene vergadering voorgelé kon word.

Die veranderings het hoofsaaklik om die samestelling en werk-
saamhede van die Uitvoerende Komitee sentreer:

Die ampsdraers sou bestaan uit 'n president, onderpresident,
streekvoorsitters, voorsitters van verskillende rade, die algemene
sekretaris, tesourier en soveel addisionele lede as wat die ver-
gadering mag besluit. Dit het 'n drastiese verandering in die hele
samestelling van die Uitvoerende Komitee gebring. Die Republiek
is in streke verdeel wat voortaan deur streekvoorsitters op die Uit-
voerende Komitee verteenwoordig sou word. Die verskillende
staande komitees van die algemene vergadering het ‘‘verhoogde
status” in die vorm van rade ontvang en kon op die Uitvoerende
Komitee deur die voorsitters van die rade verteenwoordig word. Die
werksaamhede van die sekretaris is ook gewysig in die sin dat hy as
uitvoerende-en reklamebeampte van die kerk beskou was. Die
meeste van die werksaamhede wat voorheen op die voorsitter gerus

het, is nou aan hom opgedra. Hy moes die kerk in die gemeentes en
na buite verteenwoordig. Die president en onderpresident sou vir 'n
dienstermyn van een jear gekies kon word, maar hulle sou nie vir
langer as drie agtereenvolgende jare in dieselfde hoedanigheid kon
dien nie.

Verder het die konstitusie ook die bestaan van 'n bestuurskomitee
bestaande uit die president, algemene sekretaris, tesourier en een lid
van die Uitvoerende Komitee gemagtig.

By die aanvaarding van die hersiene konstitusie in April 1972 het
die vergadering vir W J Venter as voltydse sekretaris beroep.?®

FINANSIELE BELEIDSBEPALINGE

Die kerk se beleid ten opsigte van eiendomme en ander finansiéle
bepalings het op geleidelike wyse gestalte gevind. In die verband
word kortliks op die volgende belangrike besluite gewys.

Eiendom

Die oorspronklike kiousule dat ‘‘alle eiendomme en ander bates
van die kerk deur die trustees gehou en in hulle naam geregistreer
word vir die kerk’’, was nie sonder probleme nie. Die woord “alle”’
het sake te wyd gestel en dit is later gewysig na “alle vaste eiendom
van die gemeentes sal in die naam van die trustees vir die tyd vir
‘DIE AFRIKAANSE BAPTISTE KERK' geregistreer word”. Na
die oorspronklike aanvaarding van die klousule het die gemeente
van Cornelia onmiddelik werk daarvan gemaak om sy eiendom op
naam van die Kerk te laat registreer. Mettertyd het Bethel-Belfast
se gemeente die voorbeeld gevolg. Waar die Kerk of selfs gemeentes
daarna vaste eiendom bekom het, is die beleid stiptelik uitgevoer.
Met toetrede tot die geledere van die Afrikaanse Baptiste Kerk is
gemeentes soos Parow,?’ Nelspruit? en Port Elizabeth,?? wie se eien-
dom in naam van die trustees van die Baptiste-Unie geregistreer is,
toegelaat om die oorspronklike konstitusionele bepaling ten opsigte
van die registrasie van eiendom te handhaaf. As gevolg van die feit
dat die Afrikaanse Baptiste Kerk die gemeente van Port Elizabeth
so ruimskoots met lenings gehelp het,? het die gemeente vrywillig
besluit om opdrag aan die trustees van die Baptiste-Unie te gee om
eiendomsreg van hul vaste bates aan die Afrikaanse Baptiste Kerk
cor te dra.?

Alle reélings in verband met eiendomme, bates, fondse, sekuri-
teite en beleggings, asook die hantering van verdedigingsaksies is
deur die konstitusie aan die trustees toevertrou.?

Die Bethel-Belfastse Baptistegemeente het by verskillende ge-
leenthede regsadvies ten opsigte van hul eiendomme ingewin. Hier-
volgens sou dit onprakties wees om hul eiendomme in die naam van
die Afrikaanse Baptiste Kerk geregistreer te hé, en sou hul ook die
gevaar loop om hul eiendomme te verloor indien sake met die Kerk
verkeerd sou loop.%

Op grond hiervan is 'n kommissie van drie man afgevaardig om
die trustees van die Kerk te ontmoet om die gemeente se saak ten
opsigte van eiendomme te stel. By die ontmoeting het die voorsitter
van die Kerk die kommissie en gemeente tot versigtige optrede
gemaan omdat verkeerde optrede die Afrikaanse Baptiste Kerk kan
laat ‘“‘opbrokkel”, en die versekering is aan hulle gegee dat die eien-
domme veilig by die Afrikaanse Baptiste Kerk is. Hierdie verseke-
ring is nie heelhartig deur die kommissie aanvaar nie. Die prokureur
is weer oor die aangeleentheid geraadpleeg.?”

Intussen was die Bethel-Belfastse gemeente nie suksesvol om 'n
lening vir die bou van 'n pastorie te bekom nie, en is die Afrikaanse
Baptiste Kerk genader om hulle hierin te ondersteun.?® Die Kerk se
aansoek om 'n lening was geslaagd.®

In 1957 met die aanvaarding van die veranderde konstitusie het
die afgevaardigdes van die Bethel-Belfastse gemeente weer hul bes-
ware ten opsigte van die eiendomsklousule geopper, en in opdrag
van die gemeente is 'n waarborg van die Kerk gevra dat geen gelde-
like transaksies aangegaan sal word alvorens die betrokke gemeente
geraadpleeg is nie,®® Dit het 'n breedvoerige bespreking ontlok. Die
eiendomsaangeleentheid is verduidelik en die saak is weer na die
gemeente verwys. Die gemeente se reaksie hierop is genotuleer in
twee vergaderings wat te Waterval-Boven en te Goedeverwagting
gehou was. Die klousule in sake die eiendom sou aanvaar word mits
aan die volgende toegegee sou word:

“A. Dat die roerende eiendom van die Bethel-Belfast
Baptiste Gemeente die uitsluitlike en onbelemmerde
eiendom van die Bethel-Belfast Baptiste Gemeente
sal wees en bly.

B. Dat die vaste eiendomme in trust aan die ABK oor-
handig word maar met die duidelike waarborg.

C. Dat die ABK in geen opsig ten opsigte van hierdie
gemelde eiendomme sal besluit of sal handel sonder
die toestemming van die Bethel-Belfast Baptiste Ge-
meente nie.

D. Dat die ABK die Bethel-Belfast Baptiste Gemeente
waarborg dat so lang die Bethel-Belfast Gemeente
bereid is om in die Baptiste Gemeente te bly binne in
die Baptiste-Unie van Suid-Afrika en wel op die
geloofsgrondslag in die Bethel-Belfast Gemeente so’s
bestaande in die jaar 1956 sal die ABK voorts die
Bethel-Belfast Gemeente die volle onbelemuerde
besitsreg Gebruiksreg ten opsigte van die vasteeien-
domme besittingsreg vermeld, nie verander of ontsé
word nie”’ %

Op 'n vraag, by dieselfde vergadering, hoe dit gebeur het dat eien-
domme aan die Afrikaanse Baptiste Kerk oorhandig is, is geant-
woord dat die gemeente aan die begin nie waaksaam genoeg was nie.
Die Afrikaanse Baptiste Kerk is ook gewaarsku dat indien hul nie
hul weg sou oopsien om aan hierdie vereiste te voldoen nie, sou die
gemeente by die Baptiste-Unie affilieer.3?

Op 15 Augustus 1957 het die Uitvoerende Komitee van die Afri-
kaanse Baptiste Kerk weer 'n kommissie van die gemeente ontmoet.
Bogenoemde besluit is aan hulle oorgedra. Dit was duidelik dat daar
'n groot mate van agterdog teen die trustees van die Kerk was, dat
dit aanvaar was dat die konstitusie van die Kerk eiendomme van die
gemeente nie genoegsaam beveilig nie, dat daar vrees was dat die
trustees van die Kerk na willens en wetens, sonder raadpleging of
selfs goedkeuring van die Uitvoerende Komitee, of die gemeente
self, hul eiendom sou kon verkoop. Vir die soveelste keer is dieselfde
grond in samespreking gedek en is die kommissie bevredig dat die
konstitusie wel die nodige beveiliging van eiendomme verseker.
Volgens verdere korrespondensie wou die gemeente hiervoor 'n
skriftelike waarborg hé.* Hierop het die Uitvoerende Komitee op
ondubbelsinnige wyse as volg gereageer:

“Die Uitvoerende Komitee kan, om Bethel-Belfast tege-
moet te kom, niks meer doen, na inagneming van die Kon-
stitusie waaronder ons werk, as om hulle die waarborg te
gee dat dit nog altyd die gebruik van die ABK en haar
Uitvoerende Komitee was en sal bly tensy daar op 'n
Algemene Vergadering anders besluit mag word, om
vaste en roerende eiendomme van elke gemeente in die
ABK as die uitsluitlike eiendom van so 'n gemeente te
beskou en sal onder geen omstandigheid sonder die toe-
stemming van die gemeente die voorregte, geriewe, en
gebruikregte van 'n gemeente verander, verminder, ver-
hinder, vervreem of ontneem nie, solank die ABK begin-
sels gehandhaaf word.3

Die aard van eiendomsreg is hierdeur bo enige verdenking
geplaas. In die Model Konstitusie vir Gemeentes word die hele aan-
geleentheid van die kant van die gemeente toegelig.** Sodoende be-
hoort die versekering van die Uitvoerende Komitee en die besonder-
hede van die Model Konstitusie vir Gemeentes as genocegsame
skriftelike waarborg beskou te word. Die Kerk het hierdie beginsel
deur die jare konsekwent toegepas. Geen verdere ernstige probleme
is in die verband ondervind nie.

Assuransieskema

By die algemene vergadering wat op 6 April 1944 gehou is, is
konsepregulasies van 'n pensioenskema aanvaar. 'n Ooreenkoms is
met “Het Zuidafrikaanse Onderlinge Levensversekering Genoot-

skap” (Die Ou Mutual) aangegaan, waarvolgens al die leraars,
sendelinge en studente verplig sou wees om hul vir so 'n pensicen-
skema te laat inskryf. Op aftreeouderdom van vyf-en-sestig jaar sou
die bedrag waarvoor die persoon verassureer was, plus bonusse wat
deur die Ou Mutual bygevoeg was, deur die Kerk, aan die betrokke
persoon uitbetaal word. In die geval van 'n ongetroude persoon sou
die helfte van die verassureerde bedrag met bonusse aan die Kerk
uitbetaal word.

Die verassureerde leraar en sy gemeente sou elk vir die helfte van
die premies verantwoordelik wees. Verder is bepaal dat

“Leraars, Sendelinge en Studente wat hulle van die
Afrikaanse Baptiste Kerk onttrek, afskei, of wat na ander
genootskappe toe oorstap, of wat leerstellings verkondig
waardeur hulle geskraap moet word . . . of wat weens
wangedrag geskors moet word, sal ipso facto, alle reg
aanspraak of seggenskap op die pensioen verbeur en daar-
die Pensioen sal dan aan die Kerk behoort wie dan vir alle
verder opbetalings verantwoordelik sal wees. Studente,
Sendelinge en Leraars wat uit die bediening van die Afri-
kaanse Baptiste Kerk tree, sonder die goedkeuring en toe-
stemming van die Kerk om by 'n ander Baptiste Vere-
niging of Bond se bediening te werk, verloor ingelyks al
sy reg, en val dit terug na die Kerk’'3

Die ooreenkoms met die Ou Mutual het behoorlike reéls vir die
administrasie van die skema behels. Die aanvangspremie het slegs
R36 per persoon per jaar beloop. Met verloop van tyd is aanpas-
sings en premieverhogings gemaak. So byvoorbeeld is in 1958
besluit om die premie tot R72 per jaar te verhoog. Gepaard hiermee,
is aanbeveel dat die verskuldigde bedrag aan premies gelykop tus-
sen die leraar, die gemeente en die vrouevereniging verdeel moet
word® Hierdie verhoging met al die implikasies daaraan verbonde,
is deur al die gemeentes, behalwe dié van Durban aanvaar,3®

Die Baptiste-Unie het teen hierdie tyd 'n soortgelyke skema by
die Ou Mutual gehad. Met die algemene jaarvergadering van die
Baptiste-Unie in 1959 is 'n nuwe pensioenskema ter tafel gelé. Aan-
gesien hierdie skema beoog het om vir al die leraars binne die Bap-
tiste-Unie voorsiening te gemaak het, is 'n kommissie deur die Uit-
voerende Komitee van die Afrikaanse Baptiste Kerk aangestel om
die hele aangeleentheid deeglik te ondersoek en volmag is aan die
kommissie verleen om namens die Kerk op te tree.*® Na ondersoek
was die kommissie van oortuiging dat dit nie vir die leraars van die
Afrikaanse Baptiste Kerk voordelig sou wees om by die nuwe skema
aan te sluit nie. Hierdie bevinding was as volg gemotiveer:

“(a) Daar is geen doodsdekking onder die nuwe skema
nie

(b} Die skema is nie teen bankrotskap verseker nie
{c) Sanlam en die Ou Mutual bied ons beter voordele”,*®

Aangesien die Afrikaanse Baptiste Kerk besig was om sy eie Pen-
gioenskema deeglik te ondersocek, is al die leraars vergunning ver-
leen om by die Baptiste-Unie se skema aan te sluit indien hulle dit
graag sou wou doen.*

By die daaropvolgende jaarvergadering het die kommissie aanbe-
veel dat die aanbod van die Ou Mutual dat premies na R120 per jaar
verhoog word, aangeneem moet word. Hierdie aanbeveling is een-
parig aanvaar.*> Met die oog op hierdie wysiging en veranderde om-
standighede in die Kerk wat deur die stigting van die Seminarium
meegebring is, is nuwe reéls vir die pensicenskema op die algemene
jaarvergadering van 1964 goedgekeur en is F J Coertze as sekretaris
van die skema aangestel.+

Reeds so vroeg as in 1967 is daar gevoel dat die nuwe pensioen-
skema ontoereikend is. Die tesourier, H Venter (GR) is toe gevra om
die hele aangeleentheid met die cog op bykomende pensioen te
ondersoek.* Na meer as 'n jaar en ’'n half se werksaamhede is 'n her-
siene skema aan gemeentes voorgelé. Van die bestaande 20
gemeentes het 16 dit aanvaar; 2 (Nelspruit en Parow) het dit op die
bepaalde stadium nie bespreek gehad nie; die gemeente van Booy-
sens het verkies om ten opsigte van die leraar se pensioen by die
Baptiste-Unie in te skakel, en Durban se gemeente het die skema nie
aangeneem nie. Volgens die nuwe skema sou die bydrae per lid R300
per jaar beloop. Dit was die gedagte dat die leraar, gemeente en sus-
tersvereniging elk 'n derde van die totale bedrag sou betaal. Hieruit
sou docdsdekking ten bedrae van R10,000 vir elke lid verkry word
en die balans sou vir die voordeel van die lid by ‘‘die Fonds™ belé
word. Vir diegene wat nie hierby wou inskakel nie, is die reg om met
die ou skema veort te gaan, of om by die van die Baptiste-Unie aan
te sluit, veorbehou.*s D J en P J Raubeheimer het besluit om met die
Ou Mutual skema voort te gaan.

'n Raad van trustees word jaarliks aangestel om die fonds te
beheer. Daar is besluit om polisse by die Ou Mutual af te koop. Die
totale bedrag wat hierdeur verkry is, het R10,631 beloop.*” Aan die
einde van 1976 het totale bates van die fonds op R63,755 te staan
gelkom.*® In 1976 is die doodsdekking na R20,000 verhoog.*®

Vgl. Byvoegsel 6 Afrikaanse Baptistekerk Voorsorgfonds.

Tiendes

Reeds voor die aanvaarding van die Konstitusie van die Afri-
kaanse Baptiste Kerk, is 'n besluit deur afgevaardigdes van verskil-
lende gemeentes geneem dat alle onkostes wat gesamentlik aange-
gaan sou word, “‘eweredig” deur die verskillende gemeentes gedra
sou word.? Op hierdie stadium is daar nog net in terme van geringe
uitgawes vir gemeentes gedink® en was dit nog geensins voorsien
wat die uitgawes van gesamentlike pogings in die toekoms sou wees
nie.

In 1945 is
“besluit om ’n Tiendekas te stig uit die Tiendes van die
Gemeentes vir die voorsiening van behoeftige gemeentes,
en die behoeftes van studente en dosente en die noodsaak-
like werk van die ABKerk, vanaf 1 Januarie 1946."52

Gemeentes is versoek om hul tiendes ten minste twee keer per jaar
op 15 Junie en 15 Desember, aan die kassier, D J Kiinz, te Warden te
stuur,5?

Hierdie beginsel is sonder enige probleem deur gemeentes aan-
vaar. Daar is van die standpunt witgegaan dat hierdie 'n goeie
metode sou wees waardeur die werksaamhede van die Kerk vanuit
eie bronne uitgebrei kon word en terselfdertyd het dit aan gemeen-
tes geleentheid gebied om vir hul eie lede 'n goeie voorbeeld ten op-
sigte van hul bydrae tot gemeentefondse te stel. Pionierswerke wat
deur gemeentes tot stand gekom het, het as volg van die voordeel
wat hiervit verkry is, die beginsel, by konstituering in 'n self-
standige gemeente, heelhartig ondersteun, Dit moet genoem word
dat die meeste van sulke gemeentes selfs na selfstandigwording,
nog vir 'n geruime tyd voordeel uit hierdie fonds getrek het.

Dit is ook interessant om op te merk dat toe die gemeente van
Parow in 1961 in die geledere van die Afrikaanse Baptiste Kerk
opgeneem is, geen beswaar teen hierdie bepaling geopper is nie.
Parow se bydrae in 1961 het R358 beloop.* Sedertdien het Parow
gereeld die Afrikaanse Baptiste Kerk met tiendes ondersteun.’

Hierdie bepaling is die hoofbron van inkomste vir die Kerk. Tog
kan dit nie nagelaat word om te noem nie, dat lidgemeentes van die
Afrikaanse Baptiste Kerk, in sommige gevalle, selfs bo vermog, die
verskillende vertakkinge en werksaamhede van die Kerk onder-
steun, Sodoende verteenwoordig die bydraes wat van gemeentes vir
werksaamhede ontvang word baie meer as 'n tiende van die in-
komste van gemeentes.

Die volgende tabel gee 'n aanduiding van die toename in die in-
komste van die Kerk sedert 1944.

JAARTAL GETAL GEM. TOTALE BEDRAG
1945 5 38,00
1950 10 1613,00
1955 16 2623,00
1960 15 3181,00
1965 20 5500,00
1970 25 14595,00
1975 31 27650,00
1977 38 31834,00

Trustfonds

Terwyl tiendebydraes van gemeentes die Kerk in staat gestel het
om sy lopende uitgawes te dek en tot 'n mate die nood van behoef-
tige pionierswerke en gemeentes te verlig is die kroniese tekort aan
finansiéle middele vir 'n dinamiese uitbreidingsprogram sterk aan-
gevoel. Om hierdie rede is daar by die algemene vergadering, wat in
Januarie 1956 gehou is, besluit om 'n trustfonds in die lewe te roep.
Ter stywing van hierdie fonds sou gemeentes versoek word om R1
per lidmaat per jaar by te dra, Hierdie fonds sou vir uitbreiding aan-
gewend word en rente wat daarop verdien word, sou ter ondersteun-
ing van behoeftige gemeentes en leraars aangewend word.”’

Op daardie stadium sou die fonds, indien dit aan verwagting vol-
doen, met ongeveer R1,100 per jaar kon toeneem. Indien die
gemeentes en lidmate gemotiveer kon word om die fonds daadwerk-
lik te ondersteun, sou dit 'n kragtige finansiéle hulpmiddel vir die
uitbreiding van die Afrikaanse Baptiste Kerk kon word. Daar is
egter tevergeefs probeer om die fonds te loods. Bykans twee jaar
later® was daar nog slegs R530 tot die fonds bygedra.

Reéls vir administrasie van die fonds is in 1958 opgestel.>® Daar is
beplan dat die fonds veral vir kerklike werksaamhede aangewend
sou word. Waar geld beskikbaar was, sou dif aan nuwe gemeentes
geleen word. In so 'n geval sou die gemeente eers na twee jaar met
kapitale delging en betaling van rente begin. Voorsiening is verder
gemaak dat die lening, met rente, tydens die daaropvolgende vyf
jaar uitgedelg sou word. Persoonlike bydraes van meer as R200 en
gemeentelike bydraes van meer as R1,000 sou die naam van die
skenker dra. Later is volmag aan die Uitvoerende Komitee verleen
om die geld vir aankoop van grond, of vir bou van pastorieé of kerke
aan te wend.®

In 1961 is slegs R3 tot die fonds bygedra,5! en aan die einde van
1963 het die fonds op R6 454 te staan gekom. Al die beskikbare
gelde in die fonds is vir skulddelging van die Seminarium aan-
gewend.%? Sedert 1963 is verdere geskenke en bemakings in die
fonds gestort. Hierdeur is die fonds so gesterk dat dit nodig geag is
om die bepalings ten opsigte van lenings uit die fonds te hersien.®

Gemeentes wat om hulp by die fonds kom aanklop sou voortaan
van 'n aansoekvorm, waarin die hele finansiéle posisie van die
gemeente uiteengesit moes word, voorsien word. Sodoende sou die
Uitvoerende Komitee wat die fonds beheer, op intelligente wyse ten
opsigte van die maksimum bedrag, wat voorgeskiet sou kon word,
kon besluit. Die rentekoers is ook vasgestel, en anders as in die oor-
spronklike reéls sou so 'n gemeente slegs van die eerste jaar van die
lening van terugbetaling vrygestel word, terwyl die maksimum tyd-
perk van 'n lening op 11 jaar vasgestel is. Lenings uit die fonds vir
kerklike doeleindes is aan dieselfde bepalings onderworpe. Vir die
terugbetaling van kapitaal en rente word in die geval jaarliks
begroot.

Aan die einde van 1977 was daar 'n bedrag van R13 424 in die
fonds. In dieselfde jaar het 13 verskillende gemeentes voordeel by al
die kerk se fondse en lenings verkry. 'n Totale bedrag van R75 456
was hierby betrokke. 5

Uitbreidingsfonds

Die uitbreidingsfonds is in 1968 in die lewe geroep. W J Venter,
leraar van Welkom en assistent sekretaris van die Afrikaanse
Baptiste Kerk het op die gedagte gekom dat indien die Kerk genoeg-
same fondse het, sou gemeentes vanuit sulke fondse lenings vir die
bou van kerke en pastorieé kon maak en sou die rente wat daarop
verdien word vir die ontginning van nuwe werk aangewend word.
Sodoende sou dit nie nodig wees om lenings by sekulére instansies
te maak en rente aan hulle te betaal nie.

W J Venter

Die saak is dan ook op hierdie wyse deur hom aan die Uitvoerende
Komitee voorgelé met die uitdaging dat 'n fonds van R100 000 in-
gesamel moet word. Lenings sou dan aan gemeentes tot beskikking
gestel kon word en met die rente, wat 1% laer sou wees as heersende
bougenootskaprente, sou uitbreidingswerk gedoen en sukkelende
gemeentes gehelp kon word.

Dit was die plan om 1 000 persone te werf wat elk R100 tot die
fonds sou bydra. By beide die Uitvoerende Komitee® en die alge-
mene vergadering® het hierdie saak entoesiastiese ondersteuning
geniet, 'n Beroep is op Venter gedoen om hom voltyds aan die saak
te wy. Met privaat inkomste uit sekulére ondersteuning was hy in
staat om dit te doen en het hy hom met onvermoeide ywer tot die
taak gewend. Na die Peasnaweekkonferensie wat op die algemene
vergadering gevolg het, het die fonds reeds op R1 200 gestaan en 'n
bietjie meer as 'n jaar daarna het die fonds op R16 000 gestaan.

Ongelukkig kon Venter net vir 'n jaar aandag aan hierdie saak wy
en moes hy sy dienste as gevolg van 'n finansiéle ramp in sy seku-
lére besighede in Julie 1969 onttrek. Die gevolg was dat 'n baie
stadiger groeitempe in die fonds getoon is. Dit het die Uitbreidings-
raad, wat vir die administrasie van die fonds verantwoordelik was,
tot groot kommer gestem. Die aangeleentheid van die propagering
van die fonds is na die Uitvoerende Komitee verwys en daar is
besluit dat manne in die Kerk met die nodige kundigheid van finan-
siéle sake ingeroep sou word om saam met lede van die Uitbreidings-
komitee oor die propagering van die fonds te besin.

'n Deeglike studie is van die oorsprong, groei en aanwending van
die gelde van die fonds gemaak en daar is besluit om 'n maatskappy,
met die uitbreidingsfonds as hoofaandeelhouer te stig. Die hele filo-
sofie agter die plan was om eie bronne hoofsaaklik vir die voordeel
van die uitbreidingsfonds te benut in plaas van dat daar 'n groot-
skaalse wegvloei van kapitaal vanaf eie geledere na buitekerklike
instansies sou wees. Sommige het hierdie plan met groot entoesias-
me verwelkom en was gewillig om alles in hul vermoé te doen om
van die onderneming 'n sukses te maak. Ander, waaronder H
Venter, die tesourier van die Kerk en vorige administrateur van die
fonds, was uiters skepties.

Daar is dadelik begin om die daarstelling van ’n publieke maat-
skappy met die naam Ecclesia Beleggings Beperk 'n werklikheid te
maak, Promotors en 'n direksie onder voorsitterskap van M J
Filmalter is aangewys.% J Meintjies is gevra om 'n konsep prospek-
tus op te stel,® en 'n voorlopige plan van aksie vir die bemarking
van aandele is bespreek.” Om die gang van sake te normaliseer en
“in die lig van heersende ekonomiese toestande’ is later opdrag
gegee om 'n privaat maatskappy, by name Ecclesia Makelaars
(Edms)Bpk., te registreer.

Ten spyte van ernstige bedenkinge oor die hantering en verloop
van sake het die direkteure op 19 Oktober 1974 vertroue in die voort-
bestaan van die onderneming uitgespreek. By dieselfde vergadering

is daar sonder enige teenkanting die gedagte gelug dat die privaat
maatskappy na die registrasie van Ecclesia Beleggings Beperk, van
die toneel moet verdwyn “‘teneinde verdeelde lojaliteit en moontlike
kompetisie uit te skakel.?

Die bedanking van M J Filmalter as voorsitter van Ecclesia
Beleggings op 8 September 1975, het 'n einde gemaak aan 'n hele
paar vergaderings waar sake maar net nie wou vlot nie. Dit het egter
nie sy posisie as voorsitter van Ecclesia Makelaars geaffekteer nie.
Na die bedanking van 'n verdere twee direksielede uit Beleggings,
was die oorblywende lede daarvan oortuig dat indien Ecclesia Make-
laars nie van naam sou verander nie, die kanse van 'n suksesvolle
lansering van Ecclesia Beleggings gering sou wees.,” Die oorbly-
wende lede van Makelaars was vir 'n naamsverandering te vinde.
Ten spyte van die feit dat n versoek in die verband tot Filmalter per
geregistreerde pos gerig is, is geen antwoord van hom ontvang nie.
Die ocorblywende lede het hierop lidmaatskap van Ecclesia
Makelaars opgesé.

Die mislukking met Ecclesia het die Uitvoerende Komitee in 1975
genoop cm meer aandag aan die uitbreidingsfonds te skenk,’ Met
die daarstelling van ’n finansiéle raad in 1976 het die propagering en
administrasie van die uitbreidingsfonds hul verantwoordelikheid
geword™ Aan die einde van 1976 was die fonds R30,000 sterk.”® Met
die algemene jaarvergadering in Februarie 1977 is 'n plan van aksie
geloods waardeur groei van die fonds hopelik kragtig gestimuleer
sou word. Daar sou getrag word om tydens die daaropvolgende twee
jaar deur middel van bydraes 'n verdere R120,000 vir die fonds te
in.,”

EVANGELISASIE

Odendaal word spesiale prediker

J D Odendaal se evangelistiese ywer is met die probleem tussen
Cornelia en Brakpan en tussen hom en Herholdt geensins gedemp
nie. Na die totstandkoming van die Afrikaanse Baptiste Kerk het
die noodsaaklikheid van 'n evangelistiese beklemtoning in die werk-
saamhede van gemeentes dikwels ter sprake gekom. Reeds in April
1944 is daar verwys na die noodsaaklikheid van die kiesing van 'n
man of manne vir 'n spesificke evangelisasie bediening.” Dit was
die idee dat 'n man of manne wat 'n evangelistiese gawe besit, deur
gemeentes vir die hou van spesiale veldtogte uitgenooi sou word. By
'n daaropvolgende vergadering™ is aanbeveel dat elke leraar en sy
werkers in sy gemeente hul vir 'n geestelike herlewing sal beywer en
dat hulle baie ernstig daarvoor sal bid. Die gedagte van lewenskrag-
tige evangelisasie in, en deur die plaaslike gemeente, is prysens-
waardig.

Dit wil egter voorkom asof die pogings vanuit die gemeentelike
geledere nie suksesvol was nie, want in 1948 word 'n komnissie aan-
gewys om die moontlikheid van die aanstelling van 'n voltydse
“spesiale prediker’’ te ondersoek.®® Tydens die volgende ver-
gadering het die verslag van die kommissie breedvoerige bespreking
ontlok, en J D Odendaal is eenparig deur die afgevaardigdes tot
hierdie bediening beroep. Na raadpleging met sy gade het hy die-
selfde dag nog die beroep aangeneem.’! 'n Evangelisasiefonds, met
die oog op die finansiering van die bediening van die spesiale predi-
ker, is in die lewe geroep en 'n komitee is aangestel om die nodige
reélings in verband met die werksaamhede van die spesiale prediker
te tref. By 'n vergadering wat deur die reélingskomitee gehou is, is
besluit dat die spesiale prediker se reiskoste vanuit 'n spesiale
fonds, wat vir die doel in die lewe geroep is, gedek sou word, dat
gemeentes uitnodigings tot die algemene sekretaris vir die dienste
van die spesiale prediker moes rig en dat sulke gemeentes reis en
verblyfkostes moes betaal. Die komitee was ook van oortuiging dat
die evangelisasiefonds genoegsame ondersteuning van gemeentes
sou geniet sodat al die onkostes verbonde aan hierdie bediening
gedek sou kon word.

Odendaal is op 2 Oktober 1949 tot die bediening van spesiale
prediker afgesonder.3? Hierna het die item ‘“‘verslag van die spesiale
prediker”” gereeld op die sakelys van vergaderings van die Afri-
kaanse Baptiste Kerk verskyn. Terwyl niks opspraakwekkend
gebeur het nie, word van seéninge in verslae melding gemaak.3
Sedert 1954 het sy gesondheidstoestand veel te wense oorgelaat. Hy
het nogtans vir nog twee jaar met 'n redelike besige program vol-
hard. In Januarie 1956 het hy kennis gegee dat hy in September die
tuig as spesiale prediker sou neerlé en dat hy hom weer vir
gemeentelike werk beroepbaar sou stel.8

Odendaal het beslis moedige pogings aangewend om van hierdie
bediening 'n sukses te maak. In baie opsigte was die werk uiters ont-
moedigend. Dit was veral die waarheid in gemeentes waar daar 'n
minimum van reklame en halfhartige samewerking was, Daar was
ook te veel van hom verwag. So ver as wat vasgestel kon word, het
die reélingskomitee net een keer ontmoet. Die hele poging het op
organisasie- en reklame vlak skipbreuk gely.

Onteenseglik is dit waar dat die Kerk ook nie werklik ryp vir so 'n
onderneming was nie., Die gemeentes was te min en in meeste
gevalle te klein. Hierbenewens was hul invioedsfeer te beperk ge-
wees.

Dit was net 'n saak van onmoontlikheid dat die aantal gemeentes
‘n spesiale prediker voltyds kon besig hou. Hy was daarom as’t ware
deur omstandighede gedwing om meer aandag aan sy boerdery te
gee. Dit, op sy beurt, het gelei tot 'n beskadiging van sy beeld in die
gemeentes en ook onder sy kollegas. Hulle het verwag dat hy besig
moes bly en tog het die Kerk nie die masjinerie en die middele daar-
gestel om hom besig te hou nie. Hy het ook nie inisiatief geneem om

leiding in die verband te gee nie. Op daardie stadium sou die Kerk
ook nie die koste van die volle benutting van sy dienste, buite
gemeentelike verband, kon dra nie.

In die geheel gesien moes die jare as spesiale prediker vir
Odendaal 'n ontmoedigende ondervinding gewees het. Met die stel-
ling word geensins beweer dat dit 'n onverdienstelike poging was
nie.

Dit is interessant om op te merk dat die gemeentes behorende tot
die Afrikaanse Baptiste Kerk vanaf 7 in 1949 tot 13 in 1956 ver-
meerder het. Terselfdertyd het die lidmaattal vanaf 923 in 1949 tot
1,050 in 1956 toegeneem.®> Wat die aandeel van die spesiale prediker
hierin was, kan egter nie bepaal word nie.

Na die bediening van Odendaal is hierdie vakature nie weer gevul
nie.

Werksaamhede van die Evangelisasiekomitee

Die Afrikaanse Baptiste Kerk het die taak van Evangelisasie
egter nie links laat 18 nie. Leraars het mekaar vir veldtogte in hul
onderskeie gemeentes uitgenooi en dikwels is daar ook van nie-
Baptiste predikers of evangeliste in gemeentes gebruik gemaak
—soms tot hul eie skade.®®

Dit het ook gebeur dat sekere manne gewillig was om bepaalde tye
in die jaar vir veldtogte in gemeentes te reserveer. Joh van der Colff
en sy vader het in 1958 hul dienste op die wyse vir gemeentes aan-
gebied.?

In 1963 het die algemene vergadering 'n Evangelisasiekomitee in
die lewe geroep en is 'n plan van aksie opgestel waardeur die Kerk
hopelik 'n meer dinamiese evangelisasie bediening kon vervul. Daar
is ook terselfdertyd besin ocor waar pionierswerk geloods sou kon
word.®

Hierdie komitee het in 1966 met kort- en langtermyn evangeli-
sasie beplanning en die aanstelling van 'n voltydse evangelis voren-
dag gekom.?® By nadere besinning hieroor is gevoel dat die tyd vir
80 'n aanstelling nog nie ryp is nie en is die aanstelling van vier
leraars as deeltydse evangeliste bepleit. Toestemming sou van die
gemeentes waar J H G Raubenheimer, J P Venter, Joh van der Colff
en W J Venter (die algemene sckretaris) as leraars gedien het, verkry
word, om hul vir spesifieke tydperke vir die hou van veldtogte vry te
laat.%

Kort daarna is 'n spesiale vergadering belé as gevolg van 'n tele-
foniese mededeling van Joh van der Colff aan die algemene sekre-
taris dat hy oortuig is dat hy aan die einde van sy bediening te Nel-
spruit gekom het. Na ernstige bespreking is besluit om van der Colff
uit te nooi om vir ‘n periode van ses maande, voltyds, as evengelis
vir die kerk diens te doen.” Die uitnodiging is nie aangeneem nie
omdat van der Colff gelei gevoel het om met die werk te Nelspruit
voort te gaan.?

Die aanstelling van 'n voltydse evangelis het sporadies weer ter
sprake gekom.® Die feit dat daar nie ’n voltydse evangelis was nie,
het gemeentes nie verhinder om evangelisasiepogings aan te durf
nje. In baie gevalle het sulke pogings met groot seéninge gepaard
gegaan.

In November 1966 is besluit om die kampgronde op Cornelia te
verbeter en om jaarliks met die Paasnaweek ““'n ABK Konferensie”’
daar te hou.* Dit was die gedagte dat die konferensie meer spesifiek
vir evangelistiese doeleindes aangewend moes word. Na die verbe-
tering van die terrein vir kampeerders, die oprigting van tien gras-
dakrondawels vir huisvesting, 'n kombuis en 'n eetlokaal, het die by-
woning by die konferensies verbeter. Evangelisasiepogings is met n
redelike mate van sukses aangewend.

Na aanleiding van die kongres wat in 1971 te Aloe Fjord gehou is,
was die Uitvoerende Komitee dit aanvanklik eens dat die aankoop
van 'n tent vir evangelisasiedoeleindes noodsaaklik was.? Daar is in
terme van 'n ambisieuse projek beplan. 'n Kapitale uitleg van
ongeveer R12 000 was benodig. Die gebrek aan fondse, twyfel ten
opsigte van die raadsaamheid om die gemeentes se goedkeuring vir
80 'n groot uitgawe te vra en tweede gedagtes by sommige ten op-
sigte van die publieke aanvaarbaarheid van tentdienste, het daartoe
bygedra dat die hele saak op die langebaan geskuif is.?

Intussen is evangelisasiepogings op gemeentelike vlak aangedurf.
In die meeste gemeentes is ten minste een of twee veldtogte per jaar
gereél. In 1972 is kansels geruil en het evangelisasieveldtogte in al
die gemeentes plaasgevind.®’

Werksaamhede van die Uitbreidingsraad

Na die herorganisasie van werksaamhede van die Kerk, is die
evangelisasiekomitee in die uitbreidingsraad omskep.%

Volgens die konstitusie van hierdie raad sou werksaamhede op 'n
drievoudige doelstelling gerig wees naamlik:

1. Die kotrdinasie van die uitbreidingswerk van die Afrikaanse
Baptiste Kerk. Dit het beplanning tot die daarstelling van nuwe
werke en die instandhouding daarvan ingesluit.

2. Die beplanning en implementering van evangelisasie-aksie op
kerklike en gemeentelike vlak.

3. Die aansporing van gemeentes tot die toepassing van praktiese
sendingwerk en tot finansiéle bydraes vir die sendingwerk.?

Die raad het van die begin af getrag om 'n wakende oog oor die
geestelike en finansiéle belange van gemeentes te hou. Deur middel
van verslagvorms wat deur gemeentes ingevul moes word, kon 'n
redelike beeld van die omstandighede in gemeentes verkry word.
Sodoende kon gemeentes waar nodig, op intelligente wyse van raad
bedien word en kon aanbevelings vir finansiéle ondersteuning vir
gemeentes aan die Uitvoerende Komitee voorgelé word.

Soos gewoonlik was daar gemeentes wat geweier het om sulke ver-
slae aan die Uitbreidingsraad te voorsien. In gevalle waar studente

gemeentes bedien het, of waar finansiéle ondersteuning verleen is, is
daarop aangedring dat die raad wel verslae sal ontvang.1%

Met die benoeming van 'n tuissendingleraar vir die Afrikaanse
Baptiste Kerk is 'n nuwe dimensie aan die werksaamhede van die
raad verleen omdat wedersydse verantwoordelikheid aan die raad en
die tuissendingleraar toegesé is.!%!

Ondersteuning vir die bediening van 'n tuissendingleraar is van
die Home Missions Committee van die Baptiste-Unie verkry.102

In die memorandum oor die Taak en Doelstelling van die Uitbrei-
dingsraad is die oorspronklike doelstellings net meer spesifick
omskrywe.

Vir ’'n effektiewe evangelisasie-aksie in die Kerk was die raad
oortuig van die wenslikheid van die aanstelling van 'n voltydse
evangelis,!®® Hierdie saak is sterk by die Uitvoerende Komitee, deur
W J Venter, die algemene sekretaris, bepleit. Na die bespreking hier-
van by die algemene vergadering in 1975 is opdrag aan die sekre-
taris gegee om gemeentes en leraars van 'n vraelys te voorsien om
sodoende in diepte te bepaal wat die algemene gevoel in die verband
is. Van ongeveer die helfte van die gemeentes en leraars wat op die
vraelys gereageer het, was twee derdes ten gunste van die aanstel-
ling van 'n voltydse evangelis.!%

In die lig van die teleurstellende reaksie het die Uitvoerende
Komitee aanbeveel dat Venter aan die spits van die evangelisasie-
aksie van die Kerk moet staan. Hy sou vir die deel van sy werksaam-
hede deur die Uitbreidingsraad in beplanning en raadgewing
bygestaan word. Met betrekking tot die implementering van ’'n
evangelisasie-aksie, sou so ver as moontlik met gemeentes saam-
gewerk word, en indien nodig sou hulp van studente en van leraars
wat die gawe van evangelisasie het, ingeroep word. Hierdie aan-
beveling is goedgekeur.

Dit moet hier genoem word dat die Home Missions Committee
sedert 1966 'n leeue-aandeel in die uitbreidingswerk van die Afri-
kaanse Baptiste Kerk gehad het. Aansoeke om ondersteuning van
Afrikaanse Baptistepionierswerke is nooit afgewys nie, en die mak-
simum allokasie is gewoonlik aan sulke werke toegestaan. In 1976
het die Home Missions Committee R1,800 vir die tuissendingleraar,
P J Kruger,' te Qos Londen bewillig. Die gemeentes van Benoni,
Pietermaritzburg en Pietersburg het in dieselfde jaar ondersteuning
ontvang.'® Ander gemeentes wat ondersteuning van die “Home
Missions’’ gekry het was Kempton Park,”” Evander®® Vaaldrie-
hoek,'®® Louis Trichardt,'® Johannesburg-Suid,™ Alberton,2
Kroonstad? en Randburg.t4

As dit nie vir hierdie hulp was nie sou die groei van die Kerk nog
stadiger plaasgevind het.

Radio-evangelisasie
Reeds in 1953 is 'n komitee aangestel om die moontlikheid van 'n
radiobediening vir die Kerk te ondersoek.’® Die beleid van die

SAUK en die hoé koste verbonde aan uitsendings van Radio
Lourenco Marques het die verwesenliking van so 'n bediening buite
bereik geplaas.l

By ’n algemene vergadering wat in Februarie 1958 gehou is, het
P U Louw die moontlikheid van uitsendings vanaf Lourenco
Marques sterk onder die aandag van die afgevaardigdes gebring.

Hy is aangestel om reélings in die verband te finaliseer en met die
oog op die finansiering van so 'n onderneming is hy gevra om die
saak by die gemeentes te propageer."” Volgens 'n volblad adver-
tensie in Die Goeie Tyding sou weeklikse uitsendings op 8 Mei in
aanvang neem.” Die program het ‘‘om die huisaltaar’’ geheet.

Volgens die eerste jaarverslag was dit duidelik dat seén op hierdie
poging gerus het. Daar was 'n gunstige reaksie van luisteraars en
volgens die korrespondensie het talle siele tot bekering gekom.® As
gevolg hiervan en ook as gevolg van die mening dat uitsendings
groot reklamewaarde inhou, is die kontrak met 'n jaar verleng. Die
koste hieraan verbonde sou van belangstellendes verhaal word. Dit
het R2,240 beloop.2

Die volgende jaarverslag het die verdienstelikheid van uit-
sendings op welluidende wyse besmg Met die oog op die stigting
van die Seminarium en die feit dat 'n meer geleé tyd nie vir die uit-
sending verkry kon word nie, is besluit om met die aanbieding daar-
van te staak.'?!

In 1975 het die gemeentes van Auckland Park en Bloemfontein,
onder leiding van hul leraars P J Raubenheimer and M J Filmalter
met uitsendings oor Trans World Radio begin. Albei gemeentes het
van 'n effektiewe en geseénde bediening getuig.122

PUBLIKASIES
Afrikaans in die ‘“South African Baptist’

Twee interessante besprekingspunte wat by die vergadering in
April 1946 ingedien is,'? het gelei tot die besluit dat die redakteur
van die “South African Baptist’’ gevra moes word om drie bladsye
van die tydskrif aan die Afrikaanse Kerk af te staan. Die eerste be-
sprekingspunt wat van die Durbanse gemeente afkomstig was, het
gegaan om die publisering van die Kerk se leerstellings in boek-
vorm, vir wyer verspreiding. Die tweede in verband met die uitgee
van ‘'n eie kerkblad, was van die Wardense gemeente afkomstig.
Met die vergaderings in Oktober 1946 is gerapporteer dat twee blad-
sye van die South African Baptist, teen R84 per jaar, tot beskikking
van die Afrikaanse Baptiste Kerk gestel kon word. Hierdie offer is
aanvaar terwyl Odendaal belowe het om te kyk of hy nie drie blad-
sye teen dieselfde prys sou kon bekom nie.128

Die eerste Afrikaanse artikels het egter in die eerste uitgawe van
1947, onder die redakteurskap van Odendaal verskyn.?® Dit was in
die jaar toe hy president van die Baptiste-Unie was.!?¢ In Julie 1948
is die redakteurskap aan D J Raubenheimer opgedra.'?” Met laasge-
noemde se vertrek na Kimberley in 1953 het die skrywer redakteur

geword.'® Tot in Junie 1954'* het die Afrikaanse Baptiste Kerk van
die SAB gebruik gemaak. In die daaropvolgende maand het die
eerste uitgawe van Die Goeie Tyding?® —die amptelike lyfblad van
die Afrikaanse Baptiste Kerk—die lig gesien.

Met die aanstelling van die skrywer as redakteur vir die Afri-
kaanse deel van die SAB, is hy vitgenooi om lid van die Baptiste-
Unie se publikasiekomitee te word. By hom was daar 'n sterk
begeerte om die aansien van die Afrikaanse deel in die blad te ver-
hoog. Dit kon gedoen word deur groter ruimte daarvoor af te staan
en deur van die agterste blad van die tydskrif die Afrikaange titel-
blad te maak en deur dan die Afrikaanse artikels onderstebo in die
blad te druk. Met 'n Afrikaanse titelblad en met die inhouds-
materiaal op die wyse gerangskik, sou die Afrikaanse deel nie 'n
minderwaardige plek in die blad ingeneem het nie. Op hierdie wyse
kon die blad gaandeweg tot groter tweetaligheid ontwikkel om beide
die Engels- en Afrikaanssprekende Baptiste te dien. Dit, so is
gedink, kon die twee taalgroepe in die Baptiste-Unie tot groter een-
heid lei en dit kon, op sy beurt, die Baptiste-Unie tot voller twee-
taligheid lei om sodoende met groter sukses na die hele blanke be-
volking van Suid-Afrika uit te reik.

Die publikasiekomitee van die Baptiste-Unie was egter nie hier-
voor te vinde nie.1%2

'n Poging om die “Blye Tyding” te laat herleef

As gevolg van die onbetwisde ontoereikendheid van ruimte in die
SAB en die honger na meer leesstof vanuit eie geledere met 'n eie-
soortige beklemtoning, is 'n poging aangewend om die “Blye
Tyding” te laat herleef. Die eerste nederige poging, op 'n afrol-
masjien geproduseer, het in Augustus 1953 die lig gesien. Die skry-
wer was die selfaangestelde redakteur, sy vrou die tikster en
Herholdt, eienaar en operateur van die afrolmasjien.?? Die reaksie
hierop was bemoedigend. Die aanvaarding van 'n beroep na Bethel-
Belfastse gemeente het egter daartoe gelei dat slegs vier uitgawes
van “Die Blye Tyding”’ die lig gesien het.

Dit was die oorspronklike gedagte om die blad geleidelik uit te
bou, fondse in te samel en dit uiteindelik te laat druk.

Met die verhuising van Herholdt, die gevolglike beeindiging van
die publisering van “‘Die Blye Tyding’’ en die onwilligheid van die
Publikasiekomitee van die Baptiste-Unie om aan die pleidooie van
die Afrikaanse Baptiste Kerk te voldoen, is daar baie sterk in die
rigting van die daarstelling van 'n eie kerkblad besin en beplan.

“Die Goeie Tyding”

Tydens die algemene vergadering van die Afrikaanse Baptiste
Kerk wat vanaf 30 September tot 3 Oktober te Warden gehou is, is
die leraars van die Rand en Pretoria gekies om die hele aangeleent-
heid van ’n eie kerkblad te ondersoek en “indien moontlik met die
uitgawe van so 'n blad aan te gaan.'’1%

Hierdie komitee het snelle vordering met werksaamhede gemaak,
want by die daaropvolgende algemene vergadering is gerapporteer
dat 'n pers aangekoop en geinstalleer is,'* en dat dit beplan word
om 'n kerkblad, Die Goeie Tyding, vanaf Julie 1954 gereeld te laat
verskyn. Dit totale koste wat hiervoor aangegaan is, het R640
beloop. Op daardie stadium is reeds R300 op die totale bedrag af
betaal.

Die skrywer is as hoofredakteur aangestel, terwyl P U Louw,
leraar van die Nelspruitse gemeente, en mej A F Odendaal, van
Bloemfontein, vir die jeug- en vrouerubriek, onderskeidelik, verant-
woordelik sou wees. ‘n Oplaag van 660 eksemplare sou per maand
gedruk word.

Die redakteur het sy hande vol gehad, want naas die redaksionele
verpligtinge het hy 'n pioniersgemeente bedien en het hy ook twee
dae per week lesings aan die Teologiese Kollege in Johannesburg
gegee. Sy gade het hom getrou met die druk en die administrasie
van die blad bygestaan.1? Hierdie pas is gehandhaaf tot Maart 1956
toe die pers verkoop is en die drukwerk aan kommersiéle drukkers,
die SAB pers, opgedra is.’*® Die las van die sleurwerk ten opsigte
van die blad is tot 'n groot mate deur hierdie besluit verlig.

In dieselfde jaar is die administrasie van die blad aan J P Venter
destyds leraar van die gemeente van Standerton, opgedra. Hy en sy
gade het hierdie groot werk met onderskeiding tot in 1972 behartig.
Daarna het I H du P van der Walt van die Kemptonparkse gemeente
die taak verrig. Na sy bedanking in 1976,%" is die administrasie van
Die Goeie Tyding deur W J Venter, bestuurder van Coetzee druk-
kers, behartig.'*® In 1977 is die verantwoordelikheid aan die kantoor
van die algemene sekretaris opgedra.

Die uitgawes van die eerste vier dele was 20 bladsye in oktaaf
grootte. Dele V en VI was 'n weinig groter, met dieselfde hoeveel-
heid bladsye. Vanaf 1959 is die blad na dubbel die oktaaf grootte
vergroot terwyl die hoeveelheid bladsye na sestien verminder is.12

Daar was die doemprofete, selfs onder eie geledere, wat sterk die
bestaansreg van Die Goeie Tyding bevraagteken het, en wat geglo
het dat die redaksie spoedig sou uitvind dat hul bronne sou opdroog
en dat daar nie genoeg materiaal vir die voortbestaan van die blad
sou wees nie. Dog, maand na maand—soms 'n bietjie laat —het die
blad sy verskyning gemaak,

Die beleid is ook gevolg dat so min vertaalwerk as moontiik in die
blad moes verskyn. Die leraars en geestelike leiers in die Kerk moes
self leer om te produseer. Dit moet toegegee word dat in die lig van
hierdie beleid die gehalte van die inhoud daaronder moes gely het.
Nietemin, die eie produk, was in alle opsigte baie beter as wat drie
bladsye in die SAB kon voorsien. By ’n terugblik oor al die moei-
tevolle arbeid en die koste aan die poging verbonde, is die spontane
reaksie: dit was die moeite werd!

Ten opsigte van die regverdiging van die voortbestaan is daar in
een van die uitgawes as volg betoog:140

“Voor die ontstaan van ons blad het daar voortdurend die
versugtiging, na die vervulling van hierdie ernstige
leemte in ons kerklike lewe en getuienis, opgegaan. Die
skamele drie bladsye wat agter in die South African
Baptist tot ons besgkikking gestel was, was geensing
genoegsaam om in die behoeftes van ons Baptistege-
meentes te vervul nie. Ons lede het hulle as’t ware daar-
voor ‘geskaam’. Hulle wou graag iets beters gehad het om
ons geloof boodskap te propageer.”

Later is in dieselfde artike! betekenisvol gevra: “Kan ons dit
werklik bekostig om nie ons eie kerkblad te hé nie?".

Die Publications Committee het in hierdie tyd 'n moedige poging
ten opsigte van die eenwording van die SAB en Die Goeie Tyding
aangewend. Die vergadering het op 'n volledige verslag van die
vordering van samesprekinge gewag.!¥! Hierdie poging is egter deur
die Uitvoerende Komitee van die Baptiste-Unie gefnuik. Besonder-
hede in die verband lees as volg:

“Full investigation was made in February 1959, as to the
possibility of merging the ‘“South African Baptist’ and
“Die Goeie Tyding” the monthly publication of the Afri-
kaanse Baptiste Kerk. While the publications Committee
felt that such a merger was possible and desirable, the
Executive of the Baptist Union, after equal careful
deliberation, was of the opinion that the time was not ripe
for such a step and advised that the matter should be
raised again at an opportune time,’'42

In 1970 is J W S Odendaal van Pretoria as onderredakteur aan-
gestel'® en in Maart 1971 is hy as hoofredakteur aangewys.144

Met betrekking tot die inhoud kan gekonstateer word dat daar 'n
wye reeks van onderwerpe aangesny is. Teologiese vraagstukke van
algemene aard en dié waarin 'n onderskeidende baptistiese beklem-
toning nodig was, is op 'n meer populére wyse onder die soeklig van
studie geplaas. Die skriftelike bydraes in preekvorm was hoofsaak-
lik op die praktiese Christelike lewenswyse gerig. Enkele hiervan
was meer evangelisties van aard. Nuusbrokkies vanuit verskillende
gemeentes en ook vanuit die wéreldwye gemeenskap van Baptiste
het gereeld verskyn. 'n Rubriek vir die kinders, het sover moontlik
gereeld verskyn. Politieke aangeleenthede is selde of ooit aan-
geraak. Die reeks van F W Schwarz, een van die Duitse Baptiste-
leraars in Suid-Afrika en later onderwyser in Thaba ‘Nchu waarin
hy gepoog het om die apartheidsbeleid van Suid-Afrika in perspek-
tief te verdedig,*® het sterk negatiewe reaksie van sommige ontlok.
Sekere leraars het skerp gereageer waar teologiese probleme of selfs
stellings aangeraak is, waarmee hulle nie saamgestem het nie. Selfs
van die jeugraad se kant het skerp kritiek gekom en is Die Goeie
Tyding vergelyk met 'n ‘‘sinkende skip”.

Die uitnodiging om die skip te help red, is van die hand gewys.!%
Sedert die verdeling van die redaksionele verantwoordelikhede
tussen J W S Odendaal en P J Raubenheimer (oudste seun van J H
G) het die blad in inhoud merkbare verbetering getoon.” Sedert
1976 het L F Lourens 'n groot aandeel in die opstel van die blad
gehad. 18

Redaksionele werk vir 'n kerkblad is 'n onbenydenswaardige en 'n
ondankbare dissipline, Dit is so maklik om te kritiseer, maar die
aanbeveling en implementering van werklike opbouende kritiek is 'n
perd van 'n ander kleur.

Dit kan gemeld word dat gemeentelike bydraes tydens die be-
kwame redakteurskap van bogenoemde manne en die uiters be-
kwame wyse waarop I H du P van der Walt die administrasie van
die blad behartig het, meer as verdubbel het. Stygende drukkers-
koste noodsaak nog die swaar subsidiéring van die blad deur die
Kerk. Hierdie faset van die probleem geniet nog steeds die aandag
van die publikasieraad.

Ander publikasies
Die publikasiekomitee of die huidige publikasieraad was vir die
volgende publikasies verantwoordelik.

Sangbundel. In 1951 besluit die algemene vergadering “om in
medewerking met die AEB die sangboekie van die AEB wat tans
104 liedere bevat met nog 46 Psalms, Gesange, liedere en koortjies
aan te vul”. 'n Komitee om die nodige keuring te doen, is aangestel,
'n bestelling van 2000 eksemplare met 'n waarborg van 'n verdere
bestelling van 1000 teen 25c per boekie, is geplaas.’® In Oktober
1952 is verslag gedoen dat die boekies beskikbaar is en dat die
meeste gemeentes dit reeds gebruik. 15

Die hoeveelheid bruikbare liede in die bundel was beperk en in
April 1953 is daar besluit dat gemeentes ook van die gewone Psalm-
en Gesangeboeke gebruik kan maak.

In 1955 ontvang die Kerk die mededeling dat die uitgewers die
publikasie van die spesifieke sanghoekie gaan staak.!s! Hierdie om-
standighede het daartoe gelei dat die vergadering besluit het om
weer die Psalm- en Gesangeboek en die Hallelujaboek, of net laas-
genoemde, te gebruik,!52

Sommige gemeentes het die tweetalige boekie wat deur die
Christelike Uitgewers Maatskappy versprei is, aangekoop, en vir 'n
tydlank gebruik. Die vertaling en beryming hiervan was egter so
vreemdklinkend dat dit nie werklik inslag gevind het nie.

Herhaaldelike gerugte dat daar ook met die publisering van die
Hallelujasangbundel gestaak sou word, het die gedagte van 'n eie
sangbunde] weer sterk na vore laat tree.’® Volgens 'n mededeling in
1969 is hierdie gerug ontken.'5

Teen hierdie tyd het die skrywer, na 'n besoek aan Holland, berig
dat onderhandelinge met 'n verteenwoordiger van die Hollandse
Baptiste-sangbundelkommissie, so ver gevorder het dat ds Hasper

hul liederbundel feitlik onvoorwaardelik tot die beskikking van die
Kerk vir gebruik, vertaling en vrye verwerking gestel het.!5s

Sangbundelkommissies is by herhaling aangewys,¢ maar die
versekering dat die Hallelujasangbundel nog gepubliseer sal word,
en die gebrek aan entoesiasme by die breé Baptistepubliek het die
kommissie van die nodige dryfkrag ontneem. Tog moet dit genoem
word dat J W S Odendaal Snr (broer van J D O II) reeds meer as 200
liede verwerk of vertaal het.’” 'n Paneel van musici is tans besig om
hierdie liede te bestudeer, asook om na gepasde melodieé te soek,5
terwyl 'n ander groep veral aandag aan die inhoud van die liede ge-
skenk het.15?

Die Baptiste'® Die skrywer was verantwoordelik vir hierdie boekie
van 38 bladsye wat in 1957 verskyn het. Die Kerk het as uitgewers
opgetree en 6,000 eksemplare is laat druk.’! Opdrag is gegee dat
hierdie werk hersien, herdruk en versprei moet word. In hoofsaak
handel die werkie oor die onderskeidende geloofsbeginsels van die
Baptiste in Suid-Afrika, 52

“Die Baptiste in u omgewing—Wat?’ Hierdie is 'n geskrif in
brosjurevorm wat in 1963 deur Joh van der Colff opgestel en deur
die Publikasiekomitee versprei is. 'n Oplaag van 20,000 kopieé is
laat druk.'®® Aanvanklik het die werkie baie traag teen 5¢ per
eksemplaar verkoop. Later is dit vir 1¢ per eksemplaar tot beskik-
king van gemeentes gestel en is die voorraad spoedig uitgeput. Die
werkie is in 19766 herdruk en by die algemene vergadering wat in
Maart 1976 te Pretoria gehou is, vrygestel.

Dus is u nou in die Hospitaal. In die laat vyftigerjare het C W
Parnell die skrywer versoek om 'n traktaatjie wat vir hospitaalbear-
beiding gebruik is, te vertaal. ‘'n Beperkte oplaag is van Dus is u nou
in die Hospitaal deur die Publications Committee van die Baptiste-
Unie laat druk. In 1973 het die Publikasieraad besluit om die werkie
te laat herdruk en dit self te versprei.16®

Formulierboek'®®*—'n Handleiding vir leraars. Die Publikasie-
komitee het 'n formulierboek wat deur die skrywer opgestel is, in
1968 tot beskikking van leraars gestel. Vanweé die beperkte aan-
vraag van so 'n bundel is die werk netjies afgerol en in 'n ringléer, as
omslag, versprei. Sodoende kon leraars met groot gemak hul eie
formuliere tot die bundel byvoeg. Daar is gepoog om 'n redelike wye
veld van gebeurlikhede, soos dit in die kerkprogram voordoen, te
dek. So is handleiding verstrek ten opsigte van ordenings- en beves-
tigingsplegtighede, die afsondering van diakens, toewyding van
werkers, stigting van nuwe gemeentes, hoeksteenleggingsplegtig-
heid, die inwyding van 'n kerk, huwelik, toewyding van babas, die
bediening van die ordinansies, verwelkoming van lidmate, die opleg-
ging van hande of salwing van krankes, en die begrafnis. In ten
minste vyf gevalle is 'n verskeidenheid van formuliere, wat gebruik
kan word, aangebied.

Drie Pinksters'® 'n Preek van D J Raubenheimer met dieselfde titel
is aanvanklik in Die Goeie Tyding'® geplaas en is later deur die
publikasiekomitee in pamfletvorm vrygestel. Hierdie is 'n poging
om die gebeure ten opsigte van die uitstorting van die Heilige Gees
te Jerusalem, Samaria en Ceasarea te verduidelik. Die verkoop van
die werkie was baie traag. Die gemeente van Parow het uiteindelik
die hele voorraad teen R25 vir verspreiding opgekoop.!®

Die Allerbeste Belegging'™ Hierdie werkie oor die finansiéle aspek
van rentmeesterskap, is vanweé 'n tekort aan finansies deur die
Baptisteraad vir Christelike Opvoedkunde laat druk. Alhoewel die
voorraad spoedig uitverkoop was, wil dit voorkom asof die werkie
nie byval gevind het nie. Kort na die publisering hiervan, het die-
selfde raad 'n werkie van die Christian Education Department van
die Baptiste-Unie vertaal en onder die titel “U wil dus u Gawes
gee,'"! laat verskyn.

Handleiding vir Nuwe Lidmate'”? Hierdie werkie deur W J Venter,
die algemene sekretaris, het in 1966 die lig gesien.!” Die voorregte
en verantwoordelikheid van kerklidmaatskap word op kriptiese
wyse hierin uitgebeeld. Dit het groot byval by leraar en lidmaat
gevind. 'n Hersiene uitgawe word beplan.'7

Die Simboliek van die Doop™ In hierdie pamfletjie het J W S
Odendaal (jnr) gepoog om kortliks die simboliese betekenis van die
doop van gelowiges deur onderdompeling aan te dui. Die feit dat die
doop die evangelie in aksie is, word veral deur hierdie werkie uit-
gebeeld.

Die Sabbat in Skriftuurperspektief” Na aanleiding van sabbata-
riérdwalinge wat in die jare 1963 en 1964 deur J W Albertse, 'n
student aan die Seminarium, aktief beoefen en redelik aggressief
gepropageer was, het die skrywer ’'n kriptiese studie cor die Sabbat
in Skriftuurspektief opgestel. Die gevolgtrekkinge aan die einde van
dié werk is gebasseer op Ou- en Nuwe Testamentiese verwysings na
die sabbat, die praktiese probleme in verband met die viering van
die sabbat, verwysings na die betekenis van die eerste getuienis van
die kerkgeskiedenis en die getuienis van Baptistebelydenisskrifte.

Heftige dog vriendelike kritiek van die geleerde dr Nik Lee wat 'n
doktorale proefskrif van vier volumes aan die Universiteit van
Stellenbosch oor ““The Sabbath and the Divine Covenant’'7? inge-
dien het, was nie genoegsame motivering vir 'n wysiging ten opsigte
van die basiese tesis van die studie nie.

Baptistebelydenis en -boodskap. Reeds in 1964 is 'n besprekings-
punt by die algemene vergadering van die Afrikaanse Baptiste Kerk
ingedien dat die Kerk se leerstelling in boekvorm gepubliseer moes
word.'” In 1969 het die skrywer hom vir die publisering van so 'n
geskrif beywer. Hierin het hy die entoesiastiese ondersteuning van
die publikasieraad geniet. Die ondersteuning van die leraars van die
Kerk is as ideaal daargestel. Om die rede is konsep na konsep van

geskrif vir kommentaar en kritiek aan leraars en belangstellende
leiers in gemeentes gestuur. Die onvervangbaarheid van die Skrif as
die enigste gesaghebbende bron van geloof en geloofsbeoefening is
onmiskenbaar duidelik in die inleiding gestel.

Hierbenewens is geen poging aangewend dat die geskrif 'n mond-
stuk vir 'n bepaalde teologiese skool sou dien nie. Inteendeel, 'n bres
studie van Baptistegeloofsbelydenisse'” is gemaak en die eind-
produk word gesien as beginsels van geloof wat Baptiste in die breé
daarop nagehou het. Die reaksie was uiteenlopend van entoesiasme
aan die een kant, tot 'n verwerping van die daarstelling van so 'n
geskrif aan die ander kant. 'n Neutrale standpunt was: “dit kan
geen skade doen nie; die saak is so breed gestel dat die spreek-
woordelike wa met osse daarin kan draai.’’®® Na gemotiveerde
besware oor die stellings ten opsigte van heiligmaking, uitver-
kiesing en die Drie-eenheid is die enigste negatiewe standpunt as
volg gestel 18

“dit lyk vir my nie prakties om 'n Baptistebelydenis te
publiseer nie, omdat alle gelowiges onder die leiding van
die Heilige Gees die Skrif mag verklaar. Baptiste sal
daarom verskil van standpunt . . . So 'n Baptistebelyde-
nis sal net die standpunt van 'n sekere groep weergee en
nie die standpunt van almal nie. As iemand dan met so 'n
Baptistebelydenis na my toe kom en sé: “Dit is wat julle
glo”. Dan sal ek vir hom moet sé: ““Dit is nie wat ek glo
nie”. Ek sal gevolglik ook nie vrymoedigheid hé om so 'n
belydenis aan te beveel of te versprei nie.

“Daar is uiteenlopende standpunte onder Baptiste en ons
is vry om te verskil. As iemand verwag my o0& moet oop-
gaan en ek moet met hom saamstem, dan verwag ek die-
selfde.”

Terwyl die publikasieraad bewus is van verskille in standpunt en
dit respekteer, is daar besluit om sonder enige versuim die
belydenisskrif te publiseer.”® 'n Verdere bestudering van die hele
geskrif het die skrywer egter tot die oortuiging gebring dat sekere
artikels met die oog op groter duidelikheid in stelling hersien moet
word. Getrou aan die modus operandi wat tot dusver gevolg is is die
hersiene produk weer vir kommentaar en kritiek aan leraars
gestuur. Selfs deskundiges buite eie geledere is geraadpleeg. Finali-
teit is nog nie bereik nie.

Hierdie afdeling kan afgesluit word deur te konstateer dat gebrek
aan fondse en aan werklik verdienstelike werke die publisering van
die pennevrug van 'n hele aantal leraars verhinder het. Sommige
manne het, of ongeduldig geraak of het die romp-slomp van publi-
kasieraadgoedkeuring liewer vermy en het hulle eie werke, meestal
traktaatjies, self laat druk en versprei. D J Raubenheimer het hom
veral hierop toegelé.183

Die publikasieraad is ook verantwoordelik vir die voorsiening van
sertifikate van toewyding van babas, doopsertifikate, lidmaatser-
tifikate, en vorms wat vir die administrasie van die lederol benodig
word.

OPLEIDING VAN LERAARS

Daar bestaan geen twyfel oor die feit dat die opleiding van manne
vir die bediening ho# pricriteit in die denke en beplanning van leiers
in die Afrikaanse Baptiste Kerk geniet het nie. Reeds voor die kon-
stituering van die Kerk in 1944 is aandag aan hierdie belangrike
saak gewy. In die ontwikkeling van die opleiding vir die bediening
kan drie fases onderskei word.

Opleiding deur gekose leraars

By 'n vergadering wat in September 1943 te Warden gehou is, is
‘‘besluit om by die Baptiste Unie aan te beveel dat hulle 'n Baptiste
Bybelskool oprig.”’'# By gebrek aan so 'n opleidingsinrigting is die
volgende bepalings vir die opleiding tot die bediening daargestel:

Leraars sou aangestel word om die opleiding van studente te
behartig. Dit sou onder die toesig van gemeentes op sulke plekke as
wat goedgekeur word, geskied. Odendaal van Cornelia en Kiinz van
Warden sou hiervoor verantwoordelik wees.!®® Elke aansoek sou op
aanbeveling van 'n gemeente op eie meriete deur die opleidingsper-
soneel behandel word. Dit was verwag dat studente ten minste ge-
matrikuleerd behoort te wees. In geval 'n student se aansoek sou
misluk, sou hy hom op die afgevaardigdes van die Afrikaanse Bap-
tistegemeentes kon beroep en hulle beslissing sou as finaal beskou
word.1%®

Na hierdie vergadering moes daar 'n beweging ontstaan het wat
hom vir die daarstelling van 'n eie opleidingsinrigting beywer het,
want volgens die notule van 28 Maart 1945 is gerapporteer dat al die
gemeentes, behalwe die gemeente van Primrose, wat nog nie die
saek behandel het nie, toestemming verleen, en ondersteuning
belowe het vir die aprigting van ““’n kollege.'®” 'n Jaar later is 'n
kommissie bencem wat die moontlikhede van 'n spoedige oprigting
van 80 'n inrigting moes ondersoek, en by die volgende vergadering
moes rapporteer.’® Hierdie kommissie het Cornelia as die plek van
opleiding, met twee leraars wat daarvoor verantwoordelik sou wees,
aanbeveel. Die koste sou deur die Kerk gedra word.!®®

Op hierdie stadium het J Myburgh en J van der Westhuizen by
QOdendaal en S C Spies, W J Venter en J A Smith, by Kiinz opleiding
geniet.”*® Hierdie reéling sou voortduur totdat hierdie manne hul
studies voltooi het. In 1947 is Wessel J Venter en J P Venter as
studente opgeneem.®' Hulle sou na Cornelia vir opleiding gaan.

In 1949 word die vergadering meegedeel dat die Baptiste-Unie
sterk beplan om ‘‘n Baptiste-Bybelskool,”” moontlik op die Rand, op
te rig en al die gemeentes is gevra om 'n gewillige offer vir hierdie
doel by te dra.'*?

114



Hierdie nuus het groot vreugde in die geledere van die Kerk
gebring en daar was geen twyfel oor die feit dat almal die saak goed-
gesind was en ten volle sou ondersteun.

Studente sou nog opgeneem word om die kursus wat die oplei-
dingskomitee voorgeskryf het, te volg. In die geval van jonger
studente is aanbeveel dat hulle na die Kollege sou gaan, terwyl ouer
manne met gesinsverantwoordelikheid ten minste 'n gedeelte van
hul studies aan die Kollege sou moes neem.!%3

The Baptist Theological College of Southern Africa
Dit is van belang om aan te toon hoe die gedagte aan 'n Kollege by
die Algemene Vergadering van die Baptiste-Unie, beslag gekry het.
Na aanleiding van die jaarvergadering wat vanaf 7 tot 12 Oktober
1948 gehou is, word die volgende aanhaling uit die SAB Handboek
geneem.%

“On behalf of the Minister’s Session the Chairman, the
Rev A B Jack, presented the following recommendation:

That a Baptist Training centre be established for minis-
terial students, English and Afrikaans, involving the ap-
pointment of a principal and Committee and taking
advantage of University facilities.”

Hierdie aanbeveling is aanvaar en bykomstige besluite wat die
Uitvoerende Komitee in staat sou stel om die besluit in werking te
stel, is ook geneem. Dit het die aanstelling van 'n komitee, om die
uitvoerbaarheid en besonderhede van so 'n skema met die finansisle
implikasies daaraan verbonde te ondersoek, in die hande van die
Uitvoerende Komitee van die Baptiste-Unie gelaat. Odendaal is as
een van die komiteelede aangewys.1%

Dit moet daarop gewys word dat die bewoording van die oor-
spronklike resolusie, met verwysing na Afrikaanse studente, die
Afrikaanse broeders onder die indruk gebring het, dat Afrikaanse
studente ten minste sommige vakke in Afrikaans sou kon neem.
Hierdie feit spreek onmiskenbaar duidelik uit die volgende verslag:

“Die verteenwoordiger (op die Uitvoerende Komitee van
die Baptiste-Unie) aangevul deur Br Odendaal, deel mee
dat spesiale pogings deur die Baptiste-Unie aangewend
word om belangstelling op te wek vir die voorwaartse
Bewegingsfonds. Die doelstelling is £50,000, waarvoor
die eerste £5,000, nou £10,000, aangewend sal word vir
die oprigting van 'n tweetalige Opleidingskool. £4,000 is
reeds ingesamel waardeur 'n belofte van 'n verdere
£1,000, nou geeis kan word.’'1*7

Die verteenwoordigers van die Afrikaanse Baptiste Kerk het op
beide Uitvoerende Komiteevlak en veral op Kollegeraad-vlak, geen

geheim gemaak van die feit dat hulle onder dié indruk verkeer het
nie.

Kort na die opening van die Kollege het Kiinz, wat die Afrikaanse
Baptiste Kerk se verteenwoordiger op die Kollegeraad was, sowel as
Odendaal, wat ook sitting op die raad gehad het, die Kerk se ver-
standhouding ten opsigte van Afrikaanse studente en hul verwag-
ting dat ten minste sekere vakke vir hulle in Afrikaans aangebied
sou word, oorgedra. Die raad het egter ontken dat daar so 'n
gedagte tydens die stigting van die Kollege bestaan het, en die ver-
wysing na Engels en Afrikaanse studente in die oorspronklike be-
sluit, is as volg verklaar: beide sou die voorreg hé om onderrig aan
die Kollege te geniet, maar die voertaal sou deurgaans Engels wees.
Hierteen is tevergeefs geprotesteer.%

By verskillende geleenthede daarna moes die afgevaardigdes by
die jaarvergadering ‘‘met, leed'"1%® en *‘diep teleurgesteld’”’ verneem,
dat vakke slegs in Engels aan die Kollege gedoseer word.?® Onder-
soek sou na die ontstaan en die bedoeling van die oorspronklike
besluit ingestel word en indien ‘“‘samewerking in hierdie opsig on-
moontlik word, sal die AB Kerk hom broederlik onttrek,””?! of, na
verslag, ‘‘handel in verband met die oprigting van 'n eie Bybel-
skool’”.202

Voordat 'n verslag van die ondersoek gelewer is, word die skrywer
as eerste dosent in deeltydse hoedanigheid by die Kollege aangestel.
Hy het verantwoordelikhede in Oktober 1952 aanvaar.?® Hierdie
verandering van sake het die hoop onder Afrikaanse geledere weer
laat opvlam. Die notule van een van die vergaderings vertolk dit
duidelik:

“Die Afgevaardigdes wens dr Odendaal geluk en vertrou
dat dit die eerste sport is na iets hoér en verantwoorde-
liker. Hy word ook baie ernstig gevra om ons Afrikaanse
ideale en beginsels uit te lewe en te handhaaf. "2

Hul verwagtings was in alle opsigte te groot. Barnard, die eerste
prinsipaal, het teenoor die skrywer geen geheim daarvan gemaak
dat hy geen simpatie met die Afrikaanse Baptiste se aspirasie gehad
het nie. Hul ideale het hy as algeheel onrealisties bestempel. In
gesprek het hy geopenbaar dat daar in sy denke geen bestaansreg
vir die Afrikaanse Baptiste Kerk was nie. Dit is met gelatenheid
aangehoor, want hier was 'n Brit wat sy meerderwaardigheid, selfs
nie oor die Engelssprekende Baptisteleiers, kon verberg nie. Selfs
voordat daar nog sprake van teologiese verskille tussen hom, die
fakulteit en die Uitvoerende Komitee van die Baptiste-Unie was,2%®
is dit al voorsien dat sy prinsipaalskap op 'n fiasko sou eindig. In die
dae toe daar nog 'n goeie verhouding tussen hom en die skrywer
bestaan het, is hy tot groot versigtigheid in gesindheid en leerstel-
ling gemaan. Hiervan het hy blykbaar geen notisie geneem nie.

116



Barnard se gesindheid en die feit dat daar tydens sy prinsipaal-
skap nie Afrikaanse studente aan die Kollege was nie, het daartoe
bygedra dat die “Afrikaanse ideale’’ nie op Kollegeraadvlak aan-
hangig gemaak is nie.

Aan die goeie gesindheid van dr C M Doke, wat Barnard as
interim prinsipaal opgevolg het, het die Afrikaanse Baptiste leiers
nooit getwyfel nie,

Charles Stern wat vanaf 1956 tot 1959 die prinsipaal van die
Kollege was, is as 'n groot vriend van die Afrikaanse Baptiste-
beweging beskou. Met groot vrymoedigheid is die saak van die
moontlikheid om sekere vakke in Afrikaans aan te bied, gestel. Daar
was teenkanting. W J Venter, wat toe die Afrikaanse Baptiste kerk
se verteenwoordiger op die Kollegeraad was, het nietemin, van tyd
tot tyd die versoek voorgelé dat sekere vakke in Afrikaans aan-
gebied moet word. Die versoek aan die begin van 1956 het 'n guns-
tige reaksie ontlok. Dit is as belowend beskou dat die fakulteit hier-
oor ondersoek moes instel. Hulle het egter gerapporteer: ‘‘regular
lectures in the medium of Afrikaans were not at this juncture
practical, however, Dr Odendaal had been asked to conduct one
special lecture a week in Afrikaans.? Die saak sou egter nie hier
gelaat word nie. Verdere ondersoek, met 'n memorandum oor die
aangeleentheid, was nodig. Dit spreek duidelik uit Stern se versoek
in Maart 1957 dat uitsluitsel oor die moontlikheid van lesings in
Afrikaans deur die raad gegee moes word. Die antwoord hierop was
dat geen memorandum beskikbaar was nie en daar is besluit:

““That this Council wishes to assure Dr Stern that present
circumstances would not warrant any recommendation
from them that a dual medium system of instruction be
adopted as a College policy and it is therefore not their
intention to consider it for the next few years’ 207

Die memorandum het nooit die lig gesien nie.

So 'n goeie verhouding het tussen Stern en die skrywer bestaan
dat laasgenoemde in 1958 'n beroep as voltydse dosent aan die
Kollege aanvaar het,208

Die hele aangeleentheid van die moontlikheid van dosering van
sekere vakke in Afrikaans, was dikwels die onderwerp van be-
spreking tussen Stern en die skrywer,

By twee verskillende geleenthede, het twee van die mees verant-
woordelike lede van die Kollegeraad in privaat die skrywer mee-
gedeel dat die Afrikaanse Baptiste Kerk die saak in die 0& moet
staar en dat daar by 'n gebrek aan 'n oplossing van die probleme,
hulle uiteindelik hul eie Kollege sal moet stig. In die lig van al die
kostes en omdat die skrywer nie hul sentiment ten opsigte van die
gebrek aan 'n oplossing van die probleem kon deel nie, was hierdie
uitweg vir hom onaanvaarbaar.

Voor en na sy bedanking as prinsipaal?®® het Stern teenoor die
skrywer die briljante gedagte genoem dat die daarstelling van 'n
Afrikaanse fakulteit die aangewese wyse vir die oplossing van die
probleme sou wees. Hierdie oplossing is ook teenoor Louw, met wie
hy op besonder vriendskaplike voet was, geopper.

Die persone wat met die aspirasies van die Afrikaanse Baptiste
gemoeid was, het gedink dat hulle met so ‘n oplossing aan die einde
van 'n regverdige stryd kon kom. Dit sou al hulle drome verwesen-
lik.

Die saak is met groot hoop voor die Kollegeraad gelé. 'n Komitee
is aangewys om die aangeleentheid met 'n komitee van die Afri-
kaanse Baptiste Kerk te bespreek.?® Daar is vir die aanvang van so
'n ontwikkeling, vir die aanbieding van slegs twee vakke in Afri-
kaans, gepleit. Volgens getuienis het die bespreking in 'n goeie gees
plaasgevind. Met betrekking tot die gedagte van 'n fakulteit, was
die mededeling, dat die Kollegeraad nooit toestemming tot so 'n ver-
soek sou verleen nie. Ten opsigte van die twee vakke in Afrikaans, is
onderneem om so 'n aanbeveling by die Kollegeraad te doen. Dit is
gedoen op voorwaarde dat so 'n toegewing tot geen verdere versoek
in die verband sal lei nie. Die manne was onder die indruk dat hulle
tog iets bereik het. In gesprek, is aan die Afrikaanse afgevaardigdes
gesé dat, as daar weer met versoeke om tegemoetkomings gekom
word, en dit gepaard gaan met die gedagte dat as daaraan nie toe-
gegee word nie, die Afrikaanse Baptiste Kerk genoodsaak sal voel
om weg te breek en hul eie inrigting te stig, sou die segsman sé:
“Gaan”, Dat so iets gesé is, is asnvanklik heftig ontken. Toe die
aangeleentheid by 'n Seminariumraadsvergadering, wat op 10 Mei
1961 gehou is en deur C W Parnell bygewoon is, het laasgenoemde in
teenwoordigheid van die raad bevestig dat die ongelukkige uitlating
wel gemaak is. Alhoewel ongenotuleerd word hierdie erkenning nog
duidelik in herinnering geroep.

Die volle implikasies van die vergadering het cers tot die
Afrikaanse komitee deurgedring nadat dit as volg in die Kollege-
raad notule verskyn het. Dit lees as volg:

‘*“The Chairman, Rev E Loewy, having been Convenor and
Chairman of the joint Sub-Committee of the Council and
ABK, presented the report as circulated to Council mem-
bers. (attached to original minutes).

In view of the categorical assurance given by the ABK
that the request for Afrikaang lectures for students at the
College should not be interpreted as the first step to-
wards requesting a bilingual College and as the ABK had
given assurance that no student would be obliged to take
any lectures in Afrikaans, it was unanimously resolved
that:

(i) In future all Afrikasns-speaking students shall be
accepted on the same basis as English speaking stu-
dents.

(i) Subject to there being no additional cost to the Col-
lege, lectures in Systematic Theology and Homiletics
shall be given in Afrikaans tc Afrikaans-speaking
students.

(iii) Afrikaans higher shall be a subject at the College
provided that a suitable lecturer is available. It is
understood that an annual grant of up to £100 will be
made by the ABK for this purpose.

(iv) The offer of Dr J D Odendaal to conduct Theology
and homiletics in Afrikaans is accepted. The syllabus
of each subject, and examination papers in both
English and Afrikaans to be the same.”’?t

Dit was duidelik dat geen vordering gemaak is nie.

Aan die Afrikaanse kant het die komitee bestaan uit Louw,
Venter, J H G Raubenheimer en die tesourier H Venter,?2 terwyl die
Kollegeraad verteenwoordig was deur di W T Edmunds, C W
Parnell, K W Reid en L G Thomas. Die Kollegeraad se voorsitter, ds
E Loewy, het ook as voorsitter vir die gesamentlike komitee opge-
tree.?? Omdat die skrywer vanaf Junie 1959 tot Junie 1960 as prinsi-
paal aan die Kollege ageer het, wou hy terwille van die handhawing
van neutraliteit en goeie verhoudings, nie met die aangeleentheid
gemoeid wees nie.?5

In Oktober 1959 is A S Gilfillan as prinsipaal van die Kollege
beroep. Hy het diens in Julie 1960 aanvaar.?

In die eerste tien jaar van die bestaan van die Kollege het die
algemene vergadering van die Afrikaanse Baptiste Kerk nege
manne vir studies opgeneem. Van hierdie nege is ses, uit die aard
van hulle omstandighede, die studies van die Afrikaanse Op-
leidingskomitee voorgeskryf. Van hulle, het niemand die studies
voltooi nie—selfs nie eers na 1260 nie.?'” Die ander drie is vir studies
na die Kollege verwys. Van hulle het slegs een—M J G Coetzer—die
studies voltooi. Vanuit nie-Afrikaanse Baptistegemeentes het ses
studente in die tydperk hul studies voltooi.

Almal van hulle het vir 'n korter of langer tydperk Afrikaanse
Baptistegemeentes bedien.

Dat studente uit eie geledere nie vir die bediening aangemeld het
nie, asook die feit dat in die jare 1958, 1959 en 1960 nie een
Afrikaanse student vir studies by die Kollege aansoek gedoen het
nie, het Afrikaanse Baptisteleiers baie bekommerd gemaak. Daar
was van hulle wat gevoel het dat optrede deur die sameloop van om-
standighede dringend noodsaaklik geword het,

Die Teologiese Seminarium van die Baptistezs
Stigting. Sake het nou redelik vinnig ontwikkel. Odendaal, Louw en
Venter, die algemene sekretarig, het lang samesprekinge gehou en 'n

deurtastende ondersoek na die moontlikheid van die stigting van 'n
Afrikaanse kweekskool, gedoen. Op 'n gevorderde stadium van die
sameprekinge en na hulle hulself van die uitvoerbaarheid van so 'n
stap oortuig het, het hulle aan die begin van 1960 die skrywer hier-
omtrent genader en hom verwittig dat hulle beplan om 'n memo-
randum ten opsigte van die stigting van so ’'n inrigting, voor die
volgende jaarvergadering van die Afrikaanse Baptiste Kerk te 16, en
dat hulle 'n aanbeveling gaan maak dat hy as eerste rektor vir die in-
rigting beroep moet word. Hy het onmiddellik 'n sterk negatiewe
reaksie geopenbaar en so 'n onderneming as 'n onmoontlikheid en 'n
te groot risiko vir "n klein groepie soos die Afrikaanse Baptiste Kerk
afgemaak.?® In herhaalde gesprekke is die verloop van gebeure in
die verlede onder sy aandag gebring?® en is hy versoek om net
ernstig oor die aangeleentheid te bid en die wil van die Here te soek.
Dit was duidelik dat hierdie manne gereed was om met die hele aan-
geleentheid voort te gaan al sou die skrywer nie daarvoor te vinde
wees nie.

Soveel geloof is aan die dag gelé dat daar na 'n perseel, waar so 'n
inrigting opgerig kon word, begin soek is. Reeds voor die jaarver-
gadering was die manne oortuig dat 'n geskikte terrein te Kempton
Park, slegs vyf kilometer van die internasionale lughawe Jan
Smuts, een kilometer van die naaste spoorwegstasie, op die destyd-
se hoofpad tussen Kempton Park en Pretoria, en min of meer in die
sentrum van die Pretoria en Randse gebied, gevind is. Die aand
nadat 'n opsie op die terrein geneem is, het J H G Raubenheimer,
Venter en die skrywer daar aangedoen en in gebed die hele aange-
leentheid aan die Here toevertrou. Hierdie was gewyde oomblikke
waarin die onmiskenbare leiding en voorsiening van die Here af-
gesmeek is.

Die jaarvergadering wat vanaf 3 tot 6 Mei 1960 te Nelspruit
gehou is, moes ocor genoemde memorandum, wat later as 'n propa-
gandastuk vir die Seminarium gebruik is, besin. Omdat hierdie
dokument van groot belang beskou word, word dit hier gedeeltelik
aangehaal:

“DIE BAFTISTE TEOLOGIESE SEMINARIUM
VAN SUID-AFRIKA

Na veel bepeinsing en gebed het 'm komitee bestaande
uit di P U Louw, J D Odendaal en W J Venter, op aan-
drang van die Uitvoerende Komitee, die volgende memo-
randum opgestel vir voorlegging aan die ABK.

I. Bestaan daar 'n behoefte aan 'n Kollege
Die komitee is dit eens dat daar beslis 'n behoefte
aan 'n eie Kollege bestaan en wel om die volgende
redes:

1) Aangesien ons werk hoofsaaklik daarop toegespits
is om die Afrikaanssprekendes van ons land te be-
dien, is dit uiters noodsaaklik dat die opleiding

2)

3)

4)

van ons manne in hul moedertaal sal geskied. Soos
sake tans staan aan die bestaande Kollege, is daar
geen sprake van nie.

Die Komitee voel dat ons manne in noue voeling
met die tradisie en uitkyk van die Afrikaner moet
bly. Dit is die enigste wyse waarop ons werk doel-
treffend gedoen kan word.

Die huidige Kollege het dit duidelik gestel dat ons
nie kan verwag om ooit 'n Afrikaanse Fakulteit
aan die bestaande Kollege te verkry nie. Die
meeste wat hulle vir ons kan doen is om toe te
stem tot die dosering van twee valcke in Afrikaans.
'n Uittreksel uit die notule van die Kollege Raad
van 21 Julie 1959 {4/59:8) is hierop weergegee.??®
Indien ons werklik die uitbreiding van ons werk
verlang, sal ons dadelik aandag moet skenk aan
die behoorlike opleiding van manne met die oog op
die bediening,.

5) Die huidige fasiliteite aan die Kollege is uiters

6

—

II.

beperk vir sover dit die opname van inwonende
studente aanbetref. Soos blyk uit die voorge-
noemde uittreksel uit die notule van die Kollege
Raad word alle studente voortaan deur die Kollege
Raad gekeur en is die Kollege nie gebind om jaar-
liks ten minste een student van die ABK op te lei
nie.

Die Komitee voel oortuig dat, met al die geleent-
hede wat ons tans gebied word, daar nie onder
huidige omstandighede genoeg manne opgelei kan
word vir die Afrikaanse werk nie.

Die afgelope jare het bewys dat die feit dat manne
in Engels opgelei gaan word, studente afskrik met
die gevolg dat ons werk daardeur skade ly.

Om bogenoemde redes versoek die komitee die
ABK Om onverwyld tot die stigting van 'n eie Kol-
lege oor te gaan. Die Komitee vertrou dat ons eie
Kollege reeds aan die begin van 1961 'n voldonge
feit sal wees.

Is dit Finansieel moontlik

Alhoewel die Komitee volkome bewus is van die
geweldige finansiéle verantwoordelikheid wat so 'n
stap sal meebring, is ons tog oortuig dat dit in
geloof behoort aangepak te word. Die Here sal
voorsien!

Vir twee jaar was ons deur die genade van die Here
in staat om die Uitsaaidienste teen 'n jaarlikse
koste van ongeveer £1 200 te behartig. Die
Komitee is van mening dat so 'n lewensbelangrike

III1.

Iv.

saak soos 'n Kollege veel eerder die ondersteuning
van al ons lidmate sal wegdra.

U Komitee doen aan die hand dat die Uitsaai-
dienste voorlopig gestaak word en dat ons uit on-
geveer 1500 lidmate en belangstellendes 300 per-
sone probeer win wat elk £1 per maand tot hierdie
verdienstelike saak sal bydra.

Verder word aanbeveel dat studente £120 per jaar
sal betaal vir hul onderrig en losies. Indien ’'n
Graadkursus bygeneem word, sal die student die
koste daaraan verbonde, wat ongeveer £40 per jaar
sal beloop, cok moet bybring.

Die Kursus wat aangebied gaan word

Daar word aanbeveel dat 'n kursus van vier jaar
voorgeskryf sal word met die oog op die bediening.
Fynere besonderhede hieromtrent sal deur die
Prinsipaal en die Kollege Raad uitgewerk word.
Die Komitee beveel verder aan dat vakke so gereél
moet word dat studente terselfdertyd onder die
Universiteit van Suid-Afrika die BA graad kan
verwerf,

Teneinde die aantal leerkragte te beperk, sal 'n
rotasiesisteem gevolg word waar moontlik.

Die Kollege moet ook voorsiening maak vir die
opleiding van Christelike werkers en werksters
sowel as Sendelinge. Die tydsbestek van so 'n
kursus sal later bepaal word. (2 of 3 jaar).

Grond en Perseel

Na veel beraadslaging en ondersoek beveel die
Komitee aan dat 7 Morge, aangrensend aan Kemp-
ton Park, en geleé aan die Pretoriapad, van ene
Mnr Allen teen £750 per morg, aangekoop word.
Hierdie grond is uitmuntend geleé en kan vir die
oprigting van 'n pragtige Kollege sowel as 'n
Kampterrein, dien,

Daar dit aan die dorp grens, is dit na aan skole, 'n
teerpad sal langs die grond afloop en alle
Munisipale geriewe sal ter beskikking wees.

Die plaaslike Munisipaliteit het ook reeds by die
Spoorweé aansoek gedoen vir die aanleg van 'n
spoorweghalte baie na aan die betrokke
standplaas. Andersins is die stasie van Kempton
Park ongeveer twee myl daarvandaan.

- Die samestelling en werksaamhede van die Kollege

Raad
Die Raad sal bestaan uit die Prinsipaal, die Voor-
sitter, Onder Voorsitter van die ABK, Die Alge-

122



VI.
. 'n Prinsipaal

mene Sekretaris, en Tesourier, tesame met nog
twee lede wat deur die ABK jaarliks aangestel sal
word. Die Raad sal ook die reg hé om, indien hulle
dit nodig ag, nog twee lede te kodpteer,

Hierdie Raad sal verantwoordelik wees aan die
Uitvoerende Komitee van die ABK. Indien daar
geskille tussen hierdie twee liggame mag ontstaan
wat nie bygelé kan word nie, sal dit na die ABK
verwys word.

Die Kollege Raad sal verantwoordelik wees vir die
aanstelling en beheer van die fakulteit asook vir
die leerplanne. Hulle sal ook alle finansiéle sake
van die Kollege behartig.

Die Raad sal voorts jaarliks 'n volledige verslag by
die ABK indien omtrent die opvoedkundige, gees-
telike en finansiéle toestande aan die Kollege.

Die Fakulteit

Die Komitee doen aan die hand dat ’'n voltydse
Prinsipaal aangestel sal word.

Die volgende diensvoorwaardes word aan die hand
gedoen:

'n Maandelikse toelaag van £70.

'n Vry huis met water en ligte.

Die Kollege sal vir die telefoon betaal met dien
verstande dat die Prinsipaal alle privaat hooflyn-
oproepe self sal betaal.

Die pensioen bydrae wat onder normale omstan-
dighede deur die gemeentes en vroueverenigings
vir leraars betaal word, sal deur die Kollege byge-
bring word.

Die Prinsipaal sal verantwoordelik wees vir die op-
voedkundige, en geestelike aktiwiteite aan die Kol-
lege en ook vir die handhawing van dissipline.

. Hulp vir die Prinsipaal

Die Komitee besef dat die Prinsipaal nie alleen vir
die onderrig verantwoordelik gehou word nie en be-
veel aan dat 'n deeltydse lektor, om hom behulp-
saam te wees, beroep word, Dit word bereken dat
so 'n persoon die Kollege ongeveer £30 per maand
sal kos. Verder sal van ons leraars aan die Rand en
Pretoria versoek word om met lesings behulpsaam
te wees.

3. Ander Personeel

Teneinde te verseker dat sake in die koshuis glad

VII.

VIII,

verloop, sal 'n Matrone aangestel word teen die
skaal £180 x £20—£240.

.'n Inrigting soos deur ons beoog sal ongeveer drie

bediendes benodig wat ongeveer £20 per maand sal
vereis.

Verder sal 'n Sekretaresse aangestel moet word.
Daar word nie verwag dat haar dienste voltyds be-
nodig sal word nie en die komitee doen aan die
hand dat sy ook met die Sekretariéle werk van die
ABK en “Die Goeie Tyding’’ behulpsaam sal wees.
Die komitee verwag dat so 'n aanstelling ons tus-
sen £20 en £30 per maand, na gelang van onder-
vinding, sal kos. Tot hierdie bedrag kan die ABK
eenderde en die Kollege tweederdes bydra.

Die Biblioteek

Die komitee doen aan die hand dat ds Joh van der
Colff, wat tans in Engeland is, gevra sal word om
hierdie saak daar te propageer met die cog op die
verkryging van soveel geskikte boeke as moontlik.
'n Brief sal ook gerig word aan die Suidelike Bap-
tiste Konvensie van Amerika waarin hierdie be-
hoefte onder hulle aandag gebring sal word in die
hoop dat hulle dit as 'n sendinggeleentheid sal be-
skou.

Toerusting

Die Komitee doen aan die hand dat die Sustersver-
enigings van ons Kerk gevra sal word om vir ses
maande lank fondse in te samel met die oog op die
toerusting van die Kollege (Meubilering, linneware
en breekgoed).

IX. Die Naam

Die komitee stel voor dat die Kollege bekend sal
staan as “Die Baptiste Teologiese Seminarium van
Suid-Afrika”,

Geboue

Die Komitee koester die gedagte om 'n argitek te
nader met die cog op 'n sketsplan wat vir ons uit-
eindelik 'n aantreklike Kollege sal gee—iets waar-
op ons almal trots gaan wees.

'n Huis vir die Prinsipaal, 'n kantoor, 'n aantal le-
singkamers en 'n koshuis sal so gou moontlik
gebou moet word.

Dit gaan ons doel wees om al ons studente volkome
tweetalig uit te stuur teneinde sowel die Engelse as
Afrikaanssprekendes van ons land te kan bedien.”

Hierdie memorandum is net so deur die afgevaardigdes aanvaar;
die skrywer is eenparig as eerste rektor deur die vergadering beroep;
H Venter, die tesourier van die Kerk, is ook as tesourier van die
Seminarium aangewys en al die afgevaardigdes het onderneem om
behulpsaam te wees met die insameling van fondse vir die nuwe
inrigting. 22

Op 7 Junie 1960 word gerapporteer dat die skrywer die beroep as
rektor aanvaar het. Die Uitvoerende Komitee het nou alles in werk-
ing gestel om die goedkeuring van die munisipaliteit vir die oprig-
ting van die beoogde inrigting te verkry en om die koop van die
grond te finaliseer.??? Sewe en 'n half morg is aangekoop van mnr
John Allen vir die bedrag van R9 000, en 'n komitee wat vir die be-
planning van die geboue en terrein verantwoordelik sou wees, is aan-
gestel.?” Op die 2de Augustus is die grondwet en geloofsbelydenis
van die Seminarium deur die Uitvoerende Komitee aanvaar.?# Aan-
dag is ook onmiddellik aan akademiese aangeleenthede gewy en
daar is beplan dat die Seminarium op 15 Februarie 1961, met werk-
saamhede sou begin. 226

Die Uitvoerende Komitee van die Baptiste-Unie is onmiddellik
van die voorneme van die Kerk om 'n eie Seminarium te stig, in ken-
nis gestel. In reaksie hierop het hul die uitdaging om die Afrikaans-
sprekende te bereik, erken. Die prosedure wat gevolg is deur nie die
Kollegeraad van die voorneme in kennis te stel en die Uitvoerende
Komitee die geleentheid vir konsultasie te bied nie, is egter betreur.
Die verweer van die komitee wat leiding in die verband geneem het,
was dat hulle nég die kollegeraad, nég die Uitvoerende Komitee in
die voorneme kon ken, omdat hulle nie geweet het hoedat die alge-
mene vergadering hierop sou reageer nie, Die Uitvoerende Komitee
het ook besluit dat hy sy houding ten opsigte van die nuwe onder-
neming eers met kennis van die konstitusie, personeel, leerplan ens,
van die Seminarium, sou kon bepaal. Vir die doel van noue bande
met die Kollege het die Uitvoerende Komitee van die Baptiste-Unie
ook aan die hand gedoen dat 'n komitee van elk van die inrigtings
met die oog op beleid en akademiese standaard met mekaar sal
skakel.226 '

Dit het byval gevind, en na 'n ontmoeting het die Kollegeraad se
komitee volle tevredenheid met die standaard van die Seminarium
betuig.2?

Hierdie bevinding het die Uitvoerende Komitee tevrede gestel.
1Louw het aan die Kollegeraad verslag gedoen was as volg genotu-

eer is:

“. . . the Executive gave the assurance that Seminary
graduates would be interviewed and given the same
consideration as graduates from our own College.'’228

Volgens die eerste notule van die Seminariumraadsvergadering is
Louw en Venter onderskeidelik as voorsitter en sekretaris aan-

gewys. Omdat die Uitvoerende Komitee van die Baptiste-Unie be-
swaar aangeteken het ten opsigte van die naam van die inrigting
—“‘die Teologiese Seminarium van die Baptistekerk van SA’' is die
saak bespreek en is daar besluit om met die naam te volstaan. By
die geleentheid is ook besluit om die bepaalde klousule in die grond-
wet van die Seminarium te implimenteer en die president en die
algemene sekretaris van die Baptiste-Unie uit te nooi om sitting op
die raad te hé.22®

Na herhaalde vertoé van die kant van die Uitvoerende Komitee
van die Baptiste-Unie, ten opsigte van die naam van die Semi-
narium, is daar in Maart 1961 besluit om die naam te verander na
die “Teologiese Seminarium van die Baptiste.’’23

By die tweede vergadering van die raad is onderhoude met die
eerste voprnemende studente gevoer en is mej F Botes, P J Kruger,
CldenG ?—I Fourie, M J Griesel en C R Penney, almal van Nelspruit
en C J en J W S Odendaal van Cornelia, en P J Raubenheimer van
Brakpan as studente opgeneem.?® Louw is in deeltydse hoedanig-
heid as dosent aangewys.?*?

Die akademiese werksaamhede van die Seminarium het op 15
Februarie 1961 'n aanvang geneem. Op uitnodiging van die Brak-
panse Baptistekerk is die kerkgebou as eerste lesingsaal gebruik.
Vir die studente is huisvesting by gemeentelede verkry,?

Die offisiéle openingsplegtigheid het onder groot belangstelling,
in die Brakpanse stadsaal, op die 18de Februarie plaasgevind.
Louw, die president van die Afrikaanse Baptiste Kerk het as hoof-
spreker opgetree.?*! Die rektor is tydens hierdie verrigting op pleg-
tige wyse vir sy taak afgesonder en mej Elsie Milns, wat die vorige
jaar studies aan The Baptist Theological College voltooi het, is as
registratrise aan die gehoor voorgestel en verwelkom, 2

HY ROEP JOU

Openingsplegtigheid

Die akademiese werksaamhede het spoedig die gewone roetine-
gang gevolg. Agtien periodes per week is van Dinsdae tot Vrydae
aangebied.

Daar is 'n goeie verhouding met die Kollege in Johannesburg
gehandhaaf. Die rektor was twee dae per week met lesings aldaar
behulpsaam,?38

Teen alle verwagtings in, het Louw op 10 Mei 1961 sy bedanking
ingedien. Die redes wat hy aangevoer het, was onder andere:

“a, Die Woord verlang dat 'n leraar onberispelik moet
wees, en ek is nie.

b. Huislike moeilikhede, waarvan net ek skuld het”’,

Vir die leed wat hy die Kerk aangedoen het, het hy om vergifnis
gevra.2®

Koorsagtige pogings is onmiddellik aangewend om die situasie te
probeer red, maar hy kon nie opgespoor word nie. Dit het mettertyd
aan die lig gekom dat herwinning en herstel 'n uiters moeilike saak
was.

Reélings is onmiddellik getref om personeel te vind om vir die
lesings wat Louw waargeneem het, verantwoordelik te wees.

Hierdie leemte is deur die algemene sekretaris, W J Venter, M J
Coetzer, van Auckland Park en M J de Kock, wat so pas as leraar
opgeneem is en nog heroepafwagtend was, gevul.

Pogings tot amalgamering van die Kollege en die Seminarium. Die
Uitvoerende Komitee van die Baptiste-Unie het met die volgende
besluit tydens hul vergadering in Junie 1961, die inisiatief geneem
om die amalgamasie van die Kollege en die Seminarium te bewerks-
tellig.

“It was resolved that, bearing in mind the problems
facing both the Theological College and the Seminarium,
the Executive urges the Councils of both institutions to
consider the possibility of a joint approach to these prob-
lems. In the event of the Councils expressing the readi-
ness to discuss this, the Vice President and the Confiden-
tial Consultant are authorised to discuss this and nego-
tiate the matter with both Councils and report back to
the Executive,”2%

So het dit gebeur dat die Seminariumraad op die 21ste September
1961 ’n afvaardiging van die Beptiste-Unie se Uitvoerende Komitee
in die persone van S Hudson-Reed en J A Hendriks ontmoet het.
Terwyl daar op sekere praktiese probleme, soos die prinsipaalskap,
die samestelling van 'n raad vir 'n geamalgameerde inrigting en
doserende personeel, gewys is, het die raad sy innige begeerte tot
onderhandelings en samewerking uitgespreek.?*®

127



Met die oog op moontlike samesprekings tussen die rade van die
twee inrigtings, is 'n memorandum, wat die Seminariumraad as
basis vir samespreking beskou het, aanvaar. Hierin is die begeerte
om saam te werk en om te help om hindernisse uit die weg te ruim,
weer eens bevestig. Knelpunte waarcor besin moes word, is uit-
gewys en het hoofsaaklik om die volgende gegaan.

Taalmedium vereistes: Onderrig moes deur middel van dubbel-
medium of parallel-medium geskied. Om beide taalgroepe se belange
te behartig moes die prinsipaal en dosente ook albei landstale mag-
tig wees. Selfs die administrasie moes op tweetalige basis geskied,
en “indien moontlik’ moes die raad van so 'n beoogde inrigting “op
'n 50/50 basis uit Baptiste-Unie verteenwoordiging en verteenwoor-
diging van Afrikaanse Baptistekerke bestaan’.

Teologiese vereistes: In die verband is verwag dat die prinsipaal
en personeellede teologiese grade moes besit en bekwaam moes wees
om te doseer.

Terrein vereistes: Indien die Seminarium terrein onaanvaarbaar
vir die Kollege of die Baptiste-Unie sou wees, moes 'n geskikte
terrein, wat vir beide partye aanvaarbaar sou wees, gevind word.
Die Seminariumraad wou egter seker maak dat hy geen finansiéle
verliese in die proses sou lei nie. Daarom, indien die Seminariumter-
rein nie geskik vir 'n gesamentlike projek sou wees nie, is verwag
dat die Baptiste-Unie die terrein met skulde en al sou oorneem, om
of daarvan ontslae te raak, of om dit vir 'n ander doel te benut. In-
dien die terrein egter as geskik aanvaar sou word, moes die gelde
wat uit die verkoop van ‘‘die huidige Kollege’’ verkry sou word, net
80 vir die nuwe onderneming aangewend word en die Seminarium-
raad sou dan gewillig wees om die balans van die aanvanklike kapi-
tale uitleg, met die Kollegeraad gelykop te deel.

Indien die onderhandelinge sou slaag, sou die Afrikaanse Baptiste
Kerk gewillig wees om “die teenswoordige minimum bydrae per lid-
maat, soos deur die ‘Assembly’ bepaal’’ vir verdere kapitale onder-
nemings en vir die lopende uitgawe van die inrigting te lewer.2¢

In 'n memorandum wat voor die Kollegeraad gelé is, is 'n opsom-
ming van die verhouding tussen die Afrikasnse Baptiste Kerk en
die Kollege, in sover dit deur die notule van die raad weerspiegl
word, verstrek.24!

Dit dek op feitlike wyse die gebeure vanaf die opname van die
eerste Afrikaanse student, P J Steyn in Oktober 1950,242 die Kerk se
beswaar teen toelating van ’'n kleurling, J Hiebener, in 1952,24 die
aankondiging dat ‘“a new series of lecturers in Afrikaans taal was
also to be taken by Dr Odendaal” in 1954, die versoek van 'n
Afrikaanse fekulteit in 1959, tot by die aankondiging van die
Afrikaanse Baptiste Kerk se voorneme om ’n eie Seminarium te
stig. Ten opsigte van vakke in Afrikaans verduidelik die memo-
randum:

*. . . {c) A special lecture in Afrikaans was approved in
1956, but the adoption of more lectures in Afrikaans was
requested in 1956 and considered impractical until 1959,
in which year Dr Odendaal was appointed to take two
subjects in Afrikaans. A period of three years therefore
elapsed before the request of the ABK was met. (d) At the
same meeting at which Dr Odendaal was appointed as
acting principal, his offer to teach two subjects in
Afrikaans was accepted. His duties as A/P made it impos-
sible for him to impliment this offer, and when he would
have been relieved in the appointment of the new princi-
pal and so free to do this, (August 1960) he resigned to
become Principal of the ABK Seminarium. No blame can
therefore be attached to the College for the non-imple-
mentation of its resolution . . .’’2#

Soos dit met die stiptelike navolging van genotuleerde gebeure
verwag kan word, word die gebeure en indrukke agter die skerms nie
daardeur weerspieél nie. Wat van die indrukke van Odendaal en
Kiinz dat die Kollege voorsiening sou maak vir die taalbehoeftes
van die Afrikaanse student 724

Hulle indrukke kon geheel-en-al ongegrond gewees het—tog het
hulle hardnekkig hierin volhard. Wat van die weiering van die daar-
stelling van 'n Afrikaanse fakulteit aan die Kollege.2* Op wie se
gesag is dit geweier? Geen besluit kon in die verband in die notule
van die Kollegeraad opgespoor word nie, Daar is ook geen aan-
duiding dat volmag aan die sub-komitee verleen is om in die verband
op te tree of uitspraak te lewer nie. Die komitee moes met aan-
bevelings na die Kollegeraad terugkom.?*" In die verslag wat na die
Kollegeraad terug gekom het en in die besluite wat geneem is, word
geen melding van die versoek om die daarstelling van 'n Afrikaanse
fakulteit aan die Kollege gemaak nie.?*

Ten opsigte van die moontlike eenwording van College en Semi-
narium is later gerapporteer dat die spesiale komitee, wat met die
ondersoek van samewerking tussen die twee inrigtings belas was,
besluit het om die hele aangeleentheid net so te los *‘omdat daar . . .
geen aanknopingspunt vir verdere bespreking oor samesmelting is
nie, "9

Op uitnodiging van die Uitvoerende Komitee van die Baptiste-
Unie het 'n afvaardiging van die Uitvoerende Komitee van die Afri-
kaanse Baptiste Kerk met 'n afvaardiging van die Kollegeraad op
die agtermiddag van 4 September 1962, in die sentrale Baptistekerk
van Johannesburg ontmoet, om die aangeleentheid van die verhoud-
ing tussen die twee liggame “broederlik”’ te bespreek. Die totstand-
koming van die Seminarium moes die blaam dra vir die versteurde
verhoudings. Van albei kante is sake kaalkop gestel. Die reg van die
Afrikaanse Baptiste Kerk om 'n eie opleidingsentrum vir leraars te
stig is ontken, terwyl die reg daartoe op grond van die gebeure in die
verlede en ook op grond van Baptistevryheid, verdedig is. Tever-

geefs is daar probeer verduidelik hoedat pleidooie tot tegemoet-
koming as’t ware op dowe ore geval het. Die vergadering het sy
klimaks bereik toe die algemene sekretaris van die Baptiste-Unie, M
Darroll, hoogsgespanne en ontevrede opgespring en as't ware uit-
geroep het: “Then, why don’t you leave the Baptist-Union?"’ Daar
was spanning en stilte aan beide kante. Aan die kant van die Engels-
sprekende broeders was daar geen teken of heweging tot tegemoet-
koming of rekonsiliasie nie. Was dit wat hulle wou hé? Die Afri-
kaanssprekendes het asof verstard en versteend hierdie ver-
doemende vraag aangehoor. Daar was van hulle wat op die stadium
gewillig was om die konsekwensies daarvan te aanvaar. Die skrywer
het na 'n wyle opgestaan en gereageer: ‘“We are members of the
Baptist Union by the vote of the assembly, and only by the vote of
the assembly can this right be forfeited!”” Die vergadering was
verby. Dit was ongeveer 5.30 nm. Odendaal IT was toe 'n baie siek
man, Hy was nie teen samewerking nie, maar voordat die afge-
vaardigdes van die Afrikaanse Baptiste Kerk daar uitmekaar
gegaan het, het hy vir hulle nog vir oulaas tot versigtigheid in die
hantering van die hele aangeleentheid gemaan. Minder as twee uur
later is hy oorlede.?® Verslaentheid het geheers.

Watter aandeel Odendaal se dood tot kentering in die denke van
die Baptiste-Unie gehad het, sal seker nooit bepaal kan word nie.

Die Baptiste-Unie se Uitvoerende Komitee het in Oktober 1962 'n
kommissie?*! bestaande uit K W Reid (president BU) dr C M Doke,
dr J Poorter en di J A Hendriks en W J Venter benoem om die aan-
geleentheid van samewerking tussen, of eenwording van die twee
inrigtings weer te ondersoek.?? Hierdie kommissie het vir die eerste
keer 'n dieptestudie van die probleme en die opset van die twee
inrigtings gemaak en 'm memorandum van ses bladsye is aan die
Uitvoerende Komitee en rade van die twee inrigtings voorgelé,
Hierin is die saak vir samesmelting met 'n moontlike modus
operandi sterk gemotiveer. Indien die Uitvoerende Komitee egter
van mening sou wees dat die status quo op die beste wyse die be-
hoeftes van die twee taalgroepe ontmoet “‘then the question of
official recognition of the Seminarium and the attendant financial
responsibility must be faced by the Baptist Union.’ %3

Die uiteensetting van die modus operandi ten opsigte van die
samesmelting van die twee inrigtings was vir die Afrikaanse
Baptiste Kerk om ’n verskeidenheid van redes onaanvaarbaar. Dit
het gegaan om wat hulle beskou het as afwykings van bepaalde
beleidsrigtings, 'n gebrek aan die nodige verskansing vir Afrikaans
en die Afrikaanse Baptistesaak en 'n situasie soortgelyk aan dié
voordat die Seminarium gestig is.?54

Aan die kant van die Kollege was daar ook probleme,?> sodat die
Baptiste-Unie se Uitvoerende Komitee met betrekking tot die héle
aangeleentheid in Oktober 1963 die volgende notule aangeneem het:

“That the Executive notes the written reply from the
College Council and the verbal report from the ABK
representative in which it appears that despite the
Executive’s hopes for a united College as expressed in its
earlier memorandum, there are serious difficulties on
both sides which makes this reunion unlikely within the
forseeable future. The Executive, therefore, while
regretting these circumstances, resolves that this matter
be allowed to rest, and that no further action be taken.
The Executive however warmly approves the intention of
the College and the Seminarium to co-operate as closely
as possible. Furthermore, the Executive resolves that in
its negotiations for a new site and in its planning for the
future, the College Council should not be bound by con-
siderations of eventual union.’’256

In April 1967, toe die skrywer president van die Baptiste-Unie
was, is die hele aangeleentheid van amalgamasie weer onder die
soeklig geplaas. Hierdie keer het die onderskeie rade van die twee in-
rigtings, apart, en gesamentlik, ernstige aandag aan die saak ver-
leen en “tot die gevolgtrekking geraak dat algehele samesmelting
nie wenslik is nie,"”” 'n Memorandum wat deur 'n gekose komitee
uit die twee rade opgestel is, is aan die Uitvoerende Komitee van die
Baptiste-Unie voorgelé. Hierin is bogemelde gevolgtrekking
gemotiveer en is aanbeveel dat bestaande samewerking verder uit-
gebrei moet word, 258

Hierdie aanbeveling is op praktiese wyse in die jare 1967 tot 1972
toe J N Jonsson prinsipaal van die Kollege was, geimplimenteer, Hy
en J Wiid, voltydse dosent aan die Kollege, het twee dae per week
lesings aan die Seminarium kom gee, terwyl die skrywer, op sy
beurt, twee dae per week by die Kollege lesings aangebied het.?*
Toe studentegetalle aan die Seminarium in 1970 tot ses gedaal het,
is die roosters van die twee inrigtings so gekoordineer dat die Semi-
narium se studente vir twee dae per week na die Kollege vir lesings
gegaan het?s°

So goed was die gesindheid tussen die twee inrigtings en so aan-
vaarbaar het die Seminarium vir die Baptiste-Unie geword dat by
die jaarvergaderings van die Baptiste-Unie wat in 1967 te Kaapstad
gehou is, die vergadering besluit het dat die Seminarium die reg
gegun sal word om ook by Engelssprekende gemeentes vir
finansiéle hulp aan te klop. By hierdie geleentheid was J N Jonsson
president van die Baptiste-Unie 2!

In die Sem, halfjaarlikse propagandablad van die Seminarium, is
die volgende van Jonsson opgeteken:

“...ons het J N Jonsson as een van ons geag.

In die vyf jaar van sy bediening as hoof van die Kollege
het hy homself as 'n ware vriend en broeder van die Semi-

J N Jonsson

narium, asook van die Baptisme onder die Afrikaansspre-
kendes, bewys. Hegte bande van samewerking is tussen
die Kollege en Seminarium gesmee. Ten spyte van 'n
besige program het hy vir twee jaar na die Seminarium
gekom om hier gereeld lesings te gee. Later kon reélings
getref word dat ons studente vir lesings na die Kollege
kon gaan. Tot met sy uittrede uit die diens van die Kol-
lege was hy as lid van die fakulteit van die Seminarium
beskou. Dit was vir ons 'n groot eer om 'n man van sy
gestalte met ons geassosieer te hé en studente asook oud-
studente getuig met groot waardering van wat hy vir
hulle beteken het. Sy onvermoeide ywer, onbaatsugtige
opoffering, spontane hulpvaardigheid, hartlike vriende-
likheid en entoesiastiese samewerking sal ons nie vergeet
niie en bly vir ons steeds 'n bron van inspirasie.’'*?

In eie geledere was daar, ten spyte van die wete dat daar in die
proses van die daarstelling van die Seminarium foute begaan is,
nooit enige twyfel oor die regverdigheid, verdienstelikheid en
egtheid van die saak nie. Die broederskap, bemoediging en be-
diening van Jonsson het aan die Seminarium die dimensie van waar-
digheid verleen.

Die saak van eenwording van die twee inrigtings het nog spora-
dies aandag geniet.?* In 1973 veral, is ernstige dog vrugtelose
pogings weer in die rigting aangewend en het ontmoetings tussen 'n
kommissie van die Uitvoerende Komitee van die Baptiste-Unie met
lede van die Kollegeraad en met lede van die Seminariumraad plaas-

gevind. Weer was albei blykbaar gereed vir samewerking. Die
kommissie is egter meegedeel dat die eiendom van die Seminarium
nie so maklik verhandelbaar is nie, en dat hulle gereed sou wees vir
samesprekinge indien die Seminariumterrein as geskik vir so 'n
verenigde inrigting beskou sou word. Geen verdere ontwikkelinge
het plaasgevind nie totdat die aangeleentheid na die ampsdraers
verwys is en hulle die volgende besluit aan die Uitvoerende Komitee
en aan die jaarvergadering van die Baptiste-Unie en aan die Afri-
kaanse Baptiste Kerk voorgelé het:

“At the 1974 Assembly the Executive was asked to
investigate the possibility of amalgamation of the Col-
lege and the Seminarium. On several previous occasions
this matter has been raised at assemblies and discussed
by representatives of the Union and the ABK, but with-
out success.

Since each reconsideration of this matter raises uncer-
tainty of the future, we feel the time has come to express
our united convictions on the issue.

It is our conviction that God has set his seal upon the
work of both these institutions. We believe that the
interest of both groups and institutions are best served
by their separate existence. At the same time we express
our intention to continue our fellowship, and interchange
of lecturers where practicable. We believe that no useful
purpose will be served by repeated reconsiderations of
this relationship, and commend both institutions to all
our churches for their prayers and support.’ 26

Leerplan. In die beplanning van die leerplan is niks rewolusionérs
in vooruitsig gestel nie. Twee gedagtes het corheers. Die beplanners
wou so na as moontlik aan die leerplan van die Kollege in Johannes-
burg hou, en hulle wou ook die fasiliteite van Unisa waar 'n nuwe
leerstoel in Teologiese studies so pas in die lewe geroep is, so ver as
moontlik benut. Vir die implementering hiervan is 'n onderhoud met
die rektor, prof Pauw, en die dekaan van die Teologiese fakulteit,
Prof Lombaard, aangevra.?6®* Hierdeur is vasgestel dat daar niks is
wat studente sou verhinder om die BA (teol) deur Unisa te neem ter-
wyl hulle aan die Seminarium studeer nie. Hierdie is as ideaal
gesien, want Unisastudies kon as’t ware met 'n eie kerklike stempel
aangebied word. Waar moontlik, sou studente dan ook sterk aange-
moedig word om vir die Unisastudies in te skryf. Die leerplan is
daarom ook, reg van die begin af so beplan dat daar 'n mate van
sinkronisasie met die aanbieding van Unisa kon wees.

Deur die jare is geen drastiese verandering aangebring ten opsigte
van die onderskeie vakke wat aangebied is nie. Daar het wel 'n
verandering ten opsigte van die groepering daarvan plaasgevind.
Aanvanklik is van 'n negevoudige indeling van vakke gebruik
gemaak naamlik OQu Testamentiese studies, Intertestamentére

studies, Nuwe Testamentiese studies, Sistematiese Teologie,
Praktiese Teologie, Kerk-geskiedenis, Christelike Opvoedkunde,
Baptistestudies en Taalstudies.

Volgens die prospektus van 1977 is die leerplan as volg saam-
gestel,

1. Ou Testamentiese Studies

Oorsig

Geskiedenis en Argeologie
Inleiding

Eksegese

Teologie

Tekskritiek

Hebreeus

2. Nuwe Testamentiese Studies

QOorsig
Agtergrond
Inleiding
Eksegese
Teologie
Tekskritiek
Grieks

3. Sistematiese Studies

Sistematiese Teologie

Etiek

Apologetiek

Filosofie van die Godsdiens
Vergelykende Godsdiens en die Kultusse
Kerkgeskiedenis

Hermeneutiek

4, Praktiese Studies

Homiletiek en kommunikasie
Christelike Opvoedkunde
Evangelisasie

Pastorale Teologie

Pastorale Sielkunde
Kerkadministrasie

Van die begin af is 'n Seminariumdiploma-kursus aangebied vir
diegene wat nie in die bediening wou gaan nie, maar wat graag op
een of ander wyse vir gemeentes en vir die sendingwerk van diens
wou wees, Hierdie kursus is nog net deur dames geneem. Aanvank-
lik wat dit 'n driejaarkursus, maar in 1968 is dit na 'n tweejaarkur-
sus verander,?66

Benewens die diplomakursus word 'n kursus vir 'n Diploma in
Teologie en een vir 'n Lisensiaat in Teologie aangebied. Op Semina-

riomvlak is beide dieselfde, behalwe dat sekere universitére vereis-
tes vir die Lisensiaat in Teologie gestel word. Dit het die suksesvolle
voltooiing van of Grieks II of Hebreeus 1, met een kursus in 'n
moderne taal en vyf ander kursusse wat op universiteit met sukses
afgelé is, behels. Tot met 1977 het nog niemand dié diploma van die
Seminarium ontvang nie. 'n Hele aantal oud-studente het reeds 'n
graad behaal %7 Slegs een het tot dusver 'n Meestersgraad behaal 28

In die aanvangsjare van die Seminarium is die jaarprogram in drie
termyne aangebied. Later, met nouer samewerking met die Kollege
is 'n jaarstelsel gevolg. Die termynstelsel is weer in 1975 op die
proef gestel maar vanaf 1976 is daar op 'n semesterbasis gewerk >

Sedert die aanvang van die Seminarium is lesings vier dae per
week (Dinsdae tot Vrydae) en oor 'n tydperk van 36 weke aangebied.

Deur die jare het die volgende persone as doserende personeel
gedien,

M J G Coetzer 1960-1967 Grieks, Nuwe Testamentiese
Inleiding en vergelykende
Godsdienste en Kultusse.

M J de Kock 1960-1964 Kerkgeskiedenis en Christelike
Opvoedkunde.

V F Thomas 1963-1967 Nuwe Testamentiese oorsig en
Nuwe Testamentiese eksegese.

W J Venter 1960-1977 Kerkgeskiedenis,

Baptistegeskiedenis, Evangeli-
sasie en Kerkadministrasie.

M J Griesel 1968-1969 Kerkgeskiedenis en Nuwe
Testamentiese Eksegese.

J N Jonsson 1968-1974 Sistematiese Teologie,
Vergelykende Godsdienste.

J S Wiid 1968-1969 Grieks

W Boessenkool 1964-1967; 1974-1977. Grieks, Nuwe
Testamentiese Agtergrond,
Nuwe Testamentiese
Tekskritiek en Hermeuneutiek.

Mev N du Toit 1969 Spraakkuns

J W S Odendaal  1967-1977 Christelike Opvoedkunde,
Pastorale Teclogie en Pastorale
Sielkunde.

P J Raubenheimer 1967-1977 Nuwe Testamentiese Inleiding,
Nuwe Testamentiese Teologie
en Nuwe Testamentiese
Eksegese.

J P Nel 1975-1976 Grieks, Nuwe Testamentiese
Teologie en Sistematiese
Teologie

R Mathie 1977 Sistematiese Teologie

H Beerens 1977 Grieks en Nuwe Testamentiese
Inleiding

L van Heerden 1977 Sistematiese Teologie en N T
Qorsig

Mej C Odendaal 1977 Afrikaans

Benewens interne kursus het die Seminarium sedert die aan-
vangsjare ook 'n kursus vir eksterne studente behartig. Aanvanklik
is die leerplan, soos deur die ou opleidingskomitee opgestel, aange-
bied. Daar is geleidelik veranderinge aangebring om die kursus meer
met die van die interne kursus te laat ooreenstem. Tot aan die einde
van 1974 het die aanbieding van die kursus hoofsaaklik uit die
bestudering van voorgeskrewe werke, met eksamens en die opstel
van take, bestaan. Aan die begin van 1975 is hierdie benadering laat
vaar en is 'n poging aangewend om die eksterne kursus op gelyke
vlak met die interne kursus te bring. Deur dostentebriewe, lesings,
voorgeskrewe handboeke, en -opdragte en eksamens op bepaalde
tye, is sodoende 'n einde gemaak aan 'n tydperk waarin die student
na sy goeddunke gestudeer en eksamens geskryf het.?® In die enkele
jare wat die kursus aangebied is, is ook gevind dat die studente wat
dit gevolg het, baie beter gehalte werk gelewer het.

Die lekepredikerskursus is aanvanklik met groot entoesiasme
ondersteun. Die kursus is met 'n week van lesings aan die Semi-
narium begin. Leiding is ten opsigte van die studie versterk. Af-
gerolde lesings is voorsien en take moes uitgewerk word. Dit is deur
middel van 'n eksamen afgehandel. Weens gebrek aan belangstel-
ling en ook weens 'n tekort aan personeel om die nitgeputte voor-
raad aan te vul, is die aanbieding hiervan, tydelik, sedert die einde
van 1975 gestaak,

Sonder effektiewe administratiewe hulp sou die Seminarium net
nie kon bestaan nie. Elsie Milns, wat as registratrise vanaf Januarie
1961 gedien het, is in Mei 1965 siekteverlof toegestaan. Haar ge-
sondheidstoestand het sodanig versleg dat sy nooit weer kon terug-
keer om haar werksaamhede te hervat nie. Sy is op 7 Julie 1966 oor-
lede.?” Sedert Junie 1965 het J C Odendaal, gade van die skrywer,
die pos van registratrise beklee.

Publikasies. Sedert 1965 het die studenteblad Semeggo gereeld
jaarliks verskyn. Dit was twee jaar nadat die eerste studente diplo-
mas vir die suksesvolle voltooiing van studies ontvang het. Die blad
was deurgaans 'n gesamentlike poging van studente en oud-
studente. Soms is 'n verskeidenheid van onderwerpe behandel en
dan was daar ook uitgawes waarin daar op slegs een tema gekonsen-
treer ig,?"2

In 1969 in daar begin om gereeld 'n nuusbrief van die Seminarium
aan belangstellendes en gemeentes te stuur. In Oktober 1970 is hier-
die nuusbrief met ‘‘die SEM” vervang. Hierdie reklameblad van die

Seminarium het sedertdien twee keer per jaar verskyn. Die eerste
verskyning daarvan in die jaar, val saam met die Seminariumson-
dag wat altyd die eerste Sondag in Mei gehou word; die tweede ver-
skyn aan die einde van die jaar.

Finansies.

Finansiering van Bouprojekte. Geen fondse was beskikbaar toe die
Algemene Vergadering in Mei 1960 besluit het om die Seminarium
te stig nie. Die komitee wat die stigting van die Seminarium aan-
beveel het ‘“was volkome bewus van die geweldige finansiéle verant-
woordelikheid wat so 'n stap sou meebring”’. Die saak moes in geloof
aangepak word. ‘‘Die Here sal voorsien.’’?™

Die aankoop van sewe morge van mnr John Allen teen R9,000 is
in Junie 1960 bekragtig. Die aankoopsvoorwaardes het as volg
gelui:

“Met die registrasie van die eiendom sal £2,000 (Twee
duisendpond) kontant betaal word terwyl op die balans
rente teen 'n rentekoers van 5,5% per jaar, halfjaarliks
betaal sal word. Die Kerk onderneem ook om jaarliks
£125 (Eenhonderd vyf-en-twintigpond) op die kapitaal af
te betaal.

Die verskuldigde balans van £2,500 (Tweeduisend vyf-
honderdpond) sal op 'n ope rekening geplaas word en die
Kerk sal nie 'n verband hiervoor gee nie’’.?"

Vir die finansiering van die projek is gemeentes gevra om die saak
in eie geledere te propageer en hul lidmate te versoek om R2 per lid-
maat per maand vir die onderneming by te dra.

’n Boukommissie is ook aangestel om dadelik 'n argitek te kry om
planne vir die nodige geboue gereed te kry. Die kommissie het in
Mei 1961 gerapporteer dat die oprigting van die Seminariumgebou
en die rektor se woning ongeveer R32,000 sou kos.?™

'n Lening van R30,000 teen 5,5% rente pj is vir die doel van die
Pretoria Diocesan Trustees bekom. Dit moes binne vyf jaar afbetaal
word.2™

Die sooisteekplegtigheid is op 22 Oktober om 4 nm deur J D
Odendaal II waargeneem,?” en D J Grové 'm bouaannemer van
Pretoria en lid van die Pretoriase gemeente, het kort daarna met
bouwerksaamhede begin.

Die totale koste van die onderneming (armeublement uitgesluit)
het R46,839 beloop.?"®

Die lening van R30 000 is in 1966 afbetaal.?”® Hiermee was daar
nog 'n bedrag van R9 000 wat die Seminarium aan die Trustfondse
skuldig was, uitstaande. Met die algemene vergaderings wat in
April 1967 gehou is, kon daar met groot vreugde aangekondig word
dat alle skulde op die Seminarium gedelg was. Dit is meegebring
deur ’'n donasie van R9 000 wat van mnr en mev A Nothnagel van

Sooispit geleentheid—D J Grové en J D Odendaal

Marquard ontvang is. Mnr Nothnagel se donasie was 'n reaksie op
'n artikel, “‘'n Verdienstelike Saak’ wat in die April-uitgawe van die
Goeie Tyding geplaas is.?® Die geld is in dieselfde week, sewe jaar
na die stigting van die Seminarium in 1960, ontvang.

Voorwaar, die Here het op wonderbaarlike wyse voorsien.

In 1972 is 'n pastorie vir die algemene sekretaris op die Semi-
nariumterrein opgerig. Die Kerk het die koste hiervan gedra.?

‘n Administratiewe gebou waarin die kantore vir die Seminarium
en die Kerk gehuisves kon word, is in April 1974 in gebruik geneem.
Die koste hieraan verbonde het R38 000 beloop. In dieselfde jaar is
drie wooneenhede wat teen 'n bedrag van R25 000 voltooi is, deur
getroude studente betrek, en in November 1975 is twee verdere een-
hede vir 'n bedrag van R15 000 voltooi. Die Kerk het die verant-
woordelikheid van die kapitale kostes gedra.22

Lopende Uitgawes. Van die ontstaan van die Seminarium het die
Kerk die studente swaar gesubsideer. Dit was nooit die gedagte dat
die Seminarium uit studentegelde selfonderhoudend moet wees nie.
Die Studentegelde het altyd nog slegs 'n ondergeskikte deel van
Seminariuminkomstes uitgemaak. Die gebruik om in die Kerk se
jaarlikse begroting voorsiening vir die Seminarium te maak, is in
1973 gestaak. Afgesien van die jaarlikse bydraes van die Kerk, was

die Seminarium nog altyd van die ondersteuning van belangstel-
lendes, gemeentes en vroueverenigings in die gemeentes afhanklik,
Ook hierin het die Here op wonderlike wyse onderneem. Dit spreek
duidelik uit vergelykende syfers van die begroting van die Semina-
rium tydens die vyf jaar 1972 tot 1976:28

1972 1973 1974 1975 1976
15000 18000 21000 24000 26000

Beurse en Pryse. 'n Studenteleningsfonds het met bydraes uit ver-
skillende corde in April 1962 'n werklikheid geword. Terwyl hulle
studeer het of in die bediening gestaan het, is lenings rentevry aan
behoeftige studente voorsien.

'n Beursfonds is in September 1972 met 'n skenking van R1 000
deur seminariumraadslid, P de Rouwe, gelanseer.?*4 In 1973 word, in
terme van die testament van mnr A Nothnagel, besluit om sy
bemaking van R10 000 op die beursfonds se rekening as die Adam
Nothnagelstudiefonds te deponeer.?* Die kapitaal beskikbaar in die
ou leningfonds is‘by die beursfonds gevoeg. In Augustus 1973 het
die beursfonds op R14 239 gestaan,?® en kon ongeveer R1 400 per
jaar aan beurse toegeken word. Sedert 1973 is slegs geringe verdere
kapitale toevoegings tot die beursfonds gemaak.

Alleen mansstudente wat die eerste jaar van studies met sukses
voltooi het, kon om die toekenning van beurse aansoek doen.

Daar moet in hierdie verband genoem word dat 'n hele aantal
gemeentes hul eie studente op mildelike wyse in hul studies onder-
steun het. In enkele gevalle het gemeentes al die onkoste van hul eie
studente gedek. Enkele anonieme donateurs en donatrises het ook
studente finansiél ondersteun.

Die raadsprys was vir jare die enigste prestasieprys wat by
promosieplegtighede aan studente oorhandig is. In 1973 het die
Baptistegemeente van Rietfontein, Pretoria besluit om jaarliks 'n
prys uit te loof aan die student wat op akademiese gebied die beste
presteer. Die gemeenteprys van Bethel-Boven word sedert 1975 aan
die student wat die beste in die Bybeleksamens vaar, toegeken,
terwyl die Erik en Minnie Witt-prys sedert dieselfde jaar, aan die
derdejaarstudent wat die beste vordering sedert die aanvang van sy
studies getoon het, toegeken word. Elk van hierdie pryse beloop
R50,

Studente. Die Seminarium is met agt studente geopen. Een hiervan
was 'n dame, F Botes. Vir die eerste drie jaar het die getalle onver-
anderd gebly. Die daaropvolgende jare is 'n geleidelike groei getoon
totdat daar in 1968 sestien studente aan die Seminarium studeer
het. Die getalle is met die helfte verminder toe agt studente aan die
einde van 1968 hul studies voltooi het. In 1970 het slegs 6 studente
aan die Seminarium studeer. J van Niekerk het op 16 Januarie 1970
in 'n motorongeluk omgekom,?? teen die middel van die jaar het A
Murray so siek geword dat hy sy studies moes staak.”® Die

inskrywing van vyf nuwe studente aan die begin van 1971 het die

studentetal op nege gebring.

Die volgende tabel gee 'n aanduiding van die studentetalle van die

Seminarium sedert 1971:28¢

INTERN EKSTERN
1970 6 studente 0 studente
1971 9 studente 0 studente
1972 15 studente 2 studente
1973 16 studente 3 studente
1974 19 studente 3 studente
1975 24 studente 4 studente
1976 23 studente 5 studente

In 1977 het 17 interne en 5 eksterne studente ingeskryf.

By die eerste promosieplegtigheid in 1963 het twee studente
diplomas ontvang.?® Vanaf 1963 tot Februarie 1977 is diplomas aan
43 studente oorhandig. Sewe hiervan was dames. In 1977 was ses
van die dames voltyds met geestelike werk besig. Die besonderhede
is as volg:

Mej F Botes Seminariumdiploma—sekretaresse van
die Japanse Plattelandse
Sending—Sendelinge in Japan sedert
Maart 1977.

Mej F van der Schyff Seminariumdiploma—sendelinge in
Taiwan,
Seminariumdiploma—sekretaresse in 'n
besigheid.

Diploma in Teologie— voltydse pastorale
assistente in Primrose.
Seminariumdiploma—met L van
Heerden, leraar van die Durbanse
gemeente, getroud.
Seminariumdiploma—voltyds pastorale
assistente in Arcadia, Pretoria.
Seminariumdiploma—met C Smalberger,
leraar van Vanderbijlpark, getroud.

Mej L Maré
Mej M Coetzer

Mej C Lourens

Mej R Swart
Mev H Smalberger

Die stand van sake van die 34 mansstudente wat hul studies
voltooi het, was in 1977 as volg

Oorlede 1
In voltydse Baptistebediening 21
In deeltydse Baptistebedeining 2
Beroep afwagtend 1
In besigheid of professie (Nog Baptiste) 5
Uit die Baptistekerk bedank 4

Vergelyk die volgende met voorafgaande gegewens:

Vanaf 1934 tot 1954 het 11 studente hul studies onder gekose
leraars voltooi. Van hulle is

Oorlede 3
In voltydse bediening 5
In besigheid 1
Uit Baptistekerk bedank 2

Na hierdie tydperk het 'n verdere drie persone wat as leraar diens
gedoen het, maar nooit hul studies voltooi het nie, ook die
Baptistekerk bedanlk.

Vanaf 1951 tot 1960 het ses Afrikaanssprekende studente studies
aan die Kollege voltooi en vir 'm langer of korter tydperk in
Baptistegemeentes as leraar gedien. Besonderhede in die verband is

In voltydse Baptistebediening 1
In vryskut Evangelisasiewerk 1
Uit die Baptistekerk bedank 4

Uit die gegewens hierbo spreek dit onmiskenbaar duidelik dat die
Seminarium die Kerk van die nodige leraars en pionierswerkers
voorsien.

Vergelyk Byvoegsel 8.

SONDAGSKOOL EN DIE BAPTISTERAAD VIR
CHRISTELIKE OPVOEDKUNDE

Sondagskoolpersoneel was van die begin van die gemeente op
Cornelia op hulself aangewys vir die daarstelling van 'n leerplan en
die voorbereiding van Sondagskoollesse. Van ’'n leerplan was daar
nie eintlik sprake nie. So ver dit lesse betref, het die welbekende
Bybelverhale telkens weer na vore gekom, Die inskrywing van die
Sondagskoolkinders vir die Bybeleksamen van die Baptiste-Unie
het 'n welkome verandering in die roetinegang van sake meege-
bring. Daar bestaan onsekerheid oor wanneer kinders van die
Corneliase gemeente hiervoor begin inskryf het. Dit moes kort na
die aanvang van J D Odendaal II se bediening te Cornelia gewees
het.

Van die vroegste tye af, het Sondagskoolpersoneel 'n probleem
gehad om die nodige materiaal te bekom. In 1949 is 'n kommissie,
bestaande uit Odendaal, Grové en Litz, gekies om lesse vir die
Sondagskool op te stel. Hierdie kommissie het in September 1949
breedvoerig verslag oor 'n nuwe bedeling in die Sondagskoolopset
gegee. Kinders sou voortaan in 3 groepe (wieg tot tien jaar, elf tot
veertien en vyftien tot agtien jaar) verdeel word. Elke groep sou 'n
kursus kry wat oor vier jaar sou strek.?! Daar is besluit om met die
eksamenleerplan van die Baptiste-Unie weg te doen,®®? en om 'n
eksamen gebaseer op die nuwe lesse, te behou.?® Diplomas sou ook
aan die kinders uitgereik word?*

Met die verskyning van Die Goeie Tyding in 1954*% is Sondag-
skoollesse gereeld in die blad gepubliseer. Die materiaal was egter te

karig om werklik van nut vir die Sondagskoolonderwyser te kon
wees.

'n Sondagskoolkongres, wat deur leraars en Sondagskoolsuperin-
tendente van gemeentes in Transvaal in 1956 gehou is, het 'n nuwe
klasindeling aan die hand gedoen:

Beginners 4-6; Juniors 7-10; Bybelklas 11-15 en Studiegroep 16-18.
'n Komitee sou ook 'n ‘“‘deeglik beplande leerplan” aan die hand
doen.?*® Die ontmoeting van leraars en Sondagskoolsuperintendente
het gelei tot die stigting van 'n Sondagskoolkomitee om die Kerk
ten opsigte van Sondagskoolaangeleenthede van raad te bedien.
Hulle het ywerig gewerk en jaarliks 'n Sondagskoolkongres ge-
organiseer. Uit die besprekinge by die kongresse het aanbevelings
van tyd tot tyd na die algemene jaarvergaderings van die Kerk
gekom. In 1958 is besluit om lesse in Engels te kry en dit tot
die beskikking van personeel te stel.? Die “Gospel light’—
Sondagskoolmateriaal is in 1960 by al die gemeentes aanbeveel.2%

In 1965 kondig die Sondagskoolkomitee aan dat 'n opleidingskur-
sus, met filmskuifies, nou tot beskikking van Sondagskole gestel
kan word. Die vergadering is ook meegedeel dat die “‘Gospel Light”’
materiaal in die afsienbare toekoms, in Afrikaans uitgegee sou
word.” Hierdie onderneming het egter skipbreuk gely.®

By die algemene vergadering wat in 1967 gehou is, het die verga-
dering opdrag aan die Sondagskoolkomitee gegee, om 'n ‘‘datum
vas te stel waarop al ons gemeentes met die alle-ouderdom-Sondag-
skool sal begin,” dat gemeentes hieroor ingelig en leiers daarvoor
opgelei moes word.*" Hierdie nuwe gedagte wou net nie inslag vind
nie. Selfs 'n nuwe benaming ‘‘Gesinsbybeluur’’ het sake nie verbeter
nie_SOZ

Die naam van die Sondagskoolkomitee is in April 1968 verander
na “‘die ABK Komitee vir Christelike Opvoedkunde.0?

In ’n Memorandum wat aan die Uitvoerende komitee van die Afri-
kaanse Baptiste Kerk voorgelé is, het hierdie komitee sy doel-
stellings, metodes van werk, die samestelling van die komitee en die
daarstelling van  raadgewers vir gemeentes, uitvoerig gestel. 'n
Dokument waarin die grondbeginsels uiteengesit is,’™ is saam met
hierdie memorandum vrygestel.

Hierdie nuwe komitee wat onder die leiding van J W S Odendaal
{inr) gestaan het, het van die begin af ten nouste met die Christian
Education Department van die Baptiste-Unie saamgewerk, en het
sy uiterste bes gedoen om die hele opvoedkundige program van die
Kerk op 'n gesonde basis te plaas.3s

'n Aantal suksesvolle ‘‘institute’” soos die vir Diakens en
gemeenteraadslede, musiekleiers, ens is gereél. Opleidingskursusse
vir onderwysers en Sondagskool- en jeugleiers is ook in verskillende
gemeentes georganiseer.30

'n Samesmelting tussen hierdie komitee en die Jeugraad het in
1972 plaasgevind,*”” op grond van die argumentering dat die funksie
van albei die organisasies basies opvoedkundig van aard is. Met die

samesnoering van kragte sou 'n sterker raad daargestel kon word en
sou daar ook ’'n groter verdeling van werksaamhede en verantwoor-
delikhede kon wees.3® Hierdie ‘“‘huwelik’” was van korte duur. In
Februarie 1974 is die twee rade weer van mekaar geskei.®®

Met die konstitusionele verandering en die herorganisering van
die werksaamhede van die Kerk in 1973, het hierdie komitee die
Baptisteraad vir Christelike Opvoedkunde geword. Die werksaam-
hede en verantwoordelikhede het onveranderd gebly. Die raad
beywer hom nog steeds om oor 'n wyeveld rigting aan die opvoed-
kundige program van die Kerk te gee en om hom vir die opleiding
van Sondagskoolpersoneel in gemeentes te beywer. 'n Geslaagde
opleidingskursus waarby meer as 100 Sondagskoolpersoneellede
betrek is, is aan die begin van 1276 te Kempton Park gehou.

Met die geld wat deur die algemene vergadering jaarliks aan die
raad toegeken is, het die raad enkele publikasies die lig laat sien. Die
kwartaalblad *‘Speerpunt” is in die vroeé sewentigerjare gebruik as
lyfblad vir die raad. 'n Wye reeks van onderwerpe oor die Kerk se
opvoedkundige program is hierin gedek. Enkele vertalings het die
lig gesien: “U wil dus u gawe gee”, ‘‘die Gesinsbybeluur wat dit is
en hoe dit werk’ en “Groter effektiwiteit in die Sondagskool”.

Die probleem van Sondagskoclmateriaal vir die onderwyser en die
kind bly nog 'n onopgelosde probleemn.

DIE BAPTISTEJEUGRAAD

Tydens 'n jeugkonferensie wat in 1958 te Pretoria gehou is, is die
begeerte uitgespreek dat 'n komitee in die lewe geroep moes word
om die saek van Jeugkonferensies te ondersoek.?® Dit was die eerste
keer dat daar op 'n breér grondslag as blote gemeentelike betrokken-
heid, aan jeugwerk gedink is. Hierdie hele aangeleentheid is na die
verskillende gemeentes verwys en in 1260 is die eerste jeugkomitee
bestaande uit Louw, J P van Niekerk en die skrywer aangestel. Die
opdrag aan hulle was om ’'n jeugkonferensie te reél en om die werk
onder die jeug, in die algemeen, te bevorder,

Die aanstelling van 'n Jeugkomitee het nou 'n jaarlikse instelling
geword. Hierdie komitee was ook verantwoodelik vir die indiening
van verslae van hul werksaamhede aan die algemene jaarvergade-
ring van die Kerk. Dit was op aanbeveling van die Jeugkomitee dat
'n biddag vir die jeug vir die eerste keer in 1962 op die jaarprogram
van die Kerk verskyn het.’!? In dieselfde jaar het die Jeugkomitee 'n
dringende versoek tot die Uitvoerende Komitee gerig om 'n jeug-
leraar aan te stel. Die komitee het ook aanbeveel dat M J de Kock
die aangewese persoon vir hierdie verantwoordelikheid sou wees.
Dit het byval by die Uitvoerende Komitee gevind en met die
algemene vergaderings in 1963 is die aanbeveling van die Jeugkomi-
tee goedgekeur en is de Kock as jeugleraar aangestel.®® In sy werk-
saamhede sou hy trag om voorligting aan jeugverenigings te gee,
jeugverenigings te besoek en hy sou ook die jeugrubriek in Die
Goeie Tyding waarneem.’!*

In 1964 het die jeugverenigings M J Coetzer as jeugleraar ge-
kies.’® Hy het nuwe stukrag aan die werksaamhede van die Jeug-
komitee verleen.

JABS (Jeug van die Afrikaanse Baptistesaamtrek) wat 'n stimu-
lerende invloed op die werksaamhede van die verskillende jeugvere-
nigings uitgeoefen het, is vir die eerste keer, onder toesig van die
jeugkomitee, op 23 Mei 1964 te Primrose gehou. Die byeenkoms is
as 'n groot sukses beskou: 13 jeugverenigings is deur 300 aanwe-
siges verteenwoordig.36

Die benaming van jeugleraar is in 1965 na jeugorganiseerder
verander. Coetzer is weer gekies om aan die spits van die jeugaksie
te staan. Met die Jabsbyeenkoms van die jaar, verskyn die eerste
jeugjaarblad Ambassadeurs.®’ Die redaksie van die blad is vanaf
1965 tot 1968 deur J W Albertse behartig.®® Vir die daaropvolgende
twee uitgawes was J du Preez?® en L F Lourens®® verantwoordelik.
Die werksaamhede van die jeug het teen hierdie tyd afmetings aan-
geneem wat dit vir die komitee noodsaaklik gemaak het om die Uit-
voerende Komitee te versoek om ook die Jeugwerksaamhede in hul
begroting in gedagte te hou.32

In 1966 is die eerste jeugkamp tydens die langnaweek in Septem-
ber gehou. Jabs, die Jeugkamp -biddag en -blad, het sedertdien
permanent instelling in die jeugwerksaamhede geword. In 1970 is
die eerste sportdag en die eerste talentkompetisie vir die jeug
gereél. Die wenners van die talentkompetisie is met 'n talenttoer
wat in 1972 gereél is, beloon.

Vanuit die jeugraad se cogpunt beskou, het die samesmelting van
die Jeugraad en die Baptisteraad vir Christelike Opvoedkunde, tot
nadeel van die werksaamhede van albei rade gestrek. Die ernstige
gebrek aan die nodige personeel om die werksaamhede te behartig,
die kwynende belangstelling wat deels aan ontoereikende fondse
toegeskryf moes word, het daartoe gelei dat die jeugwerksaamhede
in 1978 'n laagwatermerk bereik het. Die publikasie van Ambassa-
deurs was toe reeds gestaak.

Tydens die algemene vergadering van die Kerk wat in Februarie
1974 gehou is, is 'n algemene ondersoek na die jeugwerk gelas, en is
'n jeugkongres vir 27 April 1974 gereél. Hierdie kongres het 'n nuwe
bedeling vir die jeugwerksaamhede van die Kerk ingesluit. Tot op
hierdie stadium het die jeugraad nie 'n nasionale stempel gehad nie.
Al die aktiwiteit het om die gemeentes van Pretoria en die Rand
gesentreer. Met hierdie kongres is 'n jeugraad saamgestel wat ver-
teenwoordigend van die hele Republiek was. Jeugverenigings is in
streke verdeel en die streke is gemotiveer om hul eie j eugver-
enigings te organiseer en om byeenkomste op streeksbasis te resl.
Volgens die nuwe konstitusie is die jeugraad nou meer gemoeid met
reélings op nasionale vlak soos jeugkongresse, jeugbiddae en die
kodrdinering van streke. Die algemene vergadering het die nuwe
konstitusie van die jeugraad in 1976 aanvaar.32

Deur die jare het die volgende leraars as jeugorganiseerders, of as
voorsitters van die jeugraad opgetree: M J G Coetzer (1964-1965);328

C J Fourie (1966);*>* P Raubenheimer (1967-1968);% M J Griesel
(1969);%%¢ J du Preez (1970-1973P% 8 Raubenheimer (1974):38 en
L F Lourens (1975-1977)320

DIE BAPTISTEVROUEFEDERASIE

'n Sustersvergadering waarby tien sustersverenigings verteen-
woordig was, is op 25 April 1970 by die Seminarium gehou. By
hierdie geleentheid is besluit om 'n sentrale sustersvereniging te
stig om sodoende in die behoefte aan ‘“’n hegter en intiemer same-
werking van ons verskillende vroueverenigings” te voorsien. 'n Ad-
hoc Komitee is saamgestel om 'n konstitusie op te stel en al die sus-
tersverenigings van Afrikaanse Baptistegemeentes is uitgenooi om
by die nuwe vereniging aan te sluit,>*

Die stigtersvergadering van die Afrikaanse Baptistevroue-
federasie is tydens die paasnaweekkonferensie, op 10 April 1971 te
Cornelia, gehou. By hierdie geleentheid was veertien vrouevereni-
gings verteenwoordig, die konstitusie is aanvaar en die nodige
ampsdraers is verkies. ¥

Volgens konstitusie, sou die Baptistevrouefederasie by die South
African Baptist Women'’s Association (SABWA) geaffilicer wees. 32
Die federasie is dan ook by die jaarvergadering van die SABWA wat
in 1971 gehou is, as geaffilieerde vereniging verwelkom, en J C
Odendaal die eerste presidente van die federasie (gade van die skry-
wer) het as eerste verteenwoordigster van die federasie op die
Uitvoerende Komitee van die SABWA gedien.33

Die komitee het dadelik begin werk maak om die doelstellings van
die federasie te verwesenlik. Al die lede is in 'n gebedsvennootskap
verenig en gebedsversoeke is van tyd tot tyd onder hul aandag
gebring, 33

'n Boekie met interessante ‘‘Programme en idees vir Vrouevere-
nigings” is deur die vrouefederasie uitgegee.?® 'n Verskeidenheid
van programme val hier onder die soeklig. So byvoorbeeld, word
aandag geskenk aan uitreikings-, sending-, geestelike-, opvoedkun-
dige- en algemene programme,

In 1974 is die verskillende vroueverenigings in streke ingedeel en
het elke streek die reg tot die verteenwoordiging van een lid op die
Uitvoerende Komitee verkry. Teen hierdie tyd het reeds vier-en-
dertig vroueverenigings aan die federasie behoort.3%

Van die begin van die ontstaan van die vrouefederasie af het die
susters jaarliks een of ander projek aanvaar waarvoor fondse inge-
samel is. So is die sending, uitbreiding en evangelisasie, die Semina-
rium en 'n eie OQuetehuis met skenking begunstig. Hier moet genoem
word dat die Seminarium jaarliks goeie ondersteuning van
verskillende sustersverenigings geniet het. So byvoorbeeld is R720
in 1972 ontvang en in 1975 is R1,227 bygedra.??’ Dit kan ook
genoem word dat die totale inkomste van die federasie in 1972 R906
was. In 1975 was die inkomste R1,180. Die federasie het in 1976 vir
'n inkomste van R1,200 begroot.33#

Tot in 1976 het mevv J C Odendaal, F Venter, F Schnetler as
presidentes van die federasie gedien. Sedert die stigting van die
federasie kon op die goeie diens van Mev S Ennis en Mej B Venter,
sekretaresse en tesouriere onderskeidelik, staatgemaak word.

By die algemene vergadering wat tydens die Paasnaweek te
Cornelia gehou is, is Mev E van der Vyver van Pretoria as presi-
dente verkies en is daar besluit om in die toekoms vergaderings
saam met die algemene jaarvergadering van die Afrikaanse Bap-
tiste Kerk te reg].®*

DIE SENDING
Bearbeiding van Swartes

P J Raubenheimer het reeds voor sy ongelukkige dood as
sendeling van die Afrikaanse Baptiste Kerk afgetree. Dit het
beteken dat die Kerk nie meer 'n sendeling in die aktiewe sending-
diens gehad het nie. Die Suid-Afrikaanse Baptistesendingvereni-
ging is as vanselfsprekend as die Kerk se sendingliggaam beskou.

Die knellende behoeftes van gemeentes het egter daartoe bygedra
dat daar 'n groot gebrek van belangstelling in die sendingwerk was.
In Maart 1961 is 'n sendingkomitee in die lewe geroep. Dit was die
taak van die komitee om gemeentes meer sendingbewus te maak en
om hulle aan te spoor om op 'n meer daadwerklike wyse die Baptis-
tesendingaksie finansiéel te ondersteun.34

Met die algemene jaarvergadering van die Kerk wat in Februarie
1962 te Pretoria gehou is, is die vergadering meegedeel dat die Suid-
Afrikaanse Baptistesendingvereniging sy bedrywighede in die
laeveld gestaak het en die Nelspruitse gemeente versoek het om met
die werk voort te gaan, Joh van der Colff, die leraar van die Nel-
spruitse Baptistegemeente, het 'n sterk pleidcoi vir die stigting van
'n eie sendingvereniging gelewer. Die vergadering het baie entoesi-
asties hierop gereageer. Die stigting van 'n eie sendingvereniging
sou 'n werklikkheid geword het as J D Odendaal I1I nie tussen beide
getree het nie en vir die vergadering daarop gewys het dat so 'n
onderneming op daardie stadium te ambisieus en buite die bereik
van die Kerk se vermoéns was. Die vergadering was egter die saak
so goedgesind dat aan die sendingkomitee opdrag gegee is om met
die SABSYV ten opsigte van die moontlikhede van 'n groter aandeel
in die sendingwerk van die Baptiste-Unie te onderhandel. Die Nel-
spruitse gemeente is ook finansiéle steun vir die voortsetting van
die sendingwerk in die laeveld beloof.

Die sendingkomitee het drie moontlikhede met W T Edmunds, die
sendingdirekteur van die Suid Afrikeanse Baptistesending-
vereniging bespreek, nl,

‘“(a) die moontlikheid om 'n deel van die sendingveld aan
die ABK af te staan vir sy eie sendingwerk of verantwoor-
delikheid; {b) die moontlikheid om die Oos Rand se myn-

kampongs aan die ABK af te staan as sendingakker; (c)
die moontlikheid om 'n eie evangelis of sendeling te
benoem .34

Die volgende verslag van die komitee is aan die Uitvoerende
Komitee gelewer:

““Na veel besprekings was dit duidelik dat die BMS
(Baptist Missionary Society) nie bereid sal wees om enige
deel af te staan aan die ABK nie want die BMS beskou
homself as 'n sending liggaam van sowel die Engelse as
Die Afrikaanse Baptiste Kerk; maar hulle is bereid om 'n
sendeling wat die ABK mag opneem, te aanvaar mits hy
geheel onder hulle toesig en beheer werk. Al belang wat
die ABK in so 'n man sal hé, is om sy salaris te betaal. 34

Hierdie verslag is aanvaar en omdat die Sendingkomitee met die
aanvaarding hiervan nie tot enige verdere nut sou wees nie, is dit
ontbind.’** Die gemeentes is hierop aangespoor om hul eie
sendingwerk te doen en om meer vir die SABSV by te dra. Sending-
leesstof sou aan gemeentes beskikbaar gestel word.*

In Februarie 1964 is J P van Niekerk as kampongsendeling aan
die Rand aangestel.34

Die feit dat die Kerk die Suid-Afrikaanse Baptistesendingvereni-
ging as eie vereniging aanvaar het, spreek duidelik uit die feit dat
die sendingvereniging versoek is om hulle maandelikse nuusbrief in
Afrikaans aan al die Afrikaanse Baptistegemeentes te stuur®®
Hierdie versoek is toegestaan.®” Daar is egter slegs vir enkele
maande hierin volhard vanweé die feit dat sendingnuus en propa-
ganda in die South African Baptist opgeneem is. In 1967 het die
voorsitter van die Afrikaanse Baptiste Kerk, J F van der Colff, die
aandag daarop gevestig dat die SABSV ook aan die Afrikaanse
Baptiste Kerk behoort en daarom beter finansiéle steun van die
Kerk behoort te geniet.?*® Hierop is dit besluit om een tiende van die
normale inkomste van die Kerk vir sending te bewillig,**en is ook
onderneem om die sendingbydrae na R2,000 te verhoog.?** Dit moet
daarop gewys word dat die SABSV die grootste voordeel hieruit sou
trek. Skenkings is ook egter aan ander sendinginstansies, soos
gemeentelike sendingondernemings en die kampongsending van J P
van Niekerk bewillig. Uit die finansiéle verslae van die Afrikaanse
Baptiste Kerk blyk dit ook duidelik dat hierdie doelstelling van
R2,000 vir die sending as gesamentlike poging van al die gemeentes
beskou is.?' Groter deelname aan die Baptistesendingvereniging is
steeds bepleit. Om dit te implimenteer is J F van der Colff as
sendingsekretaris vir die Afrikaanse Baptiste Kerk bencem. Dit sou
sy taak wees om die sendingsaak in Die Goeie T'yding te propageer,
'n sendingnuusbrief uit te stuur en gemeentes te besoek om so-
doende die behoefte van die Suid-Afrikaanse Baptistesendingver-

eniging meer pertinent onder die aandag van gemeentes te bring.?s
Hierdie besluite het 'n goeie reaksie by die gemeentes ontlok. Van
der Colff se besluit om af te tree het ongelukkig hierdie plan van
aksie nadelig geraak.’? Hy is deur J P van Niekerk as sendingsekre-
taris opgevolg.®®

J P van Niekerk het intussen kampongsendingwerk in die Vry-
staatse goudvelde begin doen. Die Afrikaanse Baptiste Kerk het
hierdie poging finansieél ondersteun®* selfs nadat die kampong-
sending onder die toesig van die SABSV se veldkomitee van die
Vrystaat geplaas is.*® Van Niekerk het sy bes gedoen om die saak
van die SABSV by gemeentes te propageer en om hulle aan te spoor
om meer vir sendingwerk te gee.?’

In 1975 het E Mahon die sekretaris van die Mahonsending ('n ver-
takking van die SABSV) die Afrikaanse Baptiste Kerk om gebeds-
ondersteuning genader. Die algemene vergadering was hul saak baie
goedgesind en daar is besluit om sendelinge van die Mahonsending
vir sendingnaweke uit te nooi en om gemeentes aan te moedig om
ook finansiéle ondersteuning aan die sending te gee. Die Uit-
voerende Komitee is ook versoek om ondersoek in te stel ten opsigte
van nouer samewerking tussen die sending en die Afrikaanse
Baptiste Kerk % Geen verslag is gelewer oor die bevinding van die
Uitvoerende Komitee nie. In die notule van die algemene ver-
gadering van die Afrikaanse Baptiste Kerk wat in Maart 1976
gehou is, verskyn 'n volledige verslag van die Mahonsending. Die
begroting vir die jaar het ook voorsiening gemaak vir 'n bydrae van
R1,000 vir dié sending.?*® By dieselfde byeenkoms is die afgevaar-
digdes genooi om die volgende jaarlikse vergadering van die Kerk
by die Mahonsending se sendingstasie te Etembeni, Kransfontein te
hou.? In dieselfde jaar nog het die Uitbreidingsraad aanbeveel dat
navraag by die Mahonsending gedoen sal word ten opsigte van die
koste om 'n sendeling vir 'n jaar te onderhou.’s! By die jaarver-
gadering wat in 1977 gehou is, is ook 'n volledige verslag van die
Mahonsending se werksaamhede ter tafel gelé.362

By dieselfde vergadering is ook besluit om J M van Niekerk
{Blinde Boet) van Pretoria as sendeling onder die stedelike Bantoe
op te neem en om erkenning aan sy sendingwerk te verleen.®®? Hier-
mee het die Afrikaanse Baptiste Kerk 'n rigting ingeslaan wat hope-
lik verreikende gevolge vir die uitbreiding van die Koninkryk van
God kan hé. J M van Niekerk het reeds uitnodigings van gemeentes
soos Kimberley, en Pietersburg ontvang om veldtogte aldaar te hou
en om te kyk of daar nie Bantoebaptiste gemeentes in die stede
gestig kan word nie. Hy is op 5 Junie 1977 deur W J Venter in die
bediening bevestig.

By die algemene vergadering wat in Maart 1977 te Etembeni
gehou is, is weer sterk druk op die vergadering uitgecefen dat die
Afrikaanse Baptiste Kerk sy eie sendingvereniging moet stig. Hier-
teen het die president van die vergadering wal gegooi omdat die
SABSYV, die Mahonsending, die kampongsending en die sending vir

die stedelike Bantoe onder die leiding van J M van Niekerk meer as
genoeg kanale vir 'n sendingaksie en -ondersteuning bied.

Kleurling

Die Afrikaanse Baptiste Kerk het die geestelike bearbeiding van
Kleurlinge as 'n groot uitdaging beskou! Tydens J D Odendaal I1 se
studiejare in Kaapstad is hy deur Baker versoek om dienste vir
kleurlinge te gaan hou. Die gemeente van Parow het kleurlingwerk
te Matroosfontein en Graafwater gedoen. Nadat Afrikaanse Baptis-
tegemeentes op die Rand gevestig is, het die uitdaging van kleur-
lingbearbeiding sporadies onder hul aandag gekom. So het dit
gebeur dat Schlebusch van die Oosrandse gemeente met kleurling-
werk te Benoni behulpsaam was.?s* Na sy dood is die werk deur J P
van Niekerk van die Primrosese gemeente, te Reigerpark, Boks-
burg, behartig. Hierdie pogings het onder die strenge beheer van
Methven-Gordon van die Engelse Baptistegemeente, Florida,
gestaan:*5 J J van der Schyff van die Oosrandse gemeente het met
‘n redelike mate van sukses die kleurling van Payneville, Springs,
bearbei. Die gemeente van Kimberley het uitreikingspogings te
Hartswater en Kimberley van stapel gestuur.66

Op 'n tydstip het die Kerk baie sterk daaraan gedink om 'n
voltydse werker in die hoedanigheid as 'n superintendent oor die
kleurlingwerk aan te stel. Die moontlikheid is met Methven-Gordon
en die Komitee verantwoordelik vir kleurlingwerk in die BNA
{(Baptist Northern Association} bespreek. Die beperktheid van die
Afrikaanse pogings, die streng kontrole wat op die Rand deur
Methven-Gordon oor die werk gehandhaaf is, en die feit dat die
kleurlinge teen so 'n aanstelling sou objekteer en liewer self verant-
woordelikheid sou aanvaar, het tot die besluit gelei dat so 'n aan-
stelling nie wenslik sou wees nie.*’ Hierdie bevindinge het tot 'n
groot mate daartoe bygedra dat belangstelling in die bearbeiding
van die kleurling gekwyn het.

Die werke te Reigerpark, Graafwater en Matroosfontein het
weldra in selfstandige gemeentes ontwikkel. Nadat van der Schyff
na die Vrystaat verhuis het, kon niemand in die Oosrandse
gemeente gevind word om die werk te Payneville voort te sit nie. Die
Seminarium sou graag die uitdaging wou aanvaar. Toe daar egter
van die moontlikheid verneem is, was die werk reeds in vreemde
hande.

Die moontlikheid om tog die kleurlinggemeenskap tot diens te
wees is egter nooit uit die oog verloor nie. Aan die begin van 1977
het H Buys as kleurling student vir die eksterne kursus van die
Seminarium ingeskryf. Terselfdertyd is die Afrikaanse Baptiste
Kerk onoffisieél deur die leraar van die Nancefield gemeente, E
Brown, versoek om geleenthede vir uitbreidingswerk in Nigel te
ondersoek. Hy was begerig om die samewerking en ondersteuning
van die Kerk te verkry.

TEOLOGIESE TENDENSE IN DIE AFRIKAANSE
BAPTISTE KERK

Enkele vraagstukke van prakties-teologiese aard wat
aandag moet geniet.

Die eerste het te doen met die dienstermyn van diakens. Tot die
stigting van die Afrikaanse Baptiste Kerk is diakens vir 'n lewens-
lange tydperk gekies en georden. Ondervinding het egter geleer dat
hierdie prosedure nie sonder probleme is nie. Die openbaring van 'n
gees van belangeloosheid in die werksaamhede van die gemeente, of
van ongeestelikheid en selfs openlike wéreldgesindheid, kon die
werksaamhede van die gemeenteraad aan bande 18. Met die spesi-
fieke beleid was dit onmoontlik om van oneffektiewe diakens ontslae
te raak, of om nuwe talent in die gemeenteraad te betrek.

Na bespreking by 'n algemene vergadering in April 1946 is 'n
voorstel ingedien om by gemeentes ‘“‘aan te beveel dat diakens vir 'n
diensperiode van drie jaar gekies word en om daarna 'n kiesing van
diakens te hé.”’*¢ Al die gemeentes behalwe die van Bethel-Belfast
het hierdie besluit aanvaar.?®® Hierdie gemeente het die standpunt
konsekwent gehandhaaf en dit met 'n besluit in 1956 as volg beves-
tig: “'n diaken word verordineer deur God en die Heilige Gees vir
eens en vir so lang so 'n persoon diensbaar is en onberispelik is
volgens die Heilige Skrifte”, en verder ‘‘indien diakens van ander
gemeentes na B B oorgeplaas word sal hulle as sulks erken word. 3™

Bethel-Boven gemeente bly nog die enigste in die Afrikaanse
Baptiste Kerk wat diakens nie op 'n termynbasis verkies nie.

Die tweede staan in verband met die aanspreekvorm van die
leraars van die Kerk.

Van die begin van Odendaal se bediening op Cornelia het hy die
probleem van die benaming of betiteling van die leraar van die
gemeente te staan gekom, Na sy Engelssprekende kollegas is as
‘‘Reverend” verwys en daarom is hy soms as ‘‘eerwaarde’ aange-
spreek. Op daardie bepaalde tyd het dit verwarring veroorsaak en
moes hy verduidelik dat hy nie 'n sendeling van die N G Kerk was
nie. Sommige buitestaanders het hom as ‘‘doininee’’ aangespreek.
By die gemeentelede was hy as “broer Odendaal” bekend.

Die term “leraar” is in “‘die konstitusie en regulasies van die Afri-
kaanse Baptiste Kerk” omskrywe. Die definisie is: ‘“Leraar sal
beteken 'n verordineerde en erkende Leraar van die Kerk.'*"? Dit
word aanvaar dat hierdie aanvanklik 'n omskrywing van die leraar-
samp in die gemeente was. Later, met navrae oor die aanspreekvorm
van die leraar, is die term ook as amptelike aanspreekvorm aanvaar.
Hierdie saak is in 1949 aanhangig gemaak en ‘“‘na baie bespreking
en verduideliking is besluit om te bly by die benaming van Leraar,
omdat dit die Bybelse benaming is.”’¥"? By die vergadering is dan
ook besluit om deur middel van persverklarings die publiek in te lig
dat “leraar’’ as asnspreekvorm vir 'n Baptistepredikant gebruik
moet word.57

150



Die jonger leraars, het hierdie besluit langtand bejeén, omdat
hulle oortuig was dat die term in die Bybel gebruik is as 'n ver-
wysing na die amp van die predikant. Die ontdekking dat dieselfde
woord as aanspreekvorm vir predikante van die Sewendedag Ad-
ventiste gebruik is, was net water op hul meul en het hulle, veral
onder die aanvoering van W J Venter, weer 'n poging aangewend om
van die aanspreekvorm ontslae te raak,

By die algemene vergadering wat in 1956 gehou is, was die aange-
leentheid ter sprake en is daar besluit om 'n komitee bestaande uit
Herholdt, Venter, Stern en die skrywer, aan te stel om die saak te
ondersoek en om by die daaropvolgende vergadering te rapporteer.
Die afgevaardigdes is versoek om die saak intussen ook ‘‘deeglik te
ondersoek, ten einde die Bybelse benaming vas te stel.”’3™

Die aanbeveling van die komitee dat die aanspreekvorm van die
leraars ‘“deminee” moet wees, is in November 1956,*" deur die
Uitvoerende Komitee en in 1957,%¢ deur die algemene vergadering
aanvaar. Hierdie is in ocoreenstemming met die gebruik van
Baptiste in Nederland.

Die gemeente van Bethel-Belfast het in 'n brief hul diepe teleur-
stelling met hierdie besluit uitgespreek.’”” Herholdt, leraar van
Bethel-Boven, was 'n sterk teéstander van die verandering van aan-
spreekvorm en hy het, socs wat die notule van die Bethel-Belfast-
gemeente ook weerspieél, in die komiteestadium sy uiterste bes
gedoen om die aanspreekvorm van ‘‘leraar’ te behou. Later het hy
die verdediging daarvan ‘‘om vrede en liefde te bevorder” laat vaar.
Hy het egter die gemeente versoek ‘‘met alle liefde en respek om
hom maar as leraar aan te spreek.’’?” Uit die notule van 8 Junie
1957 is dit duidelik dat daar vir hierdie gemeente gencegsame
Bybelse onderskraging vir die aanspreekvorm “leraar’’ was.’”® Die
aanspreekvorm kom nog, in 'n mindere mate, in die gemeente voor.
Op die briefhoofde van die gemeente en hul konferensieprogramme
word die term ‘“‘dominee” {ds) gebruik,

Teologiese Tendense

Getrou aan 'n basiese Baptistebeginsel, het leiers en predikers
van die Afrikaanse Baptiste Kerk altyd getrag om geloof en geloof-
spraktyke aan die soeklig van die Woord van God te onderwerp, Die
handhawing van hierdie beginsel het daartoe bygedra dat die Kerk
in sy prediking Bybels was. Die Nuwe Testament is as genoegsame
maatstaf van leer en lewe, van belydenis en boodskap, beskou. Om
hierdie rede is die daarstelling van 'n belydenisskrif as “on-
baptisties’® en as onnodig beskou. Die feit dat A H Strong se
Systematic Theology®® vir sommige van die studente as teologiese
handboek voorgeskryf is, moes ook 'n groot mate van 'n behoudende
invloed op hul teologiese denke uitgeoefen het.

In hul prediking is die basiese Baptistebeginsels beklemtoon. Die
gesag van die Woord van God, die geloof dat Christus, Here is, die
noodsaaklikheid van weergeboorte, weergebore en gedoopte kerklid-
maatskap, geniet aandag.

In die breé gesien, het die Baptisteleraar 'n Bybelse Teologie
gehandhaaf waarin spesiale klem op die verlossingsleer geplaas is.
Hul evangelistiese bediening het grootliks hiertoe bygedra. Die
marsbevel van Christus aan sy dissipels in Mt 28:19 is as die mars-
bevel van die Kerk beskou. Daar is getrag om “‘dissipels’’ te maak,
“te doop’’ en “‘te leer”, soos die Here beveel het.

Indien die predikante ondervra sou word, sou bevind word dat
hulle met betrekking tot die sentrale objektiewe waarhede van die
evangelie, soos wat dit die geskrewe Woord en die Vleesgeworde
Woord raak, tot die hoofstroom van teologiese denke in die tradisie
van die hervorming behoort. Die dwaalleer van ‘‘baptismal regener-
ation” is iets van die verlede.

Met betrekking tot die wederkoms van Christus was almal Dis-
pensationalisties. Dit was aan Baker, Odendaal, Kiinz en Dispensa-
tional Truth van Clarence Larkin wat as teksboek gebruik is, te
danke.?? Dit is baie interessant om te weet dat C H Spurgeon nie 'n
voorstander van hierdie standpunt was nie.?® In sy preke oor die
wederkoms van Christus is daar geen sweem van aanduiding dat hy
teologiese beginsels wat eie is aan hierdie denkrigting gehuldig het
nie. Enkele van die jonger leraars het later die standpunt van die
Amillenialisme gehuldig. Dit is met groot agterdog en selfs met ver-
dagmakery deur sommige van die dispensationaliste bejeén.

Sommige leraars se teologie is tot 'n groot mate sterk deur die
AEB en ook deur die geskrifte van dr Andrew Murray beinvloed.

Daar moet op gewys word dat die predikante nie geleenthede
geskep en benut het om in diepte teologiese gesprekke met mekaar
te voer nie. Dit kon te wyte wees aan enkele faktore: 6f, hulle was
volkome in ocreenstemming met mekaar ten opsigte van die hele
spektrum van teologiese waarheid—wat nie aanvaar kan word
nie—6f, hulle was te besig; 6f hulle was teologies nie werklik onder-
leg om tot voordeel van mekaar in so 'n gesprek gewikkel te raak
nie.

Hierdie fasade van skyneenstemmigheid sou egter spoedig krake
van verdeeldheid toon. Dit het sommige manne moontlik diep
geskok. Sonder dat hulle daarvan bewus was, het verskille in
teologiese denke die toets van ware geestelikheid, broederlike
verdraagsaamheid, wedersydse begrip, maar ook van kennis van die
Skrifte sowel as kennis van verskillende standpunte wat oor teolo-
giese strydpunte gehuldig is, geword.

Dieselfde vraagstukke en teologiese probleme wat in die be-
diening van die eerste drie Odendaals in die gemeente van Cornelia
na vore getree het, sou later in die geledere van die leraars van die
Afrikaanse Baptiste Kerk, ter sprake kom. Namate leraars meer
belang in kontemporére teologiese denke getoon het, sou dit ook tot
gesprekke en die openbaring van teclogiese tendense in eie geledere
lei.

Daar kan na die volgende tendense verwys word.

Pinkstertendens. Op 7 November 1952 dien S C Spies,** leraar van
die gemeente te Kimberley, sy bedanking as leraar van die Baptiste
Kerk en die Kimberleyse gemeente in.?®® Die rede wat hiertoe aan-
leiding gegee het “‘is as gevolg van die feit dat die Here my verlede
Saterdag gedoop het met die Heilige Gees en met die besondere
ondervinding van die spreek in 'n nuwe taal . . . soos die Heilige Gees
gegee het om te spreek’’. Met die algemene vergadering van die
Kerk in 1953 is gerapporteer: ‘‘die pogings van Br Spies om die hele
Gemeente met hom saam oor te neem na die Apostoliese Geloof-
sending, het misluk. 338

J J van der Westhuizen,*" leraar van die gemeente te Ermelo,?®
het in April 1953 vir Spies gevolg. Dit was by geleentheid van die
algemene jaarvergadering van die Kerk. Hy het die volgende vrae
aan die vergadering gestel:

“(1) Dat al nege gawes, volgens 1 Kor 12 in gemeente in
werking was 1 Kor 1:7, ek glo dat dit ook onder ons
in werking moet wees, (2) Dat tale die teken was—en
nog is—by die ontvangs van die Heilige Gees. Hand
1, 2, 10, 12 ens, waarvan ek 'n persoonlike ondervin-
ding gehad het. (3} Dat die genesing van die liggaam
net sowel aan die kruis vitgewerk is as die redding
van die siel. (Jes 53, Matt 8:17, Ps 103:2-7, 1 Pet 2:14
ens)’ %6

J D Odendaal I1, wat voorsitter by die vergadering was, is gevra
om hierdie vrae te antwoord. Hier, vir die eerste keer, was daar die
moontlikheid van 'n teologiese gesprek. Na 'n breedvoerige uiteen-
setting het hy tot die gevolgtrekking geraak dat

“die teken van die vervulling met die Heilige Gees, die
vrug is, soos beskrywe in Gal 5. Dat die gawes daar is,
maar dat dit die prerogatief van die Heilige Gees is om uit
te deel soos Hy wil, en veral met die oog op wat nuttig is,
dat die genesing van die liggaam nie in die versoenings-
werk aan die kruis, ingesluit was nie, maar wel die verlos-
sing van die siel. Die ‘krankhede’ waarvan Jes 53 praat is
die beeldspraak wat Jesaja gebruik om die sondige toe-
stand van die volk in Israel te beskrywe, 39

Daar is gretig uitgekyk na van der Westhuizen se antwoord op die
uiteensetting. In plaas daarvan het hy 'n reeds getikte blad, wat sy
bedanking bevat het, onderteken, by die sekretaris ingehandig en
vertrek.

Beide Spies en van der Westhuizen het tot die bediening in die
Apostoliese Geloofsending toegetree.

Hierna het studentleraar J A Smith van Warden, om dieselfde
rede as bogenoemde manne, as leraar van die Kerk bedanlk, 3!

Sabbatariértendens. Hierdie tendens is tydens 1962 tot 1964 aan
die Seminarium deur een van die studente, J W Albertse, geopen-
baar. In klasbesprekings het dit duidelik geword dat hy sterk
gedagtes oor die huldiging van die sabbat voorhou. Nadat dit
bekend geword het dat hy ‘‘die sabbat huldig”” en dat hy aktief was
om die studente te beinvloed om dit saam met hom te doen, is ge-
sprekke hieroor gevoer en is A Pearce, 'n eertydse Sabbatariér en
destyds leraar van die Engelse Baptistegemeente van Kimberley,
genooi om 'n reeks van ses lesings aan die Seminarium oor die onder-
werp te kom lewer. Dit het Albertse egter nie beindruk nie. Die saak
is toe by die Seminariumraad aanhangig gemaak. 'n Onderhoud is
met hom gevoer en hy is versoek om sy saak op skrif te stel.?*2 By 'n
Seminariumraadsvergadering wat op 29 Januarie 1964 gehou is,
was dit die raad se bevinding dat sy standpunt “lynreg” in botsing
is met dit wat in “‘Die Sabbat in Skriftuurperspektief>* bevat is, en
waaroor konsensus bereik is en dat dit “hoegenaamd nie daarmee
versoen kan word nie.””® Omdat hy so goed bekend was met die
standpunt van die Baptiste oor die leerstelling, is tyd aan hom
gegun om ’'n verklaring wat aan hom voorgelé is, waarin hy erken
dat hy ten opsigte van “‘die Sabbat gedwaal het en ’'n leerstelling
gehuldig het wat geen betrekking op die Nuwe Testamentiese ver-
band het nie”, te bestudeer en te onderteken. Dit het hy gedoen. Hy
het ook belydenis van sy dwaling teencor studente gedoen.?

Neo-Pentekostalistiese tendens. Sedert die neo-Pentekostalistiese
“ontwaking’’ in die vroeé sestigerjare, is veel aandag aan die onder-
werp in die Seminarium gewy, en is feitlik elke geslag van studente
aan 'n intensiewe studie van die wese en werking van die Heilige
Gees onderwerp. Te alle tye is die uitnemendheid van die objektiewe
getuienis van die Evangelie in plaas van die subjektiewe onder-
vinding voorgehou. Die Seminarium het konsekwent 'n nie-Pente-
kostalistiese standpunt gehandhaaf.

Nadat M J de Kock®*® sedert 1961 behulpsaam was met lesings
aan die Seminarium, bedank hy in Maart 19656 om by die
Apostoliese Geloofsending aan te sluit.*” In gesprekke met hom het
hy ook getuig dat hy die ondervinding van die spreek in 'n vreemde
taal gehad het. J A G van Niekerk, het aan die begin van sy derde-
jaarstudies in 1968 by die Volle Evangeliekerk aangesluit,? en in
Augustus 1973 het P A W Schnetler’®® van Cornelia bedank en 'n
lidmaat van die Apostoliese Geloofsending geword. 4o

Tot op hierdie stadium was daar, wat prediking van die Afri-
kaanse Baptiste Kerk en die Pinksterkerke betref, 'n eenrigtingver-
keer na die Apostoliese Geloofsending,

In 1973 is vier studente te wete M J G de Witt, A J G Erwee, H
Koekemoer en mej C Lourens van die Hatfieldse Baptiste gemeente,
vir studies aan die Seminarium opgeneem. (lidmate van die ge-
meente verwys na hulle as 'n “Pinksterbaptistekerk”). Dit is 'n
Engelssprekende gemeente, waar net in Engels gepreek word, maar
waarvan tussen 65% en 70% van die lidmate Afrikaanssprekend

is.41 Na die eerste dag van lesings deur J N Jonsson, waarin hy 'n
sterk beklemtoning op 'n Baptisteteologie laat val het, was de Witt
en Koekemoer gereed om die Seminarium te verlaat. Die skrywer
het hulle oorreed om te bly en hulself 'n guns te bewys, deur met ‘n
cop gemoed die Skrifte te ondersoek. Na die eerste semester het de
Witt hom van studies aan die Seminarium onttrek en in 1974 by die
Kollege ingeskryf.**? Dije hele aangeleentheid het dosent en student
ge toegewyde aandag geniet. In 'n poging om lig op Bybelse waar-
heid te kry, is Prof Paxton van die “Australian Foroum”—'n hewe-
ging wat die tradisies van die hervorming sterk propageer en die
neopentekostalisme teenstaan, verwelkom, om ’'n reeks lesings in
die Seminarium aan te bied. Daarna is Dr David du Plessis, alge-
meen bekend as “Mr Pentecost”, uitgenooi om die studente oor die
onderwerp toe te spreek.‘® Dit moet genoem word dat al die
studente, en veral die ‘‘Pinkstergesindes’ die lesings van laasge-
noemde, uiters teleurstellend gevind het.

Een ding is seker en dit is dat studente met gretigheid die Skrifte
ondersoek het. Van beide kante kan gevra word of oortuigingswerk
suksesvol was? Dit is seker te vroeg om te oordeel. Dit is ook waar:
oortuiging is die funksie van die Heilige Gees. Daar is egter geleer
om te redeneer, in broederskap te verskil, en om desondanks mekaar
se geestelike bona fides te erken.

S Raubenheimer (jongste seun van J H G Raubenheimer) van
Evander, het in 'n mededeling aan sy gemeenteraad, waarby W J
Venter, die algemene sekretaris en die skrywer ook teenwoordig
was, gesé, dat hy die spreek in vreemde tale reeds sedert 1975 in sy
binnekamer beoefen het. Die drang om dit in die openbaar te doen,
het mettertyd sterker geword. Met die oortuiging dat die onder-
drukking hiervan 'n daad van ongehoorsaamheid was, het hy begin
om dit. in die gemeentelike bidure (wat baie swak bygewoon was} te
beoefen. Daar was enkele van die lede van die gemeenteraad wat
hom in broederlike gesprekke aangeraai het om die beoefening daar-
van in die openbaar liewer te staak. Volgens hom, het hy, om die
gemeente ‘n kans te gun om die ‘‘Bybelse waarheid te aanvaar”’, by
die Sondagoggenddiens van 13 Februarie 1977 die spreek in 'n
vreemde taal beoefen. Hy het self die uitleg daarvan verstrek. Twee
van die aanwesiges het as gevolg hiervan die diens verlaat. By die
betrokke gemeenteraadsvergadering is ernstige dog vergeefse
pogings aangewend om die broeder vir die gemeente en vir die Kerk
te behou. Die sterk standpunt wat hy ingeneem het deur 1 Kor 14:26
as 'n uitdruklike opdrag te beskou, waarin die gemeente aangesé is
om in tale te spreek en sy standpunt dat vreemde tale, met uitleg,
beslis 'n groter gewaarwording van die teenwoordigheid van die
Here as die verkondiging van die Woord van God meebring, het die
oortuiging gelaat dat daar nie veel aan die verloop van sake te doen
was nie,

Dit moet genoem word dat die gemeenteraad met 'n moontlike
enkele uitsondering nie sy standpunt onderskryf het nie. Rauben-
heimer het dan ook by die geleentheid mondelings sy bedanking as

leraar van die gemeente en van die Afrikaanse Baptiste Kerk en hy
en sy gade se bedanking as lidmate van die gemeente ingedien.** Sy
bedanking is met leedwese deur die aanwesiges en later deur die
gemeente'® aanvaar.

Reeds voor die bedanking van S Raubenheimer het P A Meyer, 'n
pastoor van die Apostoliese Geloofsending, wat toe met studiever-
lof in Stellenbosch was, by wyse van korrespondensie®® en telefoon-
gesprekke, die algemene sekretaris in kennis gestel dat hy in die
bediening van die Afrikaanse Baptiste belangstel. Kort daarna
word skrywe met dieselfde strekking van F J Pelser, 7 pastoor van
die Apostoliese Geloofsending in die Maitlandse gemeente ontvang,
Die twee manne was onbewus van mekaar se begeertes en kontak
met die Afrikaanse Baptiste Kerk.

‘n Onderhoud met die Uitvoerende Komitee het daartoe gelei dat
beide manne voorwaardelik as leraar van die Kerk opgeneem is.408
Finale goedkeuring hiervan sou berus by die algemene vergadering
van die kerk wat in April 1978 gehou sou word. By dieselfde geleent-
heid is onderhoude ook met H Koekemoer en A J G Erwee gevoer.
Beide het hul goeie trou teenoor die Kerk bevestig en opnuut die
versekering verstrek dat hulle begerig is om die Here in die geledere
van die Kerk te dien,

By wyse van 'n eenparige besluit, het die Uitvoerende Komitee
die algemene sekretaris opdrag gegee, om die gemeentes ten opsigte
van die ontwikkeling in te lig en om al vier persone se name by
vakante gemeentes as beroepbaar aan te beveel.

Weens die ‘“‘uitsonderlike omstandighede” waarin F J Pelser hom
bevind het, is 'n sub-komitee opdrag gegee om hom by een van die
vakante gemeentes as leraar geplaas te kry. Die werksaamhede van
die komitee het daartoe gelei dat hy deur die gemeente van
Kempton Park uitgenooi is om die gemeente vir 'n tydperk van ses
maande te bedien, waarna dit die gemeente vry sou staan om 'n
beroep op hom uit te bring. Pelser het hierdie uitnodiging aanvaar
en die gemeente sedert die begin van Oktober bedien.#!?

Intussen het Koekemoer die beroep na die Krugersdorpse
gemeente aanvaar. Hy sou op 1 Januarie 1978 deur W J Venter al-
daar bevestig word.4!

P A Meyer het twee beroepe feitlik gelyktydig ontvang. Die
Bethel-Bovense gemeente het hom op 4 November 1977 beroep, 412
terwyl die gemeente van Parow hom uitgenooi het om onder sy
toesig die Baptistegemeenskap van Paarl te bedien. Hy het die uit-
nodiging van die Parowse gemeente aanvaar.413

Teologiese Polarisering. Die gebrek aan onderlinge teologiese
gesprek het daartoe bygedra dat die verskille ten opsigte van lank
gevestigde standpunte oor bepaalde teologiese begrippe, verskuild
gebly het. In sommige opsigte is 'n blinde oog en 'n dowe oor na die
verskille gedraai en is die bepaalde onderwerpe om broederskaps-
redes of om vredesonthalwe, nie aangeroer nie. Sedert die kongres

wat in November 1972 te Aloe Fjord gehou is, is die verskille
geleidelik op die voorgrond geplaas.

Aandag is gevestig op, wat beskou is as 'n afwyking van die alge-
meen aanvaarde standpunt ten opsigte van die Christen se oorwin-
ningslewe, nadat die skrywer 'n aanbieding oor *‘ons geestelike be-
hoeftes"414 te Aloe Fjord gelewer het. Ongelukkig was hier ook nie
tyd vir 'n betekenisvolle gesprek oor die verskille nie. Dit was
moontlik die kiem van die proses van polarisering. In goedertrou
kan gekonsentreer word dat dit nie die bedoeling van die hele aan-
bieding is nie. Dit is moontlik dat die spreeskwoordelike ‘red-
herring” 'n soort van skokdemper-uitwerking op die trefkrag van
die aanbieding gehad het.

Die proses van polarisering is ongelukkig verhaas toe 'n afgevaar-
digde by die algemene vergadering van 1974, die vraag gestel het of
‘n sekere applikant vir studies dan nie ingelig is oor die feit dat die
Baptiste nie in die sogenaamde tweede genadewerk glo nie. Die
vraag het s00s 'n skokgolf deur die vergadering getrek. Tog het die-
gene wat van hom verskil het, in die omstandighede 'n wonderlike
kalmte van gees geopenbaar en het die behendige hantering van die
voorsitter die vergadering van 'n fiasko gered. Vir sommige was
hierdie gebeure 'n geval van die oomblik van waarheid wat aange-
breek het: Die broeders was nie so verenigd soos wat verwag is nie.

Hierdie proses is verder gestimuleer toe die Afrikaanse Baptiste
Kerk se konferensieprogram-komitee twee broeders wat uiteenlo-
pende teologiese standpunte daarop nahou, nog in dieselfde jaar uit-
genooi het om as predikers by die Paasnaweek-konferensie op te
tree. Verskille in die prediking van die twee manne was so ooglopend
dat dit 'n frustrerende uitwerking op die gehoor en op die predikers
self gehad het.

Sommige van die manne in beide kampe was feitlik onmiddellik
gereed om hulself teologies te etiketteer. n Verskeidenheid van
standpunte het op teologiese spektrum waarneembaar geword. Dit
was eintlik maar weer 'n geval van die eeue-oue stryd van Pela-
gianisme of semi-Pelagianisme, versus anti-Pelagianisme; van
Arminianisme teen Calvinisme. Aan die een kant was dit die
Calvinisties- of Gereformeerdgesindes; aan die anderkant die voor-
standers van die “Tweede Genadewerk’, met sy gepaardgaande
begrip van die vernietiging van die ou mens met die daarstelling van
'n toestand in die lewe van die mens, waar ‘““hy nog kan sondig, maar
waar hy nie hoef te sondig nie”. Daar was ook 'n baie klein minder-
heid wat groot simpatie met neo-pentekostalisme geopenbaar het.
Daar was ook enkeles wat bewonderaars van Barth was, en onder
diegene selfs 'n enkele of wat, wat 'n eienaardige kombinasie van
Barthianisme en ’'n neo-pentekostalisme geopenbaar het. Om sake
te kompliseer, het sommige sterk en uitgesproke voorstanders van
Dispensationalisme geword, terwyl ander, die Skrifgebondenheid
van die denkrigting bevraagteken het.*® Die meeste van die manne
het egter geweier om ge-etiketteer te word. Dit het nie beteken dat

hulle nie 'n standpunt ten opsigte van bepaalde teologiese vraag-
stukke ingeneem het nie.

Die polariseringsproses, was nie sonder 'n element van agterdog
nie. Sekere standpunte is as die toetssteen van teologiese orto-
doksie, van geloofsbetroubaarheid beskou. Ongelukkig het dit selfs
die Seminarium betrek; selfs in 80 'n mate dat dit bekend geword het
dat sekere gemeentes reeds bydraes vir die Seminarium geweier het,
en ander gereed was om dit te doen omdat daar volgens oordeel, van
die gebaande teologiese weé afgewyk is.

Daar is altyd die gevaar dat 'n persoon se teologie die gevolge van
'n soort van ‘“‘cut and dried” vertolking van die Skrif kan wees, of
dat dit slegs die ongegronde napraat van ’n ander se standpunt mag
wees. Teologiese oogklappe verhinder die blik op die oneindige
omvang van geestelike waarhede. Die avontuur om, gerugsteun
deur die Woord, 'n ondersoek in die skrifte van andersdenkendes te
waag, word in baie gevalle deur vooroordeel, eerder as 'n grondige
kennis van die Woord as te gewaagd beskou. Dogmatisme verstar
en versteen teologiese denke.

Dan is daar ook die gevaar om die teologiese blik vanaf Christus
na die mens te verskuif. Sodoende word dit wat die mens doen en
bereik—sy regverdigheid, heiligmaking ens,—in fokus gebring, ter-
wyl dit wat God in Christus gedoen het, op die agtergrond in on-
belangrikheid vervaag. Dit is waar, die balans in die beeld moet nie
versteur word nie.

Dit is ook nodig om te leer om ’n standpunt te stel, die van 'n
ander wat verskil te respekteer, en ten spyte van die verskil, die
band van broederskap deur die aksentuering van die vele punte
waaroor saamgestem word, nog hegter te smee.

Met die algemene vergadering van die Kerk wat in 1976 gehou is,
het die skrywer in sy openingsrede by al die aanwesiges gepleit dat
onnodige teologiese etikettering, wat net dasarop gemik is om ver-
deeldheid in die hand te werk, en die beklemtoning van teclogiese
standpunte, wat met betrekking tot die sentrale waarhede van die
Evangelie bloot periferies van aard is, plek moet maak in geloofsleer
en boodskap vir die objektiewe historiese gebeure waarin die Evan-
gelie niting vind. Met betrekking tot die Bybelse uitbeelding van die
inspirasie van die Woord, die Vleeswording van Christus, sy vlekke-
lose lewe, sy plaasvervangende lyding en dood, sy triomfantlike
opstanding, sy hemelvaart, die vervulling van sy belofte van die
koms van die Heilige Gees op Pinksterdag en sy weerkoms, staan
die Kerk verenigd. Groter deugde word getoon in die aksentuering
van onbetwyfelbare waarhede waarin ooreengestem word en wat
verenig, as in die beklemtoning van dit wat verdeel.

Die hele polariseringsproses het tenminste een lofwaardige
produk opgelewer en dit is die Instituut van Baptistestudies, wat in
1974 deur J W S Odendaal van Pretoria in die lewe geroep is en wat
vier keer 'n jaar onder sy leiding aangebied word. Praktiese en
teologiese vraagstukke word hier onder die vergrootglas van die
Woord geplaas. Deur betekenisvolle gesprek, word geleer om ’n

saak te stel, 'n ander se standpunt te respekteer en ten spyte van
verskille die band van eenheid en broederskap te bewaar. Eenheid
ten spyte van verskeidenheid was deur die eeue eie aan Baptisme.
Hierdie lofwaardige poging verdien die heelhartige ondersteuning
van elke Baptis wat trots is op dit wat hy glo. Dit kan die instru-
ment word waardeur God deur die werking van Sy Heilige Gees, die
verlangde eenheid kan teweegbring.

ONDERLINGE VERHOUDING TUSSEN
BAPTISTE-UNIE EN DIE AFRIKAANSE
BAPTISTE KERK

Vroeére voorbeelde van eksklusivisme

Die vertraagde groei wat deur Baptisme onder die Afrikaans-
sprekendes in Suid-Afrika geopenbaar is, kan tot 'n groot mate aan
die negatiewe en antipatiese gesindheid van die Baptiste-Unie toe-
geskryf word.

Met die koms van die Britse Setlaars in 1820, het die eerste
Baptiste Suid-Afrikaanse bodem betree. Hierdie Baptiste is, saam
met ander Engelse Setlaars in die Qostelike Provinsie gevestig. Die
eerste gemeente is te Grahamstown gestig*'¢ Talle ander gemeentes
het ontstaan. Na die Krimoorlog is Duitse Setlaars in die omgewing
van King William’s Town gevestig. Die teenwoordigheid van Bap-
tiste onder die Duitse Setlaars het tot die stigting van gemeentes in
die omgewing gelei.*'” Die Duitser, Hugo Gutsche, het 'n groot aan-
deel in die stigting van die Baptiste-Unie in 1877 gehad.?8 As
gevolg van die feit dat J D Odendaal I met die Baptiste in King
William’s Town in aanraking gekom het, en deur huile gedoop is,
was die Duitse Baptiste direk met die Afrikaanse Baptistegetuienis
gemoeid. Vir jare was daar sterk bande wat die twee groepe aan
mekaar verbind het.41®

Die gemeente te Cornelia het reeds so vroeg as in 1887, slegs tien
jaar na die stigting van die Baptiste-Unie, aansoek om lidmaatskap
gedoen.*®® Daar het niks gehaper aan die verhouding tussen die
gemeente van Cornelia en die Deutsche Bund nie. Vriendelike onder-
linge verkeer tussen die twee groepe is gehandhaaf. Van die Bap-
tiste-Unie se kant egter, blyk dit asof daar gebrek aan belangstel-
ling was. Die ““Dutch” was nie 'n faktor van belang nie. Dit ongeag
die aandeel wat die Hollanders ten opsigte van die totstandkoming
van Baptisme gehad het.42!

Die apatie teenoor die “Dutch” spreek duidelik uit die volgende
voorbeelde:

By die jaarvergadering van die Baptiste-Unie in 1894 word
gerapporteer dat die Baptistekerk in Graaf-Reinet gesluit moes
word. Die rede wat hiervoor verstrek word, was dat 'n geskikte
leraar om die werk “‘in Dutch and English languages’ te behartig,
nie bekom kon word nie.*?2 Ironies genoeg kom die naam van Eerw
J F Ochse, 'n N G Kerk-sendeling in dieselfde uitgawe voor. Die
Skrifgebondenheid van die doop van gelowiges het hom gelei om

hom te laat doop. Daarna het hy by die Baptiste-Unie aansoek om
opname as leraar gedoen. Die reaksie op die aansoek was ‘‘that he be
heartily received as an honorary member of the Union."’* Ten spyte
van die feit dat hy elke jaar groete aan die jaarvergadering gestuur
het, en Graaf-Reinet 'n moontlikheid van arbeid gebied het, is daar
in 1894 nog nie vir hom 'n werksfeer gevind nie ““as no suitable field
cffered at present’’*?* Die volgende veelseggende kommentaar is
deur Batts oor die geval gelewer:425

“Unfortunately we had no work for Ochse. Here and
there he supplied, but mainly supported himself by teach-
ing. He sacrificed his prospects in life for conscience sake
by accepting Believer's Baptism, and we had neither
imagination nor courage to place him in a Dutch-speaking
community in the hope of building up a Church, and so
finding him an opportunity which surely he deserved. It
was probably the question of financial support which held
us back. Our means were so limited and it is feared our
faith too.”

Die Ochse-geval doen nog vreemder voor in die lig van die feit dat,
by dieselfde jaarvergadering, verslag gedoen word van 'n “Dutch-
speaking”’ gemeente te Robertson, wat baie gretig was om by die
Baptiste-Unie aan te sluit.*?® By die vorige vergadering is verslag
gedoen dat D J Steyn van Cornelia, Robertson besoek het en dat,
ten spyte van die feit dat 'n hele aantal van die mense aldaar reeds
by die Heilsleér aangesluit het, hy nietemin vol vertroue was dat
‘“‘when we have an ordained minister there, . . . they will all join our
Church.”"#?” Niks is hieraan gedoen nie. Kon die dienste van Ochse
dan nie hier benut word nie?

Dit wil skyn asof die Engelse oorlog van 1899-1902 die Baptiste-
Unie skielik bewus gemaak het van die bestaan van die Afrikaner en
dat die Evangelieboodskap, volgens die Baptiste-oortuiging, aan die
Afrikaners van die land gebring moet word. Dit immers is die impli-
kasie van Mt 28:19. Teen hierdie tyd was J D Odendaal I feitlik nie
meer in staat om sy pastorale verpligtinge na te kom nie. In 1899
word besluit “‘that the Executive of this Union be empowered to get
a Dutch minister out from Holland, or from Hamburg German Bap-
tist College, as needs arise’’.*?® Hierdie besluit is nooit uitgevoer nie.
Nadat die Afrikaner op die slagveld oorwin is, is hy in Baptis-
tedenke weer op die agtergrond geskuif.

By die Baptiste-Unie se jaarvergadering van 1923, word verslag
gedoen dat die Baptiste te Cornelia hul vergrote plek van aanbid-
ding ingewy het, dat dit voorspoedig gaan en die hoop word uitge-
spreek ‘‘that one of our Executive Officers may be able to visit them
and convey the greetings of the Union to the friends there.””*# Die
Afrikaanse Baptiste het vir 37 jaar geen offisiéle besoek van een van
die ampsdraers van die Baptiste-Unie ontvang nie. Die eerste

besoek het eers vyf jaar later plaasgevind toe E Baker, president
van die Baptiste-Unie in 1928, J D Odendaal II as leraar van die
Baptistegemeente te Cornelia bevestig het.

Dit kan ook net genoem word dat die enigste twee Afrikaanse
Baptiste-leraars geen amptelike erkenning van die kant van die
Baptiste-Unie geniet het nie. Indien dit verweer word dat hulle geen
opleiding as leraar gehad het nie, kan daarop gewys word dat die-
selfde waar was van sommige van die Engelssprekende leraars wat
wel erkenning geniet het.

Vir die handhawing van die nodige balans, moet daarop gewys
word, dat daar tog aanduidings van die erkenning van Afrikaans-
sprekende geloofsgenote was. Vir die jaarvergadering van die Bap-
tiste-Unie in 1894 is J D Odendaal I aangewys om die ‘‘circular
letter” op te stel en J F Ochse is genooi om die “practical paper” te
lewer.430

“Beter dae as in die voortyd”

Soos reeds daarop gewys,**! is daar met die aanvang van J D
Odendaal II se bediening te Cornelia, 'n tydvak van goeie ver-
houding tussen die Baptiste-Unie en die Afrikaanse gemeentes
betree. Behalwe vir probleme wat daar tussen Herholdt en die
Ministerial Education Committee opgeduik het,**? is uiters goeie
verhoudinge gehandhaaf. Die totstandkoming van die Afrikaanse
Baptiste Vereeniging*® en later die Afrikaanse Baptiste Kerk,** het
tot normalisering van verhouding gelei. So goed was die verhouding
dat finansiéle ondersteuning van die Baptiste-Unie vir nuwe Afri-
kaanse werk ontvang is. So byvoorbeeld het die Afrikaanse gemeen-
tes in 1943 R34245 (£171) ontvang, terwyl in 1948 nie minder as
R2 000 aan Afrikaanse gemeentes geskenk is nie.*

'n Aanduiding van die goeie verhouding spreek ook uit die feite
dat J D Odendaal II aangewys is om in 1942 die ‘‘Assembly
Sermon” te lewer.**" In 1943 is hy gevra om as amptelike mondstuk
van die Baptiste-Unie op te tree en die burgemeester van Bloem-
fontein te bedank vir die verwelkomingstoespraak wat tot die afge-
vaardigdes na die jaarvergadering gerig is.*® In die jaar 1946/7 het
hy as president van die Baptiste-Unie gedien. Hiermee is die
hoogste eer wat 'n persoon van die Baptiste-Unie kon ontvang, aan
hom bewys. Hierdie gebeure is beskou as ‘‘a tribute both to the
affection in which he is held personally {the man was a born leader
and chose himself on merit) and the interest of the denomination as
a whole in the Afrikaans work.”’#3 'n Jaar later het sy opvolger, J H
Herringshaw, van hom gesé:

“Rev J D Odendaal, our first Afrikaans President, has
placed us under a heavy debt of gratitude by a year of
splendid service. He has been able to visit more churches
and Mission Stations than most of our presidents . . . His
chairmanship at business meetings has been most help-

ful. 40

Die verhouding tussen die Baptiste-Unie en die Afrikaanse
Baptiste Kerk was nog nooit so goed as in daardie jare nie. So hart-
lik was die samewerking, dat J F van der Colff in 1948 as president
van die Westelike Provinsie se Baptistevereniging**! en W J Venter
in 1955 in dieselfde hoedanigheid vir die Noordelike Baptistever-
eniging,** gedien het.

“Klein Jakkalse wat die wingerde verniel’’

Reeds sedert die begin van die vyftigerjare was daar die klein
jakkalse wat die wingerde verniel het. Verskillende knelpunte het
die goeie verhouding tussen die Baptiste-Unie en die Afrikaanse
Baptiste Kerk vertroebel.

Een van die knelpunte was polities van aard. Die oorwinning van
die Nasionale Party in 1948 het daartoe gelei dat sterk resolusies
veral ten opsigte van die rassebeleid deur die Baptiste-Unie, met
veel publisiteit, tot die regering gerig is. Vanuit Afrikaanse Bap-
tiste kringe is hierdie as 'n bedreiging ten opsigte van uitreikings-
pogings tot die Afrikaner, beskou. Dit is daarom as ongevraagde en
onverantwoordelike inmenging in politiek bekou. Dit was die onder-
vinding van leraars, dat persone wat belangstelling in die Baptis-
tekerk getoon het en selfs begerig was om aan te sluit, nou afsydig
en selfs vyandiggesind teenoor die Kerk gestaan het. Dit het selfs
gebeur dat W J Venter versoek is om nie meer besoeke by huise te
bring nije,*?

'n Afvaardiging vanuit die geledere van die Uitvoerende Komitee
het op die 2de en 3de Augustus 1960 in die Sentrale Baptiste Kerk
ontmoet. Die doel van die byeenkoms is as volg gefromuleer: “to
confer with the ABK regarding their relationship with the Baptist
Union”. Om misverstand uit die weg te ruim en om beter verhoud-
ings te bevorder, is die aanwesiges versoek om sake op openhartige
wyse te bespreek.

Ter aanvang is vasgestel ‘‘that the ABK functions as an associ-
ation in the Baptist Union.”

Hierna is knelpunte bespreek,

Kommer is van die Baptiste-Unie se kant uitgespreek dat Afri-
kaanse gemeentes in gebreke gebly het om hul finansiéle verplig-
tinge teenoor die Unie na te kom en daar was veral diepe ontstel-
tenis dat die Afrikaanse gemeentes se bydraes vir die sendingwerk
tot slegs R44 vir die boekjaar 1959-1960 gedaal het. Ten opsigte van
gemeentes se lidmaatskapgelde, het die Afrikaanse verteen-
woordigers onderneem om by gemeentes daarop aan te dring om hul
verantwoordelikhede na te kom. Die skerp daling in sendingbydraes
is verduidelik as die Afrikaanse gemeentes se reaksie teen die
Baptiste-Unie se rassebeleid met die talle resolusies wat na die
owerhede gestuur word en wat hulle as ‘‘unwarranted interference
in politics” beskou het.4* Verder is gerapporteer dat sterk beswaar
teen die resolusies oor rasse-aangeleenthede aangeteken is, ‘“‘be-
cause they gave offence to Afrikaans-speaking people, detracted

from primary emphasis of evangelism, served no useful purpose,
and were not always founded on accurate knowledge. '** Die ver-
teenwoordigers van die Afrikaanse Baptiste Kerk het dan ook vir
hulle die reg voorbehou om resolusies wat vir hul onaanvaarbaar is,
in persverklarings te repudieer.

Die verteenwoordigers van die Baptiste-Unie het van hulle kant
daarop gewys dat daar dikwels aangeleenthede opduik waar die
gewete stilswye verhinder. Hulle was ook oortuig daarvan dat talle
vertoé tot die owerhede tog nie op dowe ore geval het nie, 46

Aangeleenthede ten opsigte van die bediening soos opleiding en
erkenning van leraars en die status van die Seminarium is ook be-
spreek. Die konstitusie van die Seminarium was op daardie stadium
nog nie beskikbaar nie. Sonder goedkeuring hiervan, sou die
Baptiste-Unie geen erkenning aan die Seminarium kon verleen
nie_447

Ten opsigte van die nuwe pensioenskema van die Baptiste-Unie,
was die moontlikheid van samewerking van die kant van Afrikaanse
leraars, voorgehou. 4

Die gevolge van die uitgerekte bespreking was die volgende aan-
bevelings:

“This committee recommends to the ABK that it con-
siders the formation of a separate Baptist Union.**

Hierdie aanbeveling is as volg gemotiveer:

1) Die Afrikaanse Baptiste Kerk se standpunt ten op-
sigte van rasseaangeleenthede.

2) Die frustrasie wat daar by sommige gemeentes is van-
weé die beperkte verteenwoordiging op die Baptiste-
Unie se Uitvoerende Komitee.

3) Die belangrikheid van die ontwikkeling van Baptiste-
werk onder Afrikaanssprekendes.

4) Die daarstelling van die Seminarium as 'n offisiéle
opleidingsentrum van die Afrikaanse Baptiste Kerk.

6) Die feit dat die Afrikaanse Baptiste Kerk reeds as 'n
onafhanklike Unie fungeer.

Hiervan is die organisasie van die Kerk, eie opleiding van leraars,
'n eie pensioenskema, en erkenning van owerheidsweé, getuienisse.
Indien die Afrikaanse Baptiste Kerk tot die eerste aanbeveling sou
toestem, is 'n verdere aanbeveling gemaak. Dit behels 'n naamver-
andering wat in ooreenstemming met Baptistebeginsels sou wees.
Die naam Afrikaanse Baptiste-Unie is aan die hand gedoen. Met die
aanvaarding hiervan sou alles moontlik gedoen word om die nouste
verbintenisse en samewerking tussen die twee Unies te bewerk-
stellig. Die Afrikaanse Baptiste Kerk het nooit eers die moontlik-
heid van 'n aparte Baptiste-Unie bespreek nie.

Hierdie verslag is tydens die vergaderings van die Uitvoerende
Komitee van die Baptiste-Unie, Oktober 1960, ter tafel gelé. Daar is
besluit dat al die kandidate vir die bediening voortaan deur die
Baptiste-Unie se Uitvoerende Komitee deur persoonlike onderhoud
gekeur sou word. 'n Aanbeveling sou in elke geval van die Afri-
kaanse kandidate van die Afrikaanse Baptiste Kerk verstrek moes
word, en voortaan sou alle aansoeke vir huweliksbevestiging deur
die algemene sekretaris van die Baptiste-Unie gedoen moes word.**
By 'n Uitvoerende Komitee vergadering van die Afrikaanse Baptis-
te Kerk waar hierdie aangeleentheid bespreek is, is aanvanklik
getrag om hierdie voorskrifte van die Baptiste-Unie te ontwylk.*!
Met die eerste geleentheid dat hieraan gehoor gegee moes word, is
dit gedoen.®s2 Beide aangeleenthede het spoedig gevestigde gebrunik
geword. By dieselfde vergadering is ook besluit dat notules van die
Afrikaanse Baptiste Kerk voortaan gereeld aan die algemene sekre-
taris gestuur sou word.43

So het die Afrikaanse Baptiste Kerk integrale deel van die
Baptiste-Unie gebly.

'n Laagwatermerk in onderlinge verhoudinge, is met die vergade-
ring tussen afgevaardigdes van die Kollegeraad en van die Uitvoer-
ende Komitee van die Afrikaanse Baptiste Kerk op 4 September
1962 bereik.** Die eenheid het ook hierdie storm oorleef.*°"

In meer resente tye is 'n voorbeeld van eksklusivisme in die aan-
vanklike samestelling van die *‘Structure Committee” van die Bap-
tiste-Unie gesien. Met die samestelling van die komitee, het die
skrywer daarop gewys dat geen voorsiening op die komitee vir etnie-
se- en taalgroepe, in die Baptiste-Unie, gemaak is nie. Daar is onder-
neem dat die komitee met die groepe van tyd tot tyd sou raadpleeg.
Verteenwoordigers van die Afrikaanse Baptiste Kerk op die Uit-
voerende Komitee van die Baptiste-Unie, het die uitgerekte onseker-
heid ten opsigte van die beleid wat gevolg sou word en die verande-
ring van strategie met agterdog bejeén. Groter begrip en waarde-
ring vir die probleme waarmee die komitee mee geworstel het, is
moontlik gemaak toe die skrywer as lid van die komitee aangewys
is.

Die beleidsaanvaarding deur die algemene jaarvergadering dat
die Baptiste-Unie veelvolkig en 'n Unie van gemeentes is, is nie
betwis nie. Die Afrikasnse Baptiste Kerk het egter die nitdruklike
standpunt van die territoriale verenigings verwerp. Die konstitusio-
nele bestaanreg van die Afrikaanse Baptiste Kerk is erken, maar die
komitee was as't ware geditermineerd dat die Afrikaanse Baptiste
Kerk verteenwoordiging op die Uitveerende Komitee van die Bapti-
ste-Unie in die nuwe opset sou moes verbeur. Sodanige verteen-
woordiging, indien enige, sou alleen deur die algemene vergadering
of deur territoriale verenigings aangewys kon word. Die verteen-
woordigers van die Afrikaanse Baptiste Kerk was egter van oor-
tuiging dat hierdie 'n ondermyning en bedreiging van sy bestaan
sou wees, omdat die werksaamhede van die territoriale verenigings
op volkome veelrassige grondslag sou geskied. In kalme gesprek,

wat getuienis gelewer het van wedersydse goeie begrip, is pogings
aangewend om die status quo ten opsigte van die Afrikaanse
Baptiste Kerk se verteenwoordiging op die Uitvoerende Komitee
van die Baptiste-Unie te behou. Uiteindelik is toestemming deur die
Uitvoerende Komitee hiertoe verleen*® en is dit deur die algemene
vergadering bekragtig.®” Hierdie stap is allerweé deur die Afri-
kaanse Baptiste verwelkom.

Beter Wedersydse Begrip

Na die stormagtige konfrontasies van die vroeé sestigerjare het
verhoudings in so 'n mate verbeter dat die skrywer met die alge-
mene jaarvergadering van die Baptiste-Unie in 1965 die sonderlinge
eer aangedoen is om as visepresident van die Unie verkies te
word.*® Die daaropvolgende jaar het hy as president gedien en tot
Oktober was hy een van die vyf lede van die Uitvoerende Komitee
wat jaarliks deur die “Assembly” aangewys is. Sedert 1969 dien hy
as een van die twee verteenwoordigers van die Baptiste-Unie op die
“General Council” van ‘“Baptist World Alliance"’.

Sedert die moeilike dae van 1962, was daar niks besonders wat die
goeie verhouding tussen die Baptiste-Unie en die Afrikaaanse
Baptiste Kerk enigsins vertroebel het nie. Die lidmaatskap van die
Baptiste-Unie aan die Suid-Afrikaanse Raad van Kerke, is as
ongewens deur die Afrikeanse Baptiste Kerk beskou. Die opsegging
hiervan in 1976 is selfs deur die oorgrote meerderheid van die af-
gevaardigdes van Engelse gemeentes verwelkom.?

Dit wil voorkom asof daar onderlinge begrip vir mekaar se behoef-
tes en probleme met die jare gekom het. Van die Baptiste-Unie se
kant is selfs begrip vir die veeleisende finansiéle verpligtinge van
die Afrikaanse Baptiste Kerk getoon. Dit het duidelik aan die lig
gekom toe die tesouriere van die Baptiste-Unie en die Suid-Afri-
kaanse Baptistesendingvereniging die beginsels van die “unified
budget’’ aan verteenwoordigers van die Afrikaanse Baptiste Kerk
verduidelik het. Beide mnre Radue en Corbin, gewese tesouriere van
die Baptiste-Unie en die Suid-Afrikaanse Baptistesendingvere-
niging onderskeidelik, het die vergadering laat verstaan dat die
finansiéle verpligtinge van die Afrikaanse Baptiste Kerk van so 'n
aard is, dat dit vir die Kerk nie raadsaam sou wees om met die
“unified budget’’ in te val nie. Die Afrikaanse Baptiste Kerk is as
die arm van die Baptiste-Unie gesien om Afrikaanssprekendes vir
die Koninkryk van God en vir Baptisme in die land te bereik. Hier-
die verstandhouding het nog deurgaans gegeld.

Faktore waaraan eksklusivisme toegeskryf kan word
Faktore wat tot die oénskynlike onverskillige gesindheid van
Engelssprekende geloofsgenote tot die Afrikaanssprekendes aan-
leiding gegee het, moenie uit die oog verloor word nie. Daar moet
egter in gedagte gehou word dat sommige van die faktore oor 'n tyd-
perk van dekades waarneembaar was, terwyl ander, as gevolg van

die geisoleerdheid, of as gevolg van die politiese milieu, tot spesi-

fieke tye beperk is. As gevolg hiervan is dit feitlik onmoontlik om

hierdie faktore in afgebakende historiese tydvakke te bestudeer.
Daar kan onder andere gedink word aan:

Die feit dat Engelse predikante vanaf Engeland ingevoer is. Hulle
het gekom om Engelssprekende landgenote te bedien en het geen
poging aangewend om Afrikaans te leer nie. Hierbenewens was die
meeste van hulle ook nog so bewus van *‘the old school tie” en
“home”, dat hulle kwalik 'n tuiste hier in die vreemde kon vind.

Die feit dat die Afrikaner blank was en die feit dat die N G Kerk
die Afrikaanse kerklike toneel oorheers het, het oénskynlik die
Engelse broeders tot die slotsom laat geraak dat dit nie nodig is om
met die Baptisteboodskap die Afrikaner te bereik nie, en dat hulle
liewer aandag aan ongekerstende heiden moet wy. Indien die
Baptisme op die vasteland van Europa en in Noord Amerika die-
selfde kortsigtige beleid gevolg het, sou die glorieryke suksesver-
haal van Baptisme in die wérelddele nooit 'n werklikheid geword het
nie. Ten spyte van die feit dat die sendingaksie van die Baptiste-
Unie tydens die afgelope eeu hoé prioriteit geniet het, kan daar
geensins in terme van sukses ten opsigte van die sendingsaak
gedink word nie. Statisticke bewys dit. Volgens die jongste
gegewens toon die Sendingvereniging 'n lidmaattal van 26,238,
Hiervan behoort 8129 aan die Mahon-sending. #0°

Hierbenewens het die Baptiste-Unie deurgaans die indruk geskep
dat hy “Engelse kerk” is. Die Afrikaner is welkom, maar hy moet
sake aanvaar soos dit is. Selfs so laat as in 1977 is daar nog
predikante wat die sienswyse toegedaan is dat 'n Afrikaanse Bap-
tistegemeente onnodig is. Soveel Afrikaners aanbid dan in Engelse
gemeentes sonder enige beswaar. Waarom kan almal dit nie doen
nie? Alhoewel hierdie benadering hopelik aan die verdwyn is, het dit
in vroeér jare 'n gaping daar gelaat wat deur die Pinkstergesindes
terdeé benut is. Ter stawing van hierdie feit moet daar net na die
fenomenale groei van die Pinksterbeweging in sy bonte verskeiden-
heid van splintergroepe gekyk word. Die oorgrote meerderheid hier-
van bestaan uit Afrikaanssprekende lidmate. Wat sou omstandig-
hede egter gewees het as die Baptiste van die begin van hul ves-
tiging in Suid-Afrika 'n aggresiewe beleid van uitreiking na die Afri-
kaner gevolg het?

Hierdie faktor van 'n geslote Engelse beleid kom duidelik na vore
in die pogings tot die vestiging van Baptistegemeentes, waar die
populasie corwegend Afrikaanssprekend is, en waar 'n Engelse
werk net nie lewensvatbaar is nie. Dink maar aan Wakkerstroom,
Graafi-Reinet, Cradock, Parys, Kroonstad, Wepener, om maar net
enkeles te noem. Laasgenoemde veral, is 'n interessante geval. Hier
het die Afrikaanssprekende J H P Steyn, 'n Engelssprekende
gemeente probeer stig. Tweetaligheid het sy eie besondere prob-
leme, maar die vraag kon met reg gevra word of daar in gevalle soos
hierdie nie in terme van 'n tweetalige gemeente gedink kon word nie.

Dan is dit ook waar dat die Afrikaanse predikantegeledere aansien-
lik versterk kon word met begaafde leraars wat in Engelse gemeente
is, dog van kindsbeen af deur en deur Afrikaans is.

Die feit dat talle Afrikaanssprekendes 'n geestelike tuiste in
Engelse gemeentes vind, selfs in stede waar Afrikaanse gemeentes
binne bereik is, kan ook nie uit die oog verloor word nie. Hierdie
Afrikaners kan in verskillende kategorieé gegroepeer word. Daar is
diegene wat in Engelse gemeentes tot bekering kom en as gevolg
daarvan onmiddelik 'n geestelike tuiste by so 'n gemeente vind. Dan
is daar diegene wat in hul eie Kerk geestelik soekende raak, met 'n
Engelse gemeente in aanraking kom, geestelike bearbeiding onder-
vind en tevrede met sy “ontdekking’ is. Daar is omdat verandering
na 'n ander Afrikaanse Kerk (nie-gereformeerd) sosiale en kerklike
vervreemding, met die moontlike stigma van ‘“‘sekte”, meebring en
Engelse Baptistegemeentes 'n mate van aanvaarding ondervind,
word 'n radikale verandering met die verbreking van sosiale-, kul-
tuur- en taalbande verkies, en sluit so 'n persoon of gesin by 'n
Engelse gemeente aan. In sulke gevalle is verengelsing 'n spoedige
proses. Sommige Afrikaners sluit by 'n Engelse gemeente aan as
gevolg van die spesifieke opset by so 'n gemeente. In so 'n geval kan
selfs Afrikaanssprekende Baptiste ingesluit word. Die Hatfieldse
Baptistegemeente in Pretoria dien as sprekende voorbeeld. Persone
wat die “‘doodsheid”, “koudheid”, ‘‘formalisme’ in gie kerkverband
te nou vind, ervaar die ‘‘warmte”, ‘‘vryheid van aanbidding”, die
“andersheid’’ van Hatfield as ‘‘verruimend en vrymakend’. Soos
reeds genoem is ongeveer 70% van die lede van Hatfield Afrikaans-
sprekend.*! Van die ander Engelssprekende Baptistegemeentes in
Pretoria is die volgende beraamde gegewens van die leraars of sekre-
tarisse bekom:

Gemeente Afrikaanse lidmaatskap Bywoning van Afrikaners

by dienste
Lynnwood 20% 30%
Sentraal 12% 15%

Die feit dat die bediening deurgaans in Engels geskied, wat die
vryheid van natuurlikheid van aanbidding in eie taal tog moet bein-
vloed, word blykbaar geensins as 'n belemmerde faktor beskou nie.

Die ondervinding het ook geleer dat Afrikaners wat aanvanklik
by Engelse gemeentes aangesluit het, slegs in uiters uitsonderlike
gevalle later by 'n Afrikaanse gemeente aansluit. By talle persone
wat tog die prosedure volg, het dit aan die lig gekom dat die feit dat
daar 'n Afrikaanse gemeente in die omgewing is, verswyg is, en dat
hulle later self ontdek het dat daar so 'n gemeente is.

Dit het ook al gebeur dat die bestaan van 'n Afrikaanse gemeente
deur sommige Engelse leraars misken is. Voorbeelde van Afrikaans-
sprekende lede wat na 'n omgewing verplaas is, waar daar 'n Afri-
kaanse gemeente is, se lidmaatsertifikate is na die Engelse

gemeente gestuur. Met die ontdekking dat daar wel ook 'n Afri-
kaanse gemeente in die omgewing is, is daar besluit om by die Afri-
kaanse gemeente aan te sluit.

Daar is ook omstandigheidsfaktore

In die lig van die feit dat die Baptiste-Unie oorwegend uit Engels-
sprekende gemeentes en -lidmate bestaan, kan dit aanvaar word dat
die voertaal by vergaderings uitsluitlik Engels is. By geleenthede is
Afrikaanssprekendes aangemoedig om hul eie taal in besprekinge en
debatte te gebruik. Daar is egter 'n huiwering om van hierdie vry-
heid gebruik te maak omdat sommige—selfs van die leierspersoon-
likhede—die taal nie magtig is nie en die tolkproses te tydrowend sal
wees. Dit is moontlik ook hieraan toe te skryf dat die vriendelike
gebaar om een van die “devotionals” tydens die jaarvergadering, in
Afrikaans aan te bied, gestaak is.

Met die South African Baptist Handbook is 'n poging aangewend
om van die eksklusiewe weg te breek en om dit ook van 'n Afri-
kaanse titel te voorsien, nl Die Jaarboek van die Suid-Afrikaanse
Baptiste. Die verslae van die Afrikaanse Baptiste Kerk en van die
Seminarium verskyn in Afrikaans. Die adresse van Afrikaanse
leraars en gemeentes word egter nog deurgaans in Engels behou.

Dit kan ook net gencem word dat verskille in kultuur nie wissel-
werking op gemeentelike vlak tussen die twee taalgroepe bevorder
nie.

Die hele opset het, op sy beurt, 'n groot mate van Afrikaanse eks-
klusivisme in die hand gewerk. By beide groepe word daar van
“ons” en “‘julle’” of “hulle’’ gepraat. Kontak is tot 'n minimum
beperk. Slegs enkele Afrikaanse leraars woon die j aarvergaderings
van die Baptiste-Unie by.

Dit is gewis waar dat verantwoordelike leiers aan beide kante
graag sou wou sien dat 'n radikale verbetering in verhoudings 'n
werklikheid sou word. Dit is dringend noodsaaklik dat verwydering
deur betekenisvolle toenadering die hoof gebied sal word. Beide
groepe het mekaar nodig. Die huidige verandering van politieke
klimaat moet benut word om 'n hegter eenheid daar te stel waarin
die eenheid van geloof in die Here Jesus Christus as Verlosser en
Here bely word en waarin die andersheid van die bonte verskeiden-
heid in die ryke skakeringe van tale, volke en kleure waaruit
Baptisme in Suid-Afrika saamgestel is, op gelyke grondslag, met
die nodige menswaardigheid, aanvaar word. Om dit te bereik gaan
die geestelike integriteit en diplomasie van beide groepe tot die
uiterste beproef.

VERHOUDING VAN DIE NG KERK TOT DIE
AFRIKAANSE BAPTISTE KERK .«

Hierdie aangeleentheid is na die kommissie vir Aktuele Sake ver-
wys om die Transvaaise Sinode van die Nederduitse Gereformeerde
Kerk ten opsigte daarvan te adviseer. Ten einde hieraan te voldoen,
het 'n verteenwoordiger van die kommissie eers by 'n Afrikaanse- en

daarna by 'n Engelse Baptiste leraar gegewens gaan inwin, en

gevind dat ‘‘die getuienis van die twee leraars was in die hoogste

mate ooreenstemmend en dis deur dokumentére bewyse . . . gestaaf
”463

In 'n oorspronklike verslag wat aan die Sinode voorgelé is, word
onder andere die opleiding vir die bediening en ‘‘die drie belangrike
faktore van alle kerkgenootskappe nl, Belydenis, vorm van Kerk-
regering en Liturgie” behandel.

Die kommissie se bevinding dat die opleiding wat studente vir die
bediening ontvang ‘“meer op die model van 'n ‘Bible School’” ig, is
ongemotiveerd.

Die verbasende ooreenkoms tussen die verskillende gemeentes
met betrekking tot geloofsheginsels en liturgiese gebruike, doen
ietwat vreemd voor in die lig van die ‘“‘Kongregasionalistiese of
Independentistiese vorm van Kerkregering”, met sy gebrek aan
sinodale gesag en 'n vaste belydenis.*** Dit is dan ook hierin, asook
in geloof en beoefening ten opsigte van die doop, dat hoofpunte van
verskil tussen die twee Kerke gevind is.

Die kommissie het ook bevind dat die tipiese sektegees nie by die
Baptiste aangetref word nie. ‘‘Hulle staan nie negatief teenoor die
Kerk nie, maar wil self Kerk wees in verantwoordelike en positiewe
Si.n. 77465

Die besluit van die sinode in die lig van die verslag van die kom-
missie lees as volg:

“Die Sinode besluit dat aangesien die Baptiste van ons
verskil ten opsigte van doopleer, metode van doopbe-
diening en die vorm van kerkregering ons hierin geensing
met hulle kan saamstem nie. Veral word betreur die oor-
beklemtoning van die Doop en die proselietmakery waar-
aan die Baptiste soms skuldig is.’'46¢

“Die Kerk mag egter dankbaarheid betuig oor die
punte van ooreenkoms wat daar wel bestaan en veral
moet hy waardering daarvoor hé dat die Baptiste nie
moet afgewys word as 'n sektariese groep met tipiese
sektariese gees nie.”’4"

Die objektiewe henadering van die kommissie en die gunstige
uitspraak van die sinode word waardeer.

Dit bly die opregte begeerte van die Kerk om in erns saam met
ander genootskappe te werk om die koninkryk van God te bevorder,
solank geloofsbeginsels nie hierdeur geweld aangedoen word nie.
Dit word betreur dat die eksklusiewe gees wat deur sommige ge-
nootskappe geopenbaar word, die Afrikaanse Baptiste baie dikwels
van hierdie voorreg beroof het.

DEEL 2

Oorsigtelike
Geskiedenis

van Afrikaanse
Baptiste Gemeentes

HOOFSTUK 6
Cornelia

J D Odendaal IT (19281-1949). Die gemeentelike werksaamhede het
tydens en na die traumatiese gebeure tussen die gemeentes van
Brakpan en Cornelia, die roetinegang gegaan. Dienste is gereeld nog
te Tweeling, Frankfort, Villiers en Standerton gehou. Odendaal het
ook Vryheid gereeld een maal 'n jaar besoek. Met die staking van
werksaamhede te Brakpan is besoeke aan gemeentelede op die
Rand, Pretoria en verder noord weer hervat.

Létz se aanvaarding van die beroep na Bethel-Belfast? het
Odendaal en die plaaslike gemeente van 'n groot vriend, n getroue
ondersteuner en n wyse raadsman beroof. Daar was egter ander
helpers wat gereed was om in die bres te tree. W S Steyn is as
sekretaris van die gemeente benoem,® en sedert 1941 was hy vir die
dienste te Villiers verantwoordelik.* In 1943 het die Baptiste te
Frankfort sy dienste verkry. Hy is in 1943 vir evangeliediens af-
gesonder,5 waarna hy 'n beroep na Excelsior aanvaar het.

In hierdie tydperk was D J Raubenheimer nog met studies besig.
Hy was ook met die hou van dienste op verskillende plekke behulp-
saam. Nadat hy in 1944 die verantwoordelikheid van gemeentelike
werk te Primrose aanvaar het, is sy plek agtereenvolgens deur
J Myburgh’ en J J van der Westhuizen® gevul. Myburgh het in 1945
hom in die Oos-Kaap gaan vestig waar hy m poging aangewend het
om 'n Baptistewerk te begin.? Die ‘‘tak-gemeente’’ te Meyerville het
van der Westhuizen in 1945 beroep. Hy het dit aangeneem.!® Hy is
in 1947 georden.!!

Met hierdie hulp en met die plasing van leraars op Warden, Frank-
fort, Primrose en Standerton is die uitgestrektheid van Odendaal se
bediening baie meer beperk. Hy is hiermee in staat gestel om aan-
dag aan die groei van die Afrikaanse Baptiste Kerk te wy.

Die moontlikheid van uitbreiding in die onmiddelike omgewing
was baie beperk. Hierdie toestand is gaandeweg deur die ontvolking
van die platteland vererger. Die werk op Villiers het 'n mate van
groei getoon en die lede aldaar was baie gretig om 'n eie aanbid-
dingsplek te bekom. Besprekinge in die verband het ernstige aandag
in gemeenteraads- en gemeentevergaderings gehad.!? Die gebou is
eers in 1949 voltooi.!?

In 1945 is Odendaal as vise-president van die Baptiste-Unie ver-
kies en vanaf Oktober 1946 tot Oktober 1947 het hy as president
van die Baptiste-Unie gedien. Hierna het hy tot in 1956 op die Uit-
voerende Komitee van die Baptiste-Unie gedien.!*

J D Odendaal 11 het in 1949 die beroep as spesiale prediker van die
Afrikaanse Baptiste Kerk aanvaar. Hy het die gemeente nog tot in
1950 bedien.!s

F J Lotz (1951-1956). Lotz, wat leraar van Standerton was, het in
1951 na Cornelia verhuis. Tydens sy bediening is die roetinegang
van gemeentelike bedrywighede gehandhaaf, Dienste is gereeld te
Cornelia, Villiers, Frankfort en Tweeling gehou. By die lees van die
gemeentelike notule in hierdie tydperk kan die vrygewigheid wat die
gemeente aan die dag gelé het, net nie misgekyk word nie. Melding
kan gemaak word van die volgende: aan die Afrikaanse Baptiste
Kerk is R2400 rentevry geleen,'® skenkings aan gemeentes het meer
as R1400 beloop.!” Hierbenewens is ook nog bydraes aan die Bap-
tiste-Unie, die sendingvereniging en die Kollege gemaak.

Tydens sy bediening is dertig persone te Cornelia gedoop.®

Lotz het die hoogste agting in die Kerk geniet. Hy is in 1949'° as
voorsitter van die Afrikaanse Baptiste Kerk gekies en hy het die
Kerk tot in Januarie 1951 in die hoedanigheid gedien.>® Hy is op 11
Augustus 1956 na n swaar lyding oorlede, en hy is op die 13de
Augustus onder blyke van groot belangstelling te Cornelia be-
grawe.?

J H G Raubenheimer (1957-1958). Die gemeente van Cornelia het
in September 19562 vir J H G Raubenheimer van Primrose beroep.
Hy het die beroep aangeneem.”® Hy het die gemeente tot in 1958
bedien toe hy 'n beroep na die gemeente Oosrand, Brakpan, aanvaar
het.?¢

J J Lambrechts (1959-1960). Lambrechts, wat in 1958 studies aan
die Kollege in Johannesburg voltooi het, is op 1 Februarie 1959 be-
roep en op die 28ste Maart het hy diens aanvaar.?® Ongelukkig het
sy bediening geen inslag by die gemeente gevind nie. Hierdie toe-
drag van sake was aan 'n hele reeks van faktore te wyte. Die gebruik
van 'n toga was vir die gemeente vreemd, tog sou hulle dit nog
verdra het indien hy nie die gevoel by die lede geskep het dat hy hom
as’t ware van hulle gedistansieer het nie. Volgens hulle het hy hom
te veel met sportaktiwiteite besig gehou en is baie min aandag aan
die gemeentelike werksaamhede gewy. Verhoudinge in die gemeente
was so versteurd dat Louw en die skrywer m besoek aan
Lambrechts gebring het. Hulle het die noodsaaklikheid van 'n
benaderingsverandering aan sy kant beklemtoon indien hy nog in
die gemeente sou wou aanbly. Hy was van oortuiging dat hy die
regte benadering gevolg het. Met die oog daarop om sy dienste vir
die Kerk te behou, is daar toe by hom aangedring dat hy as leraar
van Cornelia moet bedank en dat hy sodoende vir die Uitvoerende
Komitee 'n geleentheid sou gun om m ander werksfeer vir hom te
skep. Hiervoor was hy ook nie te vinde nie. By gemeentever-

174



